
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 66 
 

ᐊᐃᑉᐱᖅ, ᒫᑦᓯ 7, 2017 
 

 

ᖁᑉᐱᕐᓂᓖᑦ 3716ᒥᒃ 3792ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᑎ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑖ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑖ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 7, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ Hᐃᒃᔅ, 

ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐃᒥᓕᐊᓄ ᕿᓐᖑᖅ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᑖᒻ 

ᓴᒻᒧᖅᑐᖅ, ᐊᖓᔪᖅᑳᖅ ᔫ ᓴᕕᑲᑖᖅ, ᐊᐃᓴᑭ ᓲᔪᖅ, 

ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᔪᐊᔾ ᖁᓚᐅᑦ): ᒥᔅᑕ ᐹᓪ ᖁᐊᓴ, 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ?  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᓴᒃᑯᑦ, ᓄᓇᕗᑦᒥᐅᑕᐅᖃᑎᒃᑲ, 

ᒪᓕᒐᓕᐅᖅᑏᑦ, ᒥᓂᔅᑕᐃᑦ, ᓯᕗᓕᖅᑎ ᑐᓐᖓᓱᒋᑦᑎ 

ᐊᒻᒪᓗ ᐳᓛᕆᐊᖅᓯᒪᔪᑦ.  

 

ᓈᓴᐅᑎᖃᖅᑐᖅ 2. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᐹᓪ 

ᖁᐊᓴ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 267 - 4(3): 

ᐋᖅᑭᒋᐊᕆᓂᖅ: ᐅᐃᕖᑎᑐᑦ ᐃᓕᓴᐃᓂᖅ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᓂᑯᕕᒃᑐᖓ ᐅᖃᑦᑎᐊᕐᓗᖓ 

ᐅᖃᐅᓯᕆᔪᔭᓐᓂᑦ ᓇᒡᒐᔭᐅᖑᑎᓪᓗᒍ ᕖᕝᕗᐊᕆ 

27-ᖑᑎᓪᓗᒍ.  

ᑕᐃᒪ ᐅᖃᐅᓯᖃᕋᑖᔪᒐᒪ ᐅᐃᕖᑎᑐᑦ 

ᐃᓕᓐᓂᐊᖅᑎᑕᐅᓂᕐᒥᑦ ᓄᓇᕗᑦᒥ. ᑕᐃᒫᓪᓗ 

ᓇᓗᓇᐃᖅᑐᐃᑦᑎᐊᕈᒪᔪᖓ, ᐅᐃᕖᑎᑐᑦ 

ᐅᖃᐅᓯᖃᕆᐊᓐᖓᖅᑐᒥᓂᕐᓄᑦ ᐃᓕᓐᓂᐊᕋᔅᓴᓂᑦ  

ᐊᑐᐃᓐᓇᐅᑎᑕᐅᖃᑦᑕᕐᖓᑕ ᑲᒥᓯᓇ ᓯᑰᓕᐊ 

ᕗᕌᓐᑯᕘᓐ ᓄᓇᕗᑦᑯᓐᓂ, ᐅᐃᕖᒃᑯᑦ 

ᐃᓕᓐᓂᐊᖅᑐᓕᕆᔨᖏᓐᓄᑦ ᓄᓇᕗᑦᒥ, 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓅᓐᖏᑦᑐᖅ. 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖏᑦ 

ᐃᑲᔪᖅᓰᑐᐃᓐᓇᐸᑦᑐᑦ ᐅᐃᕖᒃᑯᑦ 

ᐃᓕᓐᓂᐊᖅᑐᓕᕆᔨᖏᓐᓂᑦ ᑭᓯᐊᓂᓕ 

ᐃᓕᓐᓂᐊᕋᔅᓴᖏᓐᓂᑦ ᐋᖅᑭᑦᑎᕆᔨᐅᓐᖏᑦᑐᑦ.  

 

ᒪᒥᐊᑉᐳᖓ ᐅᖃᐅᓯᕆᔪᔭᒃᑲ 

ᓇᓗᓕᖅᑎᑦᑎᑲᓪᓚᓂᖅᑲᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓄᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᔮᓂ ᒪᐃᒃ.  

 

ᐊᖓᔪᖅᑳᑉ ᐅᖃᐅᓯᖓ 268 - 4(3): ᓄᓇᕗᒻᒥ 

ᓂᕿᖃᑦᑎᐊᓂᕐᒧᑦ ᑲᑐᔾᔨᖃᑎᒌᑦ ᓄᓇᓕᓐᓂ 

ᐱᓕᕆᐊᓂᒃ ᑮᓇᐅᔭᖃᖅᑎᑦᑎᓂᖅ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒃᑯᑦ ᓄᓇᕗᑦᒥᐅᑦ, ᓄᓇᖅᑲᑎᒃᑲᓗ.  

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐱᖃᑎᒋᓪᓗᒋᑦ 

ᓄᓇᕗᑦᒥ ᑐᓐᖓᕕᒃᑯᑦ ᑎᒥᖁᑎᖓ, ᐱᓕᕆᕕᖓ 

ᐃᒃᓯᕙᐅᑕᐅᖃᑕᐅᖃᑦᑕᕐᖓᑦ ᓄᓇᕗᑦᒥ ᓂᕿᓂᒃ 

ᐊᔪᖅᓴᕋᓱᓐᖏᓂᕐᒧᑦ ᑲᑐᔾᔨᖃᑎᒌᖑᔪᓂᑦ, 

ᑲᑐᔾᔨᓪᓗᑕ ᖃᐅᔨᓴᖅᐸᑦᑐᒍᑦ ᖃᓄᖅ ᐊᑐᐊᒐᐃᑦ, 

ᐱᓕᕆᔪᑏᓪᓗ ᓂᕿᓂᑦ 

ᐊᑐᐃᓐᓇᕈᖅᑎᑦᑎᓂᖅᓴᐅᔪᓐᓇᕐᒪᖔᑕ 

ᐊᑭᑐᓗᐊᓐᖏᓪᓗᑎᓪᓗ ᓄᓇᕗᑦᒥᐅᓄᑦ.  

 

(ᑐᓵᔨᒃᑰᓐᖏᑦᑐᖅ) ᐅᖃᖅᑎᑦᑎᔩ, ᑲᑐᔾᔨᖃᑎᒌᒃᑯᑦ 

ᑖᔅᓱᒥᖓ ᐃᑲᔪᖅᑐᐃᖃᑦᑕᖅᑯᑦ ᓄᓇᓕᓐᓂ 

ᐱᒋᐊᖅᑎᑕᐅᓯᒪᔪᓂᒃ, ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᐊᑐᐃᓐᓇᐅᓂᖅᓴᐅᖁᓪᓗᒋᑦ ᓂᖀᑦ ᑖᒃᑯᓄᖓ 

ᐃᑲᔪᖅᑕᐅᔭᕆᐊᖃᓕᖅᐸᑦᑐᑎᒍᑦ ᑳᓐᓂᖏᑎᒍᑦ. 

ᒫᓐᓇᐅᔪᖅ ᐊᒃᓲᒍᓱᑉᐳᖓ ᐃᓕᔅᓯᓐᓂᒃ 

ᑐᓴᖅᑎᑦᑎᒋᐊᔅᓴᖅ ᑖᒃᑯᐊ ᓄᓇᕗᑦᒥ 

ᓂᕿᔅᓴᖃᑦᑎᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᑕᕝᕙᓂ ᐃᑲᔪᖅᑐᐃᓯᒪᔪᑦ 16-ᕋᖅᑐᑎᒃ ᓄᓇᓕᓐᓂ 

ᓂᕿᓕᕆᓂᐅᑉ ᐱᑕᖃᕆᐊᖃᕐᓂᖓᓂᑦ, 

ᓂᕿᔅᓴᖅᑕᖃᑦᑎᐊᕆᐊᖃᕐᓂᖓᓂᑦ ᑕᕝᕙᓂ 

ᓄᓇᓕᓐᓂ 14-ᓂᑦ 2016-17. ᑖᒃᑯᐊ ᑮᓇᐅᔭᐃᑦ  

ᐊᑐᖅᓯᒪᔪᑦ ᑲᑎᑦᑐᒋᑦ, $256,000. ᓄᓇᓖᑦ  

ᐅᑯᐊᖑᕗᑦ ᐃᓚᒋᔭᐅᓚᐅᖅᑐᑦ ᐃᑉᐱᐊᕐᔪᒃ, ᐊᕐᕕᐊᑦ, 

ᖃᒪᓂᑦᑐᐊᖅ, ᐃᖃᓗᑦᑑᑦᑎᐊᖅ, ᑭᓐᖓᐃᑦ,  

ᐅᖅᓱᖅᑑᖅ, ᓴᓂᕋᔭᒃ, ᐃᒡᓗᓕᒃ, ᐃᖃᓗᐃᑦ, ᑰᒑᕐᔪᒃ,  

ᖁᕐᓗᖅᑑᖅ, ᒥᑦᑎᒪᑕᓕᒃ, ᕿᑭᖅᑕᕐᔪᐊᖅ ᐊᒻᒪᓗ 

ᑲᖏᖅᖠᓂᖅ.  
 

(ᑐᓵᔨᑎᒍᑦ) ᑮᓇᐅᔭᖃᖅᑎᑕᐅᔪᐃᑦ ᑕᒪᒃᑯᐊ 

ᐃᓚᖃᓚᐅᖅᑐᐃᑦ ᓄᓇᓕᓐᓂ 

ᓂᖅᑎᐅᖅᑎᖃᖅᑎᑦᑎᓃᑦ, ᒪᒃᑯᒃᑐᓄᓪᓗ, 

ᐃᓐᓇᓪᓚᕆᓐᓄᓪᓗ ᓂᖅᑎᐅᕆᐅᖅᓴᑎᑕᐅᓪᓗᑎ. 

ᐱᕈᖅᓰᕕᒻᒥᓪᓗ ᓴᖅᑭᕋᔅᓴᐃᑦ ᐊᒻᒪᓗ ᐊᖑᓇᓱᒃᑎᓄᑦ 

ᐃᑲᔪᕈᓐᓇᕐᕕᖏᓐᓂᑦ. ᒫᓐᓇ ᐊᑐᐃᓐᓇᐅᓂᖓᓂᑦ 

ᖁᔭᓕᒍᒪᔭᒃᑲ ᑕᐃᒃᑯᐊ ᐊᖏᖅᓯᒪᓂᖃᑦᑎᐊᕐᖓᑕ, 

ᐊᒃᓱᕈᑦᑎᐊᖃᑦᑕᕐᖓᑕ ᑮᓇᐅᔭᔅᓴᒐᑎᑦ 

ᐊᔪᕐᓇᓐᖏᑎᑦᑎᖃᑦᑕᖅᑐᑦ ᑕᒪᒃᑯᓂᖓ.  
 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑕᕝᕙᓃᓛᒃ 

ᐱᑕᖃᓪᓚᕆᒻᒪᑦ ᑖᓐᓇ ᓯᕗᒧᑦ ᐊᑉᓗᖅᑕ, 

ᐊᑐᐃᓐᓇᐅᖁᔨᓂᖅ ᓈᒻᒪᒃᑐᓂᑦ ᓂᕿᓂᒃ, ᑕᒪᓐᓇ 

ᐱᔾᔪᑎᒋᓪᓗᒍ ᖃᓂᒪᓇᓐᖏᑦᑐᓕᕆᓂᖅ, 

ᐃᓕᓐᓂᐊᖅᑐᓕᕆᓂᖅ ᐊᒻᒪᓗ ᐃᓅᓯᖃᑦᑎᐊᕐᓂᖅ 

ᑖᒃᑯᓄᖓ ᓄᓇᕗᑦᒥᐅᓄᑦ. ᑕᐃᒪ ᑖᓐᓇ ᑕᐃᒪᐃᒻᒪᑦ 

ᑖᒃᑯᐊ ᓄᓇᕗᒻᒥ ᓂᕿᔅᓴᖃᑦᑎᐊᖅᑐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᐃᑲᔪᖅᑐᐃᖏᓐᓇᓂᐊᖅᑐᑦ, 

ᐊᐅᓚᑦᑎᓗᑎᓪᓗ ᑮᓇᐅᔭᑎᒍᑦ ᑕᕝᕙᓐᖓᑦ ᓄᓇᕗᑦ 

ᒐᕙᒪᒃᑯᓐᓂᑦ ᐊᒡᒍᑐᖅᓯᒪᔪᓂᑦ. ᑮᓇᐅᔭᖃᖅᑎᑦᑎᓗᑎᒃ 

ᐆᒪᔪᒥᓂᕐᓂᑦ ᑕᒫᓂ ᐅᑭᐅᖅᑕᖅᑐᒥ ᓄᓇᓕᓐᓂᓗ 

ᖁᐊᒃᑯᕕᐅᔪᓂᑦ ᐊᒻᒪᓗ ᓂᖅᑎᐅᕐᓂᐅᔪᓂᒃᐊᒻᒪᓗ 

ᑕᒪᓐᓇ ᑲᑐᔾᔨᖃᑎᒋᑦᑎᐊᕐᓗᒍ. ᑕᒪᓐᓇ ᐊᑐᖅᑕᐅᓲᖅ 

ᐃᓕᓐᖓᔭᐅᓗᓂ ᐊᒻᒪᓗ ᑕᒪᒃᑯᑎᒎᓇᖅ 

ᑮᓇᐅᔭᖃᖅᑎᑦᑎᓂᒃᑯᑦ ᑖᒃᑯᓄᖓ ᓄᓇᓕᐅᔪᑦᓄ 

ᐊᒻᒪᓗ ᐃᖅᑲᓇᐃᔭᖃᑎᒌᖏᓐᓇᓂᐊᖅᑐᒍᑦ 

ᑲᔪᓯᓂᐊᖅᑐᒍᑦ.  

ᑖᒃᑯᐊ ᓄᓇᓖᑦ ᓄᓇᕗᒻᒥ ᑕᒪᓐᓇ ᐱᕚᓪᓕᖁᓪᓗᒍ 

ᐱᓇᓱᐊᖅᑕᖓ ᑕᒪᓐᓇ ᐊᑐᐃᓐᓇᖃᕐᓂᖅᓴᐅᖁᓪᓗᒍ 

ᓂᕿᓂᒃ, ᐊᑐᐃᓐᓇᖃᕈᓐᓇᓂᖅᓴᐅᖁᓪᓗᒋᑦ ᓂᕿᓂᒃ 

ᑖᒃᑯᐊ ᐱᔾᔪᑎᒋᓪᓗᒋᑦ ᐃᑲᔪᖅᑕᐅᔭᕆᐊᖃᓕᖅᐸᑦᑐᑦ 

ᑳᓐᓂᒃᑯᑦ ᐊᒻᒪᓗ ᑕᒪᒃᑯᐊ ᐋᖅᑭᔅᓱᐃᓂᐊᖅᑎᓪᓗᒋᑦ 

ᐱᕙᓪᓕᕈᑎᔅᓴᔭᐅᓂᐊᖅᑐᓄᑦ ᑕᕝᕙᓂ 2017-18 

ᑐᒃᓯᕋᕈᑎᓂᒃ ᐱᔪᒪᔪᖃᓕᖅᑎᓪᓗᒍ.  

 

(ᑐᓵᔨᑎᒍᑦ) ᐱᓕᕆᕕᖓ ᑲᔪᖏᑦᑎᐊᖅᑐᖅ 

ᐱᓕᕆᖃᑎᖃᐃᓐᓇᕈᒪᓂᐊᖅᑐᓂ 

ᑲᑐᔾᔨᖃᑎᒋᕙᑦᑕᑎᑦᑎᓐᓂᒃ ᐃᑲᔪᖅᓱᐃᓗᑎᒃ 

ᓄᓇᓕᓐᓂ ᑐᓐᖓᕕᖃᖅᑐᓂᑦ ᐱᓕᕆᓂᐅᔪᓂᑦ. 

ᑕᒪᓐᓇᓗᑦᑕᐅᖅ ᓂᕿᓂᑦ ᐊᔪᖅᓴᖃᑦᑕᕐᓂᖅ 

ᐱᓕᕆᐊᕆᓇᓱᓪᓗᒍ ᐱᒡᒐᓇᕋᓗᐊᖅᑎᓪᓗᒍ. ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ  

ᐃᖏᕐᕋᔪᓕᕆᔨᒃᑯᓄᓪᓗ, ᒥᔅ ᒪᓂᑲ ᐃᐊᓪ-ᑲᓇᔪᖅ.  

 

ᐊᖓᔪᖅᑳᑉ ᐅᖃᐅᓯᖓ 269 - 4(3): ᑐᓴᒐᒃᓴᖅ 

ᑕᕐᕆᔭᓕᐅᖅᑎᓕᕆᓂᕐᒧᑦ (ᐃᐊᓪ-ᑲᓇᔪᖅ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᓂᑯᕕᒃᐳᖓ ᒫᓐᓇ 

ᑐᓴᖅᑎᑦᑎᑲᓐᓂᕈᒪᓪᓗᖓ ᑖᒃᑯᓂᖓ 

ᑕᕐᕆᔭᑦᓴᓕᐅᕐᓂᕐᒥᑦ ᑕᒫᓃᓛᒃ ᓄᓇᑦᓯᐊᑎᓐᓂᑦ.  

 

ᑕᐃᔅᓱᒪᓂ ᐅᑐᐱᕆᐅᑎᓪᓗᒍ ᓇᓗᓇᐃᓚᐅᖅᓯᒪᒐᒪ 

ᑕᕐᕆᔭᑦᓴᓕᕆᓂᐅᑉ ᒥᑦᓵᓄᑦ ᐱᕙᓪᓕᐊᓂᖏᓐᓂᑦ 

ᓄᓇᕗᑦᒥ. ᒫᓐᓇᐅᔪᒃᑯᑦ ᑖᓐᓇ ᐱᖓᓱᑦ ᓱᓕ 

ᓄᓇᕗᑦ ᑕᕐᕆᔭᓕᐊᖑᓯᒪᔪᐃᑦ, ᑕᐃᒪ 

ᐱᓐᓇᕆᔪᒪᒐᑦᑎᒍ.  

 

ᐃᓚᒋᔭᐅᑎᑦᑐᒪᔭᕗᑦ ᑖᓐᓇ ᓱᓕ 

ᑕᕐᕆᔭᓕᐊᕆᔭᐅᓯᒪᔪᖅ ᓄᓇᕗᒻᒥ 

ᖃᐅᔨᒪᔭᐃᓐᓇᕆᔭᓯ ᓯᕐᓈᖅᓱᓂ ᑕᕐᕆᔭᓕᐊᒥᓂᖅ 

Angry Inuk, ᑖᑦᓱᒧᖓ ᐊᓖᑎᐊ ᐊᕐᓇᖅᑯᖅ-

ᕗᕆᐅᓪ. ᐊᒥᓱᓂᒃ ᓵᓚᖃᐅᑎᒍᑎᓂᒃ ᑕᐃᒪᓐᖓᓂᑦ 

ᓴᖅᑭᔪᒻᒪᓂ ᐱᓯᒪᓕᖅᑐᑦ.  

 

ᐅᖃᖅᑎᑦᓯᔩ, ᑕᒪᓐᓇ ᐊᖏᓪᓕᖅᐸᓪᓕᐊᓂᖓ 

ᑕᕐᕆᔮᑦᓴᓕᕆᓂᖅ ᑕᒫᓂ ᐊᒥᓱᕈᖅᐸᓪᓕᐊᑎᓪᓗᒋᑦ, 

ᑐᒃᓯᕋᖅᐸᑦᑐᐃᓪᓗ ᓄᓇᕗᒻᒥ ᑮᓇᐅᔭᖅᓯᐅᕈᑎᐅᔪᖅ 

ᑕᐃᓐᓇ ᑮᓇᐅᔭᖅ ᐊᑐᐃᓐᓇᐅᑎᑕᐅᖃᑦᑕᖅᑐᖅ 

ᒐᕙᒪᒃᑯᑦ ᓄᓇᕗᑦᑯᓐᓂ, ᑖᒃᑯᓇᓐᖓᑦ 

ᐊᐅᓚᑕᐅᖃᑦᑕᖅᓱᓂ ᓄᓇᕗᑦᒥ 

ᑕᕐᕆᔮᑦᓴᓕᕆᔨᒃᑯᓐᓄᑦ.  
 

ᑕᒪᓐᓇ ᓴᖅᑭᐸᓪᓕᐊᓂᕆᔭᖓ, 

ᐊᓯᔾᔨᖅᐸᓪᓕᐊᓂᕆᔭᖓ ᑕᕐᕆᔭᓕᕆᓂᖅ, ᑕᐃᒪ 

ᖃᓄᖅᑑᕈᑕᐅᕙᓪᓕᐊᒍᒪᒻᒪᑦ ᐃᑲᔪᖅᓱᖅᑕᐅᔪᒪᓪᓗᓂ 

ᐱᕈᖅᐸᓪᓕᐊᓂᕆᔭᖓ. ᑕᕐᕆᔭᑦᓴᓕᕆᔨᒃᑯᑦ 

ᐋᖅᑭᑦᓱᐃᕙᓪᓕᐊᔪᐃᑦ ᑕᕐᕆᔮᑦᓴᓂᑦ 

ᑕᓚᕖᓴᒃᑰᖅᐸᑦᑐᓂᑦ, ᖃᕆᑕᐅᔭᒃᑰᖅᐸᑦᑐᓂᓪᓗ 

ᑲᑎᒪᑎᑦᑎᓛᖅᓱᑎᒃ ᑖᒃᑯᓂᖓ ᐱᓕᕆᕙᑦᑐᓂᒃ 

ᑕᖅᑭᓂᑦ ᐊᒡᒋᖅᑐᓂᑦ.  
 

ᐅᖃᖅᑎᑦᓯᔩ, ᑕᕝᕘᓇᑦᓴᐃᓐᓇᖅ ᓄᓇᕗᑦᑯ 

ᑕᕐᕆᔮᑦᓴᓕᕆᔨᒃᑯᖓᑕ ᐊᖓᔪᖅᑳᖓ, ᑎᐅᕆᒃ ᒫᑐ 

ᓇᓗᓇᐃᖅᓯᒪᓕᕐᒪᑦ ᓄᖅᑲᓛᕐᓂᐊᕐᓂᕐᒥᓂᒃ  

ᒪᐃᖑᓕᖅᐸᑦ. ᒫᓐᓇᐅᔪᒃᑯᑦ ᑕᐃᒪ ᒫᓐᓇ 

ᐊᑲᐅᓈᕐᓂᖓᓂᑦ ᑖᓐᓇ ᖁᔭᓐᓇᒦᕈᒪᕙᕋ, ᒥᔅᑕ 

ᒫᑐᕐ ᐊᕐᕌᒍᓂᑦ ᐱᖓᓲᔪᖅᑐᓂᑦ ᐃᖅᑲᓇᐃᔮᒥᓂᒃ  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕕᐊᒋᔭᖃᖅᓱᓂ ᐱᕈᖅᐹᓪᓕᑎᑦᑎᓯᒪᓪᓚᕆᑦᑐᖅ 

ᓄᓇᕗᑦᑯ ᑕᕐᕆᔮᑦᓴᓕᕆᔨᒃᑯᖏᓐᓂ, 

ᖁᔭᓐᓇᒦᖅᐸᕗᑦ. ᓇᑯᕐᒦᒃ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᔪᐊᔾ Hᐃᒃᔅ.  

  

ᐊᖓᔪᖅᑳᑉ ᐅᖃᐅᓯᖓ 270 - 4(3): 

ᐃᓗᕕᖅᓯᓂᕐᒧᑦ ᐃᑲᔫᑕᐅᔪᑦ (Hᐃᒃᔅ) 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᐅᔾᔨᒍᒪᒐᒪ ᓄᓇᕗᒻᒥᐅᓂᑦ 

ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒻᒪᓗ 

ᐃᓄᓕᕆᔨᒃᑯᑦ ᓇᓗᓇᐃᖅᑐᐃᑦᑎᐊᖅᓯᒪᓕᕐᖓᑕ 

ᐃᓗᕕᖅᓯᓂᐅᖃᑦᑕᖅᑐᓂᑦ ᐃᓄᓐᓂᒃ ᓄᓇᕗᑦᒥ, 

ᑐᑭᓯᐅᒪᔪᑎᒃᑲᓂᕐᓂ.  

 

ᐅᖃᖅᑏ, ᑕᐃᒪ ᐊᔾᔨᐅᖏᑦᑐᓂᑦ 

ᓴᖅᑭᔮᖅᑐᖃᖅᑎᓪᓗᒍ ᓄᓇᕗᑦ ᒐᕙᒪᒃᑯᖏᑦ 

ᐊᑭᓖᖃᑦᑕᓲᖑᒻᒪᑕ ᐃᓗᕕᖅᑕᐅᔪᓂᑦ. 

ᑐᑭᓯᒃᑲᓐᓂᕈᒪᓐᓂᕈᔅᓯ 

ᓇᓗᓇᐃᖅᑐᖅᑕᐅᑦᑎᐊᖅᓯᒪᔪᑦ ᐸᐃᑉᐹᓂᑦ 

ᒪᑉᐱᖅᑐᒐᕐᓂᑦ ᑕᑯᒍᓐᓇᖅᑐᓯ ᐃᑭᐊᖅᑭᕕᖓᓂᑦ 

ᑕᕝᕙᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ.  

 

ᒫᓐᓇ ᖃᓄᖅ ᐃᑲᔪᖅᑕᐅᔪᓐᓇᕐᒪᖔᑕ 

ᐅᖃᐅᓯᖄᕐᔪᒍᒪᒐᒪ.  

 

ᒫᓐᓇ ᓄᓇᕗᒻᒥᐅᑕᐅᔪᖅ ᐃᓅᒍᓐᓃᖅᑲᑦ ᓄᓇᕗᑦ 

ᓯᓚᑖᓂ ᐋᓐᓂᐊᕕᓕᐊᖅᓯᒪᓗᓂ ᑖᓐᓇ ᓄᓇᕗᑦᒧ 

ᐅᑎᖅᑎᑕᐅᓲᖅ ᑎᒥᖓ ᐊᑭᖃᓐᖏᓪᓗᓂ.  

 

ᐃᓄᓕᕆᔨᒃᑯᓐᓄᑦ ᐅᕝᕙᓘᓐᓃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐱᓯᒪᔭᐅᑎᓪᓗᒍ 

ᐃᓅᒍᓐᓃᖅᑐᒥᓂᐅᑉᐸᑦ, ᓄᓇᕗᑦᒥᐅᑕᐅᓗᓂ 

ᓄᓇᕗᑦ ᓯᓚᑖᓂ ᐃᓅᒍᓐᓃᖅᑐᒥᓂᐅᓗᓂ 

ᐅᑎᖅᑎᑕᐅᒐᔭᖅᑐᖅ ᓄᓇᕗᑦᒧ, ᒐᕙᒪᒃᑯᓐᓄᑦ 

ᐊᑭᓕᖅᑕᐅᓗᓂ, ᐃᓚᒌᑦ ᐅᕝᕙᓗ ᕿᒪᒃᑲᑯᖏᑦ 

ᐊᑭᓖᔪᖃᓐᖏᑎᐊᕐᓗᑎ.  

 

ᐅᖃᖅᑏ, ᓄᑖᑦ ᑖᒃᑯᐊ ᓇᓗᓇᐃᖅᑐᐃᔪᑏᑦ 

ᓇᓗᓇᐃᖅᑎᕆᑦᑎᐊᖅᑐᑦ ᑭᒃᑯᑦ  

ᐱᓕᕆᐊᖃᕆᐊᖃᕐᒪᖔᑕ, ᖃᓄᕐᓗ ᑮᓇᐅᔭᑎᒍᑦ 

ᐃᑲᔪᖅᑕᐅᔪᓐᓇᕐᒪᖔᑕ. ᐅᑯᓂᖓ 

ᓇᓗᓇᐃᖅᑐᐃᔪᖅ:  

 

 ᑭᒃᑯᑦ ᐊᑭᓕᖅᑕᐅᔪᓐᓇᖅᑲ 

ᐃᓗᕕᖅᑕᐅᔪᑎᖏᑦ; 

 ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖏᕐᕋᔪᓕᕆᔨᖏᑕ ᐊᑭᓕᖃᑦᑕᖅᑕᖏᑦ; 

 ᓇᓕᐊᒃ ᐃᓄᓕᕆᔨᒃᑯᓐᓄᑦ 

ᐊᑭᓕᖅᑕᐅᖃᑦᑕᕋᔭᕐᒪᖔᑕ; ᐊᒻᒪᓗ  

 ᑐᖁᖓᔪᓕᕆᔨᒃᑯᓐᓄᑦ ᐊᕙᓗᑕᐅᒻᒪᖔᑕ.  

 

ᐅᖃᖅᑏ, ᑖᒃᑯᐊ ᐅᖃᓕᒫᕋᔅᓴᐃᑦ ᐃᓗᕕᖅᑕᐅᓂᐅᑉ 

ᒥᔅᓵᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᑭᐊᖅᑭᕕᖓᓄᑦ ᑕᑯᔭᐅᒍᓐᓇᖅᑐᑦ, ᐅᕝᕙᓘᓐᓃᑦ 

ᑕᐃᑲᓂ ᐊᐱᖅᑯᑕᐅᒐᔪᑦᑐᓂ ᑕᑯᒋᐊᕐᓗᓯ 

ᐃᓄᓕᕆᔨᒃᑯᑦ ᐃᑭᐊᖅᑭᕕᖓᓂᑦ. ᖁᔭᓐᓇᒦᒃ, 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ, 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ 

ᐊᐃᓴᒃ ᓲᔪᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 504 - 4(3): 

ᐊᔪᓕᕈᑎᓄᑦ ᑲᒪᒋᔭᐅᕕᑦᑕᖃᓐᖏᓐᓂᖓ 

ᓄᓇᕘᒥ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᐅᓪᓗᒃᑯᑦ 

ᓄᓇᕘᒥᐅᑦ ᑕᐅᑐᒃᑐᑦ ᐊᒻᒪᓗ ᓄᓇᖅᑲᑎᒃᑲ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᓄᓇᕘᒥ ᐸᓂᖅᓰᕕᖕᒥ ᐱᑕᖃᓐᖏᒻᒪᑦ. 

ᐅᕙᖓ ᐃᓱᒫᓗᒋᒐᒃᑯ, ᐃᓱᒫᓗᒡᓇᓪᓚᕆᒃᖢᓂᓗ 

ᑕᒪᓐᓇ ᐸᓂᖅᓰᕕᒃ ᐱᑕᖃᓐᖏᓐᓂᖓᓄᑦ ᓄᓇᕘᒥ. 

ᐅᖃᖅᑎᑦᑎᔩ, ᐸᓂᖅᓰᕕᖕᒥᒃ  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᐅᔾᔭᐅᔭᕆᐊᖃᖅᑐᖃᕋᓗᐊᕐᒪᑦ ᓄᓇᕗᑦ 

ᒐᕙᒪᖃᓕᖅᑎᓪᓗᑕ. 

 

ᐅᖃᖅᑎᑦᑎᔩ, ᓴᓐᖐᑦᑐᓂᒃ ᐃᒥᐊᓗᖕᓂ ᐊᒻᒪᓗ 

ᕙᐃᓂᓂᒃ ᑕᒪᒃᑯᐊ ᓯᕗᓪᓕᐅᔾᔭᐅᓯᒪᖕᒪᑕ  

ᐸᓂᖅᓰᕕᒃ ᐱᑕᖃᓐᖏᑎᓪᓗᒍ. ᑕᒪᓐᓇ  

ᐃᓱᒫᓗᒋᓪᓚᕆᒃᑲᒃᑯ, ᑖᓐᓇ ᐸᓂᖅᓰᕕᒃ 

ᐱᑕᖃᓐᖏᑎᓪᓗᒍ.  

 

ᐅᖃᖅᑎᑦᑎᔩ, ᑕᒪᓐᓇ ᐅᓄᖅᑐᑦ 

ᐃᑲᔪᖅᑕᐅᔭᕆᐊᖃᓕᕋᔭᕐᒪᑕ ᑖᓐᓇ ᐃᒥᐊᓗᒃ 

ᓄᓇᕘᒥ ᒪᑐᐃᖅᐸᑦ, ᐅᓄᖅᑐᒻᒪᕇᑦ 

ᓇᒧᓐᖓᕕᒃᓴᖃᕈᓐᓃᕋᔭᖅᑐᑦ. ᐱᑕᓕᐅᒐᓗᐊᖅ 

ᐋᑐᕚᒥᑦ ᐸᓂᖅᓰᕕᖕᒥ, ᑭᓯᐊᓂ ᐊᑭᑐᔪᒻᒪᕆᐊᓗᒃ 

ᐊᒻᒪᓗ ᑕᑖᓕᖅᐸᑦ ᑕᐃᒃᑯᐊ 

ᐃᑲᔪᖅᑕᐅᔭᕆᐊᖃᖅᑐᑦ 

ᐃᓂᒃᓴᖃᓐᖏᑦᑎᐊᒻᒪᕆᖕᒪᑕ. ᑕᒪᓐᓇ ᓲᕐᓗ 

ᐃᒡᓗᖔᖓᓄᑦ ᐋᖅᑭᒃᓯᒪᖕᒪᑦ, ᑖᓐᓇ ᐸᓂᖅᓰᕕᒃ 

ᓯᕗᓪᓕᐅᔾᔭᐅᔭᕆᐊᖃᕋᓗᐊᕐᓂᖅᖢᓂ ᑖᓐᓇ 

ᐃᒥᐊᓗᒃ ᓯᕗᓪᓕᐅᔾᔭᐅᓪᓗᓂ ᑕᒪᓐᓇ 

ᐃᓱᒫᓗᓐᓇᕐᓂᖓᓄᑦ.  

 

ᐱᕕᒃᓴᖃᓕᕈᒪ, ᐱᕕᖃᓕᕈᒪ ᒥᓂᔅᑕᒧᑦ 

ᐊᐱᖅᓱᕐᓂᐊᕋᒪ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑕ ᐃᒥᓕᐊᓐᓄ 

ᕿᓐᖑᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 505 - 4(3): 

ᐃᓕᓴᖅᓯᓂᖅ ᑰᒑᕐᕈᒻᒥ ᖃᑦᑎᕆᔨᓂᑦ 

(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒃᑰᖅᐸᒃᑲ 

ᑕᓗᕐᔪᐊᕐᒥᐅᑕᑦ, ᑰᒐᕐᔪᒻᒥᐅᑕᑦ, 

ᒪᓕᒐᓕᐅᖅᑎᐅᖃᑎᒋᔭᒃᑲ, ᐳᓛᖅᑐᑦ.  

 

ᐅᖃᖅᑎᑦᓯᔩ, ᓂᑯᕕᔪᑎᖃᖅᑯᖓ ᐅᑉᓗᒥ ᑖᑉᑯᐊ 

ᐃᓕᑕᕆᔪᒪᓪᓗᒋᑦ ᖃᑉᑎᕆᔨᓐᓄᐃᑦ ᑰᒑᕐᔪᖕᒥ.  

 

ᐅᖃᖅᑎᑦᓯᔩ, ᑰᒑᕐᔪᒻᒥ ᑖᒃᑯᐊ ᖃᑦᑎᕆᔩᑦ 

ᐊᒃᓱᕈᕐᓇᖅᑐᖃᖅᑎᓪᓗᒍ, ᐊᔪᕐᓇᖅᑐᖃᖅᑎᑉᓗᒍ 

ᑕᐃᑲᓂ ᐃᑭᔪᖃᖅᑎᓪᓗᒍ ᐃᓕᓐᓂᐊᕐᕕᖕᒥᑦ 

ᐊᑉᓕᒃᑲᐃᑦᑕᓕᓪᓗᑎᒃ ᐃᑯᒪᒥᒃ ᑖᑉᓱᒥᖓ ᑖᒃᑯᓄᖓ 

ᐃᒡᓗᓄᑦ ᖃᓂᑕᖏᓐᓄᑦ.  

ᑖᒃᑯᐊ ᐃᑲᔪᖅᑐᑦ ᐊᒃᓱᕈᕐᓇᖅᑎᓪᓗᒍ 

ᐊᒡᓕᕙᓪᓕᐊᓂᖓᓂᑦ.  

 

ᑖᒃᑯᐊ ᐃᓕᑕᕆᔪᒪᕙᒃᑲ ᖃᑉᑎᕆᔩᑦ ᐊᑏᑦ ᑕᐃᓗᒋᑦ, 

ᐅᕝᕙᐅᑯᐊ ᖃᑉᑎᕆᔩᑦ:  

 

 ᐊᖓᔪᖅᑳᖓ ᕕᓐᓴᓐ ᓂᓐᖓᒃ; 

 ᖃᑉᑎᕆᔨ ᕗᕌᓐᒃ ᐃᒥᓐᖓᖅ ᐊᖓᔪᒃᖠᖅ;  

 ᖃᑉᑎᕆᔨ ᑳᓚᓐ ᕿᐅᔪᓐᓈᖅ;  

 ᖃᑉᑎᕆᔨ ᒐᐃᑕᓐ ᐊᑉᓴᑉᑕᐅᖅ;  

 ᖃᑉᑎᕆᔨ ᐃᑎᐊᓐ ᑲᑭᐊᕐᓂᐅᒃ;  

 ᖃᑉᑎᕆᔨ ᐋᑕᒻ ᕿᐅᓈᖅ;  

 ᖃᑉᑎᕆᔨ ᕕᓕᑉ ᐊᓚᒃᑲᓐᓄᐊᖅ;  

 ᖃᑉᑎᕆᔨ ᓄᐊᒪᓐ ᖃᕝᕕᒃ;  

 ᖃᑉᑎᕆᔨ ᔮᓇᑕᓐ ᓂᓐᖓᒃ;  

 ᖃᑉᑎᕆᔨ ᑲᐃᔪᓪ ᐊᒪᐅᑎᓐᓄᐊᖅ;  

 ᖃᑉᑎᕆᔨ ᐊᐃᑐᕆᐊᓐ ᖃᐅᕈᐊᖅ;  

 ᖃᑉᑎᕆᔨ ᐸᐅᓗᓯ ᓄᓐᖓᖅ;  

 ᖃᑉᑎᕆᔨ ᕙᐃᐱᐊᓐ ᐲᑐᓘᑦ; ᐊᒻᒪ  

 ᖃᑉᑎᕆᔨ ᕗᕌᓐᑭ ᐃᒥᓐᖓᖅ ᓄᑲᖅᖠᖅ.  

 

ᐅᖃᖅᑎᑦᓯᔩ, ᒪᓕᒐᓕᐅᖅᑎᐅᖃᑎᒃᑲ 

ᐃᓕᑕᖅᓯᖃᑎᒋᔪᒪᕙᒃᑲ ᑖᑉᑯᐊ ᐊᒃᓱᕈᕐᓂᖏᑦ 

ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐲᑕ ᑕᑉᑐᓇ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 506 - 4(3): 

ᒪᒃᑯᒃᑐᓂᒃ Hᐋᑭᕆᐅᖅᓴᕙᓪᓕᐊᓂᖅ 

ᖁᕐᓗᖅᑑᕐᒥ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 

ᓄᓇᕗᒻᒥᐅᑕᐃᑦ, ᖁᕐᓗᖅᑐᒥᐅᓪᓗ.  

 

ᐅᖃᖅᑏ, ᐅᓄᖅᑐᑦ ᓄᓇᕗᑦᒥ ᐃᓛᒃ ᑲᓇᑕᒥ 

Hᐋᑭᖅᑎᓂᑦ ᐱᐅᒃᓴᕐᒪᑕ. ᓄᓇᕗᑦᒥᓕ 

ᑕᐃᒪᓐᓇᑦᑕᐅᖅ ᓄᓇᑦᑎᓐᓂ ᐃᓄᒋᐊᒃᑲᓗᐊᖅᐸᑕ, 

ᐃᓄᑭᒃᑲᓗᐊᖅᐸᑕᓗ Hᐋᑭᖅᑐᓂᑦ ᐱᐅᒃᓴᕐᒪᑕ.  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᓇ Hᐋᑭᖅᐸᑦᑐᓂᑦ ᖁᓐᖏᐅᖃᑦᑕᖅᖢᑕ 

ᑕᐃᒪᓐᓇ ᐱᕈᖅᓴᕙᓪᓕᐊᓪᓗᑕ ᐃᖅᑲᐃᖃᑦᑕᕋᒪ 

Hᐋᑭᖅᑐᓂᑦ ᑕᐃᒃᑯᐊ ᓇᓕᒧᒃᑲ ᕕᓕᑖᓪᕕᐊ 

ᕙᓚᐃᔪᕐᔅᓂᒃ ᐱᐅᒃᓴᖃᑦᑕᓚᐅᕐᒪᑕ, ᑕᐃᒃᑯᐊ 

ᐊᒃᓱᕈᕐᓂᖅᐹᖑᓪᓗᑎᒃ, ᑲᑉᐱᐊᓇᕐᓂᖅᐹᖑᓪᓗᑎ, 

ᐊᔪᓐᖏᓐᓂᖅᐹᖑᓪᓗᑎᓪᓗ 1970-ᖏᓐᓂ. ᕚᕕ  

ᑲᓛᒃ-ᖃᖅᖢᑎᓪᓗ, ᐃᐊᑦ ᒫᓐ ᐃᒻᑉ, ᕆᐃᒃ ᒪᑭᓖᔅ, 

ᕘᕐᓂ ᐳᕌᑦ, ᐊᒻᒪᓗ ᐅᓄᖅᑐᐊᓗᐃᑦ ᐊᓯᖏᑦ  

ᐃᓚᐅᓪᓗᑎ.  

 

ᐅᓄᖅᑐᑎᒍᑦ ᕆᕗᑕᓐ ᕋᐃᕗᓪ, ᑕᐃᓐᓇ 

ᐴᖅᓯᒃᑲᐅᓛᖑᖃᑕᐅᓚᐅᖅᓯᒪᖕᒪᑦ, ᐱᐅᒋᓪᓗᑎᒍᓪᓗ.  

ᒥᔅᑕ ᕋᔨ ᓖᔅ ᑕᐃᓐᓇ ᕆᕗᖅᑕᓐᑰᓐᓃᓚᐅᖅᑐᖅ 

ᓄᓇᖃᖅᑳᖅᓯᒪᔫᓪᓗᓂ ᒫᓂᑑᕙᒥᐅᑕᐅᓪᓗᓂ 

ᐴᖅᓯᓚᐅᖅᓯᒪᖕᒪᑦ 61-ᖏᖅᓱᖅᖢᓂ ᐅᑭᐅᒃᑯᑦ 

ᐊᑕᐅᓯᕐᒥᑦ.  

 

ᒫᓐᓇ ᖁᕐᓗᖅᑐᒦᕋᑖᓚᐅᕐᒪᑦ, ᐃᑲᔪᖅᑐᐃᔭᖅᑐᖅᖢᓂ 

ᕋᔨ Hᐋᑭᖅᑎᓂᑦ ᒪᒃᑯᒃᑐᓂᑦ ᐃᑲᔪᐃᔭᖅᑐᖅᑐᓂ. 

ᒪᒃᑯᒃᑐᓂᑦ ᐃᓕᓐᓂᐊᖅᑎᑦᑎᓪᓗᓂ, 

ᑐᓐᖓᓱᒃᑎᑕᐅᑦᑎᐊᓚᐅᖅᑐᖅ ᓄᓇᖅᑲᑎᒋᔭᓐᓄᑦ.  

 

ᓄᓇᕗᑦᒨᖃᑦᑕᖅᓯᒪᖕᒪᑕ Hᐋᑭᖅᑎᒻᒪᕆᐅᔪᑦ, 

ᐃᓕᓐᓂᐊᖅᑎᑦᑎᖃᑦᑕᖅᑐᑎᒃ, ᐃᑲᔪᖅᑐᐃᓪᓗᑎᓪᓗ 

ᖁᔭᒋᔭᐅᑦᑎᐊᖃᑦᑕᖅᑐᑦ.  

 

ᐅᖃᖅᑏ, ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᕆᕗᖅᑕᓐ 

ᕋᐃᕗᓪᑯᑦ, ᖃᐅᔨᒪᔭᒥᖕᓂᑦ 

ᐃᓕᓐᓂᐊᖅᑎᑦᑎᓚᐅᕐᒪᑕ ᒪᒃᑯᒃᑐᖁᑎᑦᑎᓐᓄᑦ 

ᓄᓇᕗᑦᒥ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᑕᐃᕙᑦ 

ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 507 - 4(3): 

ᐱᒃᑲᓐᖑᖅᐸᓪᓕᐊᔪᐃᑦ ᑭᓐᖓᕐᓂ 

ᓴᓇᓐᖑᐊᖅᑎ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᐳᓛᕆᐊᖅᓯᒪᔪᑦ, ᐊᒻᒪᓗ 

ᓈᓚᒃᑐᑦ.  
 

ᐅᖃᖅᑏ, ᐅᓪᓗᒥ ᓇᖏᖅᑐᖓ ᐅᐱᒋᔪᒪᓪᓗᒍ ᑖᓐᓇ 

ᑭᓐᖓᕐᒥᐅᑕᑯᓗᒃ 

ᑎᑎᖅᑐᒐᖅᐸᓪᓕᐊᕋᑖᓯᓚᐅᖅᓯᒪᔪᖅ 

ᒫᓐᓇᕈᓘᓚᐅᖅᑐᖅ. 
 

ᒫᓐᓇᕈᓘᔮᓚᐅᖅᑑᒐᓗᐊᖅ ᓴᐃᒻᒪᐃᔪᖅ ᐊᑭᓱᒃ. 

ᐅᖃᖅᑏ, ᑖᓐᓇ ᓴᐃᒻᒪᐃᔪᖅ ᐊᑭᓱᒃ 28-ᓂᑦ 

ᐅᑭᐅᖃᓕᖅᑐᓂ ᑎᑎᖅᑐᒐᖅᐸᓪᓕᐊᕋᑖᖅᓯᒪᔪᖅ 

ᑕᒪᒃᑯᐊ ᑭᓐᖓᕐᒥᐅᑦ ᐊᒥᓲᒐᓗᐊᖅᑎᓪᓗᒋᑦ 

ᑎᑎᖅᑐᒐᖅᑎᖏᑦ ᖃᐅᔨᒪᔭᐅᖃᑦᑕᖅᑐᑦ, ᓲᕐᓗ 

ᕿᓐᓄᐊᔪᐊᖅ ᐋᓯᕙᒃ  

ᒪᑯᐊᓗ ᐱᑦᓯᐅᓛᖅ ᐊᓲᓇ, 

ᑖᒃᑯᐊᖑᒐᓗᐊᖅᑎᓪᓗᒋᑦ. ᑭᓯᐊᓂᑦᑕᐅᖅ 

ᓄᑲᖅᓯᐅᓂᖅᓴᐃᑦᑕᐅᖅ ᑕᒪᔅᓱᒪᓐᖓᑦ 

ᑎᑎᖅᑐᒐᕐᓂᕐᒥᑦ ᓴᖅᑭᔮᖅᑎᑦᑎᒐᓱᐊᖅᓯᒪᒻᒪᑕ, 

ᐊᒻᒪᓗ ᖃᐅᔨᒪᔭᐅᕙᓪᓕᐊᒻᒪᕆᓕᖅᓱᑎᓪᓗ.  
 

ᐅᖃᖅᑏ, ᑖᓐᓇ ᓴᐃᒻᒪᐃᔪᖅ ᐃᓚᖃᖅᑐᑎᒃ Dorset 

Fine Art-ᑯᓐᓂᑦ ᑖᒃᑯᐊ ᑯᐊᐸᒃᑯᑦ ᑭᓐᖓᕐᓂᑦ 

ᐱᓕᕆᖃᑎᒌᑦᓱᑎᒃ ᑕᐅᓄᖓ ᐊᐅᓪᓚᖅᓯᒪᓚᐅᕐᒪᑎ 

ᐳᐊᑦᓚᓐ ᐆᕆᒐᓐᒧᑦ ᐊᒥᐊᓕᒐᒃᑯᑦ ᓄᓇᖓᓐᓄᑦ, 

ᑕᑯᔭᒐᖃᕐᕕᒻᒧᑦ, ᕗᕉᓕᒃ ᑕᑯᔭᒐᖃᕐᕕᖓᓄᑦ 

ᓴᖅᑭᔮᖅᑎᑦᑎᓪᓗᑎ ᒥᔅ ᓴᐃᒻᒪᐃᔫᑉ 

ᑎᑎᖅᑐᒐᖅᓯᒪᔭᖏᓐᓂᑦ.  
 

ᑖᓐᓇ ᐅᐱᒋᑦᑎᐊᖅᓱᒍ ᐅᖃᐅᓯᕆᒍᒪᓯᒪᔭᕋ, ᐊᒻᒪᓗ 

ᐅᓂᒃᑳᕈᓐᓇᖅᓯᓯᒪᒻᒪᑦᑕᐅᖅ ᓲᕐᓗ ᖃᓄᖅ 

ᑎᑎᖅᑐᒐᖏᓐᓂᑦ ᐱᓕᕆᕙᒻᒪᖔᖅ ᑕᖅᑲᒃᑯᓄᖓ 

ᓄᓇᕐᔪᐊᕐᒥᐅᓄᑦ ᖃᓄᖅ ᐱᒻᒪᕆᐅᑎᒋᒻᒪᖔᖅ 

ᑎᑎᖅᑐᒐᕐᓂᑦ ᑭᓐᖓᕐᒥᐅᓄᑦ, ᐊᒻᒪᓗ 

ᓄᓇᕗᒻᒥᐅᓄᑦ.  
 

ᐅᖃᖅᑏ, ᑕᖅᑭᐅᓚᐅᖅᑐᒥᑦ ᕖᕝᕗᐊᕆᓕᒫᑲᓴᒃ 

ᑖᒃᑯᐊ ᑖᔅᓱᒪ ᒥᔅ ᓴᐃᒻᒪᐃᔫᑉ ᑎᑎᖅᑐᒐᖏᑦ 

ᑕᑯᔭᒐᖃᕐᕕᖕᒥ ᓴᖅᑭᔮᖅᑎᑕᐅᓚᐅᕐᒪᑕ, 

ᖁᔭᒋᔪᒪᕙᒃᑲ ᑕᐃᒃᑯᐊ ᕗᕉᓕᒃ ᑕᑯᔭᒐᖃᕐᕕᖓ, 

ᐊᒻᒪᓗ ᐱᓕᕆᖃᑎᒋᓚᐅᖅᑕᖏᑦ Dorset Fine 

Art-ᑯᑦ, ᐱᓗᐊᖅᑐᒥᑦ ᐅᐃᓕᐊᒻ Hᐋᕝᒪᓐ, ᐊᒻᒪᓗ 

ᖁᔭᓐᓇᒦᖅᑲᕋᑦᑕᐅᖅ ᓴᐃᒻᒪᐃᔪᖅ 

ᐱᕕᖃᕈᓐᓇᓚᐅᕋᒥ ᑕᐅᓄᖓ ᑭᒡᒐᖅᑐᐃᓪᓗᓂ 

ᑭᓐᖓᕐᒥᐅᓂᑦ, ᐊᒻᒪᓗ ᑎᑎᖅᑐᒐᕐᓂᕐᒥᑦ 

ᐊᒃᓱᕉᑎᖃᕐᒪᑦ. ᖁᔭᓐᓇᒦᒃ, ᐅᖃᖅᑏ.  
 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ.  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. (ᑐᓵᔨᑎᒍᑦ) 5. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᑲᑎᒪᔩᑦ ᑐᓐᖓᓱᒃᑎᑦᑎᓚᐅᖅᑕ 

ᐱᓕᕆᕕᖓᓃᓐᖔᖅᑐᓂᑦ ᒐᕙᒪᓕᕆᓂᕐᒧᑦ 

ᐃᓕᓐᓂᐊᖅᑏᑦ ᑖᒃᑯᐊ ᐳᓛᕐᕕᒻᒥ ᐃᒃᓯᕚᖅᑐᑦ. 

ᑕᕝᕙᓃᖃᑕᐅᔪᑦ ᐃᓛᒃ ᐃᓐᓇᐅᓂᖅᓴᐃᑦ  

ᒐᕙᒪᑐᖃᒃᑯ ᐃᖅᑲᓇᐃᔭᖅᑎᖏᑦ ᒫᓐᓇ 

ᖃᐅᔨᓴᐃᓪᓗᑎᒃ ᐳᓚᕋᒃᑐᑦ ᐃᖃᓗᓐᓂ 

ᐱᓇᓱᐊᕈᓯᕆᔭᑦᑎᓐᓂ. ᐱᖃᑎᒋᔭᖓ, ᒥᔅ ᑳᑐᕆ 

ᕗᐊᓪᑐᕐᔅ, ᑕᕝᕙᓐᖓᑦ ᐱᓕᕆᕕᒻᒦᖔᖅᑐᖅ. 

ᑐᓐᖓᓱᒋᑦᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐃᖃᓗᐃᑦ-ᑕᓯᓗᒃᒧᑦ 

ᒪᓕᒐᓕᐅᖅᑎ, ᒥᔅᑕ ᔪᐊᔾ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑐᓐᖓᓱᒋᑦᑎ ᐃᓘᓐᓇᖏᑦ ᐳᓛᖅᑐᑦ 

ᑕᕝᕙᓂ ᐳᓛᕐᕕᖕᒥ. ᑐᓐᖓᓱᒃᑎᑦᑐᒪᔭᕋ ᓅ 

ᕗᕐᐊᓐᕗᐃᒃᒦᓐᖔᖅᑐᖅ ᐳᓛᕆᐊᖅᑐᖅ, ᑳᑎ ᐱᐅᕐᒥᒃ 

ᐳᓛᖃᑎᖃᖅᑐᖅ ᑐᖏᓕᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦᑕ, 

ᐸᓂᖓᓗ ᓗᐊᕐᓐ ᑕᕝᕙᓂ ᐃᖃᓗᓐᓃᖃᑎᖃᕐᒪᑦ.  

 

ᑐᓐᖓᓱᒃᑎᑦᑐᒪᔭᐃᓐᓇᒃᑲ ᑳᑎᐅᑉ ᐃᓚᖏᑦ ᑭᓕᓐᑦ 

ᐱᐅᕋᓐᓗ, ᐱᐅᕋᓐᓗ ᑕᒫᓂᖃᑕᐅᖕᒪᑕ ᐅᓪᓗᒥ, ᓅ 

ᕗᕐᐊᓐᕗᐃᒃᒦᓐᖔᖅᑐᑎᒃ ᐳᓛᕆᐊᖅᓯᒪᒻᒪᑕ, 

ᑲᑎᒪᖃᑎᒋᐊᕐᔪᖃᐅᒐᑦᑎᒋᑦ ᐅᓐᓄᓴ. 

ᓯᓚᑦᑎᐊᕙᐅᖕᒪᓪᓗ ᐊᓃᑲᑕᖃᑦᑕᖅᖢᑎᒃ.  

 

ᐊᒻᒪᓗᑦᑕᐅᖅ ᒫᓐᓇᐅᓂᖓᓂᑦ ᖁᔭᓐᓇᒦᕈᒪᔭᕋ ᑳᑎ, 

ᐊᒃᓱᐊᓗᒃ ᐃᓚᒋᔭᐅᑦᑎᐊᖃᑦᑕᖅᓯᒪᖕᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᖓᓂᑦ  

2015-ᖑᑎᓪᓗᒍ. ᐃᖅᑲᓇᐃᔭᖃᑦᑕᖅᓯᒪᓪᓗᓂᓗ 

ᐊᒃᓱᕈᖅᑐᓂ, ᐊᓕᐊᓇᐃᒍᓱᑦᑐᔅᓴᐅᕗᑎᑦ ᐃᓚᑎᑦ 

ᐳᓛᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦᑎ. 

(ᑐᓵᔨᑎᒎᖏᑦᑐᖅ) ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ, ᑲᔪᓯᓗᑕ. 6. ᐅᖃᐅᓯᒃᑯᑦ  

ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ ᐹᓪ 

ᐅᑲᓕᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 658 - 4(3): ᓱᒡᒐᓕᐊᖅᑐᓲᖑᓐᖏᑦᑐᑦ 

ᐱᓐᖑᐊᖅᑏᑦ ᐱᔭᐅᔪᒪᓂᖅᓴᐅᓂᖏᑦ 

(ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᕕᐊᓱᕕᓯᐅᖅᑑᔮᒻᒪᕆᑲᐃᓐᓇᖅᑯᖓ ᑕᐃᔭᐅᒐᒪ.  

 

ᐅᖃᖅᑎᑦᑎᔩ, ᑖᓐᓇ ᐊᐱᕆᖅᑳᑲᐃᓐᓇᕈᒪᔭᕋ ᑖᓐᓇ 

ᐱᓐᖑᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ.  

 

ᑖᓐᓇ ᐊᐱᕆᔪᒪᔭᕋ ᑖᒃᑯᐊ ᒪᒃᑯᒃᑑᑎᑯᓗᐃᑦ 

ᐱᓐᖑᐊᕆᐊᖅᐸᒻᒪᑕ ᓇᒧᑐᐃᓐᓇᑦᑎᐊᖅ, ᐊᒻᒪᓗ 

ᐱᒃᑲᐅᓂᖏᑦ ᖃᐅᔨᓴᖅᑕᐅᕙᑦᑐᑎᒃ ᐊᒻᒪᓗ ᑖᒃᑯᐊ 

ᑮᓇᐅᔭᒃᑯᑦ ᐃᑲᔪᖅᑕᐅᕙᒃᑭᓪᓗᑎᒃ. ᖃᐅᔨᒪᒐᒪᓗ 

ᑖᒃᑯᐊ ᒐᕙᒪᒋᔭᕗᑦ ᓄᖅᑲᐅᒪᑎᑦᑎᒐᓱᑦᑐᑦ 

ᓯᒡᒐᓕᐊᖅᑐᓂᕐᒥᑦ ᓄᓇᕗᓕᒫᒥᑦ.  

 

ᑖᓐᓇ ᒥᓂᔅᑕᐅᔪᖅ ᐃᑲᔪᕐᓗᓂ ᑕᐃᒪᐃᑦᑐᒥᒃ 

ᕿᒥᕐᕈᕙᓪᓕᐊᒍᓐᓇᕐᒪᖔᖅ? ᐃᒫᒃ ᓇᓕᐊᑐᐃᓐᓇᖅ 

ᐆᑦᑐᕋᕈᒪᓂᐊᖅᑲᑦ ᓯᒡᒐᓕᐊᖅᑐᕈᓐᓇᖏᑉᐸᑦ 

ᖁᑦᑎᓂᖅᓴᓂᑦ ᐃᑲᔫᑎᓂᑦ 

ᐃᑲᔪᖅᑕᐅᒍᓐᓇᓂᐊᖅᑐᓂᑦ ᐊᓪᓚᕝᕕᖏᓐᓄᑦ, 

ᑕᐃᒫᒃ ᖃᐅᔨᓴᖅᐸᓪᓕᐊᔪᓐᓇᕐᒪᖔᖅ, ᑕᒪᓐᓇ 

ᐃᓚᒋᔭᐅᖃᑦᑕᕈᓐᓇᕐᓂᐊᕐᒪᖔᖅ? 

ᓄᖅᑲᐅᒥᑎᑦᑎᒐᓱᓪᓗᑕ ᒪᒃᑯᓐᓂᖏᓐᓂᑦ, 

ᓯᒡᒐᓕᐊᖅᑐᕋᓱᑉᐸᑦᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᔫ 

ᓴᕕᑲᑖᖅ.  

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᖏᖃᑎᒋᔭᕋ 

ᒪᓕᒐᓕᐅᖅᑎᐅᔪᖅ. ᑕᐃᒃᑯᐊ ᓄᓇᕗᒥ 

ᓯᒡᒐᓕᐊᖅᑐᖃᑦᑕᕆᐊᖃᓐᖏᒃᑲᓗᐊᕋᑦᑕ, ᑭᓯᐊᓂᓕ 

ᐊᐃᑦᑖᖑᒐᓗᐊᖅ ᐅᓄᕐᓂᖅᐹᖑᒻᒪᑕ ᑲᓇᑕᒥ. 

ᐱᓐᖑᐊᖅᑐᓕᕆᓂᕐᒧᑦ ᒥᓂᔅᑕᐅᓪᓗᖓ 

ᑎᓕᐅᖅᑎᕆᕗᖓ ᓯᒡᒐᓕᐊᖅᑐᖃᑦᑕᖁᔨᓐᖏᖦᖢᖓ 

ᐱᓐᖑᐊᖅᑎᐅᔪᓂᒃ.  

 

ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᓕᕆᔨᒃᑯᑦ ᑮᓇᐅᔭᓂᑦ 

ᑐᓂᓯᖃᑦᑕᕐᒪᑕ ᑖᒃᑯᓄᖓ ᑕᐃᒪᓐᓇᐃᑦᑐᓂᒃ, 

ᐱᓕᕆᐊᒃᓴᖃᓐᖏᒻᒪᑕ ᑭᓯᐊᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᖓ, ᑕᕝᕘᓇ 

ᑕᒻᒪᖏᒃᑯᒪ ᑐᑭᓯᑦᑎᐊᕈᒃᑯ  

ᐃᑲᔪᖅᑐᐃᓂᖃᑦᑎᐊᖅᑐᒍᑦ, 

ᓯᒡᒐᓕᐊᖅᑐᖃᑦᑕᖁᔨᓐᖏᖦᖢᑕ 

ᐱᓐᖑᐊᖅᑎᐅᖃᑕᐅᔪᓂᑦ. ᑭᓯᐊᓂᓕ ᐅᑉᐱᕈᓱᒃᑐᖓ 

ᐱᓐᖑᐊᖅᑏᑦ, ᐱᓐᖑᐊᑦᑎᐊᖃᑦᑕᖅᑐᑦ ᑕᐃᒃᑯᐊ 

ᓯᒡᒐᓕᐊᖅᑐᖃᑦᑕᖏᑦᑐᑦ. ᐊᖏᖃᑎᖃᖅᑐᖓ 

ᓯᒡᒐᓕᐊᖅᑐᖃᑦᑕᖁᔨᒐᔭᓐᖏᒻᒥᔪᖓ 

ᐱᓐᖑᐊᖅᑎᐅᔪᓂᑦ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐅᑲᓕᖅ.  
 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑖᒃᑯᐊ ᐆᑦᑐᕋᐅᑎᐅᕙᑦᑐᑦ ᑮᓇᐅᔭᓂᑦ 

ᑐᒃᓯᕋᐅᑎᐅᕙᑦᑐᑦ ᐊᓪᓚᕝᕕᖏᓐᓂᑦ 

ᐱᓐᖑᐊᖅᑐᓕᕆᔨᒃᑯᑦ ᖃᐅᔨᓴᕆᐊᖅᑲᐅᒐᒃᑭᑦ, ᑖᓐᓇ 

ᐃᓚᒋᔭᐅᓐᖑᐊᕈᒥᓇᖅᑑᒐᓗᐊᖅ 

ᓯᒡᒐᓕᐊᖅᑐᔮᓐᖏᑉᐸᑕ ᑖᒃᑯᐊ 

ᐱᓐᖑᐊᕆᐊᖅᑐᕈᒪᓂᐊᖅᑐᑦ, ᐃᓚᒋᔭᐅᖃᑦᑕᖅᑲᑦ 

ᑮᓇᐅᔭᓂᑦ ᑐᒃᓯᕋᕋᓱᒃᑐᓂᑦ ᐊᓪᓚᕝᕕᖏᓐᓂ, 

ᑕᕝᕘᓇ ᐃᑲᔫᑕᐅᒃᑲᓐᓂᕈᓐᓇᕐᓗᓂ ᑐᒃᓯᕋᖅᑐᓄᑦ. 

ᑕᐃᒫᒃ ᑖᓐᓇ ᕿᒥᕐᕈᕙᓪᓕᐊᒍᓐᓇᕐᒪᖔᖅ 

ᐊᓪᓚᕝᕕᖏᑎᒍᑦ, ᐊᐱᕆᔪᒪᔭᕋᓗᐊᕋ 

ᑕᐃᒪᐃᓕᐅᖅᐸᓪᓕᐊᒍᓐᓇᕐᒪᖔᖅ ᓯᕗᓂᑦᑎᓐᓂ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓄᓪᓗ 

ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᓴᕕᑲᑖᖅ.  
 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᕝᕚᑭᓂᑦ, ᓯᒡᒐᓕᐊᓂᓪᓗ 

ᓄᖅᑲᖅᑎᑦᑎᒐᓱᐊᕐᓂᖅ, ᖃᓄᑭᐊᖅ. ᑕᐃᓐᓇ 

ᓯᒡᒐᓕᐊᒧᑦ, ᑕᕝᕚᑭᒧᓪᓗ ᓄᖅᑲᖅᑎᑦᑎᔪᑎᔅᓴᐅᔪᖅ 

ᐱᓕᕆᕕᖓᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑲᒪᒋᒻᒪᒍ, ᐅᕙᒍᓪᓕ ᐱᓐᖑᐊᖅᑐᓕᕆᓂᕐᒥᑦ  

ᐱᓕᕆᐊᖃᖅᖢᑕ.  

 

ᐊᖏᖃᑎᖃᑦᑎᐊᖅᑐᖓ ᑲᑎᒪᔨᐅᖃᑕᐅᔪᒥᑦ, 

ᐃᑲᔪᖅᓰᔭᕆᐊᖃᕋᑦᑕ 

ᓯᒡᒐᓕᐊᖅᑐᖃᑦᑕᖁᔨᓐᖏᑦᖢᑕ ᐊᒻᒪ 

ᓱᐴᖅᑐᖃᑦᑕᖏᑎᑦᑎᒐᓱᓪᓗᑕ ᐱᓕᕆᕕᖓᓐᓂᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᒪᒋᔭᐅᖕᒪᑦ, ᐅᕙᒍ 

ᐱᓕᕆᕕᖓᓐᓄᑦ ᑲᒪᒋᔭᐅᓐᖏᒻᒪᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒫᑦᑕᐅᖅ 

ᑭᐅᔪᓐᓇᕐᒥᔪᖅ ᑖᓐᓇ ᑮᓇᐅᔭᓕᕆᔨᒃᑯᑦ  

ᑕᕝᕚᑲᓕᕆᔨᐅᓐᖏᒻᒪᑦ, ᑭᓯᐊᓂ ᑮᓇᐅᔭᑦ 

ᐊᑭᑦᑐᕆᐊᖅᑎᓂᐊᖅᑐᓂᒋᑦ ᓯᒡᒐᓕᐊᑦ ᐊᑭᖏᑦ. 

ᐃᑲᔪᖃᑎᒌᔫᒥᑉᐸᑕᖃᐃ ᒐᕙᒪᒃᑯᑦ ᑖᒃᑯᐊ 

ᐊᓪᓚᕝᕕᖏᑦ, ᒪᒃᑯᒃᑐᓕᕆᓂᕐᒧᑦ ᑐᕌᖓᓗᐊᖅᑐᑦ 

ᐱᓐᖑᐊᕆᐊᖅᑐᕈᒪᔪᓄᑦ. ᐃᓚᒋᔭᐅᒍᓐᓇᖅᑲ, ᑕᐃᒫᒃ 

ᐊᐱᕆᓇᓱᑦᑕᕋ, ᑖᒃᑯᐊ ᐃᓕᖅᑯᓯᖏᑦ 

ᐋᖅᑭᒋᐊᕈᓐᓇᕐᒪᖔᒋᑦ, ᓄᖅᑲᐅᒥᑎᑦᑎᒐᓱᓪᓗᑎ 

ᓯᒡᒐᓕᐊᖅᑐᐸᑦᑐᓂᑦ ᒪᒃᑯᓐᓂᖏᓐᓂᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᖕᓄᑦ 

ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᑦ, ᒥᔅᑕ ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑲᑎᒪᔨᐅᖃᑕᐅᔪᖅ 

ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓂᑦ ᐅᖃᐅᓯᖃᕐᒪᑦ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᖓᑕ ᐊᑖᓂ, 

ᓯᒡᒐᓕᐊᑦ ᐊᑭᑦᑐᕆᐊᕐᓂᐊᕐᒪᑕ, ᑖᒃᓰᓕᕆᓂᕐᒧᓪᓕ 

ᐅᖃᐅᓯᖃᕐᒪᑦ ᓂᓪᓕᐅᑎᒋᔮᓐᖏᑕᕋ ᑕᒪᓐᓇ. 

ᑭᓯᐊᓂ ᐱᓕᕆᔾᔪᑎᓂᒃ ᐱᑕᖃᓐᖏᑦᑐᒍᑦ, 

ᑮᓇᐅᔭᓂᓪᓗ ᐱᑕᖃᓐᖏᑦᑐᒍᑦ ᓯᒡᒐᓕᐊᓄᑦ 

ᓄᖅᑲᖅᑎᑦᑎᔪᑎᓂᒃ ᐅᕝᕙᓘᓐᓃᑦ 

ᓱᐴᖅᑐᕆᐊᖃᑦᑕᖁᔨᓐᖏᑦᑐᓂᒃ, ᑭᓯᐊᓂ ᑕᐃᒪᓐᓇ 

ᓱᐴᖅᑐᖃᑦᑕᓕᓐᖏᑉᐸᑕ ᐊᑲᐅᓂᖅᓴᐅᒐᔭᖅᑐᖅ.  

 

ᑕᐃᒪᓐᓇᐃᖁᔨᓇᐅᒐᓗᐊᖅ, ᑭᓯᐊᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓄᓇᕗᒻᒥᐅᓂᑦ 

ᐱᓐᖑᐊᖅᑎᐅᖃᑦᑕᖅᑐᓂᑦ ᑎᓕᐅᖅᐸᒃᑲ ᑕᐃᒪᓐᓇ 

ᐃᖃᐃᓕᓴᑦᑎᐊᖃᑦᑕᖁᓪᓗᒋᑦ. 

ᐃᖅᑲᐅᒪᓗᐊᕌᓗᓐᖏᒻᒥᔪᖓ, ᐃᒻᒪᖄ ᒪᒃᑯᒃᑐᑦ 

ᓱᐴᖅᑐᖃᑦᑕᖏᑦᑎᐊᒻᒪᕆᑉᐸᑕ ᐊᑲᐅᓂᖅᓴᐃᑦ  

ᒪᒃᑯᒃᑐᑦ ᐱᓐᖑᐊᖅᑎᐅᔪᑦ.  

 

ᐊᖏᖃᑎᖃᖅᑐᒍᑦ ᑭᓯᐊᓂ 

ᑎᓕᔭᐅᓯᒪᔪᑎᒋᓐᖏᓇᑦᑎᒍ ᐱᓕᕆᕕᑦᑎᓐᓂ, ᐊᒻᒪ 

ᑎᓕᐅᕆᔪᓐᓇᕋᓗᐊᖅᑐᒍᑦ 

ᓱᐴᖅᑐᖃᑦᑕᖁᔨᓐᖏᓪᓗᑕ ᑖᓐᓇ ᑎᓕᔭᐅᓯᒪᔪᑎᑦᑕ 

ᐃᓚᒋᒻᒪᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒ, ᒥᔅ ᐹᑦ 

ᐊᕐᓇᒃᑲᖅ.  

 

ᐊᐱᖅᑯᑦ 659 - 4(3): ᓄᓇᕗᑦ ᒐᕙᒪᒃᑯᑦ 

ᑳᓐᑐᕌᖓᑦ ᐋᓐᓂᐊᕕᓕᐊᕈᔾᔨᓂᕐᒧᑦ 

ᐃᖅᑲᓇᐃᔭᕆᐊᕐᓂᕐᒧᓪᓗ ᐊᐅᓪᓚᐅᔾᔨᓂᕐᒧᑦ 

(ᐊᕐᓇᒃᑲᖅ) 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ, 

ᑐᓐᖓᓱᒋᔅᓯ.  

 

(ᑐᓵᔨᑎᒍᑦ) ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ.  

 

ᒫᓐᓇ ᐅᖃᐅᓯᕆᑲᓐᓂᐊᕐᔪᒍᒪᒐᒃᑯ ᒐᕙᒪᒃᑯᑦ 

ᑳᓐᑐᕌᒃᓕᕆᖃᑦᑕᖅᑕᖓ ᐊᐅᓪᓚᐅᔾᔨᖃᑦᑕᕐᓂᕐᒧᑦ, 

ᐋᓐᓂᐊᕆᐊᖅᑐᖅᖢᑎᒃ ᐊᒻᒪ ᐊᐅᓪᓚᖃᑦᑕᖅᑐᑦ 

ᖃᖓᑕᓲᒃᑯᑦ.  

 

ᒥᓂᔅᑕ ᖃᐅᔨᒪᖕᒪᑦ ᓈᓴᐅᑎᖓ 2.2.3 ᒐᕙᒪᒃᑯᑦ 

2011 ᑐᒃᓯᕋᐅᑎᖓ ᑳᓐᑐᕌᒃᒧᑦ ᐱᔪᒪᓇᓲᑎᖓ, 

ᒫᓐᓇ ᑎᒍᓯᔾᔪᑕᐅᓚᐅᕐᒪᑦ ᑳᓐᑐᕌᒃᒥᑦ. ᒐᕙᒪᒃᑯᒡᒎᖅ 

ᐱᐅᓯᒋᐊᖅᑎᑦᑎᔪᒪᖕᒪᑕ ᖃᖓᑕᓲᓂᒃ, 

ᖃᖓᑕᖃᑦᑕᕐᓂᖏᓐᓂᑦ ᓄᓇᕗᑦᒥ. ᐊᒻᒪᓗ 

ᖃᖓᑕᓲᑦ ᑕᐃᒃᑯᐊ ᑳᓐᑐᕌᒃᒥ ᐱᓇᓱᒃᑐᑦ 

ᓇᓗᓇᐃᖅᓯᑦᑎᐊᕆᐊᖃᖅᑐᑦ ᖃᓄᖅ ᑖᒃᑯᐊ 

ᑐᒃᓯᕋᐅᑎᖏᑦ ᐃᑲᔪᖅᓱᐃᒐᔭᕐᒪᖔᑕ 

ᐱᐅᓯᒋᐊᖅᑎᑦᑎᑎᓪᓗᒋᑦ ᖃᖓᑕᓲᑦ 

ᖃᖓᑕᖃᑦᑕᕐᓂᖏᓐᓂᑦ ᓄᓇᕗᑦᒥ.  

 

2015-16 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᒐᕙᒪᒃᑯᑦ 

ᐊᑐᓚᐅᕐᒪᑕ $110 ᒥᓕᐊᓐ-ᑲᓴᖕᓂᒃ 

ᐃᓅᓕᓴᖅᑕᐅᔭᖅᑐᖅᑐᑦ ᖃᖓᑦᑕᐅᑎᖏᓐᓄᑦ, 

ᐃᖅᑲᓇᐃᔭᖅᑏᓪᓗ ᖃᖓᑦᑕᐅᑎᖏᓐᓄᑦ ᑖᒃᑯᐊ 

ᑮᓇᐅᔭᕐᔪᐊᕌᓗᐃᑦ.  

ᒪᓕᒐᓕᐅᕐᕕᖕᒥ, ᐅᖃᖅᑏ, ᐅᖃᖃᑦᑕᖅᓯᒪᒐᑦᑕ 

ᐃᓛᒃ ᐅᖃᓪᓚᖃᑦᑕᖅᓯᒪᒐᑦᑕ ᓂᐅᕕᕈᓐᓇᕐᒪᖔᑦᑕ 

ᑎᓕᐅᕆᓗᑕ ᖃᖓᑕᓲᓕᕆᔨᒃᑯᑦ ᐱᐅᓯᒋᐊᖁᓗᒋᑦ 

ᓄᓇᕗᒻᒥᐅᓂᑦ ᖃᖓᑕᓲᒃᑰᕐᓂᕆᖃᑦᑕᖅᑕᖓᓂᑦ 

ᑕᐃᒪᓐᓇ. ᑖᒃᑯᐊ ᐱᖃᓯᐅᔾᔭᐅᓚᐅᖅᐹᑦ ᒐᕙᒪᒃᑯᑦ 

ᑳᓐᑐᕌᒃᓂᑦ ᐱᔪᒪᓇᓲᑎᓂᒃ ᓴᖅᑭᑦᑎᓂᐊᖅᑎᓪᓗᒋᑦ 

ᑭᖑᓪᓕᕐᒧᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑐ ᔪᐊᔾ 

Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᑖᔅᓱᒥᖓ  

ᓴᖅᑭᑦᑎᖕᒪᑦ. ᐃᖅᑲᓇᐃᔭᖃᑎᖃᖅᖢᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ, ᑖᒃᑯᐊ 

ᐅᖃᐅᓯᕆᔭᐅᓚᐅᖅᓯᒪᖕᒪᑕ ᑳᓐᑐᕌᒃᓄᑦ 

ᐱᔪᒪᓇᓲᑎᐅᔪᑦ ᓴᖅᑭᑕᐅᓚᐅᖅᓯᒪᖕᒪᑦ 

ᐃᓅᓕᓴᖅᑕᐅᔭᖅᑐᖅᑐᓄᑦ 

ᐅᓯᑲᖅᑕᖃᑦᑕᕐᓂᐊᖅᑐᓂᑦ. ᒫᓐᓇᓗ 

ᐃᖅᑲᓇᐃᔭᖅᑏᑦ ᐊᐅᓪᓚᕐᓂᕆᖃᑦᑕᖅᑕᖓᓄᑦ 

ᐱᖃᓯᐅᔾᔭᐅᓯᒪᖕᒪᑦ.  

 

ᒐᕙᒪᒃᑯᑦ ᐱᔨᑦᑎᖅᑎᒃᑯᖏᑦ ᕿᒥᕐᕈᓇᒃᑐᑦ ᑕᐃᒃᑯᐊ 

ᖃᖓᑕᓲᓕᕆᔨᒻᒪᕆᐅᔪᓂᑦ. ᖃᐅᔨᓇᓱᒃᑐᑦ 

ᑕᒪᒃᑯᐊᓕᒫᖅ ᐃᓘᓐᓇᖏᓐᓂᑦ ᐱᓕᕆᐊᖃᓕᕐᒪᖔᑕ 

ᑭᓐᖒᒪᔭᐅᔪᓂᑦ ᖃᐅᔨᓴᐃᑎᓪᓗᒋᑦ ᓄᓇᕗᑦᒥᐅᓄᑦ 

ᑭᓐᖒᒪᔭᐅᔪᓂᑦ.  

 

ᐱᓗᐊᖅᑐᒥᒃ ᐃᓅᓕᓴᖅᑕᐅᔭᖅᑐᖅᖢᑎᒃ 

ᐊᐅᓪᓚᖅᑎᑕᐅᖃᑦᑕᖅᑐᓄᑦ, ᑕᒪᒃᑯᐊ 

ᖃᖓᑕᓲᓕᕆᔩᑦ ᐃᑲᔪᖃᑎᒌᑦᑎᐊᕆᐊᖃᕐᒪᑕ 

ᓄᓇᓕᓕᒫᑦᑎᐊᓂᒃ ᐊᐅᓪᓚᕐᕕᒋᖃᑦᑕᖅᑕᖏᓐᓂᒃ 

ᐃᓅᓕᓴᖅᑕᐅᕕᖕᓄᑦ ᐊᐅᓪᓚᖃᑦᑕᖅᑐᑦ, 

ᓯᕗᒧᐊᓐᓂᐊᖅᑎᓪᓗᒋᑦ ᑕᒪᑐᒧᖓ ᐱᔨᑦᑎᕈᑏᑦ.  

 

ᑕᒪᒃᑯᐊ ᒫᓐᓇ ᐱᔨᑦᑎᕈᑕᐅᔪᑦ ᑲᔪᓰᓐᓇᖅᑐᒃᑯᑦ 

ᐅᖃᖃᑎᒌᒍᑕᐅᖏᓐᓇᖅᑐᑦ ᑕᐃᒃᑯᓄᖓ 

ᐊᐅᓪᓚᕆᐊᖅᑐᖅᑎᑦᑎᖃᑦᑕᖅᑐᓄᑦ 

ᑳᓐᑐᕌᒃᑕᐅᓯᒪᔪᓄᓪᓗ ᐊᒻᒪᓗ 

ᐃᖅᑲᓇᐃᔭᖃᑎᖃᐃᓐᓇᖅᑐᒍᑦ ᑕᐃᒃᑯᓂᖓ 

ᐊᔾᔨᒌᓐᖏᑦᑐᓂᒃ ᓇᓖᕌᕈᑎᓂᒃ 

ᐊᑐᖅᑕᐅᔪᓐᓇᖅᑐᓂᑦ ᕿᒥᕐᕈᓇᒃᖢᑕ ᑕᐃᒃᑯᐊ 

ᐋᖅᑭᒃᑕᐅᕚᓪᓕᖁᓪᓗᒋᑦ,  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓱᒃᑲᓕᖅᐹᓪᓕᖁᓪᓗᒋᓪᓗ ᖃᖓᑕᖃᑦᑕᖅᑐᑦ 

ᐋᓐᓂᐊᕆᐊᖅᑐᖅᖢᑎᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᖁᔭᓐᓇᒦᖅᐸᕋ ᒥᓂᔅᑕ ᑭᒡᒍᓯᖃᕐᒪᑦ. ᑖᓐᓇ 

ᒐᕙᒪᒃᑯᑦ ᐱᓕᕆᐊᒃᓴᖃᑦᑎᐊᖅᑰᕐᒪᑕ, 

ᐱᕕᖃᑦᑎᐊᖅᖢᑎᒡᓗ ᑕᕝᕙᓂ 

ᐃᓱᒪᒃᓴᖅᓯᐅᕈᑎᖃᑦᑎᐊᕐᓗᑎᒃ ᒥᑭᑦᑑᑕᐅᓂᖅᓴᓂᑦ 

ᓄᓇᓕᖕᓂ ᐊᒻᒪᓗ ᐊᑭᑐᔪᐊᓘᖕᒪᑕ ᖃᖓᑕᓲᑦ.  

 

ᒐᕙᒪᒃᑯᑦ 2011 ᑐᒃᓯᕋᐅᑎᖓ ᑳᓐᑐᕌᒃ-ᓄᑦ 

ᓇᓗᓇᐃᖅᓯᒪᑦᑎᐊᓚᐅᕐᒪᑦ ᐊᖏᓂᖅᐹᖑᔪᖅ  

ᑳᓐᑐᕌᒃ ᐊᕐᕌᒍᓂᑦ 6-ᓄᑦ ᑐᕌᖓᒐᔭᕐᒪᑦ. ᐊᑕᐅᓯᖅ 

ᐊᕐᕌᒍᓄᑦ ᐱᖓᓱᓄᑦ ᑐᕌᖓᓗᓂ ᑳᓐᑐᕌᖓ 

ᐊᒻᒪᓗᑦᑕᐅᖅ ᐊᕐᕌᒍᓄᑦ ᐱᖓᓱᓄᑦ 

ᐊᑕᐅᓯᐅᓈᖅᑎᕐᓗᒍ ᐊᕐᕌᒍ 

ᐅᖓᕙᕆᐊᖅᑕᐅᖃᑦᑕᕐᓗᓂ ᑳᓐᑐᕌᖓ. 

ᑕᖅᑭᕆᓚᐅᖅᑕᑦᑎᓐᓂ ᒥᓂᔅᑕ ᑐᓴᖅᑎᑦᑎᓚᐅᕐᒪᑦ 

ᒪᓕᒐᓕᐅᕐᕕᖕᒥ ᒐᕙᒪᒃᑯᑦ ᐋᔩᖃᑎᖃᒃᑲᓐᓂᕐᒪᑕ 

ᐊᕐᕌᒎᖕᓄᒃ ᒪᕐᕉᖕᓄᒃ ᐅᖓᕙᕆᐊᖅᑕᐅᓪᓗᓂ 

ᑳᓐᑐᕌᖓ. 

 

ᒥᓂᔅᑕ ᐊᐱᕆᔪᒪᔭᕋ ᐆᒥᖓ: ᖃᓄᐃᒻᒪᑦ 

ᐃᓱᓕᕝᕕᒃᓴᖃᖅᑎᑦᑎᖃᑦᑕᖅᐱᓯ ᑳᓐᑐᕌᒃ-ᓂᑦ 

ᒐᕙᒪᒃᑯᑦ ᐋᔩᖃᑎᖃᑐᐃᓐᓇᖃᑦᑕᕐᒪᑕ 

ᐅᖓᕙᕆᐊᖅᑎᑦᑎᔾᔪᑎᒃᓴᖓᓄᑦ ᑳᓐᑐᕌᒃ-ᒧᑦ 

ᒪᓕᒡᓗᒋᑦ ᓈᒻᒪᒐᓱᒋᔭᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ 

Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᒪᓐᓇ ᑐᑭᖃᕋᔭᖅᑐᖅ 

ᑭᒡᓕᓕᐅᕆᓗᑕ ᖃᖓᒃᑯᑦ ᐃᓱᓕᒃᑲᔭᕐᒪᖔᑕ ᑳᓐᑐᕌᒃ 

ᑕᒪᒃᑯᐊ. ᑕᐃᒪᓐᓇ ᓂᕆᐅᓐᖏᓐᓇᑦᑕ ᐊᒻᒪᓗ 

ᑕᐃᒪᓐᓇᐃᒐᔪᓐᖏᖦᖢᑎᒃ. ᐋᔩᕈᑕᐅᓯᒪᑎᓪᓗᒋᑦ 

ᑳᓐᑐᕌᖑᔪᖅ 

 

ᐃᒪᓐᓇᐃᑎᓪᓗᒋᑦ ᑕᒪᒃᑯᐊ ᐊᐅᓪᓚᕈᔾᔭᐅᖃᑦᑕᖅᑐᑦ 

ᐋᓐᓂᐊᕆᐊᖅᑐᖃᑦᑕᖅᑐᓂᑦ ᐅᓯᑲᖅᑕᖅᑎᐅᔪᖅ 

ᐅᖓᕙᕆᐊᖅᑕᐅᓚᐅᕐᒪᑦ 

ᖃᐅᔨᒪᓚᐅᖅᓯᒪᓐᖏᓐᓇᑦᑕ 

ᐊᖏᖃᑎᒌᒍᑎᖃᖅᑎᓪᓗᒋᑦ ᖃᖓᑕᓲᓕᕆᔩᑦ ᐊᒻᒪ 

ᐅᓄᑲᓪᓚᒃᑎᓪᓗᒋᑦ ᐱᓕᕆᖃᑎᒋᓂᐊᖅᑕᕗᑦ.  

ᑖᒃᑯᐊ ᑐᕌᒐᒃᓴᕆᔭᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᓄᓇᓕᖕᓄᓪᓗ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ, 

ᒐᕙᒪᒃᑯᓐᓄᓕᒫᕐᖏᓛᖅ ᑐᕌᖓᓪᓗᓂ ᐊᑲᐅᓂᖅᐹᒥᒃ 

ᑮᓇᐅᔭᑎᒍᑦ ᐊᑑᑎᖃᕐᓂᖅᐹᒥᒃ ᓄᓇᖃᖅᑐᓄᑦ 

ᓄᓇᕗᑦᒥ ᐱᖁᓪᓗᒋᑦ. ᑕᒪᓐᓇ 

ᐱᐅᓂᖅᐹᖑᓚᐅᖅᓯᒪᖕᒪᑦ.  

 

ᐅᖃᓚᐅᖅᓯᒪᒐᑦᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᒃᑯᓐᓂᑦ ᐃᖅᑲᓇᐃᔭᖃᑎᖃᖅᑐᒍᑦ. 

ᑕᒪᒃᑯᐊ ᑳᓐᑐᕌᒃᓄᑦ ᓴᖅᑭᒐᔅᓴᐃᑦ ᓴᖅᑭᑕᐅᔭᕌᖓᑕ 

ᖃᐅᔨᒪᑦᑎᐊᖅᑐᓂᒃ ᐱᔨᑦᓯᖅᑎᑦᑎᔪᒪᒐᑦᑕ 

ᐱᐅᓂᖅᐹᒥᒃ ᐱᔨᑦᓯᖅᑎᑦᑎᔪᒪᓪᓗᑕ. ᑕᐃᒪᓐᓇ 

ᖃᐅᔨᒪᑦᑎᐊᖅᑐᑦ ᑎᑭᑎᑕᐅᔪᓐᓇᕐᒪᑕ  

ᓴᖅᑭᑎᑦᑎᓗᑎᒡᓗ ᑕᒪᒃᑯᓂᖓ ᑳᓐᑐᕌᒃᓂᒃ 

ᐱᔪᒪᓇᓱᒍᑎᓄᑦ ᐊᖑᒻᒪᑎᓂᐊᕐᒪᑕ ᑭᓐᖒᒪᔭᐅᔪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᑭᐅᖕᒪᑦ. ᒥᓂᔅᑕᖃᐃ ᑕᐃᒪ ᓇᓗᓇᐃᖅᓯᔪᓐᓇᓕᖅᐸ 

ᒫᓐᓇ ᑳᓐᑐᕌᒃ ᑕᐃᒃᑯᐊ ᐃᓗᓕᖏᑦ ᓇᐅᒃᑯᑦ 

ᐊᓯᔾᔨᖅᓯᒪᓕᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐊᓐᓂᐋᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ 

Hᐃᒃᔅ. 

 

ᐊᖓᔪᖅᑳᑦ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒪᓇᖓ ᐃᓗᓕᖏᑦ 

ᐊᓯᔾᔨᖅᑐᐊᓗᖕᓂᒃ ᐅᔾᔨᕈᓱᓚᐅᖏᑦᑐᖓᐅᒐᓗᐊᖅ 

ᑭᓯᐊᓂ ᐃᓱᓕᑦᑕᕐᕕᖓ ᑕᐃᓐᓇ ᐊᓯᔾᔨᖅᑕᐅᓪᓗᒍ 

ᐋᖅᑭᓚᐅᖅᑕᕗᑦ. ᑕᐃᒪᓐᓇ ᑳᓐᑐᕌᒃ ᐊᑐᖅᑕᕗᑦ 

ᐃᓗᓕᖏᑦ ᑕᐃᒪᐃᓕᖓᐃᓐᓇᖅᑐᑦ. 

ᑭᐅᔾᔭᐅᑕᐅᖅᑲᐅᔪᒥᒃ ᐅᓂᒃᑳᕆᒋᐊᕐᒥᓗᒍ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᑖᒃᑯᐊ 

ᐃᖅᑲᓇᐃᔭᖅᑲᑎᒋᔭᑐᐊᕆᖏᓐᓇᑦᑎᒃᑯᑦ, 

ᐃᖅᑲᓇᐃᔭᖃᑎᒋᖕᒥᔭᕗᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᐱᓕᕆᕝᕕᖓ 

ᓇᐅᒃᑰᖃᑦᑕᕐᓂᐊᕐᒪᖔᑦ ᐱᔨᑦᑎᕈᑎᓂᒃ 

ᓴᖅᑭᔮᖅᑎᑦᑎᑎᓪᓗᑕ ᓄᓇᕘᒻᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᐃᓴᒃ ᓲᔪᖅ. 

 

ᐊᐱᖅᑯᑦ 660 - 4(3): ᐱᐊᓂᒃ ᐅᐃᓂᓂᓪᓗ 

ᓂᐅᕕᕐᕕᒃ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ 

ᑐᕌᖅᑎᑕᕋ ᒥᓂᔅᑕᒧᑦ ᐊᓄᓪᓚᒃᓰᕕᓕᕆᔨᒃᑯᓐᓄᑦ.  

ᖃᓄᑭᐊᕐᖑᓇ ᐅᖃᕈᒃᑯ ᑐᑭᖃᑦᑎᐊᕈᓐᓇᕋᓗᐊᖅᐸ.  

 

ᐅᖃᐅᓯᖃᓚᐅᕋᕕᑦ Beer, Wine ᐃᒥᐊᓗᒃ 

ᐊᑐᐃᓐᓇᕈᓛᓕᕐᓂᖓᓂᒃ ᑕᐃᒪᓐᓇ ᑐᑭᓯᓚᐅᕋᒪ. 

ᐅᖃᖅᑎᑦᑎᔩ, ᑖᔅᓱᒥᖓ ᐃᓱᒫᓗᒃᑲᒪ 

ᐃᓚᐃᖅᓯᒪᓂᓐᓄᑦ ᑕᐃᒪᐃᑦᑐᒧᑦ ᖁᐊᕐᒥ 

ᓇᓂᔭᐅᔪᖃᓚᐅᖅᓯᒪᓂᖓᓄᑦ. ᑕᒪᓐᓇ 

ᐃᓱᒫᓗᒋᓪᓗᒍ ᐊᐱᖅᓱᕈᑎᒋᔭᕋ. ᒥᓂᔅᑕ ᑕᒪᓐᓇᖃᐃ 

ᓴᓐᖐᓐᓂᖅᓴᓂᒃ ᐃᒥᐊᓗᖃᓕᖅᐸᑦ 

ᐃᒥᐊᓗᖃᑦᑕᕐᓂᖅ ᓄᖅᑲᖅᐹᓪᓕᕐᓂᐊᖅᐸ? 

ᑕᒪᑐᒥᖓ ᑐᑭᓯᑎᒋᐊᓚᐅᓐᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᒻᒧᑦ ᒥᓂᔅᑑᔪᖅ, 

ᒥᔅᑐ ᑮᑦ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐊᐱᖅᑯᑏᑦ ᑐᑭᓯᓗᐊᓐᖏᑕᕋᓗᐊᕋ 

ᑭᓯᐊᓂ ᐱᐅ ᑕᐃᒃᑯᐊᓗ ᕙᐃᓐᑖᕐᕕᒃ 

ᓂᐅᕕᕐᕕᐅᓛᖅᑐᖅ ᑕᐃᓐᓇ ᐃᒥᐊᓗᒃ 

ᓴᓐᖐᓐᓂᖅᓴᐅᓗᑎᒃ ᑕᐃᒪᐃᑦᑐᓂᒃ 

ᓂᐅᕐᕈᑎᖃᖃᑦᑕᕐᓂᐊᖅᑐᒍᑦ. 13 ᐳᓴᒥᒃ - 17 

ᐳᓴᖑᓗᑎᒃ ᕙᐃᓐ.  

ᓯᒡᒐᓕᐊᓕᕆᔪᐊᓗᑐᐃᓐᓇᐅᖕᒪᑦ... 

 

>>ᐃᓪᓚᖅᑐᑦ 

 

ᑭᓱᕈᓘᔮᓗᓐᓂᑦ ᐃᓱᒪᒥᐅᑕᖃᓕᕋᒫᓯᑦ. 

 

... ᐃᒥᖅᑕᐃᓕᖁᓪᓗᒋᑦ 40-ᓂᒃ ᓴᓐᖏᓂᓖᑦ 

ᐅᖓᑖᓂᓘᓐᓃᑦ. ᑕᐃᒪ ᐃᒥᕋᓚᐃᓐᓇᓯᓲᖑᒻᒪᑕ. 

ᓂᐅᕕᑦᑕᖅᑐᑦ 60 ᐊᐅᓐᓯᒥᒃ ᐃᒥᐊᓗᒻᒥᒃ 

ᓂᐅᕕᐊᒃᓴᖃᖅᑐᓂᒃ ᒪᐅᓇᑐᐃᓐᓇᖅ, ᐊᒥᓲᓪᓗᑎᓪᓗ 

ᑖᒃᑯᐊ ᓄᓇᕘᒥ ᓂᐅᕕᐊᒃᓴᖃᓲᑦ  

ᓄᓇᓕᓕᒫᑲᓴᑦᑎᐊᓃᑦᑐᑎᒃ. ᑐᓴᐅᒪᓯᒪᕙᒃᑲ  

ᑐᓴᐅᒪᔭᐃᓐᓇᕆᓯᒪᔭᕗᑦ, 

ᐱᕙᓪᓕᐊᔪᒃᑰᕈᑕᐅᓯᒪᓪᓗᑎᓪᓗ. 

 

60 ᐊᐅᓐᓯᐊᓗᒻᒥᒃ ᓂᐅᕕᕋᒥᒃ 

ᐃᒥᕋᓚᐃᓐᓇᓯᓲᖑᕗᑦ ᐊᒻᒪ ᐊᓂᒐᒥᒃ ᐅᓐᓄᒃᑯᑦ 

ᓂᓪᓚᓱᐊᓗᒃᑎᓪᓗᒍ. ᖃᐅᔨᒪᔭᕋ ᑕᒪᓐᓇ 

ᑕᑯᓯᒪᓪᓗᒍ ᐃᖃᓗᑦᑑᑦᑎᐊᒥ -40-ᒥ ᓂᓪᓚᓱᒃᑐᒧᑦ 

ᖃᓄᐃᔾᔪᑕᐅᒍᓐᓇᖅᑐᓂ. ᕿᐅᔪᓐᓇᖅᑐᑦ 

ᓂᐅᖏᕈᑎᓪᓗᑎᓪᓘᓐᓃᑦ ᖃᓄᑐᐃᓐᓇᖅ 

ᐊᓐᓇᐃᔭᐅᐃᑲᐅᑎᒋᓐᖏᒃᑯᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓱᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ ᑕᒪᑐᒥᖓ ᓇᓗᓇᐃᖅᓯᖕᒪᑦ. ᐅᖃᖅᑎᑦᑎᔩ, 

ᒥᓂᔅᑕ ᐊᐱᕆᒃᑲᓐᓂᓕᖅᐸᒋᑦ ᑕᒪᑐᒥᓐᖓ. 

ᐅᐊᑦᑎᐊᖅ ᐅᖃᐅᓯᖃᕋᒪ ᓴᓐᖐᑦᑐᒥᒃ. ᓲᕐᓗ, 

ᑕᐃᓐᓇ ᐃᒥᐊᓗᒃᑖᕐᕕᒃ ᒪᑐᐃᓐᖓᓕᖅᐸᑦ, ᑕᐅᕙᓂ 

ᓯᕗᓂᑦᑎᓐᓂ ᖃᖓᑭᐊᖅ ᒪᑐᐃᓛᕐᒪᖔᑦ., ᐃᓛᒃ, 

ᐸᕐᓇᒃᑕᐅᖕᒪᑦ. ᓄᓇᕘᒥ ᑎᑭᓴᐃᔪᓐᓇᖅᓯᓛᖅᐸᑦ? 

ᓲᕐᓗ ᓄᓇᕗᒻᒥᐅᑕᐅᒐᒪ ᑎᑭᓴᐃᔪᓐᓇᓛᓕᖅᐳᖓ 

ᐃᓱᒪᖅᓱᕐᓗᖓ? ᒥᓂᔅᑕ, ᐱᐊᓂᒃ, ᐅᐊᓐᓂᒃ ᐃᓄᒃ 

ᐊᑕᐅᓯᖅ ᑎᑭᓴᐃᔪᓐᓇᓛᖅᐸ ᑕᒪᓐᓇ 

ᒪᑐᐃᓐᖓᓕᖅᐸᑦ?  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᖅᓱᕐᓗᓂ ᐅᕝᕙᓘᓐᓃᑦ ᑭᒡᓕᖃᕐᓗᓂ? 

ᑕᒪᑐᒥᓐᖓ ᑐᑭᓯᑎᒋᐊᕈᓐᓇᖅᐱᖓ? ᖁᔭᓐᓇᒦᒃ, 

ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ, (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓ, ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᓲᔪᖅ 

ᐊᐱᖅᑯᑎᒋᒻᒪᒍ. ᑕᐃᓐᓇ ᐱᐊᓂᒃ, ᐊᐃᓐᓂᓪᓗ 

ᓂᐅᕕᕐᕕᒃ ᒪᑐᐃᕈᓂ, ᒪᓕᒐᕐᓂᒃ 

ᐋᖅᑭᒃᓱᐃᓚᐅᖅᓯᒪᒐᑦᑕ ᐊᕐᕌᒎᒃ ᒪᕐᕉᒃ ᐊᓂᒍᖅᑐᓂ  

ᐊᖏᓚᐅᖅᓯᒪᔭᑦᑎᓐᓂᒃ. ᐃᓗᐃᑦᑐᒥᒃ ᐱᐊᓂᒃ 

ᕿᑐᑦᑐᒐᐅᔭᕐᒦᑦᑐᑦ ᐊᑕᐅᓯᕐᒥᒃ 

ᓂᐅᕕᕈᓐᓇᕋᔭᖅᑐᑎᑦ ᐊᒻᒪ ᒪᕐᕉᖕᓂᒃ ᐅᐃᓂᓂᓪᓗ 

ᐊᓕᒎᖕᓂᒃ.  

 

ᐃᖃᓗᖕᒥᐅᑕᐅᖏᒃᑯᕕᑦ ᓇᓃᓐᓃᑦ ᒪᓕᒡᓗᒍ 

ᓄᓇᕗᒻᒥ, ᐅᕝᕙᓗ ᐃᖃᓗᒃᑑᑦᑎᐊᕐᒥᐅᑕᐅᒐᒪ, 

ᐃᖃᓗᒃᑑᑦᑎᐊᕐᒥ ᑎᑭᓴᐃᔪᒪᒍᓂ 

ᐱᔪᓐᓇᐅᑎᑖᕆᐊᖃᕋᔭᖅᑐᖅ ᐱᐊᓂᒃ, ᐅᐃᓂᓂᒃ 

ᐊᓯᖏᓐᓂᒡᓘᓐᓃᑦ ᓂᐅᕕᕈᒪᒍᑎᒃ ᔭᓗᓇᐃᒥᒃ 

ᐃᑦᒥᓐᑕᓐᒥᓘᓐᓃᑦ. ᑲᖏᖅᖠᓂᕐᒥ 

ᑎᑭᓴᐃᔪᓐᓇᖅᖢᑎᑦ ᐃᖃᓗᖕᓂ ᖃᓪᓗᓈᓂᓪᓘᓐᓃᑦ. 

ᑎᑭᓴᐃᒍᓐᓇᐅᑎᑖᕆᐊᖃᖅᑐᑎᑦ. 

ᐃᖃᓗᖕᒥᐅᑕᐅᒍᕕᑦ ᑲᖏᖅᖠᓂᕐᒥᑦ 

ᑎᑭᓴᐃᔪᓐᓇᖅᖢᑎᑦ ᐅᕝᕙᓗ ᖃᓪᓗᓈᓂᒃ. 

 

ᐊᓯᐊᓂᒃ ᓄᓇᖃᕐᓂᕈᕕᑦ, ᐃᓱᒪᓲᖅᑕᐅᓗᑎᒃ 

ᓂᕈᐊᕐᓂᖃᓚᐅᖅᑎᓪᓗᒋᑦ, ᓄᓇᓕᒃ 

ᐃᒥᐊᓗᖃᕆᐊᖃᓐᖏᑎᑕᐅᔪᓐᓇᖅᑐᖅ ᐅᕝᕙᓗ 

ᐱᔪᓐᓇᐅᑎᑖᕐᓗᓂ ᓄᓇᓕᓐᓂ ᐃᒥᐊᓗᓕᕆᔨᒃᑯᓐᓂᒃ 

ᐃᒥᐊᓗᖕᒥᒃ ᑎᑭᓴᐃᔪᓐᓇᖅᑐᑎᑦ, ᑖᒃᑯᐊᓗ 

ᐃᒥᓕᐊᓗᓕᕆᔩᑦ ᐋᖅᑮᔪᓐᓇᖅᑐᑎᑦ 

ᑭᒡᓕᓕᐅᕆᓗᑎᒃ ᖃᑦᓯᓂᒃ ᑎᑭᓴᐃᔪᓐᓇᕐᓂᕐᓂᒃ 

ᐃᒥᐊᓗᒻᒥᒃ. ᐄ,  

ᑕᒪᒃᑯᓇᓐᖓᑦ ᒪᓕᒐᖃᐅᒌᖅᑐᒍᑦ ᐅᓪᓗᒥ  

ᐊᑐᖅᑕᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᒃ 

ᑕᒪᑐᒥᖓ ᑐᑭᓯᔪᒪᔭᕐᓂᒃ ᑐᑭᓯᑎᑦᑎᐊᕐᒪᖓ. ᒥᓂᔅᑕ 

ᐊᐱᕆᒃᑲᓐᓂᓕᖅᐸᒋᑦ. ᑖᒃᑯᐊ ᓄᓇᓕᑦ 25-ᖑᖕᒪᑕ 

ᐅᖃᕋᓗᐊᖅᑐᑎᑦ. ᓂᐅᕕᖅᑎᒃᑯᑦ ᑯᐊᐸᒃᑯᑦ ᑕᒪᒃᑯᐊ 

ᐱᔪᒪᒍᑎᒃ ᑕᒪᒃᑯᓂᖓ ᐱᐊᓂᒃ, ᐅᐃᓐ, ᑕᐃᒪ 

ᐱᔪᓐᓇᐅᑎᖃᖅᐸᑕ, ᑕᒪᑐᒥᓐᖓᖃᐃ  

ᐱᔪᒪᒍᑎᒃ ᐊᔪᕈᓐᓃᖅᑎᑕᐅᓛᖅᐸᑦ ᐅᒥᐊᕐᔪᐊᒃᑯᑦ 

ᑎᑭᓴᐃᔪᓐᓇᕐᓗᑎᒃ ᑕᐅᕙᓂ ᓯᕗᓂᒃᑎᓐᓂ? ᑕᒪᓐᓇ 

ᑕᐃᒪᐃᓕᖓᕗᖃᐃ?  

 

ᐊᒻᒪᓗ ᓄᓇᓕᑦ ᑖᒃᑯᐊ ᐃᒥᕐᕕᖃᕈᒪᒍᑎᒃ 

ᑭᒃᑯᑐᐃᓐᓇᐃᑦ ᑕᒪᑐᒥᖓ ᑐᒃᓯᕋᕈᓐᓇᖅᐸᑦ. ᓲᕐᓗ, 

ᐃᒥᕋᓚᒡᕕᖃᓕᕐᓗᑎᒃ ᑕᒫᓂ ᓄᓇᕘᒥ ᐅᕝᕙᓘᓐᓃᑦ 

ᑕᒪᓐᓇ ᐊᑐᓕᔾᔮᓐᖏᓚᖅ? ᑕᒪᑐᒥᖓ 

ᑐᑭᓯᑎᒋᐊᒃᑲᓐᓂᓚᐅᓐᖓ. ᑕᒪᒃᑯᐊ ᓄᓇᓕᑦ 

ᓯᕗᓂᑦᑎᓐᓂ ᐱᔪᒪᒍᑎᒃ ᐃᒥᐊᓗᒡᕕᑖᖅᑐᕈᒫᕐᒪᑕ 

ᑕᒪᒃᑯᓂᖓ ᓴᓐᖐᑦᑐᓂᒃ ᑕᒪᓐᓇ ᐃᓅᓯᖅᐳᑦ 

ᐋᖅᑭᒃᐹᓪᓕᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᑦ, 

ᒥᔅᑐ ᑮᑦ ᐲᑐᓴᓐ. 

 

ᐊᖓᔪᖅᑳ ᑮᑦ ᐲᑕᓴᓐ (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᒥᔅᑕ ᓲᔪᖅ 

ᑐᓴᕈᒪᑦᑎᐊᕐᓂᖓ ᐃᒥᐊᓗᓐᓂᒃ.  

 

ᐅᖃᖅᑏ, ᑕᒪᑐᒪᐅᑉ ᐱᓇᓱᒃᑕᐅᔫᑉ ᐃᓚᒋᔭᖓ, 

ᐅᐱᒋᓗᒍᖃᐃ ᓂᕈᐊᖅᑕᐅᕝᕕᒋᓯᒪᔭᖓᓃᑦᑐᖅ 

ᐃᓚᖓᑦ ᖃᐅᔨᒋᐊᖅᑎᐅᖃᑕᐅᓚᐅᕐᒪᑦ. 2010-ᒥ 

ᓴᖅᑭᒻᒪᑕ ᓄᓇᓕᓕᒫᓐᓅᖃᑦᑕᓚᐅᕐᒪᑕ 

ᐅᑭᐅᓄᖅᑳᐃ ᒪᕐᕉᒃ ᐅᖓᑖᓄᑦ 

ᐊᑐᓕᖁᔭᓕᐅᓚᐅᖅᓯᒪᓪᓗᑎᒃ  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᐊᓂᒃ ᐅᐃᓂᓂᓪᓗ ᓂᐅᕕᕐᕕᖃᕐᓂᒃᓴᒥᒃ 

ᐆᑦᑐᕋᐅᑎᓕᐅᖁᔨᓪᓗᑎᒃ ᑕᒪᒃᑯᐊ 

ᓄᖅᑲᖅᑎᑕᐅᔾᔫᒻᒥᖁᓪᓗᒋᑦ ᒪᐅᓇᑐᐃᓐᓇᖅ  

ᓂᐅᕕᐊᒃᓴᖃᖅᐸᒃᑐᑦ 

ᐃᒥᕋᓚᓗᐊᖅᑐᖃᕈᓐᓃᕐᔫᒥᔪᓐᓇᖁᓪᓗᒍᓗ.  

 

ᐅᖃᐅᓯᖃᓚᐅᕐᒥᔪᐃᑦ ᑲᒪᑦᑎᐊᕈᓐᓇᕐᓂᕐᒥᒃ 

ᐃᒥᕐᓂᐊᕐᓗᓂ ᐅᕙᓂᓗ ᒪᓕᒐᓕᐅᕐᕕᒻᒥ 

ᐊᖏᖅᑕᐅᓚᐅᖅᓯᒪᓪᓗᑎᒃ. 

ᑐᓴᐅᒪᑎᑦᑎᒋᐊᓕᖅᖢᑎᒡᓗ ᑕᖅᑲᒃᑯᓄᖓ. 

ᐃᓕᓴᐃᓯᓐᓈᑦ ᑲᒪᑦᑎᐊᕆᐊᖃᕐᓂᕐᒥᒃ ᐃᓅᓯᕐᒥ 

ᐱᓂᐊᕐᒥᔪᒍᑦ. ᖃᐅᔨᒋᐊᓚᐅᕐᒥᔪᐃᑦ ᐊᑯᑭᑦᑐᑦ 

ᓄᓇᖓᓐᓂ. ᑕᐃᒃᑯᐊ ᐅᒃᑯᐃᖅᓯᓚᐅᖅᓯᒪᒻᒪᑕ 

ᐱᐊᑖᕐᕕᓂᒃ ᐊᐃᓂᑖᕐᕕᖕᓂᓪᓗ, ᑭᖑᓂᐊᒍᓪᓗ 

ᐅᐱᓐᓇᖅᓯᒪᓪᓗᓂ ᐃᒥᓗᐊᖅᐸᒃᑐᑦ 

ᓄᖑᔾᔫᒥᓕᖅᖢᑎᒃ ᐃᓄᐃᓪᓗ ᓱᖏᐅᑎᓪᓗᑎᒃ 

ᐱᐊᓂᒃ ᐅᐃᓂᓂᓪᓗ ᓂᐅᕕᕐᕕᖃᕆᐊᒥᒃ. 

ᐃᒥᖅᐸᖕᓂᖅ ᓄᖅᑲᑦᑎᐊᓚᐅᖅᐸ? ᐋᒡᒐ.  

 

ᒥᔅᑕ ᓲᔫᑉ ᐊᐱᖅᑯᑎᒋᔭᖓᓄᑦ, ᒫᓐᓇ ᐱᐊᓂᒃ 

ᐅᐃᓂᓂᓪᓗ ᓂᐅᕕᕐᕕᑕᖃᓐᖏᒻᒪᑦ ᓄᓇᕘᒥ. 

ᒪᕐᕉᓐᓂᒃ ᐃᒥᐊᓗᖃᕐᕕᖃᕋᓗᐊᖅᑐᒍᑦ. ᐃᖃᓗᖕᓂ 

ᐃᒥᕋᓚᕝᕕᖃᐅᖅᑐᖅ, ᑕᐃᒃᑯᐊᓗ  

ᓚᐃᓴᖃᕆᖃᓲᖑᔪᑦ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ 

ᑲᑎᒪᔨᖏᓐᓂᒃ ᑐᕌᕐᓂᖃᕆᐊᖃᖅᑐᑎᒃ ᑭᓱᓪᓗᐊᑕᒧᑦ 

ᐱᔨᑦᑎᕈᑎᒋᓂᐊᖅᑕᒥᓄᓪᓘᓐᓃᑦ. 

ᐃᓛᒃᑰᖅᑐᖅᓯᐅᒻᒥᒃ ᐱᔪᓐᓇᐅᑎᖃᖅᐸᑕ 

ᐅᕝᕙᓘᓐᓃᑦ ᑮᓇᐅᔭᓂᒃ ᓄᐊᓴᐃᔪᖃᕐᓂᐊᕈᓂ 

ᐃᓛᒃᑰᖅᑐᖅᓯᐅᒻᒥᒃ ᐱᔪᓐᓇᐅᑎᑖᖃᑦᑕᕆᐊᖃᖅᐳᑦ.  

ᑲᑎᑎᑕᐅᔪᖃᕐᓂᐊᖅᐸᓪᓘᓐᓃᑦ ᐱᔪᓐᓇᐅᑎᑖᕐᓗᓂ 

ᐊᑐᑲᐃᓐᓇᑐᐃᓐᓇᕐᓂᐊᖅᑐᒥᒃ ᐃᒥᐊᓗᒃᑖᕈᓐᓇᖅᑐᑦ. 

ᐃᒥᕋᓚᕝᕕᖃᕐᓂᐊᕈᓐᖏᑦ ᓚᐃᓴᑖᕆᐊᖃᕋᔭᖅᐳᑎᑦ 

ᐃᒥᐊᓗᒻᒥᒃ ᓂᐅᕕᖅᑎᑦᑎᒍᓐᓇᕐᓂᐊᕈᕕᑦ. 

 

ᐱᐊᓂᒃ ᐅᐃᓂᓂᓪᓗ ᓂᐅᕕᕐᕕᖃᕈᒪᒍᕕᑦ 

ᑕᐃᒫᔅᓴᐃᓐᓇᖅ ᐃᖃᓗᓐᓂᑎᑐᑦ 

ᐊᖅᑯᑎᖃᕈᓐᓇᖅᐳᓯ. ᑕᐃᔅᓱᒪᓂ 99 

ᐊᑎᓕᐅᓚᐅᖅᓯᒪᕗᑦ ᖃᖓᑲᓪᓚᐅᓕᖅᑐᖅ 

ᑐᒃᓯᕋᖅᑐᑎᑦ ᓄᓇᕗᑦ ᒐᕙᒪᒃᑯᖓᓐᓂᒃ ᐱᐊᓂᒃ 

ᐊᐃᓂᓂᓪᓗ ᓂᐅᕕᕐᕕᖃᖁᔨᓪᓗᑎᒃ. ᑐᒃᓯᕋᕐᒪᑕ 

ᑕᐃᒪ ᑐᒃᓯᕋᓕᓚᐅᖅᓯᒪᔭᕗᑦ ᐃᖃᓗᐃᑦ 

ᓄᓇᓕᐸᐅᔭᖓᓐᓂᒃ ᐃᑲᔪᖅᑐᐃᓪᓗᑎᓪᓗ 

ᐅᕙᑦᑎᓐᓂᒃ ᐱᖁᔨᕗᖔᕈᑎᑎᒍᑦ ᐊᒻᒪ ᑭᖑᓂᐊᒍᑦ 

ᓂᕈᐊᕐᓂᖃᖅᑎᑦᑎᓚᐅᖅᐳᑦ 78 ᐳᓴᖏᑦ ᓂᕈᐊᖅᑐᑦ 

ᐊᖏᖅᑐᑎᒃ, 1,000 ᐅᖓᑖᓂ ᐃᖃᓗᒻᒥᐅᑦ 

ᓂᕈᐊᕆᐊᑦᑐᓚᐅᖅᓯᒪᔪᐃᑦ ᓂᓪᓚᓱᒃᑎᓪᓗᒍ ᐄᐳᕈ 

20, 2015-ᒥ ᑕᐃᒪ  

ᐃᑲᔪᖅᑐᐃᓕᓚᐅᖅᓯᒪᕗᒍᑦ ᒪᑐᐃᖅᓯᓂᒃᓴᒥᒃ 

ᐱᐊᓂᒃ  

ᐅᐃᓂᓂᓪᓗ ᓂᐅᕕᕐᕕᖃᖁᓪᓗᒍ. 

ᑕᐃᒪᓐᓇᐃᓕᐅᒍᓯᖃᖅᐳᒍᑦ ᐃᖃᓗᓐᓂᐅᒐᓗᐊᖅᐸᑦ 

ᐊᓯᐊᓂᓘᓐᓃᑦ ᓄᓇᓕᓐᓂ.  

 

ᐃᒫᑐᐃᓐᓈᖅᐸᖏᑦᑐᒍᑦ ᐱᐊᓂᒃ ᐅᐃᓂᓂᓪᓗ 

ᓂᐅᕕᕐᕕᓕᕆᓂᕐᒥᒃ. ᑐᒃᓯᕋᕐᕕᐅᖃᑦᑕᕆᐊᖃᖅᐳᒍᑦ 

ᐃᓄᓕᒫᓂᓪᓗ ᓂᕈᐊᕐᓂᖃᕆᐊᖃᖅᑐᓂ. ᒫᓐᓇᐅᔪᖅ 

ᓄᓇᓖᒃ ᒪᕐᕉᒃ ᑐᒃᓯᕋᖅᓯᒪᓕᕇᖅᐳᑦ 

ᓂᕈᐊᕐᓂᖃᕈᒪᓪᓗᑎᒃ ᒪᑐᐃᖅᓯᓂᕐᒧᑦ ᐱᐊᓂᒃ 

ᐅᐃᓂᓂᓪᓗ ᓂᐅᕕᕐᕕᖃᕐᓂᒃᓴᒥᒃ ᓄᓇᖏᓐᓂ, 

ᑕᒪᓐᓇᓗ ᐃᓱᒪᖅᓴᖅᓯᐅᕈᑎᒋᕙᓪᓕᐊᕙᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ. 

 

ᐊᐱᖅᑯᑦ 661 - 4(3): ᐅᖁᖅᑕᖃᕐᓂᖅ 

ᐃᓄᓕᒫᖅᓯᐅᑎᓄᑦ ᐃᒡᓗᓂᒃ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᕿᑭᖅᑖᓗᑉ ᓂᒋᐊᓄᑦ 

ᒪᓕᒐᓕᐅᖅᑎᐅᓪᓗᖓ.  

 

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᑦᓴᐅᒻᒪᑦ ᐱᔪᒥᓵᕈᑎᒥᒃ, 

ᐃᓛᒃ ᐊᐱᖅᓱᓚᐅᕋᒪ ᐅᑭᐊᒃᓵᕐᒥ 

ᑲᑎᒪᓂᖃᖅᑎᓪᓗᑕ ᐃᓪᓗᓕᕆᔨᕐᔪᐊᒃᑯᑦ ᑳᓐᑐᕌᒃᑯᑦ 

ᐱᔪᓯᓵᕈᑎᒋᓚᐅᖅᑕᖓᓂᒃ. ᑖᓐᓇ 

ᖃᐅᔨᓴᕐᓂᐊᓚᐅᖅᑐᖅ ᐊᒻᒪᓗ 

ᐲᔭᐃᒍᒪᓂᖃᓚᐅᖅᓱᑎᒃ ᐅᖁᓂᒃ. ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᓐᓂᒃ 241-ᖑᔪᓂᒃ ᐊᒻᒪᑦᑕᐅᖅ ᑖᒃᑯᐊ 

ᐃᓚᖃᖅᓱᑎᒃ 13ᓂᒃ ᐃᓪᓗᓂᒃ ᑭᓐᖓᕐᓂ 

ᐊᒻᒪᑦᑕᐅᖅ ᑕᓪᓕᒪᓂᒃ ᐃᓪᓗᓂᒃ ᑭᒻᒥᕈᒻᒥ. ᒥᓂᔅᑕ 

ᐅᖃᕈᓐᓇᖅᑲ ᐅᓪᓗᒥ ᑕᒪᓐᓇ ᖃᐅᔨᓴᕐᓂᖅ 

ᐃᓗᐃᓐᓇᖏᓐᓂᒃ ᐃᓪᓗᓂᒃ ᐱᔭᕇᖅᓯᒪᓕᖅᑲ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥ ᒪᒥᐊᕝᕕᒋᕙᒋᑦ 

ᐱᔮᕆᓐᖏᒃᑲᓗᐊᖅᑐᖓ.  

 

ᐃᒡᓗᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᔪᐊᔾ ᖁᒃᓱᒃ. 

 



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩ, ᐊᒻᒪᓗ ᒪ’ᓈᖅᖢᒍ 

ᒪᓕᒐᓕᐅᖅᑎᐅᖃᑎᒐ. ᐅᖃᖅᑎᑦᓯᔨ, ᑖᓐᓇ 

ᐊᐱᖅᑯᑎᒋᔭᖓ ᑲᔪᓯᖕᒪᑦ ᓱᓕ ᐊᒻᒪᓗ ᑕᐃᒃᑯᐊ 

ᓄᓇᓖᑦ ᐊᒥᓲᓚᐅᕐᒪᑕ ᑕᒫᓂ ᕿᑭᖅᑖᓗᖕᒥᓗ 

ᑭᕙᓪᓕᕐᒥᓗ ᐊᒻᒪᓗ ᕿᑎᕐᒥᐅᓂ.  

ᑕᒪᓐᓇ ᐃᓄᒃᑐᒃᑭᐊᕐᒪᓐᓇ ᖃᓄᖅ ᑕᐃᔭᐅᕙᒃᑐᖅ 

ᐅᖂᓂᕋᖅᑕᐅᔪᖅ ᑐᑭᓯᓐᓇᒥᐊᖅᑐᖅ ᑖᓐᓇ 

ᑕᐃᒥᐊᕐᓗᒍ. 
 

ᑖᒃᑯᐊ ᑲᒪᒋᔭᐅᓚᐅᖅᓯᒪᖕᒪᑕ 

ᑮᓇᐅᔭᖃᖅᑎᑕᐅᓚᐅᕐᒪᑦ ᑕᒪᓐᓇ ᐅᖁᓕᕆᓂᖅ 

ᒐᕙᒪᑐᖃᒃᑯᓐᓂᑦ ᑕᒪᓐᓇ ᐃᒡᓗᖁᑎᒋᔭᑉᑎᓐᓂᒃ 

ᐅᖁᖃᖅᑐᓂᒃ ᐃᒡᓗᓂᒃ ᖃᑉᓯᓂᒃ, ᓇᓕᐊᖑᖕᒪᖔᑕ 

ᖃᐅᔨᔭᖅᑕᐅᓂᖃᓚᐅᖅᖢᓂ ᐊᒻᒪ 

ᑲᒪᒋᔭᐅᔫᓪᓗᐊᖅᑐᑦ. ᑕᐃᑉᑯᐊ 

ᑲᒪᒋᔭᐅᒋᐊᕐᓂᐊᖅᖢᑎᒃ ᐃᒡᓗᓕᕆᔨᕋᓛᒃᑯᑦ 

ᐱᓕᕆᔨᒃᑯᑦᑎᖏᓐᓄᑦ ᑲᒪᒋᔭᐅᔪᓐᓇᖅᑐᑦ ᐊᒻᒪᓗ 

ᐊᓯᖏᑦ ᑕᐃᑉᑯᐊ ᐊᔪᖅᐸᑕ ᑖᑉᑯᐊ 

ᑳᓐᑐᕌᖃᖅᑎᐅᔪᒧᑦ ᑲᒪᒋᔭᐅᕙᓪᓕᐊᒋᐊᕐᓂᐊᓚᐅᕐᒪᑦ. 

ᑕᒪᓐᓇ ᑕᐃᒪ ᓱᓕ ᑲᔪᓯᑦᓯᐊᖅᑐᖅ, ᐅᖃᖅᑎᑦᓯᔩ. 

ᒪ’ᓇᓪᓗᐊᕕᒃ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᑕᐃᕕᑦ ᔪᐊᓇᓯ. 
 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᖃᐃ 

ᐅᖃᕈᓐᓇᖅᑯᖅ ᑕᒪᒃᑯᐊ ᐃᒡᓗᐃᑦ 

ᐅᖁᖃᕐᓂᕋᖅᑕᐅᓯᒪᔪᑦ ᑕᒪᒃᑯᐊ ᐅᖂᓂᖏᓐᓂᒃ 

ᐲᔭᐃᓪᓚᑦᑖᕋᔭᖅᑲ ᑕᒪᐃᓐᓂᒃ ᐃᓪᓗᒋᔭᐅᔪᓂᒃ 

ᑖᒃᑯᐊ 241 ᓇᓗᓇᐃᖅᑕᐅᓚᐅᖅᑐᓂᒃ 

ᐊᑕᖏᕐᓗᑎᒃ ᐅᕝᕙᓘᓐᓃᑦ ᐃᓚᐃᓐᓇᖏᓐᓂᒃ? 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᒡᓗᓕᕆᔨᔾᔪᐊᒃᑯᓐᓄ ᒥᓂᔅᑕᕆᔭᐅᔪᖅ, ᒥᔅᑕ ᖁᒃᓱᒃ. 
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩ. ᑖᒃᑯᐊ ᐅᖃᕐᓂᐅᓗᐊᓐᓂᕋᖅᑕᐅᓯᒪᔪᑦ 

ᖃᐅᔨᓴᖅᑕᐅᑎᓪᓗᒋᑦ ᐃᒡᓗᖁᑎᒋᔭᕗᑦ ᓇᓕᐊᑦ 

ᐃᒡᓗᑦ ᑕᒪᑦᓱᒥᖓ ᐅᖁᓪᓗᒻᒥᒃ 

ᐱᖃᓐᓂᖅᐹᖑᒻᒪᖔᑕ, ᑕᐃᒪ ᑖᒃᑯᐊ ᐃᒡᓗᖁᑎᕗᑦ 

ᓄᓇᕘᒥᑦ ᑕᐅᑐᒃᖢᒋᑦ 5 ᐳᓴᓐᑎᓪᓗᐊᖓ 

ᐃᒡᓗᖁᑎᒋᔭᑦᑕ ᓄᓇᕘᒻᒥ ᑖᒃᑯᐊ ᐅᖁᓪᓗᒡᒧᑦ 

ᐃᓕᑕᕆᔭᐅᓯᒪᓚᐅᖅᑐᑦ ᑲᒪᒋᔭᐅᔭᕆᐊᖃᓐᓂᖏᑦ. 

ᒪ’ᓇᓪᓗᐊᕕᒃ ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᒫᓐᓇᕈᓘᓚᐅᖅᑐᖅ ᐃᒡᓗᓕᕆᓂᒻᒧᑦ 

ᐅᓂᒃᑳᓕᐊᕆᔭᐅᔪᕕᓃᑦ ᐃᑦᑐᐃᑦ ᑲᑎᒪᔨᕋᓛᖏᓐᓄᑦ 

ᓄᓇᖃᖅᑳᖅᓯᒪᔪᑦ ᐅᖃᖅᓯᒪᓚᐅᖅᓯᒪᔪᑦ ᐃᓄᐃᑦ  

ᐃᒡᓗᖁᑎᖏᑦ ᐅᖁᐊᓘᑉ ᑕᒪᓐᓇ 

ᐱᓗᐊᓐᖑᐊᓐᓂᕋᖅᖢᓂᔾᔪᒃ. ᐃᒡᓗᓕᕆᔨᔾᔪᐊᒃᑯᖅᑲᐃ 

ᓇᓗᓇᐃᖅᓯᔪᓐᓇᖅᐸᑦ ᖃᔅᓯ ᑖᓚᑐᓚᐅᒻᒪᖔᑦ 

ᐅᖁᐃᔭᐃᑎᓪᓗᒋᑦ ᑕᐃᒃᑯᓂᖓ ᐃᒡᓗᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᔾᔪᐊᒃᑯᓐᓄᑦ 

ᒥᓂᔅᑑᔪᖅ, ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ ᐊᒻᒪᓗ ᒪ’ᓈᒃᑲᓐᓂᖅᖢᒍ. 

ᐅᖃᖅᑎᑦᓯᔩ, ᑕᐃᒪ ᐅᕙᑦᓯᐊᖅ ᐅᖃᓚᐅᕋᒪ ᑖᒃᑯᐊ  

ᑲᒪᒋᔭᐅᔫᓪᓗᐊᖅᑐᑦ ᐃᒡᓗᓕᕆᔨᐊᓛᒃᑯᑦ 

ᐱᓕᕆᔨᖁᑎᖏᓄᑦ ᐅᕙᒍᑦ 

ᐱᓕᕆᐊᕆᔭᐅᓪᓘᓪᓗᐊᓐᓂᐊᖅᖢᑎᒃ ᐊᒻᒪᑦᑕᐅᖅ 

ᑕᐃᒃᑯᐊ ᐊᔪᖅᑐᐃᓐᓂᐊᖅᑕᖏᑦ ᑳᓐᑐᕌᒃᑐᓄᑦ 

ᑲᒪᒋᔭᐅᓂᐊᖅᑐᑦ ᑖᒃᑯᐊ 

ᐱᓕᕆᐊᕆᔭᐅᓂᐊᓚᐅᖅᑐᑦ ᑎᐊᑦᓇᐃᑦᑑᓪᓗᓂ. 

ᐊᒻᒪᓗ ᐅᖃᖅᑎᑦᓯᔩ, ᑕᒪᓐᓇ ᐅᖁᒻᒥᒃ ᐲᔭᐃᓂᖅ 

ᑲᔪᓯᒋᐊᑐᐃᓐᓇᕐᓂᐊᕐᒪᑦ.  

 

ᑖᓐᓇ Phase 2-ᖑᓂᕋᒃᑲᕗᑦ ᐱᔫᒥᓴᕆᔪᖅ 

ᑕᒪᒃᑯᓂᖓ ᐱᐊᓂᒋᐊᕈᑎᒋᔭᐅᔪᒫᖅᑐᓂᒃ 

ᐱᓕᓇᓱᖅᑐᓄᑦ RFP-ᖑᓂᕋᒃᑲᕗᑦ ᑕᒪᓐᓇ 

ᑲᔪᓯᒋᐊᕈᒫᒻᒪᑦ ᒫᓐᓇ ᑕᕝᕙᓃᖅᐳᒍ. ᑲᔪᓯᖕᒪᑦ 

ᑕᒪᓐᓇ  Phase 2-ᑕᐃᓐᓇ ᐱᔫᒥᓵᕈᑦ 

ᐱᔭᐅᓯᒪᓕᖅᐸᑦ ᑕᒪᒃᑯᐊ ᐱᐊᓂᒃᑕᐅᔭᕆᐊᓖᑦ 

ᐅᓂᑉᑳᓕᐊᕆᔭᐅᓯᒪᓕᓪᓗᑎᒃ ᑭᖑᓂᖓᒍᑦ 

ᓇᓗᓇᐃᖅᓯᒪᑦᑎᐊᓐᓂᖅᓴᐅᔪᒫᖅᐳᖅ. ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅᑕ ᐃᒥᓕᐊᓐᓄᒃ 

ᕿᓐᖑᖅ. 

 

ᐊᐱᖅᑯᑦ 662 - 4(3): ᑐᓴᒐᒃᓴᖅ ᑰᒑᕐᔪᒻᒥ 

ᖃᓄᐃᓕᖓᔪᖃᓕᕐᓂᖓᓂᒃ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᑯᐊ ᐊᐱᖅᑯᑎᒃᑲ ᐃᓕᓐᓂᐊᖅᑐᓕᕆᓂᒻᒧᑦ 

ᒥᓂᔅᑕᒧᑦ ᑐᕌᖅᑐᑦ.  

 



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᐃᓕᓴᕆᔪᒪᓪᓗᒍ ᕿᓚᒻᒥᐅᔪᒃᑯᑦ ᑖᒃᑯᐊ 

ᒐᕙᒪᒃᑯᑦ ᐱᓕᕆᔭᒥᓂᒃ ᑰᒐᔾᔪᒻᒨᖅᑎᑦᑎᓚᐅᖕᒪᑕ  

ᐱᓇᓱᐊᕈᓯᐅᓚᐅᖅᑐᒥᒃ ᐃᓕᓐᓂᐊᕝᕕᒃ 

ᐃᑭᓚᐅᖅᑎᓪᓗᒍ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᕿᓐᖑᖅ (ᑐᓵᔨᑎᒍᑦ): ᑎᑎᕋᖅᓯᒪᓂᐊᕐᒪᑦ ᒥᓂᔅᑕ 

ᑐᓴᖅᑎᑦᑎᔪᓐᓇᖅᐹ ᒪᓕᒐᓕᐅᕐᕕᖕᒥ ᒫᓐᓇ 

ᖃᓄᐃᓕᐅᕐᓂᐅᓯᒪᔪᓂ ᑖᒃᑯᐊ 

ᐃᓕᓐᓂᐊᕐᕕᐅᑲᐃᓐᓇᓐᓂᐊᖅᑐᓂᒃ 

ᓇᓂᓯᓇᓱᓐᓂᖏᓐᓂᒃ ᓄᓇᓕᖕᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑑᔪᖅ, ᒥᔅᑕ ᐸᓪ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᑐᓴᐅᒪᖃᑦᑕᕈᒪᖕᒪᑦ ᐊᒻᒪᓗ ᑐᓴᖅᑎᑦᑎᖃᑦᑕᖅᖢᓂ 

ᑕᕝᕙᓂ ᐃᒡᓗᔾᔪᐊᑦᑎᓐᓂ. ᖁᕕᐊᓇᕐᒪᑦ ᑕᒪᓐᓇ 

ᐱᕙᓪᓕᐊᑎᓪᓗᒍ ᑕᐃᓐᓇ ᑯᒑᔾᔪᒻᒥᒃ 

ᐃᓕᓐᓂᐊᕝᕕᖓ. ᒫᓐᓇᒧᑦ ᑎᑭᖦᖢᒍ ᑕᐃᒪ ᑖᒃᑯᐊ 

ᓇᓂᓯᓯᒫᓂᒃᑐᐃᑦ ᐊᕐᕕᓂᓕᖕᓂᒃ ᐃᒡᓗᔾᔪᐊᓂᒃ 

ᐊᑐᕈᓐᓇᖅᑐᓂᒃ, ᑖᒃᑯᐊ ᐃᓕᓐᓂᐊᕝᕕᑦᑎᓐᓄᑦ 

ᐊᑐᖅᑕᐅᖃᑦᑕᕈᓐᓇᓐᓂᐊᖅᑐᓂᒃ. ᐊᒡᓛᑦ, 

ᐅᖃᕈᓐᓇᖅᑐᖓ ᐃᒻᒪᖄ ᑖᒃᑯᐊ ᐊᑦᑎᓐᓂᖅᓴᒦᑦᑐᑦ 

ᐃᓕᓐᓂᐊᖅᑐᐊᐲᑦ ᐃᓚᖓᓐᓂᒃ ᐊᑐᓕᐋᓂᒃᑐᑦ. 

ᐊᒻᒪᓗ ᑖᒃᑯᐊ ᓄᓇᓖᑦ ᓯᕗᓕᖅᐹᒥᒃ 

ᖁᔭᓐᓇᒦᑦᑎᐊᕐᒥᔭᒃᑲ ᐊᑐᐃᓐᓇᓪᓚᕆᐅᖕᒪᑕ 

ᒫᓐᓇᒧᑦ ᑕᕝᕙ ᑕᐃᒪᐃᓕᖓᖦᖤᕋᑦᑕ ᑖᒃᑯᐊ 

ᐊᕐᕕᓂᓕᓐᓂᒃ ᐃᒡᓗᔾᔪᐊᓂᒃ ᓇᓂᓯᓯᒪᓕᖅᑐᒍᑦ 

ᐊᑐᒐᒃᓴᐅᔪᓐᓇᓐᓂᐊᖅᑐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐅᓄᖅᑐᑦ ᓂᕈᐊᖅᑎᒃᑲ ᑰᒐᔾᔪᒻᒥ ᐃᖅᑲᓇᐃᔭᓚᐅᕐᒪᑕ 

ᓂᕈᐊᖅᑎᒃᑲᓗ ᐃᓚᖏᑦ ᐃᓕᓴᐃᔨᐅᓪᓗᑎᒃ 

ᐃᓚᖏᑦ ᑎᑎᕋᕝᕕᖓᓂ ᐃᖅᑲᓇᐃᔭᖅᑐᑦ 

ᑎᑎᕋᖅᑎᐅᓪᓗᑎᒃ ᐊᒻᒪᓗ ᓴᓗᒻᒪᖅᓴᐃᔨᐅᓪᓗᑎᒃ. 

ᒥᓂᔅᑕ ᓇᓗᓇᐃᕆᔪᓐᓇᖅᐹ ᖃᓄᐃᑕᐅᓂᐊᕐᒪᖔᑕ 

ᑖᒃᑯᐊ ᐃᖅᑲᓇᐃᔮᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᐊᒥᓲᖕᒪᑕ, ᐃᒻᒪᖃ 35-ᒪᕆᐅᖅᑰᕐᒪᑕ ᑖᒃᑯᐊ 

ᑲᑎᖦᖢᒋᑦ ᑕᐃᑲᓂ ᓴᓇᓚᐅᖅᑐᑦ ᐃᓕᓐᓂᐊᕐᕕᖓᓂ. 

ᑖᒃᑯᐊ ᐃᓕᓐᓂᐊᖅᑐᑦ ᑕᒫᓂ 300 

ᖃᓂᒋᔮᓃᖦᖤᕐᒪᑕ. ᑖᒃᑯᐊ 35-ᖑᔪᐃᑦ ᑕᒫᓂ 

ᖃᓂᒋᔮᓂ ᓴᓇᔨᐅᔪᐃᑦ ᑕᒪᕐᒥᒃ ᐊᓯᐅᔾᔮᖏᑦᑐᐃᑦ 

ᓴᓇᔭᒥᓂᒃ. ᓇᓗᓇᓐᖏᑦᑐᖅ 

ᐱᔭᒃᓴᖃᐅᖏᓐᓇᕐᓂᐊᖅᑐᐃᑦ ᑕᒫᓂ ᐃᓕᓐᓂᐊᕐᓂᖅ 

ᐅᑭᐅᕆᔭᕗᑦ ᓄᖑᓚᐅᖅᑳᖅᑎᓐᓇᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᓐᖑᖅ. 

 

ᕿᓐᖑᖅ (ᑐᓵᔩᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᖁᕕᐊᓱᑉᐳᖓ ᑖᒻᓇ 

ᑭᐅᔾᔪᑎᒋᔮ  

ᑖᒃᑯᓄᖓ ᐊᓯᐅᔨᓂᐊᓐᖏᓂᖅᐸᑕ ᐅᑭᐅᖑᔪᖅ.  

 

(ᑐᓵᔨᑎᒍᑦ) ᑕᐃᒪ ᐃᑭᓚᐅᖅᑎᓐᓇᒍᓘᓐᓃᑦ ᑖᓐᓇ 

ᐃᓱᒫᓘᑕᐅᖃᑦᑕᓚᐅᕐᒪᑦ ᐊᔾᔨᐅᖏᑦᑐᒥᒃ ᑰᒑᕐᕈᒻᒥ 

ᓂᐅᕋᐃᓂᐅᖃᑦᑕᖅᑐᖅ ᐅᒥᐊᕐᔪᒃᑲᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐋᖅᑮᔾᔪᑕᐅᓯᒪᖕᒪᖔᖅ 

ᖃᓄᐃᑦᑐᒥᒃ ᐃᒡᓗᕈᓯᕐᓂᒃ ᑎᑭᑎᑕᐅᔪᒫᕐᒪᖔᑕ 

ᓄᓇᓕᖕᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒪᓐᓇ ᑕᐃᑲᓂ ᑰᒑᕐᕈᒻᒥ ᑕᒪᓐᓇ 

ᐅᒥᐊᕐᔪᐊᖅᑖᖃᑦᑕᕐᓂᖅ ᑐᓴᐅᒪᓇᖅᐸᖕᒪᑦ ᐃᓛᓐᓂᒃ 

ᓯᑯᖃᓗᐊᒧᑦ ᐅᐸᒃᑕᐅᔪᓐᓇᓗᐊᓐᖏᒻᒪᑦ ᐊᒻᒪᓗ 

ᑐᓴᐅᒪᓪᓗᒍ ᐅᒥᐊᕐᔪᐊᓪᓚᑦᑖᓂᒃ 

ᑎᑭᑕᐅᔪᓐᓇᓐᖏᒃᑳᖓᑕ ᑖᒃᑯᓇᓐᖓᑦ 

ᓯᑯᓯᐅᑎᓕᕆᔨᒃᑯᓐᓄᑦ ᑕᑉᐱᑲᓐᖓᑦ 

ᐊᐅᓱᐃᑦᑐᕐᒦᖔᖅᑐᓂᒃ ᑎᑭᑕᐅᕙᒃᑲᓗᐊᖅᖢᓂ. 

ᑭᓯᐊᓂ ᐸᕐᓇᒃᓯᒪᔪᒍᑦ ᒫᓐᓇᒧᑦ ᑎᑭᖦᖢᒍ ᑖᓐᓇ 

ᐅᒥᐊᕐᔪᐊᒃᑯᑦ ᐊᒡᔭᖅᑕᐅᔪᓐᓇᕐᓂᐊᕐᓂᖏᓐᓂᒃ ᐊᒻᒪ 

ᐊᓯᖏᓐᓂᒃ ᒫᓐᓇ ᑕᐃᖕᓇ 

ᐊᔪᕐᓇᑳᓪᓚᖕᓂᐊᖅᑰᔨᒃᐸᑦ ᐊᓯᐊᓂᒃᑕᐅᖅ ᒫᓐᓇ 

ᐃᓱᒪᒃᓴᖅᓯᐅᕋᓱᒃᑐᒍᑦ ᖃᓄᖅᑑᕋᓱᒃᑲᓐᓂᖅᑐᒍᑦ.  

 



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᓐᖏᑦᑐᖅ ᑕᐅᕙᓂᑦᑕᐅᖅ ᑰᒑᕐᔫᑉ ᖃᓂᒋᔮᓂ 

ᐅᓇᑕᖅᑐᒃᓴᒃᑯᑦ ᑎᐅᓚᒥᓂᖅᑕᖃᖅᑰᕐᒪᑦ 

ᑕᐃᖕᓇᑦᑕᐅᖅ ᒥᑦᑕᕐᕕᒃ ᑕᐅᑐᖃᑦᑕᖅᑕᕗᑦ. ᑭᓯᐊᓂ 

ᒫᓐᓇᒧᑦ ᑎᑭᖦᖢᒍ ᑖᒃᑯᐊ 6-ᖑᓂᐊᕐᒪᑕ 

ᑐᒃᓯᕋᕈᒪᓂᐊᕐᕗᑦ ᐊᑐᓂ ᐃᒡᓗᕐᔪᐊᑦ portables-

ᖑᓂᕋᖅᑕᕗᑦ. ᐅᒥᐊᕐᔪᐊᒃᑰᖅᑎᓇᓱᖕᓂᐊᖅᑕᕗᑦ, 

ᑭᓯᐊᓂ ᐊᓯᐊᒍᑦ ᑐᓴᒃᑲᓐᓂᓚᐅᓐᖏᑦᑐᖓ. 

ᒪᒃᐱᖓᐃᓐᓇᖅᑐᒍᑦ ᖃᓄᓪᓚᕆᒃ 

ᑎᑭᑎᒋᐊᖃᕐᓂᐊᕐᓂᑦᑎᓐᓂᒃ. ᑖᓐᓇ 

ᐸᕐᓇᒃᓯᒪᒐᑦᑎᒍᑦ ᐅᑭᐊᒃᓵᖑᓛᖅᑐᒥᒃ 

ᑎᑭᑎᑕᐅᒋᐊᖃᓛᕐᓂᖏᓐᓂᒃ ᑖᒃᑯᐊ 6-ᖑᔪᑦ 

ᐃᒡᓗᕐᔪᐊᑦ ᐊᑐᓃᖅᑐᑯᓗᐃᑦ 

ᐊᑐᖅᑕᐅᖃᑦᑕᕐᓂᐊᖅᑐᑦ ᐃᓕᓐᓂᐊᖅᑐᖁᑎᑦᑎᓐᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᐋᓚᓐ ᕋᒻᐴᑦ. 

 

ᐊᐱᖅᑯᑦ 663 - 4(3): ᕿᒥᕐᕈᔭᐅᓂᖏᑦ 

ᐃᓄᓕᕆᔭᐅᓂᕐᒧᑦ ᓂᕿᑖᕈᑏᑦ ᐊᑭᒋᔭᖏᑦ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ. ᐅᖃᖅᑏ, ᐅᓪᓗᒥ ᐊᐱᖅᑯᑎᒃᓴᖃᖅᑐᖓ 

ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓄᑦ.  

 

ᐅᖃᖅᑏ, ᒥᓂᔅᑕ ᖃᐅᔨᒪᔪᒃᓴᐅᖕᒪᑦ, ᐊᓯᔾᔨᕈᑎᑦ 

ᓄᓇᕗᒻᒧᑦ ᓂᕿᑖᕈᑕᐅᖃᑦᑕᖅᑐᑦ ᐊᑭᒋᔭᖏᑦ 

ᐋᖅᑭᑦᑕᐅᓲᖑᖕᒪᑕ ᒪᓕᒐᓕᐊᑎᒍᑦ.  

 

ᖁᕕᐊᓱᒻᒪᕆᓚᐅᖅᓯᒪᕗᖓ 2009-ᒥ 

ᑐᒃᓯᐅᑎᒋᓚᐅᖅᓯᒪᔭ ᓴᓂᑭᓗᐊᖅ ᖁᑦᑎᖕᓂᓕᒃ 1-

ᒧᐊᖅᑕᐅᖁᓪᓗᒍ ᐊᖏᖅᑕᐅᓚᐅᖅᓯᒪᖕᒪᑦ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᑎᒋᒧᑦ 

ᓂᕿᑖᕈᑎᑖᕈᑕᐅᕙᒃᑐᑦ ᐊᑭᖏᑦ 

ᕿᒥᕐᕈᔭᐅᓲᖑᖕᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ. ᐄ, ᑖᒃᑯᐊ  

ᑕᐃᒫᑦᑎᐊᖅ ᑐᑭᓯᒍᒃᑯ ᑕᐃᒃᑯᐊ ᓂᖀᑦ ᐊᑭᖏᓐᓄᑦ 

ᐊᐱᖅᑯᑎᖃᓪᓚᕆᒻᒪᖔᖅ 

ᕿᒥᕐᕈᔭᐅᖃᑦᑕᕆᐊᖃᕐᓂᖏᓐᓂᒃ. ᑕᕝᕘᓇ 

ᐊᖅᑯᓵᕆᔪᒃᑯᑦ ᐃᓄᓕᕆᔨᒃᑯᑎᒍᑦ 

ᓂᖃᐃᓲᑕᐅᕙᑦᑐᑎᒍᑦ, ᐅᕝᕙᓘᓐᓃᑦ ᓱᒃᑯᐊᕿᑎᒍᑦ. 

ᑖᓐᓇ ᑕᐃᒫᒃ ᑐᑭᓯᑦᑎᐊᕈᒃᑯ ᑖᓐᓇ 

ᖃᐅᔨᒋᐊᕆᐊᖃᕐᓂᐊᖅᑕᕋ ᐱᔾᔪᑎᒋᓪᓗᒍ. 

 

ᐅᖃᕈᓐᓇᕋᓗᐊᖅᑐᖓ ᐅᓇ ᐱᔾᔪᑎᒋᓗᒍ ᑕᐃᒪ 

ᑖᓐᓇ ᐃᓄᓕᕆᔾᔪᑏᑦ ᑕᕝᕙᓂ ᐃᓄᓕᕆᔨᒃᑯᓐᓄᑦ 

ᑲᒪᒋᔭᐅᖃᑦᑕᖅᑐᑦ, ᑖᒃᑯᐊᓗ ᓂᖃᐃᓲᑎᓄᑦ 

ᑮᓇᐅᔭᐃᑦ ᓱᒃᑯᐊᕿᓂᖅ ᑮᓇᐅᔭᐃᑦ 

ᐊᑐᖅᑕᐅᕙᑦᑐᑦ, ᑖᒃᑯᐊ 

ᕿᒥᕐᕈᔭᐅᓯᒪᓚᐅᕐᓂᖏᓐᓂᒃ. ᑕᐃᒫᑦᑎᐊᖅ ᑐᑭᓯᒍᒃᑯ 

ᑕᕝᕘᓇ ᑭᐅᔪᓐᓇᕋᓗᐊᖅᑐᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᐅᓯᖃᖅᑐᖓ ᖃᔅᓯᐅᖃᑦᑕᕐᒪᖔᑕ ᑕᖅᑭᑕᒫᑦ.  

 

ᑕᐃᒪ ᒥᓂᔅᑕ ᖃᐅᔨᒪᓂᐊᕐᒪᑦ ᓄᓇᕗᒻᒥ  

ᓂᖃᐃᓱᕈᑏᑦ ᐅᓄᖅᓯᒋᐊᕐᒪᑕ 2011−ᒥ ᐅᑭᐅᑦ 

6ᖑᓕᖅᑐᑦ ᐊᒻᒪᓗ 2015−ᒥ 

ᐊᑭᑦᑐᕆᐊᓚᐅᖅᓯᒪᒋᓪᓗᑎᒃ 2017ᖑᓕᖅᑐᒥ ᐅᑭᐅᑦ 

6 ᐅᓄᖅᓯᒋᐊᓚᐅᖅᓯᒪᑎᓐᓇᒋᑦ 

ᓂᖃᐅᓯᐅᖃᑦᑕᖅᑐᑦ. ᒥᓂᔅᑕ ᐊᖏᖅᐸ ᑕᐃᒪ 

ᐅᓄᖅᓯᒋᐊᕆᐊᖃᓕᕐᒥᔫᒐᓗᐊᑦ 

ᓂᖃᐅᓯᐅᑎᑖᖑᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅᑕ ᔮᓂ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᐄ, ᑐᑭᓯᑦᑎᐊᖅᑲᕋ 

ᐊᐱᖅᑯᑎᖓ ᖁᕕᐊᓱᑦᑐᖓᓗ ᑖᔅᓱᒧᖓ 

ᑭᐅᒋᐊᔅᓴᖅ.  

 

ᑖᓐᓇ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ 

ᑮᓇᐅᔭᖅᑐᕈᑎᒋᓂᐊᖅᑐᓂ 2017-2018 

ᐊᑐᕐᓂᐊᑕᑦᑎᓐᓂᒃ ᓇᓗᓇᐃᖅᓯᓚᐅᕐᖓᑦ ᑕᐃᒪᒎᖅ 

ᑖᒃᑯᐊ ᓂᖃᐃᓲᑎᓄᑦ ᓱᒃᑯᐊᕆᓂᖅ  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᐅᒍᓐᓇᖅᑐᑦ ᐊᖏᓪᓕᒋᐊᖅᓯᒪᔪᑦ. ᐊᕐᕌᒍᑦ 6 

ᐃᓗᐊᓂ 60 ᐳᓴᓐ. ᑖᓐᓇ ᑕᐃᒫᒃ 

ᐊᖏᓪᓕᒋᐊᖅᑎᒋᓯᒪᔪᖅ. 

 

ᑭᓯᐊᓂ 2016 ᐊᕐᕌᓂᐅᓚᐅᖅᑐᖅ 

ᐊᐅᓚᔾᔭᒋᐊᖅᑐᖃᓚᐅᕐᖓᑦ ᑕᒫᓂ. ᑕᐃᒃᑯᐊ 

ᓱᕈᓯᖅᓯᐅᑏᑦ ᑖᒃᑯᓄᖓ ᐃᓄᓕᕆᔨᒃᑯᓐᓄᑦ 

ᐃᑲᔪᖅᑕᐅᖃᑦᑕᖅᑐᓄᑦ ᑮᓇᐅᔭᑎᒍᑦ, 

ᓂᖃᐃᓲᑎᑎᒍᑦ, ᓱᖅᑯᐊᕆᑎᒍᑦ, ᑕᐃᒃᑯᐊ 

ᓱᕈᓯᐊᕿᖃᑦᑕᖅᑐᑦ ᓱᕈᓯᖅᓯᐅᑎᑖᖃᑦᑕᖅᑐᑦ 

ᐲᖅᑕᐅᓲᖑᕙᓚᐅᕐᖓᑕ ᑖᕙᓂ ᓯᕗᓂᕆᔭᑦᑎᓐᓂ. 

ᐲᖅᑕᐅᖃᑕᕈᓐᓃᕐᓂᖓ ᐊᑭᖃᓪᓗᐊᓚᐅᖅᑐᖅ ᑕᒫᓂ 

$7 ᒥᓕᐊᓐ. 

 

ᐋᑭᓵᖅᑐᓂᒃ ᑖᒃᑯᐊ ᐃᓄᓕᕆᔨᒃᑯᓐᓄᑦ 

ᓂᖃᐃᓲᑎᑎᒍᑦ ᓱᒃᑯᐊᕆᑎᒍᑦ ᐃᑲᔪᖅᑕᐅᕙᑦᑐᑦ 

ᑕᐃᒪᓐᓇᓪᓗᐊᑎᒋ ᐊᖏᓪᓕᒋᐊᖅᓯᒪᔪᒥᒃ 

ᑕᕝᕘᓈᖅᑐᒥᓪᓕ ᐱᓂᖅᓴᐅᓂᓕᕋᔭᓐᖑᐊᓚᐅᖅᑐᑦ  

ᑕᒫᓂ $7 ᒥᓕᐊᓐ ᐊᕐᕌᒍᑕᒫᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

2001−ᒥᓂᑦ ᑖᓐᓇ ᐃᓅᓇᓱᖕᓂᕐᒧᑦ ᑖᓐᓇ ᐊᑭᖓ 

ᐅᓄᖅᓯᒋᐊᖅᓯᒪᓕᕐᒪᑦ 

ᐊᑭᑦᑐᕆᐊᖅᐸᓪᓕᐊᖏᓐᓇᖅᖢᑎᒡᓗ 

ᐊᑭᑦᑐᖅᐸᓪᓕᐊᖏᓐᓇᐅᔭᖅᖢᑎᒡᓗ ᓂᖀᑦ. 

2011−ᒥ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᒪᕐᕉᖕᓂᒃ ᐊᖏᖃᑎᒌᒡᓗᑎᒃ ᓄᑖᓐᖑᖅᑎᕆᓯᒪᓕᕐᒪᑕ 

ᑮᓇᐅᔾᔭᒃᓵᖏᓪᓗ ᐊᑭᑦᑐᕆᐊᖅᖢᑎᒃ 

ᐊᑭᑦᑐᖅᐸᓪᓕᐊᓂᕐᒧᑦ ᐱᓪᓗᒋᑦ. ᑕᐃᒪᓐᓇᓗ 

ᐃᖅᑲᓇᐃᔭᖅᑏᑦ ᐊᑭᑦᑐᕆᐊᖅᓯᒪᓪᓗᑎᒃ.  

 

ᒥᓂᔅᑕ ᐅᖃᖅᓯᒪᕙ ᑕᒪᒃᑯᐊ 

ᐅᓗᕆᐊᓇᖅᑐᒦᓐᓂᖅᓴᐃᑦ ᓄᓇᕗᒻᒥᐅᑦ ᑕᒪᒃᑯᐊ 

ᐃᓚᒥᖕᓂᒃ ᓂᕿᖃᖅᑎᑦᑎᓇᓱᖃᑦᑕᖅᑐᑦ ᑕᒪᒃᑯᐊ  

ᓂᖃᐃᓲᑦ 2017 ᓄᖑᓚᐅᓐᖏᓐᓂᖓ 

ᐊᑭᑦᑐᕆᐊᖅᑕᐅᖁᓗᒋᑦ ᓂᖃᐅᓲᑕᐅᖃᑦᑕᖅᑐᑦ. 

ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑕᐅᔪᖅ, 

ᒥᔅᑕ ᒪᐃᒃ. 

 

ᐊᖓᔪᖅᑳᖅ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑕᒪᔅᓱᒥᖓ 

ᐊᔅᓱᕉᑎᖃᕐᒪᑦ ᐊᑭᑦᑐᕆᐊᕆᔪᒪᓂᕐᒥᒃ. ᐄ, 

ᑕᒪᓐᓇᐃᓛᒃ ᑕᐃᓐᓇ ᕿᒥᕐᕈᓂᐅᓚᐅᖅᓯᒪᔪᖅ 

ᐃᓄᓕᕆᔨᒃᑯᓐᓄᓪᓗ ᐱᕙᓪᓕᐊᔪᓕᕆᔨᒃᑯᓐᓄᓪᓗ 

ᐃᖏᕐᕋᔪᓕᕆᔨᒃᑯᓐᓄᑦ ᕿᒥᕐᕈᓂᐅᓚᐅᖅᓯᒪᔪᖅ ᐊᒻᒪ 

ᐊᓯᔾᔨᕆᐊᕐᓂᐅᓂᐊᓚᐅᖅᓯᒪᔪᖅ. ᐄ, ᑕᕝᕙᓂ 

ᖃᓄᑐᐃᓐᓇᖅ ᐱᕙᓪᓕᕈᑎᔅᓴᓂᒃ ᑖᒃᑯᓄᖓ 

ᐃᑲᔪᖅᑕᐅᔭᕆᐊᖃᓕᖅᐸᑦᑐᓄᑦ 

ᐊᔪᖅᓴᓕᖃᑦᑕᖅᑐᓄᑦ 

ᐃᑲᔪᖅᑕᐅᔭᕆᐊᖃᓕᖅᐸᑦᑐᓄᑦ ᐃᓄᓕᕆᔨᒃᑯᓐᓄᑦ. 

ᐄ, ᑕᐃᑲᓂ ᐅᖃᖅᓯᒪᑦᑎᐊᕋᑦᑕ ᑕᒪᓐᓇ ᓱᓕ 

ᕿᒥᕐᕈᓂᐅᓚᐅᖅᑐᖅ ᕿᒥᕐᕈᓯᒪᔭᕗᑦ ᑕᐃᒃᑯᐊᓗ 

ᐊᓯᓐᖑᕆᐊᕈᑎᒋᓂᐊᖅᑐᑦ ᑕᕝᕘᓇ ᓇᐅᒃᑯᑦ ᑖᒃᑯᐊ 

ᐃᓄᓕᕆᔨᒃᑯᑦ ᑲᒪᒋᖃᑦᑕᖅᑕᓕᒫᖏᑕ ᐃᓗᐊᒍᑦ 

ᐱᓗᖃᖅᑐᒥᓪᓗ ᑕᒪᓐᓇ ᓂᖃᐃᓲᑎᑎᒍᑦ 

ᑮᓇᐅᔭᖅᑖᖃᑦᑕᕐᓂᖅ ᓱᒃᑯᐊᕆᑎᒍᓪᓗᓐᓃᑦ. ᐄ, 

ᑕᒪᓐᓇᑦᑕᐅᖅ ᖃᓄᒃᑲᓐᓂᖅ 

ᐱᕕᖃᒃᑲᓐᓂᕈᓐᓇᓂᐊᕐᒪᖔᑦ ᐅᖃᖅᓯᒪᔪᒍᑦ ᑕᕝᕙᓂ 

ᑕᒪᓐᓇ ᖃᓄᖅ ᐊᓯᕈᒃᑲᓐᓂᕈᓐᓇᕐᒪᖔᑦ.  

ᑖᓐᓇᑑᓐᖏᑦᑐᖅ, ᐊᓯᖏᓪᓗᒐᓗᐊᖅ ᑖᒃᑯᐊ 

ᓄᓇᕗᒻᒥᐅᑦ ᐊᔪᖅᓴᓕᖃᑦᑕᖅᑐᐃᑦ ᖃᓄᒃᑲᓐᓂᖅ  

ᐃᑲᔪᖅᑕᐅᒍᓐᓇᖃᓪᓗᒋᑦ ᑕᐃᓐᓇ 

ᕿᒥᕐᕈᓂᐅᓚᐅᖅᑐᖅ. ᐊᒻᒪ ᐋᖅᑭᒋᐊᕈᑕᐅᓂᐊᖅᑐᖅ 

ᒪᓕᓪᓗᒍ ᑖᓐᓇ ᑲᒪᒋᔭᐅᓂᐅᓴᑐᐃᓐᓇᓐᖑᓱᑦᑐᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐊᒻᒪ ᐃᒡᓗᓕᒑᕐᔪᖕᒧᑦ, 

ᒥᔅᑐ ᑖᒻ ᓴᒻᒧᖅᑐᖅ. 

 

ᐊᐱᖅᑯᑦ 664 - 4(3): ᐸᕐᓇᐅᑎᒃ 

ᖃᓄᖅᑑᕐᓂᕐᒧᑦ ᐃᒡᓗᓕᕆᓂᕐᒥᒃ (ᓴᒻᒧᖅᑐᖅ, 

ᑖ) 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩᔨ. ᑖᓐᓇ 

ᐊᐱᖅᑯᑎᕆᓂᐊᖅᑕᕋ ᐃᒡᓗᓕᕆᔨᒃᑯᓐᓄᑦ 

ᒥᓂᔅᑐᖑᔪᒧᑦ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᐃᓱᒫᓘᑎᒋᔭᐅᔪᓂᒃ ᐱᑕᖃᐃᓐᓇᕋᒪ ᓂᕈᐊᖅᑎᓐᓂᒃ, 

ᑖᒃᑯᐊ ᐃᒡᓗᐃᑦ ᐊᑐᖅᑐᐊᕈᑎᖏᓐᓄᑦ. ᑕᐃᒪᓕ 

ᐃᓱᒫᓘᑎᒋᔭᐅᔪᖅ ᓂᕈᐊᖅᑎᓐᓂ ᖃᔅᓯᑲᓪᓚᖕᓂ  

ᓴᖅᑭᑕᐅᔪᖅ ᖃᓄᖅ ᑖᒃᑯᐊ ᑮᓐᓇᐅᔾᔭᒃᓵᖏᑦ 

ᐃᒡᓗᖃᖅᑎᐅᑉ ᖃᐅᔨᓴᖅᑕᐅᖃᑦᑕᒻᒪᖔᑕ. 



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᓂᕈᐊᖅᑎᒃᑲ ᐅᓄᖅᑐᑦ ᐃᒪᓐᓇ 

ᐊᔾᔨᒌᖏᓐᓂᖃᖅᑰᔨᖃᑦᑕᕐᒪᑦ ᑖᒃᑯᐊ 

ᑮᓐᓇᐅᔾᔭᒃᓵᖏᑦ ᐋᖅᑭᒃᑕᐅᖃᑦᑕᕐᒪᑕ 

ᐃᖅᑲᓇᐃᔭᕝᕕᖏᓐᓂᒃ ᐊᒻᒪᓗ ᑖᒃᑯᐊ ᐃᓐᑲᒻ 

ᑖᒃᓯᓕᕆᔨᒃᑯᓐᓂ ᓇᐄᓴᐅᓯᕆᓕᖃᑦᑕᖅᑐᐃᑦ.  

 

ᒥᓂᔅᑕ ᐅᖃᕈᓐᓇᖅᐹ ᑖᓐᓇ ᐸᓐᓇᐅᑎᖓ 

ᐃᒡᓗᓕᕆᓂᒻᒧᑦ ᑕᒪᑐᒥᖓ ᕿᒥᕐᕈᓂᖃᓐᓂᐊᒻᒪᖔᑕ 

ᐊᑐᖅᑐᐊᕈᑕᐅᖃᑦᑕᖅᑑᑉ ᐃᒡᓗᐃᑦ ᐊᑭᖏᓐᓂᒃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕘᒧᑦ 

ᐃᒡᓗᓕᕆᔨᔾᔪᐊᒃᑯᓐᓄᑦ ᒥᓂᔅᑑᔪᖅ, ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ, ᐊᒻᒪᓗ ᒪ’ᓈᖅᖢᒍ 

ᐊᐱᖅᑯᑦᑎᒋᔭᖓᓂᒃ. ᐅᖃᖅᑎᑦᓯᔩ, ᑖᐃᖕᓇ 

Blueprint for Action on Housing 

ᐅᖃᐅᓯᕆᓯᒪᐃᓐᓇᒃᑲᕗᑦ ᐊᒻᒪᓗ 

ᐱᓕᕆᐊᕆᔭᐅᓯᒪᔾᔪᐊᒻᒪᑦ, ᑖᒃᑯᐊ ᒐᕙᒪᒃᑯᑦ 

ᐃᓗᐊᓂ ᐊᒻᒪᓗ ᓯᓚᑖᓂ, ᑖᒃᑯᐊ 

ᑐᓐᖓᕕᐅᖁᑎᒋᔭᕗᑦ ᐱᓕᕆᖃᑎᒋᑉᓗᒋᑦ.  

 

ᐊᐱᖅᑯᑎᖓᓄᑦ ᓇᐃᓈᖅᓯᓗᖓ, ᐄ, ᑕᒪᓐᓇ 

ᐃᓗᓕᖏᑦ ᐊᒥᓲᖕᒪᑕ, ᑕᐃᒃᑯᐊ 60-ᓚᕆᐅᒻᒪᑕ 

ᐃᓗᓕᖃᖅᖢᑎᒃ ᖃᓄᖅᑑᕈᑎᒋᔭᕆᐊᖃᓐᓂᐊᒃᑲᕗᑦ 

ᑕᐃᒃᓱᒪ ᐃᓗᐊᓂ Blueprint for Action-

ᖑᓂᕋᖅᑕᕗᑦ ᑕᒪᓐᓇ ᐃᒡᓘᑉ ᐊᑭᑐᓂᖓ 

ᐅᕝᕙᓘᓐᓃᑦ ᒪᑯᐊ ᑮᓇᐅᔭᓕᐅᓐᓂᖏᑦ, 

ᐊᑭᓕᖅᑐᐃᓂᖏᑦ ᐅᕝᕙᓘᓐᓃᑦ ᑖᓐᓇ ᒫᓐᓇ 

ᐊᑐᖅᑕᕗᑦ. ᑕᒪᒃᑯᐊᓗᒃᑖᑦ ᐊᐱᖅᑯᑎᖓ 

ᑭᐅᔪᓐᓇᖅᐸᕋ ᑕᑯᔭᐅᓗᒃᑖᑦᑎᐊᓐᓂᐊᖅᑐᑦ ᑕᐃᑲᓂ 

Blueprint for Action ᐃᓗᐊᓂ ᑕᒪᓐᓇ 

Rentscale-ᓗ ᐊᒻᒪᓗ ᐃᒡᓗᑦ ᐊᓯᖏᑦ 

ᐊᔾᔨᒌᓐᖏᑦᑐᑦ ᑕᒪᒃᑯᐊ ᑲᒪᒋᔭᕆᐊᖃᕗᑦ 

ᐃᓗᐊᓃᒻᒪᑕ ᑕᐃᑲᓂ. ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᑖᒻ ᓴᒻᒧᖅᑑᖅ. 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓱᒫᓘᑕᐅᔪᓂᒃᓱᓕ ᑐᓂᔭᐅᕙᓪᓕᐊᖏᓐᓇᕋᒪ 

ᓂᕈᐊᖅᑎᓐᓂ  

ᑖᒃᑯᐊ ᐊᔾᔨᒌᖏᓐᓂᕆᔭᐅᔪᑦ ᑕᐅᑐᒃᑕᐅᖃᑦᑕᖅᑐᑦ 

ᐊᑐᐊᒐᖏᓐᓂ ᐃᖅᑲᓇᐃᔭᖅᑏᓐ ᐃᒡᓗᖁᑎᖏᓐᓄᑦ 

ᐊᒻᒪᓗ ᑭᒃᑯᑐᐃᓐᓇᓐᓄᑦ ᐃᒡᓗᓄᑦ. ᑐᑭᓯᓕᐅᑎᓗᒍ, 

ᓂᕈᐊᖅᑏᑦ ᐊᐱᕆᖃᑦᑕᖅᓯᒪᔪᑦ ᑖᒃᑯᐊ 

ᐃᖅᑲᓇᐃᔭᓪᓚᑦᑖᖅᑐᑦ ᐃᖅᑲᓇᐃᔭᖅᑏᑦ 

ᐃᒡᓗᖓᓃᑦᑐᑦ ᐃᒡᓗᓕᕆᔨᒃᑯᓪᓘᓐᓃᑦ ᐊᔾᔨᒌᒥᒃ 

ᐱᔭᐅᖃᑦᑕᕋᓗᐊᒻᒪᖔᑕ ᓲᓪᓗ ᒪᑯᓄᖓ ᐱᖁᑎᓄᑦ 

ᐊᑭᓕᖅᓱᐃᓂᖏᓄᑦ. ᐃᓕᓴᕆᔭᕋᓗᐊᕋ ᑖᓐᓇ 

ᐃᖅᑲᓇᐃᔭᖅᑏᑦ ᐃᒡᓗᖓᑕ ᐃᒃᓯᕙᐅᑖᓗᐃᑦ 

ᐱᖃᓯᐅᔨᕙᑦ ᑖᓐᓇ ᐸᓐᓇᐅᑎᖓᓐᓂᒃ 

ᐃᒡᓗᓕᕆᓂᒻᒧᑦ.  

 

ᒥᓂᔅᑕ ᓇᓗᓇᐃᕈᓐᓇᖅᐹ ᕿᒥᕐᕈᓂᐊᒻᒪᖔᑕ 

ᐊᔾᔨᒌᒥᒃ ᑖᒃᑯᐊ ᐱᔭᐅᖁᓪᓗᒋᑦ ᐃᖅᑲᓇᐃᔭᖅᑏᑦ 

ᐃᒡᓗᖏᓂᒃ ᐊᒻᒪᓗ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓃᑦᑐᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ.  

ᐃᒡᓗᓕᕆᔨᔾᔪᐊᒃᑯᓐᓄᑦ ᒥᓂᔅᑑᔪᖅ, ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᑕᐃᒪ ᐅᕙᑦᓯᐊᖅ ᐅᖃᓚᐅᕋᒪᐃᓛᒃ 

ᑕᒪᒃᑯᐊ Staff Housing-ᒥ ᐃᒡᓗᖃᖅᑎᐅᔪᑦ 

ᐱᓕᕆᔨᒋᔭᕗᑦ ᐅᕝᕙᓘᓐᓃᑦ ᓯᓚᑖᓂ ᑕᒪᒃᑯᐊ 

Public Housing ᐊᑐᖅᑐᓪᓘᓐᓃᑦ ᑕᒪᒻᒥᒃ ᑕᐃᑲᓂ 

Blueprint for Action ᐃᓗᐊᓂ, ᑕᑯᔭᐅᓯᒪᖕᒪᑕ 

ᐊᒻᒪᓗ ᑲᒪᒋᔭᐅᔭᕆᐊᖃᓐᓂᐊᖅᖢᑎᒃ 

ᓇᓕᐊᒃᑰᕋᓗᐊᖅᐸᑦ. ᑎᐊ’ᓇ 

ᓇᓗᓇᐃᖅᓯᒪᓪᓚᕆᑦᑐᓐᓈᒻᒥᒃ ᒫᓐᓇ 

ᐅᖃᐅᑎᔪᓐᓇᖏᒃᑲᓗᐊᕋ ᑕᐃᓐᓇ 

ᐊᐱᖅᑯᑎᓪᓚᕆᖓ ᖃᓄᐃᓕᔭᐅᓂᐊᖅᐳᖅ ᑭᓯᐊᓂ, 

ᑕᒪᒃᑯᐊ ᐃᖅᑲᓇᐃᔭᖅᑎᑦ ᐃᒡᓗᖏᓐᓂᒃ 

ᐊᑐᖅᑐᐊᖅᑐᑦ ᐊᑭᓕᖅᑐᐃᓂᖏᓪᓗ, ᐊᒻᒪᓗ 

ᐃᒡᓗᓕᕆᔨᒃᑯᑎᒍᑦ ᐃᒡᓗᒦᑦᑐᑦ ᐊᑭᓕᖅᑐᐃᓂᖏᑦ 

ᐅᕝᕙᓘᓐᓃᑦ ᑕᒪᒃᑯᐊᓗᒃᑖᑦ Blueprint for Action 

ᐃᓗᐊᓃᑦᑐᐃᓐᓇᐅᒻᒪᑕ. ᐅᖃᐅᑎᔪᓐᓇᑦᓯᐊᒐᕋ 

ᑕᒪᒃᑯᐊ ᐊᐱᖅᑯᑎᒋᔭᖏᑦ ᐃᓗᓕᖏᑦ 

ᑲᒪᒋᔭᐅᓂᐊᖅᑐᑦ ᑕᐃᑲᓂ, 

ᐱᓕᕆᐊᕆᔭᐅᖁᔭᐅᓯᒪᔪᑦ. ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᑖᒻ ᓴᒻᒧᖅᑐᖅ.  

 



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᑕᐃᒪ 60-ᖑᒻᒪᑕ ᓱᒋᐊᓐᓂᐅᔭᕆᐊᓖᑦ 

ᑕᕝᕙᓂ ᓄᓇᕘᒻᒥ ᐃᒡᓗᓕᕆᔨᔾᔪᐊᒃᑯᑦ 

ᐸᓐᓇᐅᑎᓕᐊᕆᓯᒪᔭᖏᓐᓂᒃ ᐃᒡᓗᓕᕆᓂᖅ ᐱᓪᓗᒍ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᓄᓇᕘᒻᒥ 

ᐃᒡᓗᓕᕆᔨᔾᔪᐊᒃᑯᑦ ᐋᖅᑭᑦᑎᕆᒻᒪᖔᑕ ᓇᓪᓕᐊᑦ 

ᐱᒋᐊᖅᑕᐅᔭᕆᐊᓖᑦ 

ᓯᕗᓪᓕᐅᑎᑕᐅᒋᐊᖃᓐᓂᐊᒻᒪᖔᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᐃᒡᓗᓕᕆᔨᔾᔪᐊᒃᑯᓐᓄᑦ 

ᒥᓂᔅᑑᔪᖅ, ᒥᔅᑕ ᖁᒃᓱᖅ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐅᖃᐅᑎᔪᓐᓇᕋᒃᑯ 

ᒪᓕᒐᓕᐅᖅᑎᐅᖃᑎᒐ ᐅᕙᒍᑦ ᐱᓕᕆᕝᕕᕗᑦ 

ᐊᑕᐅᓯᐅᓗᑕ ᑕᒪᒃᑯᐊ ᑲᒪᒋᓚᓐᖏᑦᑕᕗᑦ ᐊᓯᐊᓐᓄᑦ 

ᒐᕙᓗᒃᑖᖅ ᑖᒪᒻᓇ ᐱᓕᕆᕝᕕᐅᖃᑎᒋᔭᕗᓪᓗ 

ᐱᓕᕆᖃᑎᒋᓗᒋᑦ ᓇᓗᓇᐃᖅᓯᕙᓪᓕᐊᓂᐊᕐᒥᒻᒪᑕ 

ᓇᓗᓇᓐᖏᑦᑐᖅ ᓇᓕᐊᑦ  

ᓯᕗᓪᓕᐅᕐᔭᐅᔭᕆᐊᖃᕋᔭᕐᒪᖔᑕ.  

 

ᑕᒪᓐᓇ ᐃᒡᓗᑭᒃᓴᕐᓂᖅ ᐊᖏᔫᒻᒪᑦ ᓄᓇᕘᒥ ᑕᒪᓐᓇ 

ᐃᒡᓗᐃᓕᐅᕐᓂᖅ ᐊᒻᒪ ᐃᒡᓗᑦ ᖃᓄᑦᑕᕆᐊᖃᕐᓂᖏᑦ 

ᐅᑭᐅᖅᑕᖅᑐᒥ ᑕᒪᒃᑯᐊᓗᑦᑖᑦ 

ᐱᓕᕆᐊᕆᔭᐅᓂᐊᕐᓂᕋᖅᓯᒪᖕᒪᑕ, 

ᐅᖃᐅᑎᔫᓪᓗᐊᒐᕋ ᑕᒪᓐᓇ 

ᐱᓕᕆᐊᕆᔭᐅᕙᓪᓕᐊᑎᓪᓗᒍ 

ᐅᓂᒃᑳᖑᖅᐸᓪᓕᐊᖑᓂᓗ ᐱᓂᐊᕐᒪᑦ 

ᖃᓄᓕᐅᖅᐸᓪᓕᐊᓯᓯᒪᓕᕐᒪᖔᑕ ᑕᐃᑲᓂ 

ᓇᓗᓇᓐᖏᑦᓯᐊᕐᓂᖅᓴᐅᔪᒫᖅᑐᖅ ᑕᒪᒃᑯᐊ 

ᐱᓕᕆᐊᕆᔭᐅᕙᓪᓕᐊᔪᑦ ᐅᓂᒃᑳᖑᑦᑕᕐᓗᒡᓗᑎᒃ 

ᑕᒡᕗᖓ ᐃᒡᓗᐃᑦ ᐃᓗᐊᓄᑦ ᒥᓂᔅᑐᑉ 

ᐅᓂᒃᑳᓕᐊᕆᑦᑕᕈᒫᕐᒪᒋᑦ. ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᒻᒥᐅᓄᑦ, ᒥᔅᑐ ᐸᐅᓗᓯ 

ᕿᔪᒃᑖᖅ. 

 

ᐊᐱᖅᑯᑦ 665 - 4(3): ᑲᖏᖅᑐᒑᐱᒻᒥ 

ᑲᑎᑕᐅᓯᒪᔪᑦ ᓄᓇᓕᓐᓂ 

ᐱᖁᑎᕐᔪᐊᖃᐃᓐᓇᕈᓐᓇᕐᓂᕐᒧᑦ ᐸᕐᓇᐅᑎᒃ 

(ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒃᑲ 

ᑐᕌᖅᑎᓂᐊᖅᑕᒃᑲ  

ᓄᓇᓕᓐᓄᑦ ᒐᕙᒪᒃᑯᓂᓪᓗ ᐱᔨᑦᑏᑦ ᒥᓂᔅᑕᖓᓄᑦ.  

 

ᑕᐃᒪ ᖃᐅᔨᒪᒻᒪᑦ ᐱᓕᕆᐊᒃᓴᓄᑦ ᑲᖏᖅᑐᒑᐱᒻᒥ 

ᒫᓐᓇᐅᔪᖅ ᒐᕙᒪᒃᑯᑦ ᐅᑭᐅᓄᑦ ᑕᓪᓕᒪᓄᑦ 

ᐱᖁᑎᕐᔪᐊᑦ ᐸᕐᓇᐅᑎᖏᓐᓄᑦ. ᐅᓇᐅᒻᒪᑦ, ᓄᑖᒧᑦ 

ᓄᓇᓯᐅᑎᒃᑯᕕᒻᒧᑦ ᑮᓇᐅᔭᐃᑦ ᐃᒪᓐᓇᐅᓪᓗᑎᒃ 

$1.5 ᒥᓕᐊᓐ ᐊᑐᖅᑕᐅᔪᒫᕐᖓᑕ ᓄᓇᓕᓐᓄᑦ 

ᒐᕙᒪᒃᑯᓐᓄᑦ ᐱᔨᑦᑎᖅᑏᑦ ᐱᓕᕆᕕᖓᓐᓄᑦ. 2018-

2019 ᐊᕐᕌᒍᐊᓂ ᑕᒪᑐᒧᖓ. ᒥᓂᔅᑕ ᐅᖃᕈᓐᓇᖅᐹ 

ᑖᓐᓇ ᐱᓕᕆᐊᒃᓴᖅ ᓈᒻᒪᓈᖅᓯᒪᒻᒪᖔᖅ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᖅ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐄ 

ᑖᓐᓇ ᐊᐱᖅᓲᑖᖅ ᑐᑭᓯᑦᓯᐊᓐᖏᑯᒃᑯ 

ᐅᖃᖅᑑᓪᓗᐊᕐᒪᖔᒍ ᐅᖃᒃᑲᓐᓂᖁᔭᕋ. ᒪ’ᓇ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖅᑯᕐᒥᐅᑦ ᒪᓕᒐᓕᐅᖅᑎᖓ 

ᑐᑭᓯᓇᖅᑐᒥᑦ ᐅᖃᒃᑲᓐᓂᓚᐅᕈᒃ, 

ᐊᐱᕆᒃᑲᓐᓂᕐᓗᑎᑦ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐸᕐᓇᑦᑕᐅᓯᒪᔪᖅ ᑲᖏᖅᑐᒑᐱᖕᒥ 

ᓄᓇᓯᐅᑎᒃᑯᕕᔅᓴᖅ ᑮᓇᐅᔭᐃᓪᓗ ᐃᒪᓐᓇ 

ᐊᑐᖅᑐᔅᓴᒫᑦ $1.5 ᒥᓕᐊᓐ ᐊᑐᖅᑕᐅᔪᒫᕐᖓᑕ 

ᓄᓇᓕᓐᓄᑦ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᐱᓕᕆᕕᖓᓐᓄᑦ 2018-2019 ᐊᕐᕌᒍᖓᓂ 

ᑕᒪᑐᒪᓂ. ᒥᓂᔅᑕ ᐅᖃᕈᓐᓇᖅᐹ ᑖᓐᓇ 

ᐱᓕᕆᐊᔅᓴᖅ ᓈᒻᒪᓈᖅᓯᒪᒻᒪᖔᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ, ᒥᔅᑐ ᔫ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᑐᑭᓯᑦᓯᐊᕐᓂᕈᒃᑯ ᑭᐅᓂᓗᖕᓂᐊᖅᐸᕋ.  

 



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᓄᓇᒃᑰᕈᑕᐅᓯᕐᕖᑦ ᑕᐃᑲᓂ ᐱᖓᓲᖕᒪᑕ 

ᐋᖅᑭᒃᓱᖅᑕᐅᒋᐊᖃᖅᑐᑦ ᐊᒻᒪ ᑖᓐᓇ ᑮᓇᐅᔭᖅ 

ᑕᐃᑯᖓ ᐊᑐᕐᓂᐊᖅᑐᖅ ᐋᖅᑭᒃᓱᖅᑕᐅᒐᔭᕐᒪᖔᑕ 

ᐅᕝᕙᓘᕝᕙ ᐊᓪᓚᒥᑦ ᓴᓇᔭᕐᒪᖔᑕ ᒫᓐᓇ 

ᖃᐅᔨᓴᖅᑕᐅᔪᖅ ᑕᐃᓐᓇ ᖃᐅᔨᓴᕐᓂᐊ 

ᓄᐃᓛᓯᔫᒐᓗᐊ. ᒫᓐᓇ ᓱᓕ ᖃᐅᔨᒪᓇᓐᖏᑦᑐᖅ 

ᓇᓪᓕᐊᒃᑯᑦ ᐱᓕᐊᕐᒪᖔᑕ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᔪᑦᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᒥᓂᔅᑕ 

ᐃᖅᑲᐅᒪᔪᔅᓴᐅᒻᒪᑦ ᓴᖅᑮᓚᐅᕋᒪ ᐊᔾᔨᖏᓐᓂ 

ᑲᖏᖅᑐᒑᐱᐅᑉ ᑲᑎᖅᓱᖅᓯᒪᓪᓗᑎᑦ ᓄᓇᓕᓐᓂᑦ 

ᐱᖁᑎᕐᔪᐊᑦ ᑲᔪᓰᓐᓇᕈᓐᓇᕐᓂᖏᓐᓂ 

ᐸᕐᓇᐅᑎᖏᓐᓂ ᐅᑭᐅᒥᑦ ᑲᑎᒪᕐᔪᐊᕐᓂᕗᑦ 

ᐱᒋᐊᓕᕋᑖᖅᑎᓪᓗᒍ. ᒥᓂᔅᑕ ᐅᖃᕈᓐᓇᖅᐹ ᓇᓕᐊ 

ᒐᕙᒪᒃᑯᑦ ᐱᓕᕆᕕᖓᑦ ᑲᑎᒪᖃᑎᖃᓪᓛᒻᒪᖔᑕ 

ᐱᓕᕆᖃᑎᖃᕐᓗᑎᑦ, ᐱᓕᕆᖃᑎᖃᕐᓂᕐᒥᑦ 

Hᐋᒻᓚᐅᔪᓂᑦ ᑖᒃᑯᓄᖓ ᑲᔪᓰᓐᓇᖅᓯᒪᓪᓗᑎᑦ 

ᓄᓇᓕᓐᓂᑦ ᐱᖁᑎᕐᔪᐊᑦ ᑲᔪᓰᓐᓇᕈᓐᓇᕐᓂᖏᓐᓂ 

ᐸᕐᓇᐅᑎᖏᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᕆᔭᐅᔪᑦ ᓄᓇᓕᓐᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔫ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, Hᐋᒻᓚᒃᑯᑦ ᑲᑎᒪᔨᖏᑦ 

ᐱᓕᕆᐊᖃᑎᒋᒐᔭᖅᑕᕗᑦ ᐊᒻᒪ ᑖᓐᓇ ᑮᓇᐅᔭᖅ 

$1.5 ᒥᓕᐊᓐ ᑕᐃᑯᖓ ᑐᕌᖓᔪᖅ ᑕᐃᒪ 

ᐃᒡᓗᕐᔪᐊᒧᑦ ᑕᒡᕗᖓ ᐊᖏᖅᑕᐅᓚᐅᕐᒪᑦ ᑖᓐᓇ 

ᑲᔪᓯᓂᐊᖅ, ᑭᓯᐊᓂ ᓱᓇᓪᓚᕆᒃ 

ᐱᓕᕆᐊᕆᔭᐅᓂᐊᕐᒪᖔ ᓱᓕ ᒫᓐᓇ 

ᓇᓗᓇᓚᐃᓗᐊᓐᖏᑦᑐᖅ. ᑭᓯᐊᓂ ᑖᑉᑯᐊ  

ᑮᓇᐅᔭᖅ ᐊᖏᖅᓯᒪᕐᒪᑦ ᑲᔪᓯᓂᐊᖅᑐᖅ. ᒪ’ᓇ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑲᖏᖅᑐᒑᐱᐅᑉ ᓄᑖᕈᕆᐊᖅᓯᒪᔪᑦ 

ᑲᑎᖅᓱᖅᓯᒪᓪᓗᑎᒃ ᓄᓇᓕᓐᓂ ᐱᖁᑎᕐᔪᐊᑦ  

ᑲᔪᓰᓐᓇᕈᓐᓇᕐᓂᖏᓐᓄᑦ ᐸᕐᓇᐅᑎᖏᓐᓂ 

ᓇᓗᓇᐃᖅᓯᓯᒪᒻᒪᑦ ᓇᓗᓇᐃᖅᓯᓯᒪᒻᒪᑕ 

ᖃᑦᓯᑲᓪᓚᓐᓂᒃ ᐱᓕᕆᐊᒃᓴᓂᒃ ᓄᓇᓕᓐᓂ 

ᐱᔭᐅᔭᕆᐊᓕᑦ.  

 

ᒥᓂᔅᑕ ᑐᑭᓯᓇᑦᓯᐊᖅᑐᒥᒃ ᐅᖃᕈᓐᓇᖅᐸ ᖃᓄᖅ 

ᒐᕙᒪᒃᑯᑦ ᐋᖅᑭᒃᓯᓯᒪᒻᒪᖔᑕ ᓇᓕᐊ 

ᐊᑭᑐᔪᖅᑐᖅᑐᖅ ᐱᓕᕆᒃᓴᐃᑦ 

ᑮᓇᐅᔭᖃᖅᑎᑕᐅᓂᐊᕐᒪᖔᑕ? ᐊᒻᒪ ᓇᓕᐊᑦ 

ᑮᓇᐅᔭᖃᖅᑎᑕᐅᔾᔮᖏᒻᒪᖔᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐅᖃᖅᑏ, ᑖᓐᓇ ᓄᓇᒃᑯ̃ᕈᑕᐅᓯᕐᕕᖕᓄᑦ ᑮᓇᐅᔭᖅ 

ᑐᕌᖓᔪᖅ ᑕᐃᑯᖓ ᑐᕌᖓᒻᒪᑦ ᑖᓐᓇ ᑲᔪᓯᓂᐊᖅ. 

ᑕᐃᒃᑯᐊ ᐋᖅᑭᒃᓱᖅᑕᐅᓗᑎᒃ ᐅᕝᕙᓘᕝᕙ ᐊᓪᓚᒥᒃ 

ᓱᓇᓗᑎᒃ ᑖᒃᑯᐊ ᑕᒪᕐᒥᒃ ᒫᓐᓇ ᓇᓕᐊᑦ 

ᐱᐅᓂᖅᓴᐅᒐᔭᕐᒪᑦ ᐱᐅᓐᖏᓂᖅᓴᐅᒐᔭᕐᒪᖔᑦ 

ᖃᐅᔨᓴᖅᑕᐅᔪᖅ ᓱᓕ. ᑭᓯᐊᓂ, ᑖᓐᓇ ᒪᓕᒐᓕᐅᖅᑎ 

ᐅᖃᐅᑎᔫᓪᓗᐊᖅᑕᕋ ᑖᓐᓇ ᑮᓇᐅᔭᖅ 

ᐊᖏᖅᑕᐅᓯᒪᖕᒪᑦ ᑲᔪᓯᓂᐊᖅ. ᒫ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐅᓐ 

ᒥᑭᓐᖑᐊᖅ. 

 

ᐊᐱᖅᑯᑦ 666 - 4(3): ᐅᒥᒻᒪᓕᕆᓂᖅ 

(ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒐ ᑐᕌᖅᑐᖅ ᐊᕙᑎᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᒥᓂᔅᑕᐅᔪᖅ ᑐᓴᐅᒪᑦᑎᐊᕐᒪᑦ ᑐᒃᑐᐃ ᖃᑦᑎᐅᓂᖏᑦ 

ᓄᓇᕗᒻᒥ ᐃᓅᓴᑭᓪᓕᕙᓪᓕᐊᖅ˜ᔨᓯᒪᒻᒪᑕ ᐊᕐᕌᒍᓂ 

ᐊᓂᒍᓵᖅᑐᓂ.  

 

ᓄᑕᐅᓛᖑᔪᒥ ᐅᓂᒃᑳᓕᐊᖑᖃᑦᑕᕆᐊᖃᖅᑐᒥ 

ᐆᒪᔪᐃᑦ ᒥᔅᓵᓄᑦ, ᒪᓕᒐᓕᐅᕐᕕᓐᒧᑦ ᑐᓂᔭᐅᔪᔪᓂ 

ᓅᕕᐱᕆ 19−ᖑᑎᓪᓗᒍ, 2013−ᒥ, ᒐᕙᒪᖅᑯᑦ 

ᐅᖃᓚᐅᖅᓯᒪᒻᒪᑕ ᓄᓇᓖᒡᒎᖅ ᐃᓚᖏᓐᓂ 

ᑐᒃᑐᐃᒎᖅ ᐅᓄᖏᑦᑐᑯᓘᒻᒪᑕ. ᓄᓇᓕᑦ 

ᐆᒪᔪᓐᓂᐊᖅᑎᖏᑦ  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒃᑲᓐᓂᖃᑦᑕᖁᔨᓪᓗᑎᒃ ᐅᒥᒻᒪᓐᓂᒃ 

ᐱᔭᐅᓗᐊᓐᖏᔾᔫᒻᒥᖁᓪᓗᒋᑦ ᑐᒃᑐᐃᑦ. ᑐᒃᑐᐃᓪᓗ 

ᐅᓄᖅᓯᒃᑲᓐᓂᓕᕋᔭᖁᓪᓗᒋᑦ. 

 

ᒥᓂᔅᑐ ᓇᓗᓇᐃᕆᒋᐊᕈᓐᓇᖅᐸ ᑖᒃᑯᐊ 

ᐱᓕᕆᕝᕕᖓ ᐃᑲᔪᖅᑐᐃᔪᓐᓇᖁᓪᓗᒋᑦ 

ᐅᒥᒻᒪᒐᒃᓴᐃᑦ ᐅᓄᖅᓯᒋᐊᖅᑕᐅᔪᓐᓇᕆᐊᖏᓐᓂᒃ 

ᐱᔭᐅᓗᐊᓐᖏᔾᔫᒻᒥᓕᖁᓪᓗᒋᑦ ᑐᒃᑐᐃᑦ ᓄᓇᕗᒻᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔫ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᑲᔪᖅᑐᐃᕗᒍᑦ 

ᐊᔾᔨᒌᓐᖏᑦᑐᓂᒃ ᓂᖃᐃᓱᑉᐸᓂᕐᒥᒃ ᐆᒪᔪᓂᒃ. 

ᐅᒥᖕᒪᓂᓪᓕ ᐊᖑᓇᓱᑉᐸᓐᓂᖅ ᐱᓪᓗᒍ, ᒫᓐᓇᐅᔪᖅ 

ᐆᒪᔪᖅᑕᐅᔪᓐᓇᖅᑐᑦ ᖃᑦᑎᐅᓂᖏᑦ ᑐᓂᔭᐅᔪᑦ 

ᐅᒥᖕᒪᒐᓱᓐᓂᕐᒧᑦ ᑭᕙᓪᓕᕐᒥ, ᒪᕐᕉᒻᒪᑎᒃ 

ᐆᒥᒻᒪᖃᕐᕕᐅᔪᑦ, ᐅᒥᖕᒪᒐᒃᓴᐅᔪᑦ 

ᓄᖑᑕᐅᔪᐃᓐᓇᐅᕙᖏᑦᑐᑦ ᐊᓂᒍᑦᓴᕌᖓᑕ 

ᐱᔭᐅᔪᓐᓇᕐᓂᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒥᓂᔅᑕᐅᑉ ᐅᖃᐅᑎᔪᓐᓇᖅᐹᑎᒍ ᖃᑯᒍ  

ᑭᖑᓪᓕᖅᐹᖓᓐᓂ ᖃᐅᔨᓴᕐᓂᖃᓚᐅᖅᓯᒪᒻᒪᖔᑕ  

ᐅᒥᖕᒪᓂᑦ ᑭᕙᓪᓕᕐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔫ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑭᕙᓪᓕᕐᒥ ᐅᒥᖕᒪᖃᕐᕕᐅᔪᑦ 

ᒪᕐᕈᓕᖓᑎᑕᐅᖕᒪᑕ, ᐊᕕᑦᑐᖅᓯᒪᓪᓗᑎᒃ 

ᖃᒪᓂᑦᑐᐊᒥ ᐃᒡᓗᓕᒑᕐᔪᖕᒥᓗ, ᓂᒋᐊᓃᑦᑐᓪᓗ 

ᑭᕙᓪᓕᕐᒥ ᐊᑯᓪᓕᐊᓃᓐᓂᕋᖅᑕᐅᓪᓗᑎᒃ. ᑖᒃᑯᐊ 

ᖃᐅᔨᓴᖅᑕᐅᓚᐅᖅᓯᒪᓪᓗᑎᒃ 2010−ᒥ.  

ᑕᐃᑦᓱᒪᓂᓗ ᐊᒥᓲᓂᖏᑦ 

ᒥᑦᓴᐅᓯᖅᑕᐅᓚᐅᖅᓯᒪᓪᓗᑎᒃ 4,736-

ᒦᓐᓂᕋᖅᑕᐅᓪᓗᑎᒃ ᐆᒪᔪᑦ. 

 

ᐅᖃᖅᑎ, ᐊᐃᑉᐸᖓ ᐅᒥᖕᒪᖃᕐᕕᐅᖕᒥᔪᖅ 

ᐊᐅᓐᓇᖔᖓᓃᑦᑐᑦ ᖃᒪᓂᑦᑐᐊᑉ ᐃᒡᓗᓕᒑᕐᔫᓪᓗ, 

ᑕᐃᔭᐅᓪᓗᓂ ᑭᕙᓪᓕᐅᑉ ᐊᐅᓈᓂ. 

ᖃᐅᔨᓴᖅᑕᐅᓚᐅᖅᓯᒪᓪᓗᑎᓪᓗ 2012-ᒥᑦ 

ᓈᓴᖅᑕᒥᓃᑦ, ᐊᒻᒪ ᒥᒃᓴᐅᓯᖅᑕᐅᔪᓪᓗᑎᒃ 

ᖃᑦᑎᐅᓂᖏᑦ, 2,431-ᖑᓱᒋᔭᐅᔪᔪᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᑕᐃᒪ ᖃᐅᔨᒪᖕᒪᑦ ᕿᑎᕐᒥᐅᒥ ᓂᕿᓕᕆᔩᑦ 

ᓄᓇᕗᑦᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᓐᓄᑦ 

ᓇᒻᒥᓂᖃᐅᑎᐊᓛᖑᒻᒪᑦ, ᑖᓐᓇᓗ ᐊᕐᕌᒍᑕᒫᑦ 

ᐅᒥᖕᒪᓂᐊᖅᑎᑦᑎᖃᑦᑕᕐᖓᑕ ᑖᒃᑯᐊᓗ ᐅᒥᖕᒪᒥᓃᑦ 

ᓱᕋᐃᔭᖅᑕᐅᕙᑦᑐᑎᒃ, ᓯᐊᕐᒪᒃᑕᐅᕙᑦᑐᑎᒃ 

ᑲᓇᑕᓕᒫᒧᑦ, ᐊᒻᒪ ᓯᓚᕐᔪᐊᓕᒫᒧᑦ. ᐃᖅᑲᓇᐃᔮᓂᒃ 

ᓴᖅᑮᕙᒃᑐᑎᒃ, ᑮᓇᐅᔾᔭᔅᓴᒍᓐᓇᓂᕐᒥᓪᓗ ᓄᓇᓕᓐᓄᑦ.  

 

ᒥᓂᔅᑕ ᐊᖏᖅᓯᒪᑎᑦᑎᒍᓐᓇᖅᑳ ᐱᓕᕆᕕᒻᒥᓂ 

ᖃᐅᔨᓴᖅᑎᑦᑎᓛᕐᓗᓂ ᐅᒥᖕᒪᓂᒃ ᓂᐅᕕᐊᔅᓴᔅᓴᓂᒃ 

ᐊᖑᓇᓱᒃᑐᖃᕈᓐᓇᓛᕐᒪᖔᖅ ᑭᕙᓪᓕᕐᒥ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᑉ 

ᐅᖃᐅᓯᕆᕋᑖᖅᑕᖓ, ᕿᑎᕐᒥᐅᑯᓐᓂᑦ, ᕕᒃᑑᕆᐊ 

ᕿᑭᖅᑕᖓᓂᑦ ᐅᒥᖕᒪᓐᓂᐊᕐᓂᐅᖃᑦᑕᖅᑐᖅ, ᑖᓐᓇ 

ᑮᓇᐅᔭᓕᐅᕋᓱᒃᑐᑎᒃ ᐊᐅᓚᒃᐸᓪᓚᐃᕙᒍᓐᓃᖅᑐᖅ.  

 

ᑭᕙᓪᓕᕐᒥᓕ, ᑲᖏᖅᖠᓂᕐᒥᑦ ᓂᕿᓕᕆᕕᒃ ᑕᐃᒃᑯᐊ 

ᐅᒥᖕᒪᒥᓂᕐᓂᑦ ᓂᐅᕕᖃᑦᑕᖅᑐᑦ, ᐊᕐᕌᓂ 

ᑕᐃᒪᐃᔪᒻᒪᑕ ᐊᒻᒪᓗ ᒫᓐᓇ ᑰᑕᖓ  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᕙᓪᓕᕐᒧᑦ ᐆᒪᔪᕐᓂᐊᑎᒃᑯᓂᓛᒃ 

ᓂᐅᕕᐊᔅᓴᖃᖃᑦᑕᕈᒪᑉᐸᑕ ᐅᒥᖕᒪᒥᓂᕐᓂᑦ 

ᓂᕿᑖᕐᕕᒻᒧᑦ, ᑖᒃᑯᐊ ᓂᕕᖓᑖᖏᓐᓂᑦ 

ᐊᐅᓚᑦᑎᖃᑦᑕᕐᖓᑕ. ᑕᐃᒃᑯᐊ 

ᓂᐅᕕᐊᔅᓴᖃᖃᑦᑕᕈᒪᑉᐸᑕ ᓂᕿᓕᕆᕕᒻᒧᑦ, 

ᐃᓱᒪᖅᓱᑎᐊᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑐ ᑑᓂ ᐋᖁᐊᖅ.  

 

ᐊᐱᖅᑯᑦ 667 - 4(3): ᒪᓕᒐᓕᕆᓂᕐᒧᑦ 

ᐱᔨᑦᑎᖅᑎᒃᑯᑦ ᑲᑎᒪᔨᖏᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 

ᐅᖅᓱᖅᑑᒥᐅᓪᓗ, ᐃᓚᒃᑲᓗ.  

 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐊᐱᖅᑯᑎᒃᑲ ᑐᕌᖓᓂᐊᖅᑐᑦ.  

 

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᐊᐱᖅᓱᖃᑦᑕᖅᓯᒪᒐᒪ 

ᐊᑕᐅᓯᐊᕐᓇᖓ ᐊᐅᓚᑕᐅᓂᖓᓂᑦ ᒪᓕᒐᕐᓂᑦ 

ᐱᔨᑦᑎᕋᖅᑎᒃᑯᑦ ᑲᑎᒪᔨᖏᑕ. ᑖᒃᑯᐊ 

ᐊᖓᔪᖅᑳᖃᕐᕕᖃᕐᖓᑕ ᐅᕙᖓ ᓄᓇᖓᓂᑦ 

ᐅᖅᓱᖅᑑᒥ. 

 

ᐊᐱᖅᓱᖃᑦᑕᖅᓯᒪᒐᒪ ᓱᒻᒪᑦ ᑖᒃᑯᐊ  

ᑲᑎᒪᔨᖏᑕ ᐊᐅᓚᑦᑎᔨᒻᒪᕆᖓ ᑲᖏᖅᖠᓂᕐᒥᑦ 

ᓄᓇᖃᖃᑦᑕᕐᒪᖔᖅ? ᐊᒻᒪᓗ ᑲᑎᒪᔩᑦ 

ᑮᓇᐅᔭᓕᕆᔨᖓ ᒫᓂᑑᕙᒥᐅᑕᐅᓪᓗᓂ. ᐅᓪᓗᒥᒧᓪᓗ  

ᑕᐃᒪ, ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐃᖅᑲᓇᐃᔮᒃ 

ᓇᒦᓕᕐᒪᖔᑎᒃ ᐅᓪᓗᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒥᔅᑕ ᐋᖁᐊᖅ ᐅᖃᐅᓯᕆᔭᖓ 

ᑖᒃᑯᐊ ᐊᐅᓚᑦᑎᔩᑦ ᑮᓇᐅᔭᓕᕆᔨᒃᑯᑦ 

ᑲᖏᖅᖠᓂᕐᒦᑦᑐᓂ,  

ᐱᖃᑖ ᑮᓇᐅᔭᓕᕆᔨ ᒫᓂᑑᕙᒦᑦᑐᓂ, 

ᑕᐃᒪᐃᓐᓇᐃᓕᖓᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐃᐳᕈ 2016-ᖑᑎᓪᓗᒍ ᑳᓐᑐᕌᒃᒥᑦ 

ᑐᓂᓯᓚᐅᖅᓯᒪᖕᒪᑕ ᖃᐅᔨᒪᔨᑕᕐᓂᑦ 

ᕿᒥᕐᕈᓇᓐᓂᐊᕐᒪᑕ ᒪᓕᒐᕐᓂ ᑐᑭᓯᓂᐊᕐᕕᐅᑉ 

ᑲᑎᒪᔨᖏᑕ ᑎᒥᐊᑕ ᐋᖅᑭᓱᖅᓯᒪᓂᖓᓂᑦ 

ᐊᑭᓕᖅᓱᖅᑕᐅᔪᑎᖏᓐᓄᓪᓗ. ᒥᓂᔅᑕ 

ᐊᐱᕆᒃᑲᓂᕐᓂᐊᓕᖅᐸᕋ ᐊᐱᖅᑯᑎᒋᓚᐅᖅᑕᓐᓂᑦ 

ᐅᑭᐊᒃᓵᖅ, ᐊᑐᐃᓐᓇᕈᖅᑎᑦᑎᔪᓐᓇᖅᐹ ᐊᔾᔨᖏᓐᓂᑦ 

ᐅᓂᒃᑳᓕᐊᕆᔭᐅᓯᒪᔪᑦ ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ ᒥᓂᔅᑕᐅᔪᖅ, 

ᒥᔅᓱ ᑮᑦ ᐲᓱᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᓕᒐᕐᓂᑦ ᑐᑭᓯᓂᐊᕐᕕᐅᑉ 

ᑲᑎᒪᔨᖏᑦ, ᒪᓕᒐᓕᕆᔨᒃᑯᑦ ᑖᒃᑯᐊ 

ᐱᓕᕆᕕᖓᑎᒎᖅᑐᑦ. ᐃᒻᒥᒃᑰᖅᑐᑎᒃ ᑲᑎᒪᔨᐅᔪᑦ, 

ᐃᒃᓯᕙᐅᑕᖃᖅᑐᑎᓪᓗ. ᑕᐃᒃᑯᐊ ᑲᑎᒪᔨᐅᓂᖏᓐᓄᑦ  

ᓴᖅᑭᑦᑐᓐᓇᖏᓚᖅ, ᐃᓱᒪᓕᐅᕈᑎᒋᔪᓐᓇᓐᖏᓚᕋ 

ᑲᑎᒪᔨᐅᒻᒪᑕ ᐃᒻᒥᒃᑰᖅᑐᑎᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᕕᐱᕆ 8-ᖑᑎᓪᓗ 2016-ᒥ. ᒥᓂᔅᑕ 

ᓴᖅᑭᑦᑎᓚᐅᖅᓯᒪᒻᒪᑦ  

ᒫᓐᓇᕐᓂᓴᐅᓂᖅᐹᒥᑦ ᐅᓂᒃᑳᓕᐊᖏᓐᓂᑦ ᒪᓕᒐᕐᓂ 

ᑐᑭᓯᓂᐊᕐᕕᐅᑉ ᑲᑎᒪᔨᖏᑕ. ᐅᓂᒃᑳᖅ 

ᐅᖃᖅᓯᒪᓚᐅᖅᓯᒪᒻᒪᑦ ᐃᓚᖏᑦ 

ᐱᓕᕆᐊᔅᓴᕆᓂᐊᖅᑕᖓ ᑲᑎᒪᔩᑦ ᐸᕐᓇᐅᑎᖏᓐᓂᑦ 

ᐱᓕᕆᐊᒃᓴᖏᓐᓄᑦ ᐃᒪᐃᓕᐅᕈᒪᓪᓗᑎᒃ. 

ᒪᒃᐱᒐᕐᒦᑦᑐᖅ 10-ᒥ ᐃᒪᐃᓕᖓᖕᒪᑕ, 

“ᕿᒥᕐᕈᓇᒡᓗᑎᒃ ᓄᑖᕈᕆᐊᖅᓱᓗᑎᒃ ᑲᑎᑕᐅᓗᑎᒡᓗ 

ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔮᒃᓴᖏᑕ 

ᐅᖅᓱᖅᑑᕐᒥ.” 

 

ᐅᖃᖅᑏ, ᓄᓇᓕᖕᓂ ᒥᑭᑦᑑᑕᐅᓂᖅᓴᓂ 

ᐃᖅᑲᓇᐃᔮᒃᓴᓂᒃ ᐱᓯᒪᐃᓐᓇᕈᒪᒐᑦᑎᒍᑦ 

ᐃᖅᑲᓇᐃᔮᒃᓴᓂᒡᓗ ᐱᒃᑲᓐᓂᕈᒪᓪᓗᑕ..  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3737 

ᒥᓂᔅᑕᒧᑦ ᐊᐱᖅᑯᑎᒋᓂᐊᖅᑕᕋ: ᒥᓂᔅᑕ 

ᓇᓗᓇᐃᖅᓯᑦᑎᐊᕈᓐᓇᖅᐸ ᑖᓐᓇ ᐃᖅᑲᓇᐃᔮᑦ 

ᐃᓂᒋᔭᖏᑦ ᐲᖅᑕᐅᑐᐃᓐᓇᕆᐊᖃᕐᒪᖔᑕ 

ᐅᖅᓱᖅᑑᕐᒥᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐᑕ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᐃᖅᑲᓇᐃᔮᒃᓴᐃᑦ ᐱᖓᓱᑦ 

ᐅᖅᓱᖅᑑᕐᒦᑦᑐᑦ ᐅᖅᓱᖅᑑᕐᒦᖏᓐᓇᕐᓂᐊᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑏᑦ ᐱᕕᖃᕈᓐᓃᕐᒪᑦ ᑖᓐᓇ 6. ᑲᔪᓯᓗᑕ. 

7. ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. (ᑐᓵᔨᑎᒍᑦ) 9. 

ᑭᐅᔾᔪᑎᐅᑉ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 

ᑲᑎᒪᔾᔪᑎᒃᓴᑦᑎᓐᓂᒃ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑏᑦ. 11. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑕᐅᓚᐅᖅᑐᓄᑦ. 12. ᑲᑎᒪᔨᕋᓛᑦ 

ᐅᓂᒃᑳᖏᑦ ᑭᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᒃ 

ᐊᓯᖏᓐᓂᒡᓗ. ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᓪᓗ ᒪᓕᒐᓕᐅᖅᑎ, ᒥᔅᑕ ᑖᒻ 

ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 020 - 4(3): ᒪᓕᒐᒃᓴᖅ 

27, ᐊᑦᑕᑯᖃᓐᖏᓐᓂᖅᓴᐅᓂᕐᒧᑦ 

ᐊᓯᐊᓅᖅᑎᑦᑎᓂᕐᒧᓪᓗ ᒪᓕᒐᖅ (ᓴᒻᒧᖅᑐᖅ, 

ᑖ) 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓂᒃᑳᕈᒪᔪᖓ ᒪᓕᒐᒃᓴᖅ 27, ᐊᒃᑕᑯᓂᒃ 

ᐊᒻᒪᓗᑦᑕᐅᖅ ᐊᒃᑕᑯᓂᒃ ᐊᐅᓪᓛᖅᑎᑦᑎᖃᑦᑕᕐᓂᕐᒧᑦ 

ᒪᓕᒐᖅ, ᕿᒥᕐᕈᓇᒃᑕᐅᓚᐅᕐᒪᑦ ᒪᓕᒐᒃᓴᓕᕆᓂᕐᒧᑦ 

ᑲᑎᒪᔨᕋᓛᖏᓐᓄᑦ ᐊᒻᒪ ᑲᑎᒪᑐᐃᓐᓇᖅᑐᓄᑦ. 

ᑐᓂᔭᐅᔪᓐᓇᖅᓯᔪᖅ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓴᔨᑎᒍᑦ) ᖁᔭᓐᓇᒦᒃ, 

ᒪᓕᒃᓴᖅ 27 ᑲᑎᒪᔾᔪᑎᒃᓴᓄᐊᕐᓂᐊᖅᐳᖅ ᕿᑎᖅᑰᑦ 

ᒫᑦᓯ 9 ᑲᑎᒪᔾᔪᑎᒃᓴᖏᓐᓄᑦ.  

 

ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓇᓚᐅᖅᑎᓪᓗᒋᑦ 

ᐱᖁᔭᒃᓴᓄᑦ ᐊᓯᖏᓐᓄᓪᓗ ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᒪᓕᒐᓕᐅᖅᑎ ᐃᒡᓗᓕᒑᕐᔪᖕᒧᓪᓗ, 

ᒥᔅᑕ ᑖᒻ ᓴᒻᒧᖅᑐᖅ. 

 

ᑲᑎᒪᔨᕋᓛᑦ ᐅᓂᒃᑳᖓᑦ 021 - 4(3): ᒪᓕᒐᒃᓴᖅ 

20, ᒪᓕᒐᖅ ᐋᖅᑭᒋᐊᕆᓂᕐᒧᑦ 

ᐃᑭᑦᑐᖃᑦᑕᐃᓕᓂᕐᒧᑦ ᒪᓕᒐᕐᒥᒃ (ᓴᒻᒧᖅᑐᖅ, 

ᑖ) 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᓂᒃᑳᕈᒪᔪᖓ ᒪᓕᒐᒃᓴᖅ 30, ᒪᓕᒐᖅ 

ᐋᖅᑭᒋᐊᕈᑎ ᐃᑯᐊᓪᓚᒃᑕᐃᓕᒪᑎᑦᑎᓂᕐᒧᑦ ᒪᓕᒐᖅ, 

ᕿᒥᕐᕈᓇᒃᑕᐅᓚᐅᕐᒪᑦ ᑲᑎᒪᔨᕋᓛᖏᓐᓂᑦ 

ᒪᓕᒐᒃᓴᓕᕆᓂᕐᒧᑦ ᐊᒻᒪᓗᑦᑕᐅᖅ ᒪᓕᒐᒃᓴᖅ 

ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ 

ᑎᑎᕋᖅᑕᐅᒃᑲᓐᓂᖅᓯᒪᓕᖅᑎᓪᓗᒍ 

ᑲᑎᒪᑐᐃᓐᓇᕈᑕᐅᔪᓐᓇᖅᓯᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 30 

ᑲᑎᒪᔾᔪᑎᒃᓴᓃᓐᓂᐊᖅᑐᖅ ᕿᑎᖅᑰᒻᒥ ᒫᑦᓯ 9 

ᑲᑎᒪᔾᔪᑎᒃᓴᖏᓐᓂ. 

 

ᑲᑎᒪᔾᔪᑎᒃᓴᖅ 13. (ᑐᓵᔨᑎᒎᕈᓐᓃᖅᑐᖅ) 

ᓴᖅᑭᑕᐅᓂᖏᑦ ᑎᑎᖅᑲᐃᑦ. (ᑐᓵᔨᑎᒍᑦ) 

ᐱᑕᖃᖅᑐᖓ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 270 - 4(3): 2017-ᒥ 

ᐅᓂᒃᑳᖅ ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ 

ᑲᓇᑕᒥ ᓄᓇᕗᑦ ᒪᓕᒐᓕᐅᕐᕕᖓᓐᓄᑦ 

ᐋᓐᓂᐊᖅᑐᓕᕆᔾᔪᑎᓄᑦ ᓄᓇᕗᒥ (ᐅᖃᖅᑎ) 

 

ᖁᔭᓐᓇᒦᒃ ᑲᑎᒪᔩᑦ. ᐊᑕᐅᓯᕐᒥᒃ ᓴᖅᑭᑦᑎᔪᒪᔪᖓ 

ᐅᓪᓗᒥ ᑎᑎᖅᑲᓂᒃ. ᓴᖅᑭᑦᑐᒪᔭᒃᑲ ᐅᑭᐊᖅ. 2017-

ᒥ ᐅᓂᒃᑳᖅ. ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ 

ᐅᓂᒃᑳᖏᑦ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ 

ᓄᓇᕗᒻᒥ ᐱᔾᔪᑎᒋᓪᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔨᑦᓯᕈᑎᒋᔭᖏᑦ 

ᓄᓇᕗᒻᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑎᑦ 

ᐱᖁᔨᕗᖔᕈᑎᒃᓴᓄᑦ. (ᑐᓵᔨᑎᒎᕈᓐᓃᖅᑐᖅ) 

ᒪᒥᐊᓇᖅ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 13. 

ᓴᖅᑭᑕᐅᓂᖏᓐᓂᒃ ᑎᑎᖅᑲᑦ. (ᑐᓵᔨᑎᒎᕈᓐᓃᖅᑐᖅ) 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅ ᒫᓂᑲ ᐃᐊᓪ-ᑲᓇᔪᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 271 - 4(3): ᓄᓇᕗᒻᒥ 

ᓄᓇᓯᐅᑎᓕᕆᓂᕐᒧᑦ ᒪᓕᒐᕐᒥᒃ 

ᑐᓴᖅᑎᑦᑎᓂᕐᒧᑦ ᐅᓂᒃᑳᖅ (ᐃᐊᓪ-ᑲᓇᔪᖅ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᐅᖃᖅᑏ, ᐊᓕᐊᓇᐃᒍᓱᒃᑐᖓ ᓴᖅᑭᑦᑎᔭᕆᐊᒃᓴᖅ 

ᓄᓇᕗᒻᒥ ᓄᓇᓯᐅᑏᑦ ᒪᓕᒐᖓᓐᓄᑦ 

ᑐᓴᒐᒃᓴᐅᕋᑕᐅᓚᐅᖅᑐᖅ ᐳᓚᕋᖅᑎᓪᓗᒋᑦ ᐋᒐᓯ 

2016ᖑᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. 

ᒥᓂᔅᑕ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ ᒥᔅ 

ᐃᐊᓪ-ᑲᓇᔪᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 272 - 4(3): ᓄᓇᕗᒻᒥ 

ᐊᕐᓇᐃᑦ ᖃᓄᐃᓐᓂᖏᓐᓄᑦ ᑲᑎᒪᔩᑦ 

ᐊᕐᕌᒍᑕᒫᑦ ᐅᓂᒃᑳᖓᑦ (ᐃᐊᓪ-ᑲᓇᔪᖅ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓴᖅᑭᑦᑎᓕᖅᑐᖓ 

2015-16 ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᓕᐊᖏᑦ  

ᓄᓇᕘᒻᒥ ᐊᓐᓇᐃᑦ ᐃᓕᓴᕆᔭᐅᓯᒪᓂᖏᑕ 

ᑲᑎᒪᔨᖏᓐᓂᒃ ᖁᓪᓕᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᑕᐅᓂᖏᑦ. 

ᐃᓄᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᔮᓂ ᒪᐃᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 273 - 4(3): ᓄᓇᕗᒻᒥ 

ᓂᕿᑦᑎᐊᕙᓕᕆᓂᕐᒧᑦ ᑲᑐᔾᔨᖃᑎᒌᑦ 2016-

ᒥ ᑲᑎᒪᓂᖏᑕ ᐅᓂᒃᑳᖅ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᓴᖅᑮᔪᒪᔪᖓᑦᑕᐅᖅ ᑖᒃᑯᓄᖓ ᓄᓇᕘᒥ 

ᓂᕿᔅᓯᐊᖃᑦᑎᐊᖅᑐᓕᕆᔨᒃᑯᑦ ᑲᑎᒪᔨᖏᑕ 

ᑲᑐᔾᔨᖃᑎᒌᖏᑦ 2016 ᐅᓂᒃᑳᓕᐊᕆᓯᒪᔭᖏᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᓄᓇᕗᑦᒥ ᓯᕗᓕᖅᑎᐅᔪᖅ, ᒥᔅᑐ ᑕᑉᑑᓇ. 

 

ᓴᖅᑭᑕᐅᔪᖅ ᑎᑎᖅᑲᒃ 274 - 4(3): ᑲᓇᑕᒥ 

ᒥᓂᔅᑕᐃᑦ ᑲᑎᒪᓂᖓᑦ ᓯᓚᐅᑉ 

ᐊᓯᔾᔨᕐᓂᖓᓄᑦ, ᑎᓯᐱᕆ 9, 2016 (ᑕᑉᑐᓇ) 

 

ᓴᖅᑭᑕᐅᔪᖅ ᑎᑎᖅᑲᒃ 275 - 4(3): ᐊᕐᕌᒍᑕᒫᑦ 

ᐅᓂᒃᑳᖅ ᒥᐊᓂᕆᔭᐅᓂᖓᑕ 

ᑐᓴᕈᑎᖃᖅᑎᑕᐅᓂᕐᒧᑦ ᐊᒻᒪ 

ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑎᑕᐃᑦ 

2015-2016 (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᕐᕉᓐᓂᒃ ᓴᖅᑭᑦᑎᔪᒪᔪᖓ ᑎᑎᖅᑳᓐᓂᒃ. 

  

ᐊᓕᐊᓇᐃᒍᓱᒃᑐᖓ ᒥᓂᔅᑕᐃᑦ ᑲᑎᒪᓂᕆᔭᖓ 

ᓯᓚᐅᑉ ᐊᔾᔨᒋᔪᓐᓂᕈᑖᓄᑦ ᑎᓯᐱᕆ 9, 2016.  

 

ᐊᒻᒪᓗ ᓴᖅᑭᑦᑐᒪᔭᒃᑲ ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᖏᑦ ᑎᒍᓯᓂᒻᒧᑦ ᑲᓐᖑᓇᖅᑐᓂᒃ ᑐᓴᒐᔅᓴᓂᒃ 

ᓴᐳᒻᒥᔭᐅᓂᖏᓪᓗ ᒪᓕᒐᔾᔪᐊᑦ ᑲᓐᖑᓇᖅᑐᑦ, ᐃᑉᐳ 

1, 2015 ᑎᑭᓪᓗᒍ ᒪᔾᔨ 31, 2016. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑭᑕᐅᓂᖏᑦ. ᐊᑎᖁᑎᖃᕈᓐᓃᕋᒪ. 

(ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. 14. ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓄᑦ ᐃᓵᒃᑐᖁᑎᖃᕋᑖᕋᕕᑦ. ᑲᔪᓯᓗᑕ. 

15. (ᑑᓵᔨᒃᑰᓕᖅᑐᖅ) ᖃᐅᔨᒃᑲᐃᔾᔪᑏᓐ 

ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥ  

ᐅᖃᓕᒫᖅᑕᐅᖁᓪᓗᒋᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᒻᒧᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᒥᐊᓇᖅ. 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓄᑦ 

ᐃᓵᒃᑐᖁᑎᖃᕋᑖᕋᕕᑦ. ᑖᓐᓇ 14 ᖑᖃᑖᖅᑐᖅ. 

ᐃᓵᖃᑖᕋᕕᒃ. ᑲᔪᓯᓗᑕ.  

 

15. (ᑑᓵᔨᒃᑰᓕᖅᑐᖅ) ᖃᐅᔨᒃᑲᐃᔾᔪᑏᓐ 

ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥ  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᒻᒧᑦ, ᒥᔅᑕ ᖁᐊᓴ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 37 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ 

ᐃᓄᐃᑦ ᐅᖃᐅᓯᖓ ᓴᐳᒻᒥᔭᐅᓂᖓᓄᑦ 

ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᓗᓇᐃᔭᕈᒪᕗᖓᐃᓛᒃ ᐱᖓᔪᐊᖑᓕᖅᐸᑦ ᒪᔾᔨ 8-

ᖑᓕᖅᐸᑦ, 2017, ᑖᓐᓇ ᒪᓕᒐᒃᓴᖅ 37, ᑖᓐᓇ 

ᐊᓯᔾᔨᖅᑎᑦᑎᓂᕐᒧᑦ ᐃᓕᓐᓂᐊᖅᑐᓕᕆᓂᐅᑉ 

ᒪᓕᒐᖓᓄᑦ, ᐊᒻᒪᓗ ᐃᓄᐃᑦ ᐅᖃᐅᓯᖏᓐᓄᑦ 

ᐸᐸᑎᑦᑎᓂᕐᒧᑦ ᒪᓕᒐᖅ ᑖᓐᓇ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᖃᐅᔨᒃᑲᐃᔾᔪᑎ 

ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ ᒪᓕᒐᔅᓴᐃᑦ, ᒪᓕᒐᓕᕆᓂᒻᒧᑦ 

ᒥᓂᔅᑕᖓ, ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 40 - ᑎᒍᔭᐅᓯᒪᕕᓐᓄᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᖃᐅᔨᒃᑲᐃᕗᖓ ᐱᖓᔪᐊᓐᓂ ᒫᔾᔨ 8,  

2017-ᖑᓕᖅᐸᑦ ᒪᓕᒐᒃᓴᖅ 40, 

ᐊᓄᓪᓚᒃᓰᕕᓕᕆᓂᒻᒧᑦ ᒪᓕᒐᖅ ᓯᕗᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 16. 

ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥᒃ  

ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. 18. ᑐᒡᓕᐊᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᔅᓴᑦ. 19. 

ᑲᑎᑐᐃᓐᓇᕆᐊᓕᓐᓂᒃ ᒪᓕᒐᔅᓴᓂᒃ ᐊᓯᖏᓐᓂᓪᓗ 

ᑲᑎᒪᔾᔪᑎᖃᓪᓗᑎᒃ ᒪᓕᒐᔅᓴᖅ 32, 33, 34 ᐊᒻᒪᓗ 

35, ᒥᔅᑕ ᒥᑭᓐᖑᐊᖅ ᐃᒃᓯᕙᐅᑕᕆᔭᐅᓂᐊᖅᑐᖅ.  

 

ᐊᒻᒪᓗ ᒪᓕᒃᖢᒋᑦ ᐱᖁᔨᕗᖔᕈᑎᒃᑯᑦ 

ᐱᔪᓐᓇᓐᓂᖅᑖᕆᓯᒪᔭᒃᑲ, 41-4(3), 

ᑲᑎᒪᑐᐃᓐᓇᓐᓂᐊᖅᑐᑦ ᐱᓕᕆᐊᒃᓴᒥᓐᓂᒃ 

ᐱᔭᕇᖅᓯᓇᓱᓐᓂᒻᒥᓐᓂᒃ.  

 

ᑲᑎᒪᑐᐃᓐᓇᕆᐊᓚᐅᖏᓐᓂᑦᑎᓐᓂ, 20 ᒥᓂᑦᓯᒥᒃ 

ᕿᑳᔾᔪᓐᓂᐊᖅᐳᒍᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ. 

 

>>ᓄᖅᑲᖓᑲᐃᓐᓇᖅᑐᑦ 15:04ᒥ 

ᑲᑎᒪᑐᐃᓐᓇᓂᕐᒧᓪᓗ ᑲᔪᓯᓪᓗᑎᒃ 15:34ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ)(ᑐᓵᔨᑎᒍᑦ): ᑲᑎᒪᓂᖅ 

ᐱᒋᐊᖁᓂᐊᓕᕋᒃᑯ. ᑲᑎᒪᑐᐃᓐᓇᖅᑎᓪᓗᑕ ᐅᑯᐊ 

ᑲᒪᒋᓂᐊᖅᑕᕗᑦ ᒪᓕᒐᒃᓴᐃᑦ 32, 33, 34 ᐊᒻᒪᓗ 

35. ᖃᓄᐃᓕᖓᔪᒪᓕᖅᐱᓯ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ ᐊᒻᒪᓗ 

ᐅᓐᓄᓴᒃᑯᑦ. ᐃᒃᓯᕙᐅᑖ, ᒪᓕᒐᒃᓴᖅ 34 

ᑲᒪᒌᓐᓇᕈᒪᔭᕗᑦ ᐊᒻᒪᓗ ᑮᓇᐅᔭᖅ ᐊᑐᕈᒫᕐᓂᐊᖅᑐᑦ 

ᒪᓕᒐᓕᕆᔨᒃᑯᓐᓄᑦ. ᐱᕕᖃᕈᑦᑕ ᐱᔭᕇᖅᐸᑕ ᑖᒃᑯᐊ 

ᑮᓇᐅᔭᓕᕆᔨᒃᑯᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᐱᓕᕆᕝᕕᖏᑦ  

ᑲᒪᒋᔪᒪᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᒌᒃᐱᑖ ᑲᒪᒋᓗᑎᒃᑯᑦ ᒪᓕᒐᒃᓴᖅ 34. 

ᖁᔭᓐᓇᒦᒃ. 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - ᒪᓕᒐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᒥᓂᔅᑕᕆᔭᐅᔪᖅ 

ᒪᓕᒐᓕᕆᔨᒃᑯᓐᓄᑦ ᑕᑉᐹᓃᖃᑎᖃᕈᒪᒻᒪᖔᖅ 

ᐊᐱᕆᔪᒪᔭᕋ. 

 



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, ᒪᕐᕉᖕᓂᒃ 

ᒪᐅᓐᖓᖁᔨᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᑦ 

ᐊᖏᖃᑎᖃᖅᐸᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᐊᐱᖅᓱᕐᕕᖕᒧᐊᕈᓐᓇᖁᓪᓗᑎᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᖅᓱᖅᑏ, ᐃᖅᑲᓇᐃᔭᖅᑎᖏᑦ 

ᐃᓯᖅᑎᑦᑑᓪᓗᐊᕈᕕᒋᑦ. 

 

(ᑐᓵᔨᑎᒍᑦ) ᑎᑎᕋᖅᓯᒪᓂᐊᕐᒪᑦ, ᒥᓂᔅᑕ ᑭᒃᑰᓂᖏᑦ 

ᐅᖃᐅᓯᕆᓚᐅᒃᑭᒃ ᐱᓕᕆᔩᒃᑭᒃ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓃᑦᑐᖅ ᐱᐅᓪ ᒪᑲᐃ, 

ᒥᓂᔅᑕᐅᑉ ᑐᒡᓕᖓ ᒪᓕᒐᓕᕆᔨᒃᑯᓐᓄᑦ ᐊᒻᒪᓗ 

ᐊᐅᓚᑦᓯᔨᐅᔪᖅ ᓴᐅᒥᓐᓃᑦᑐᖅ ᔩ ᓕᐅ, 

ᐊᐅᓚᑦᓯᔨᐅᔪᖅ ᐱᔨᑦᓯᖅᑐᓕᕆᔨᓄᑦ ᑎᒥᐅᔪᒧᑦ, 

ᐃᖅᑲᖅᑐᐃᔪᓕᕆᔨᒃᑯᓐᓂ. ᖁᔭᓐᓇᒦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦᑎ 

ᒥᔅᑐ ᒪᑲᐃ ᐊᒻᒪᓗ ᒥᔅᑐ ᓖ. ᑲᔪᓯᒋᐊᖁᓕᕆᕙᕋ 

ᒥᓂᔅᑐ ᒪᑐᐃᕈᑎᖕᓂᒃ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖ, ᐅᓪᓗᒥ 

ᑕᒪᐅᓐᖓᖅᓯᒪᕗᖓ ᓴᖅᑭᑦᑐᒪᓪᓗᒋᑦ 

ᓇᓚᐅᑦᑖᖅᓯᒪᔭᖏᓐᓂᒃ ᐊᐅᓚᒍᑎᒃᓴᓄᑦ 

ᓴᓇᒍᑎᒃᓴᓄᓪᓗ 2017-18ᒧᑦ ᑮᓇᐅᔭᒃᑯᑦ 

ᐊᕐᕌᒍᖓᓄᑦ.  

 

ᑲᑎᑦᑐᒋᑦ $114,274,000 ᑐᒃᓯᕋᐅᑕᐅᓂᐊᖅᑐᑦ 

ᐊᐅᓚᔾᔪᑎᒃᓴᖏᑕ ᐃᖅᑲᖅᑐᐃᔪᓕᕆᔨᒃᑯᑦ 

ᑮᓇᐅᔭᒃᑯᑦ ᐊᕐᕌᒎᓂᐊᖅᑐᒧᑦ. ᑕᒪᓐᓇ 

ᑕᑯᑎᑦᓯᒋᐊᖅᑐᖅ $2,239,000-ᓂᒃ 

ᐅᓄᖅᓯᒋᐊᖅᑕᐅᓂᖏᓐᓂᒃ ᑮᓇᐅᔭᓂᒃ 

ᐱᒋᐊᕈᑕᐅᓪᓗᐊᑕᖅᑐᓂ.  

 

ᒪᓕᒐᐃᑦ ᑲᔪᓯᑎᑕᐅᒋᐊᖃᖅᐸᖕᓂᖏᓐᓄᑦ, ᐸᓖᓯᒃᑯᑦ 

ᐅᓄᖅᓯᒋᐊᖅᑕᐅᓂᐊᖅᑐᑎᑦ ᑐᓂᔭᐅᔪᑦ 

$1,754,000-ᓂᒃ 9ᓂᒃ ᐃᓐᓄᑐᒃᓴᓂᒃ ᓄᓇᓕᓐᓂ 

ᑖᒃᑯᓇᓂ ᐊᕕᑦᑐᖅᓯᒪᔪᓗᒃᑖᓂ ᓄᓇᕗᒻᒥ. 

 

ᓄᓇᓕᓐᓂ ᐃᖅᑲᖅᑐᐃᔪᓕᕆᓂᐅᔪᒧᑦ, ᐱᓕᕆᕕᕗᑦ 

ᑐᒃᓯᕋᕐᓂᐊᖅᑐᑦ $115,000-ᓂᒃ ᑕᓪᓕᒪᓂᒃ 

ᐱᓕᕆᔨᒃᓴᓄᑦ ᐃᖅᑲᖅᑐᐃᔪᓕᕆᔨᒃᑯᓐᓂ. ᒫᓐᓇ 

ᑖᒃᑯᐊ ᐃᖅᑲᓇᐃᔭᖅᑎᑦ Hᐋᒻᓚᒃᑯᓐᓄᑦ 

ᐃᖅᑲᓇᐃᔭᖅᑎᒋᔭᐅᔪᑦ ᖃᓄᐃᓕᐅᖅᐸᓐᓂᖏᑦ 

ᐋᖅᑭᒃᑕᐅᓯᒪᓪᓗᑎᒃ ᒪᓕᒐᓕᕆᔨᒃᑯᓐᓄᑦ.  

 

ᐃᑲᔪᖅᑐᒃᑲᓐᓂᕈᓐᓇᓂᐊᕋᑦᑎᒍ ᐊᒻᒪ 

ᐱᔨᑦᓯᕋᐅᑎᖃᑦᑎᐊᓂᖅᓴᐅᖁᓪᓗᒍ ᑖᒃᑯᐊ 

ᐃᖅᑲᖅᑐᐃᕕᖕᒥ ᐱᓕᕆᔨᑦ. Hᐋᒻᓚᒃᑯᓐᓃᓚᐅᖅᑐᑦ 

ᓄᓇᕗᑦ ᒐᕙᒪᒃᑯᓐᓄᑦ ᑐᓐᓂᖅᑯᑕᐅᓯᒪᓕᖅᑐᑦ. 

ᓇᒥᓕᒫᖅ ᓄᓇᓕᓐᓃᑦᑐᑦ $115,000. ᑖᓐᓇ 

ᐊᔾᔨᒋᓐᖏᓐᓂᕆᕙᐅᒃ ᓄᓇᕗᑦ ᒐᕙᒪᒃᑯᑦ 

Hᐋᒻᓚᒃᑯᓪᓗ ᑮᓇᐅᔾᔭᒃᓴᓐᓂᕆᓚᐅᖅᑕᖏᑦ. 

 

ᑕᐃᒃᑯᐊ ᐃᖃᓗᖕᓂ ᓅᑕᐅᓂᐊᖅᑐᑦ ᐊᓄᓪᓚᒃᓯᐊᑦ 

ᐸᓖᓯᒃᑯᓐᓅᖅᑕᐅᓂᖏᑦ ᑕᒪᒃᑯᐊ 

ᐊᒃᓱᕉᑎᒋᓪᓚᕆᓂᐊᖅᑕᕗᑦ $120,000-ᓂᒃ 

ᐱᖓᓱᓄᑦ ᐃᖅᑲᓇᐃᔭᖅᑎᓄᑦ 

ᑮᓐᓇᐅᔾᔭᒃᓴᐅᑎᑦᓴᓂᒃ ᑭᓐᖑᖅᑐᒍᑦ ᑖᒃᑯᐊ 

ᐃᖃᓗᖕᓄᑦ ᐊᐅᓪᓚᓐᓂᐊᖅᑐᓂᒃ ᐊᓄᓪᓚᒃᓯᐊᓂᒃ  

ᒪᓕᒃᑎᒋᔭᐅᖃᑦᑕᕐᓂᐊᕐᒪᑕ. $160,000 ᑖᒃᑯᐊ 

ᐊᖏᖅᑕᐅᓯᒪᓕᖅᑐᑦ.  

 

ᑭᖑᓪᓕᖅ ᑐᖁᖓᔪᓕᕆᔨᒃᑯᑦ ᑎᑎᕋᕐᕕᖓᑦ 

ᑐᒃᓯᕌᖃᖅᑐᑦ $250,000-ᓂᒃ 

ᑲᓐᑐᕌᒃᑎᑦᓯᔪᓐᓇᓂᐊᕐᒪᑕ ᒪᓕᒐᓕᕆᓂᕐᒧᑦ  

ᐱᔨᑦᓯᕈᑎᓄᑦ ᐅᓄᖅᓯᕙᓪᓕᐊᑐᐃᓐᓇᕐᒪᑕ ᑕᐃᒃᑯᐊ 

ᖃᐅᔨᓵᖑᔭᕆᐊᓕᑦ.  

 

ᐃᒃᓯᕙᐅᑖᖅ, ᑕᕝᕙᐅᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᒪᑐᐃᖅᓯᔾᔪᑎᓂ ᒥᔅᑐ ᔪᐊᓇᓯ ᐅᖃᐅᓯᒃᓴᖃᕐᒪᑦ. 

 



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ, ᐊᒻᒪᓗ 

ᖁᔭᓐᓇᒦᒃ ᒥᔅᑐ ᐲᑕᓴᓐ ᐃᖅᑲᓇᐃᔭᖅᑎᖏᓪᓗ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ 

ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ ᑭᒡᒐᑐᖅᑐᒋᑦ 

ᓄᓇᕗᑦ ᒐᕙᒪᒃᑯᑦ ᓇᓕᖅᑯᑕᖅᑕᐅᓯᒪᓂᖏᑦ 

ᐊᐅᓚᔾᔪᑎᖏᓐᓂᓪᓗ ᕿᒥᕐᕈᔨᑦ ᑲᑎᒪᔨᐊᓛᖏᑦ 

ᑭᒡᒐᑐᖅᑐᒋᑦ. ᐊᒻᒪᓗ, 2017-18 ᑮᓇᐅᔭᑦ 

ᐊᑐᕈᒫᓐᓂᐊᖅᑐᑦ ᐊᒻᒪ 2017-2020 

ᐱᓕᕆᐊᖑᓂᐊᖅᑐᑦ ᒪᓕᒐᓕᕆᔨᒃᑯᓐᓄᑦ. 

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᖅᑐᓚᐅᖅᑐᑦ 2017-18 

ᐊᐅᓚᔾᔪᑎᑦ ᒪᑭᒪᐅᑎᓪᓗ $114,274,000 

ᐃᓚᒋᐊᒃᑲᓂᕐᒪᑕ 0.4 ᐳᓴᓂᒃ. ᑕᑯᒍᑦᑎᒍ 2016-17 

ᑮᓇᐅᔭᑦ ᐊᑐᕈᒫᓐᓂᐊᖅᓯᒪᔪᐃᑦ. ᑕᒡᕙᓂ 

ᐱᓕᕆᕝᕕᖕᒥ ᐃᖅᑲᓇᐃᔮᒃᓴᐃᑦ 378-ᖑᔪᑦ. 

ᐃᓚᒃᑲᓂᖅᑐᑦ 8-ᓂᒃ ᑕᑯᒍᑦᑎᒍ 2016-17-ᒥ 

ᑮᓇᐅᔭᑦ ᐊᑐᕈᒫᕐᓂᐊᖅᓯᒪᔪᓂ. 

 

ᒥᓂᔅᑕ ᒫᓐᓇᕈᓘᓚᐅᖅᑐᖅ ᑲᑎᒪᔨᕋᓛᑦ 

ᓵᖓᓃᒃᖢᓂ ᐃᓱᒫᓘᑎᒋᔭᒃᑎᓐᓂ ᐊᒻᒪ 

ᐅᖃᐅᓯᒃᓴᓐᓂᑦ ᓂᓪᓕᕐᕕᒋᔪᓐᓇᒃᓯᓚᐅᖅᑕᕗᑦ.  

 

ᐃᒃᓯᕙᐅᑖᖅ, ᓄᓇᕗᒻᒥ ᒪᓕᒐᕐᓂᑦ ᑐᑭᓯᒋᐊᕐᕖᑦ 

ᐱᔭᒃᓵᖅᑖᖅᑎᑕᐅᓯᒪᕗᑦ ᓄᓇᕗᒻᒥᐅᓕᒫᑦ 

ᒪᓕᒐᕐᓂᐊᕐᓂᒃᑯᑦ ᐃᑲᔪᖅᑕᐅᔪᓐᓇᖅᓯᖁᒡᓗᒋᑦ  

ᑕᒪᒃᑯᓄᖔᖅᑐᓄᒡᓗ ᐱᔨᑦᑎᕈᑎᓂᑦ 

ᐊᑐᕈᓐᓇᖁᓪᓗᒋᑦ. 2017-2018 ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐅᖃᖅᓯᒪᕗᑦ $11.818 

ᒥᓕᐊᓐᑖᓚᑦ ᑮᓇᐅᔭᑦ ᑐᓐᓂᖅᑯᑏᑦ 

ᓴᓂᕐᕙᖅᑕᐅᓯᒪᕗᑦ ᒪᓕᒐᓂᒃ ᑐᑭᓯᓂᐊᕐᕖᑦ 

ᑲᑎᒪᔨᖏᓐᓂᑦ 2017-2018 ᐊᕐᕌᒍᐊᓂ. ᑖᒃᑯᐊ 

ᐅᓄᕐᓂᖏᑦ ᓱᕐᕋᓚᐅᖅᓯᒪᓐᖏᑦᑐᑦ ᑕᐃᒪᓐᖓᓂ 

2016-17 ᐊᕐᕌᒍᒋᓚᐅᖅᑕᖓᓂ.  

 

ᒥᓂᔅᑕ ᒫᓐᓇᕈᓘᓚᐅᖅᑐᖅ ᑲᑎᒪᔨᕋᓛᑦ 

ᓵᖓᓃᒃᖢᓂ ᒪᓕᒐᓕᐅᖅᑏᑦ 

ᐃᓱᒫᓘᑎᖃᖃᑦᑕᓚᐅᖅᑐᑦ ᒪᓕᒐᓂᒃ ᑐᑭᓯᓂᐊᕐᕖᑦ 

ᑲᑎᒪᔨᖏᑕ ᐋᖅᑭᒃᓯᒪᓂᖓ ᒫᓐᓇ 

ᐃᖅᑲᓇᐃᔭᖅᑎᖃᕐᒪᑦ ᓄᓇᕗᑦ ᓯᓚᑖᓃᒃᑐᓂ.  

ᑲᑎᒪᔨᕋᓛᑦ ᐅᔾᔨᕆᓯᒪᔪᑦ ᑖᒃᑯᐊ ᒪᓕᒐᕐᓂᑦ 

ᑐᑭᓯᒋᐊᕐᕖᑦ ᑲᑎᒪᔨᖏᑦ 

ᑎᒥᓐᖑᖅᑎᑕᐅᓯᒪᓂᖏᓐᓂ ᒐᕙᒪᒃᑯᓐᓄᒡᓗ 

ᐊᑕᓐᖏᒃᖢᑎᒃ ᐊᐅᓚᑕᐅᒡᓗᑎᑦ ᑲᑎᒪᔨᓄᑦ. 

ᑲᑎᒪᔨᕋᓛᑦ ᐅᖃᒃᑲᓐᓂᕈᒪᕗᑦ ᑖᒃᑯᐊ ᑲᑎᒪᔩᑦ 

ᐅᑲᔪᖅᓱᖅᑕᐅᑦᑎᐊᖁᒡᓗᒋᑦ ᑭᒡᒐᖅᑐᖅᑕᐅᒡᓗᑎᒡᓗ 

ᓄᓇᕗᒻᒦᓐᖔᖅᑐᓂᑦ ᐃᖅᑲᓇᐃᔭᖅᑎᓂᑦ 

ᐊᔪᕐᓇᓐᖏᑐᐊᕌᖓᑦ.  

 

ᓅᕖᑉᐱᕆ 8, 2016-ᖑᑎᓪᓗᒍ ᒥᓂᔅᑕ 2016-

2018 ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᐸᓖᓯᒃᑯᑦ 

ᑎᓕᐅᕈᑎᖏᑦᑕ ᐅᖃᐅᓯᖅᑕᖏᓐᓂ ᒪᓕᒐᓕᐅᕐᕕᒻᒧᑦ 

ᓴᖅᑭᑦᑎᓚᐅᖅᓯᒪᔪᑦ. ᑖᒃᑯᓇᓂ ᐅᖃᐅᓯᖅᑕᓂᑦ 

ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᐸᓖᓯᒃᑯᑦ 

ᐅᖃᓚᐅᖅᓯᒪᔪᑦ ᑲᑐᔾᔨᖃᑎᒌᓐᓂᖓ 

ᓵᖓᒡᓗᐊᕐᓂᐊᖅᑐᑦ ᑕᖅᑲᒃᑯᓄᖓ 

ᐊᑦᑕᓇᕐᔭᐃᖅᓯᓯᒪᓗᑎᒃ ᑐᓴᐅᒪᖃᑎᒌᓐᓂᒃᑯᑦ, 

ᐱᕋᔭᖕᓂᖅ ᒥᒃᖠᕚᓪᓕᖅᑎᑦᑎᓇᓱᓐᓂᒃᑯᑦ, 

ᐱᕋᔭᑦᑕᐃᓕᒪᓂᒃᑯᑦ, ᓄᓇᓕᖕᓂᑦ ᐃᓚᐅᑎᑦᑎᓂᒃᑯᑦ, 

ᒪᓕᒐᓂᒡᓗ ᒪᓕᑦᑎᒃᑎᑦᑎᓂᒃᑯᑦ. ᑲᑎᒪᔨᕋᓛᑦ 

ᓂᕆᐅᒃᐳᑦ ᐃᓗᓕᖃᐅᖅᑐᑯᓘᔭᕐᓂᑦ ᓄᑖᓂᑦ 

ᑐᓴᖅᑎᑕᐅᖃᑦᑕᕐᓂᐊᕐᓂᕐᒥᓂᒃ ᑕᒪᓐᓇ 

ᑲᑐᔾᔨᖃᑎᒌᓐᓂᖅ ᐊᑐᖅᑎᓪᓗᒍ.  

 

ᒫᓐᓇᕈᓘᓚᐅᖅᑐᖅ ᑲᑎᒪᔨᕋᓛᑦ ᓵᖓᓐᓃᒃᖢᓂ 

ᒥᓂᔅᑕ ᐅᖃᓚᐅᖅᓯᒪᔪᑦ ᑖᒃᑯᐊ ᐸᓖᓯᒃᑯᑦ “V”-ᒥᑦ 

ᓇᓗᓇᐃᒃᑯᑕᓖᑦ ᐃᓚᒃᑲᓐᓂᕐᓂᐊᖅᑐᑦ 9-ᓂᑦ 

ᐸᓖᓯᓂᑦ ᐊᒻᒪ ᓄᓇᓕᓐᓄᐊᖅᑎᑕᐅᓂᐊᖅᖢᑎᒃ  

2017-2018 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᑖᒃᑯᐊ  

ᑲᑎᒪᔨᕋᓛᑦ ᐃᓕᓴᖅᓯᓯᒪᕗᑦ 

ᐅᓄᖅᓯᒃᑲᓐᓂᕆᐊᖃᕐᓂᖏᑦ ᑕᒪᒃᑯᐊ ᓄᓇᓕᓐᓄᑦ 

ᑐᕌᖓᔪᑦ ᐱᓕᕆᐊᓐᖑᖅᑎᑕᐅᓯᒪᔪᑦ ᐊᒻᒪᓗ 

ᐸᓖᓯᑖᓵᑦ ᐃᑲᔪᖅᓱᖅᑕᐅᓗᑎᒃ.  

 

ᑭᓯᐊᓂᓗ ᑕᐃᒪᐃᒃᑲᓗᐊᖅᑎᓪᓗᒍ ᒥᓂᔅᑕ 

ᓵᑦᑎᓐᓃᑦᑎᓪᓗᒍ ᒪᓕᒐᓕᐅᖅᑏᑦ 

ᐃᓱᒫᓘᑎᖃᖃᑦᑕᓚᐅᖅᑐᑦ ᓄᓇᕗᒻᒥᐅᑦ ᓄᓇᓕᖏᑦ 

ᒫᓐᓇ ᐃᓐᓄᐃᔪᓐᓇᐃᓕᐅᖅᑲᒻᒪᑕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐃᒡᓗᑭᒃᓴᕐᓂᖅ ᐱᔾᔪᑎᒋᒡᓗᒍ. 

ᑲᑎᒪᔨᕋᓛᑦ ᓂᕆᐅᑉᐳᑦ 

ᐅᓂᒃᑳᕐᕕᐅᖃᑦᑕᕐᓂᐊᕐᓂᕐᒥᓂᑦ ᖃᓄᖅ ᑕᒪᒃᑯᐊ 

ᐱᓇᐃᓗᑕᐃᑦ  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓂᒍᖅᑕᐅᖃᑦᑕᕐᒪᖔᖏᑦ ᐊᒻᒪᓗ 

ᐃᓐᓄᐃᓐᓇᓱᑦᑎᒡᓗᒋᑦ ᐸᓖᓯᒃᑯᑦ ᐃᓂᖏᓐᓂ.  

 

ᐃᒃᓯᕙᐅᑖ, ᑖᒃᑯᐊ ᐃᖅᑲᖅᑐᐃᕕᓕᕆᔨᒃᑯᑦ 

ᐱᔭᒃᓴᖅᑖᖅᑎᑕᐅᓯᒪᕗᑦ 

ᐊᑦᑕᕐᓇᕐᔭᐃᖅᑕᐅᓯᒪᑦᑎᐊᕐᓗᑎᒃ ᐊᓄᒡᓚᒃᓯᐊᑦ 

ᐸᐸᒡᓗᓂᒋᑦ ᐊᒻᒪᓗ ᐊᓂᑎᒡᓗᒋᑦ ᑲᒪᒋᔭᐅᓗᒋᑦ 

ᐊᒻᒪᓗ ᐸᓂᖅᓯᖅᑕᐅᕕᓐᓄᑦ ᐊᑐᐃᓐᓇᖃᕐᓗᑎᑦ 

ᓄᓇᕗᒻᒥ.  

 

ᓅᕖᑉᐱᕆ 8, 2016-ᒥ ᒥᓂᔅᑕ ᒪᓕᒐᓕᐅᕐᕕᒻᒧᑦ 

ᓴᖅᑭᑦᑎᓚᐅᖅᓯᒪᔪᑦ ᓯᕗᓪᓕᖅᐹᑦᑎᐊᕐᓂᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ ᐱᔾᔪᑎᓕᓐᓂᑦ 

ᓄᓇᕗᒻᒥ ᐃᑲᔪᖅᑕᐅᕖᑦ ᖃᓄᐃᓘᖅᑕᐅᖃᑦᑕᕐᒪᖔᑦ. 

ᖁᕕᐊᓱᒃᐳᒍᑦ ᒥᓂᔅᑕ ᐊᒻᒪᓗ ᐱᓕᕆᕝᕕᐊ 

ᑐᓴᐅᒪᔾᔪᑎᓂᒃ ᐃᓗᓕᖃᐅᑦᑎᐊᖅᑐᓂᑦ 

ᓴᖅᑭᑦᑎᔪᓐᓇᓚᐅᕐᒪᑦ ᑭᒡᓕᓯᓂᐊᖅᑕᕕᓂᕐᓂᒡᓗ 

ᐃᑲᔪᖅᑕᐅᕕᒃ ᐱᔾᔪᑎᒋᒡᓗᒋᑦ.  

 

ᒪᐃ 1, 2015-ᒥ ᒪᓕᒐᓕᕆᔨᒃᑯᑦ 

ᑳᓐᑐᓛᒃᓴᓂᑦᑕᖅᑲᐅᒻᒪᑦ ᑕᖅᑲᐅᖓ ᑐᒃᓯᕌᓚᐅᖅᑐᑦ 

ᐃᖅᑲᓇᐃᔭᖅᑐᓕᕆᓂᖅ, ᐆᕗᑕᐃᖃᑦᑕᕐᓂᖅ ᐊᒻᒪᓗ 

ᑎᒥᓐᖑᖅᑎᑕᐅᓯᒪᔪᑦ ᕿᒥᕐᕈᓇᑦᑕᐅᖃᑦᑕᕐᓂᐊᕐᒪᑦ. 

ᐊᑦᑑᕙ 29, 2015-ᖑᑎᓪᓗᒍ ᑖᒃᑯᐊ ᐱᓕᕆᒡᕖᑦ 

ᓇᓗᓇᐃᖅᓯᓚᐅᖅᓯᒪᔪᑦ ᑕᒪᓐᓇ ᕿᒥᕐᕈᓇᓐᓂᖅ 

ᐱᔭᕇᖅᑕᐅᑉᐸᑦ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓛᖅᑐᑦ 

ᐅᐱᕐᖔᖅ 2016-ᒥ ᑲᑎᒪᕐᔪᐊᓕᖅᐸᑕ  

ᒪᓕᒐᓕᐅᖅᑏᑦ ᐊᒻᒪᓗ “ᐃᖅᑲᓇᐃᔮᓂᑦ 

ᓄᐃᑦᑎᔪᒪᓪᓗᑎᑦ ᕿᒥᕐᕈᓇᑦᑕᐅᖃᑦᑕᕈᓐᓇᕐᓂᐊᕐᒪᑕ 

ᑕᒪᒃᑯᐊ ᐱᓕᕆᐊᓐᖑᖅᑎᑕᐅᓯᒪᔪᑦ ᐱᔨᑦᑎᕈᑏᒡᓗ 

ᓄᓇᕗᒻᒥ ᐊᑐᐃᓐᓇᕈᖅᑎᑕᐅᖃᑦᑕᖅᑐᐃᑦ 

ᐃᑲᔪᖅᑕᐅᕕᒻᒥ.” ᑕᐃᒪᐃᒃᑲᓗᐊᖅᑎᓪᓗᒍ ᓱᓖᓛᒃ 

ᕿᒥᕐᕈᓇᓐᓂᐅᓚᐅᖅᑐᖅ ᑖᓐᓇ 

ᓴᖅᑭᑕᐅᓚᐅᓐᖏᑦᑐᖅ ᒪᓕᒐᓕᐅᕐᕕᒻᒧᑦ. ᑲᑎᒪᔨᕋᓛᑦ 

ᓂᕆᐅᑉᐳᑦ ᑖᓐᓇ ᒪᓕᒐᓕᕆᔨᒃᑯᑦ ᒥᓂᔅᑕᖓ 

ᒪᓕᒐᓕᐅᕐᕕᒻᒧᑦ ᓴᖅᑭᑦᑎᓛᕐᓂᐊᕐᓂᖓᓂᑦ 

ᐱᔪᓐᓇᖅᓯᑐᐊᕈᓂ.  

 

ᐃᒃᓯᕙᐅᑖᖅ, ᓄᓇᓕᓐᓂᑦ ᐃᖅᑲᖅᑐᐃᕕᓕᕆᓂᕐᒧᑦ 

ᐱᓕᕆᔩᑦ ᒫᓐᓇ Hᐋᒻᓚᒃᑯᓐᓄᑦ ᐃᖅᑲᓇᐃᔭᖅᐳᑦ, 

ᐃᖅᑲᓇᐃᔭᖃᑎᖃᖃᑦᑕᖅᑐᑎᓪᓗ  

ᐃᖅᑲᖅᑐᐃᔨᐊᓛᓂᒃ ᐊᒻᒪᓗ 

ᐃᖅᑲᖅᑐᐃᕕᓕᕆᔨᐅᔪᓂᒃ ᑲᔪᓯᔪᓐᓇᕐᓂᐊᕐᒪᑕ 

ᐱᓕᕆᐊᑦ, ᐱᓕᕆᐊᖑᔭᕆᐊᓖᑦ, ᐱᔨᑦᑎᕈᑏᓪᓗ 

ᐱᕋᔭᒃᑕᐃᓕᒪᓂᕐᒧᑦ ᑐᕌᖓᔪᑦ ᐱᓂᕐᓗᒃᑕᕕᓃᑦ 

ᐃᑲᔪᖅᓱᖅᑕᐅᓂᖏᓐᓄᑦ, ᐊᒻᒪᓗ ᐊᖓᑐᕐᓗᒍ 

ᐃᓚᔮᕇᑦ ᓂᖓᖅᑕᐅᖃᑦᑕᕐᓂᖏᑕ ᐱᖁᔭᕐᔪᐊᖓ.  

 

ᑲᑎᒪᔨᕋᓛᑦ ᓵᖓᓐᓃᑦᑐᓂ ᒫᓐᓇᕈᓘᓚᐅᖅᑐᖅ 

ᒥᓂᔅᑕ ᐅᖃᓚᐅᖅᓯᒪᔪᖅ ᓄᓇᓕᓐᓂ 

ᐃᖅᑲᖅᑐᐃᕕᓐᓄᑦ ᐃᖅᑲᓇᐃᔭᖅᑏᑦ 

ᓄᑦᑎᖅᑕᐅᓂᐊᖅᑐᖅ Hᐋᒻᓚᒃᑯᓐᓂᑦ ᓄᑖᒧᑦ 

ᒐᕙᒪᒃᑯᓐᓄᑦ ᐃᓕᔭᐅᓗᑎᒃ ᐱᓕᕆᕝᕕᐊᑕ 

ᐃᓗᐊᓄᑦ. ᒥᓂᔅᑕ ᓇᓗᓇᐃᖅᓯᓚᐅᖅᓯᒪᔪᖅ ᑕᒪᓐᓇ 

ᓄᑦᑎᖅᑕᐅᓂᖅ ᐊᑐᖅᑕᐅᑉᐸᑦ ᑖᒃᑯᐊ 

ᐃᖅᑲᓇᐃᔭᖅᑏᑦ ᐱᔭᔅᓴᖅᑖᕆᓯᒪᔭᒥᓄᑦ 

ᓵᓐᖓᓂᖅᓴᐅᔪᓐᓇᕐᓂᐊᖅᑐᑦ ᐊᒻᒪᓗ 

ᐱᒋᐊᖅᑎᑦᑎᖃᑦᑕᕐᓗᑎᒃ ᐃᖅᑲᖅᑐᐃᕕᓕᕆᓂᕐᒧᑦ 

ᑐᕌᖓᔪᓂᑦ.  

 

ᑲᑎᒪᔨᕋᓛᑦ ᐅᖃᒃᑲᓐᓂᕈᒪᔪᑦ ᑕᒪᒃᑯᐊ ᐊᓯᔾᔨᕐᓃᑦ 

ᐊᑐᖅᑕᐅᔭᕆᐊᖃᕐᓗᑎᒃ ᐱᐅᓐᖏᑦᑐᓂᒃ 

ᓴᖅᑭᑦᑎᕕᐅᓂᐊᓐᖏᒻᒪᑕ ᓄᑦᑎᖅᑕᐅᓕᖅᑎᓪᓗᒋᑦ 

ᑖᒃᑯᐊ ᐃᖅᑲᓇᐃᔭᖅᑏᑦ, ᐃᓐᓄᐃᓯᒪᔪᑦ ᑖᒃᑯᓂᖓ 

ᐃᖅᑲᓇᐃᔮᓂᑦ. ᑲᑎᒪᔨᕋᓛᑦ ᓂᕆᐅᑉᐳᑦ 

ᐅᓂᒃᑳᕐᕕᐅᖃᑦᑕᕐᓂᐊᕐᓂᕐᒥᓂᑦ ᑕᒪᒃᑯᐊ 

ᓄᑦᑎᖅᑕᐅᓂᖏᑕ ᒥᔅᓴᓄᑦ. 

 

ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔪᑎᒃᑲ ᐱᔾᔪᑎᓖᑦ 

2017-18 ᑮᓇᐅᔭᑦ ᐊᑐᕈᒫᕐᓂᐊᖅᑐᓂᑦ, ᐊᒻᒪᓗ  

2017-2020 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ  

ᒪᓕᒐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᐃᖅᑲᐃᑎᒋᐊᒃᑲᓐᓂᒫᕈᒪᓪᓗᓯᓗ  

ᒪᓕᒐᓕᐅᖅᑎᐅᖃᑎᒋᔭᒃᑲ, ᒥᓂᔅᑕᐅᑉ ᐅᒃᑯᐃᕈᑎᖏᑦ 

ᐃᖅᑲᓇᐃᔭᕐᕕᖏᓐᓂᑦ ᑖᒃᑯᓇᓂ 

ᐊᐱᖅᓱᑎᒋᔫᓪᓗᐊᕐᓂᐊᕋᔅᓯᐅᒃ ᐊᐱᖅᑯᑎᖃᓕᕈᔅᓯ.  

 

ᐊᑎᖁᑎᖃᓐᖏᓐᓇᒪ, (ᑐᓵᔨᑎᒍᑦ)  

ᐊᑎᖁᑎᖃᓐᖏᓐᓇᒪ, ᑭᓱᑐᐃᓐᓇᕐᓄᑦ 

ᐅᖃᐅᓯᔅᓴᓄᑦ. ᑕᐃᒪ ᐅᑯᐊ ᒪᑉᐱᖅᑐᒐᖏᑎᒍᑦ 

ᕿᒥᕐᕈᓇᓐᓂᐊᓕᕋᑦᑎᒃᑯ, ᒪᓕᒐᓕᕆᔨᒃᑯᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᑦ ᐱᒋᐊᕈᑎᒍᓗ E-4.  

ᒪᓕᒐᓕᕆᔨᒃᑯᑦ ᐊᖓᔪᖅᑲᐅᑏᑦ, ᑐᑦᑕᕐᕖᑦ, ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ ᑖᒃᑯᐊᓗ 

ᑕᒫᓃᑦᑐᑦ. ᑖᓐᓇ ᐊᐱᖅᑯᑎᒋᔪᒪᓗᐊᖅᑕᕋ 

ᓯᕗᓪᓕᖅᐹᒥ ᑖᓐᓇ ᓂᕈᐊᖅᑕᐅᓯᒪᔪᖅ ᐅᖅᓱᖅᑑᒧᑦ 

ᐊᐱᖅᑯᑎᒋᖅᑲᐅᒻᒥᔭᖓ, ᑖᒃᑯᐊ ᑲᑎᒪᔩᑦ Legal 

Services Board ᐱᓗᐊᖅᑐᒥ ᐊᐅᓚᔪᓯᖏᓐᓄᑦ, 

ᒫᓐᓇ ᐅᓪᓗᒥ ᐊᑐᖅᑕᖏᑦ 

ᐋᖅᑭᒋᐊᕈᒥᓇᖅᑑᔮᕐᖓᑕ, ᐊᒻᒪᓗ ᐅᖃᖅᑲᐅᓪᓗᓂ 

ᑖᓐᓇ ᒥᓂᔅᑕᐅᔪᖅ ᓇᐅᒃᑰᕐᕕᖃᓗᐊᓐᖏᓐᓇᒥᒎᖅ, 

ᑕᐃᒫᒎᖅ ᒪᓕᒐᒃᑯᑦ ᑕᐃᒪᐃᒻᒪᑕ. ᑖᓐᓇ 

ᒥᓂᔅᑕᐅᔪᖃᐃ ᒪᑐᐃᖓᔪᓐᓇᖅᑲ ᑖᓐᓇ ᒪᓕᒐᖅ 

ᕿᒥᕐᕈᔪᓐᓇᖁᓪᓗᒍ, ᐋᖅᑭᒋᐊᕐᓗᒍ 

ᑐᕌᖓᔫᒥᓂᐊᕐᖓᑕ ᓄᓇᕗᑦᒥᐅᑕᓄᑦ? ᑖᓐᓇ 

ᓯᕗᓪᓕᖅᐹᒥ ᐊᐱᖅᑯᑎᒋᑲᐃᓐᓇᕈᒪᔭᕋ? ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒪᓕᒐᓕᕆᔨᒃᑯᑦ 

ᒥᓂᔅᑕᖓ, ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᒪᓕᒐᕐᓂᐊᓂᕐᒧᑦ ᐱᔨᑦᑎᕈᑏᑦ 

ᐱᖁᔭᕐᔪᐊᖓ ᐅᖃᐅᓯᕆᑉᐸᐅᒃ, ᐄ  

ᕿᒥᕐᕈᓇᒍᓐᓇᑦᑎᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

ᑖᒃᑯᐊᖏᓛᑦ ᑎᒥᐅᔪᑦ $11 ᒥᓕᐊᖑᓗᐊᕐᒥᒻᒪᑕ  

ᐊᖏᕆᐊᖃᕐᓂᐊᖅᑕᕗᑦ ᐊᑐᕐᓂᐊᖅᑕᖏᑦ. ᑕᐃᒫᒃ 

ᐊᑲᐅᓈᕐᔪᒥᓂᖅᓴᐅᔪᓐᓇᕋᓗᐊᕐᖓᑦ ᑐᕌᖓᔫᒥᓗᑎᒃ 

ᓄᓇᕗᒻᒧ ᑭᓐᖒᒪᔭᖏᓐᓄᑦ. ᑕᐃᒪ ᑖᓐᓇ 

ᒥᓂᔅᑕᐅᔪᖅ ᖃᖓᑭᐊᕐᖓᐃ ᐋᖅᑭᓱᖅᓯᒪᔪᓂᒃ  

ᐊᓚᒃᑲᐃᔪᓐᓇᓛᖅᑲ ᕿᒥᕐᕈᔪᓐᓇᑕᑦᑎᓐᓂ? 

ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒐᕙᒪᐅᓂᑦᑎᓐᓂ ᐊᒻᒪᓗ ᐱᖁᔭᒃᓴᑦ 

ᑕᒪᒃᑯᐊ ᑲᒪᒋᔭᒋᐊᓖᑦ ᐅᓄᖅᑐᐊᓘᒻᒪᑕ ᑕᒪᑐᒪᓂ 

ᒐᕙᒪᐅᑎᒡᓗᑕ ᕿᒥᕐᕈᓇᕈᓐᓇᖅᓯᔮᕙᓗᓐᖏᑕᕗᑦ. 

ᑕᐃᓐᓇ ᒪᓕᒐᕐᓂᑦ ᑐᑭᓯᓂᐊᕐᕕᒻᒧᑦ ᐱᖁᔭᕐᔪᐊᖅ. 

ᐃᒻᒪᖄ ᒐᕙᒪᐅᓂᐊᖅᑐᓄᑦ ᑖᒃᑯᐊ ᑲᒪᒋᔭᐅᓛᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᐅᑲᓕᖅ. 

 

ᐅᑲᓕᖅ: ᐄ, ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

ᑕᐃᒪᐃᓐᓂᐊᖅᑲᑦ ᑕᐃᒫᒃ 

ᐱᔭᕇᖅᓯᒪᔫᒥᔪᓐᓇᓛᖅᑲᖅᑲᐃ ᑭᖑᓂᑦᑎᓐᓄᑦ 

ᐅᓂᒃᑳᖅᓯᒪᔪᑦ ᐋᖅᑭᒋᐊᕈᑎᔅᓴᐅᒐᔭᖅᑐᓄᑦ 

ᑖᔅᓱᒧᖓ ᑎᒥᐅᔪᒧᑦ 

ᐱᒋᐊᖅᑕᐅᑦᑕᐅᑎᒋᔪᓐᓇᓛᕐᖓᑕ ᓯᕗᓂᑦᑎᐊᑦᑎᓐᓂ. 

ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᒋᐊᓚᐅᓐᖏᓂᑦᑎᓐᓂ ᓱᓕ  

ᕿᒥᕐᕈᓂᖅ ᑕᐃᒪ ᐅᖃᖅᑲᐅᒐᒪ ᒪᓕᒐᓕᒫᕗᑦ, 

ᐱᖁᔭᓕᒫᕗᑦ ᐃᓛᒃ ᖃᑯᑎᒃᑯᑦ 

ᕿᒥᕐᕈᔭᐅᖃᑦᑕᕆᐊᖃᕐᒪᑕᐃᓛᒃ ᑲᑎᒪᑐᐃᓐᓇᕐᓂᒃᑯᑦ 

ᐅᖃᐅᓯᕆᓯᒪᔭᕋᓗᐊᕗᑦ ᒪᑐᐃᖓᔪᓐᓇᖅᑐᒍᑦ 

ᕿᒥᕐᕈᓂᕐᒥᑦ ᑕᐃᒪ ᒪᓕᒐᓕᕆᔪᑦ ᐊᒻᒪᓗ 

ᐱᕕᖃᑦᑎᐊᓐᖏᓐᓂᕗᑦ ᒪᕐᕈᐊᖅᑎᑐᐃᓐᓇᕐᓗᑕ 

ᑲᑎᒪᕐᔪᐊᕐᓂᐊᕋᑦᑕ. ᑖᒃᑯᐊ  

ᐱᔭᕇᔭᕋᔭᓐᖏᑕᒃᓴᕆᖏᑦᑕᕗᑦ ᑖᒃᑯᐊ ᒐᕙᒪᒃᑯᑦ 

ᐃᒃᓯᕚᖅᑎᒡᓗᒋᑦ ᐊᒻᒪᓗ 

ᒐᕙᒪᒃᑲᓐᓂᐅᓛᖅᑐᓄᖅᑲᐃ  

ᐃᓱᒪᖅᓴᖅᓯᐅᔪᓐᓇᓛᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᐅᑲᓕᖅ. 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. ᑕᐃᒫᒃ 

ᐱᔪᓐᓇᔮᖏᑉᐸᑕ ᑕᐃᒫᒃ ᐊᑐᐃᓐᓇᕈᖅᓯᒪᔫᒥᔪᓂᑦ 

ᐋᖅᑭᔅᓱᐃᓯᒪᒍᓐᓇᓛᖅᑳᑦ ᑭᖑᓪᓕᕐᒥ 

ᒐᕙᒪᐅᓛᖅᑐᒧᑦ ᕿᒥᕐᕈᔭᐅᑦᑕᐅᑎᒋᔪᓐᓇᖅᓯᓛᕐᖓᑕ. 

ᑖᓐᓇ ᐊᐱᖅᑯᑎᒋᒃᑲᓐᓂᕈᒪᔭᕋ. ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑐ ᐅᑲᓕᖅ. ᒥᔅᑐ 

ᐲᑐᓴᓐ. ᐄᑯᓗᒃ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪ ᐅᖃᖃᑦᑕᖅᑲᐅᒐᒪ 

ᐱᒋᐊᕈᓐᓇᖅᑕᕗᑦ ᕿᒥᕐᕈᓂᖅ ᑖᓐᓇ ᒪᓕᒐᓕᕆᓂᕐᒧ 

ᐱᖁᔭ ᑕᐃᒫ ᐊᑯᓂᑲᓪᓛᕋᔭᕐᒪᑦ ᒫᓐᖓᑦ 

ᒪᓕᒐᓕᕆᔨᒃᑯᓐᓃᓐᖔᕐᓗᓂ ᒥᓂᔅᑑᓛᖅᑐᒧᑦ 

ᒪᓕᒐᓕᕆᓂᕐᒧᑦ ᑐᓂᕙᓪᓕᐊᓇᓱᓐᓂᐊᖅᑕᕗᑦ ᑖᓐᓇ 

ᐃᓱᒪᖅᓴᖅᓯᐅᕈᑕᐅᔪᓐᓇᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐊᑎᖁᑎᒃᑳ ᒪᓕᒃᖢᒋᑦ, ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. ᐅᓐᓄᓴᒃᑯ 

ᒥᓂᔅᑐ ᐃᖅᑲᓇᐃᔭᖅᑎᑎᓪᓗ.  

 

ᐅᑯᓄᖓ ᐊᐱᖅᓲᑎᒃᓴᖃᕈᒪᓪᓗᖓ 

ᑐᓐᖓᕕᖃᖅᖢᖓ E-4-ᒦᑦᑐᓂᒃ. ᐃᒃᑯᐊ 

ᐋᖅᑭᒋᐊᖅᓯᓯᒪᒐᔅᓯ ᓯᑎᐱᕆ 30, 2015 ᐊᒻᒪᓗ 

ᓯᑎᐱᕆ 30 2016-ᒧᑦ 

ᐃᖅᑲᓇᐃᔮᕆᔭᐅᔪᑦ ᓇᓗᓇᐃᒃᑯᖅᑕᖅᑕᐅᓯᒪᓂᖏᑦ 

ᐋᖅᑭᒋᐊᖅᓯᒪᒐᔅᓯᐅᒃ.  

 

ᑕᐃᒃᑯᐊ ᖃᓄᑭᐊᖑᓇᐃ ᐃᓄᒃᑎᑐᑦ ᑕᐃᔭᐅᓲᖅ 

Care of Professional ᑕᐃᒪᐃᑦᑐᓂᑦ 

ᐃᖅᑲᓇᐃᔮᖃᖅᑐᒡᒎ 73 ᐳᓴᒪᕆᒻᒥᒃ  

ᑎᑎᕋᖅᓯᒪᓂᖓ ᖃᑦᓰᓐᓇᕈᕆᐊᖅᑕᐅᓯᒪᖕᒪᑕ 258-

ᒥᑦ 68-ᒧᑦ. 

 

ᐊᒻᒪᓗ ᑖᒃᑯᐊ ᑖᓐᓇᐅᑎᓪᓗᒍ ᐱᓕᕆᕝᕕᒻᒥ 

ᐃᑲᔪᖅᑏᑦ ᐊᐅᓚᑦᑎᓂᕐᒧᑦ ᐅᓄᖅᓯᒋᐊᖅᓯᒪᓪᓗᑎᒃ 

500 ᐳᓴᓐ ᐅᖓᑖᓄᑦ. 33-ᖑᓚᐅᖅᑐᕕᓂᐅᓪᓗᑎᒃ 

ᐃᖅᑲᓇᐃᔮᕆᔭᐅᔪᑦ 200-ᓄᑦ. 

 

ᑕᒪᓐᓇ ᖃᓄᖅ ᑐᑭᖃᕐᒪᖔᑦ 

ᐅᓂᒃᑲᐅᑎᒃᑲᓐᓂᐊᕐᔪᒍᓐᓇᕈᕕᖓ ᖃᓄᕐᓗ ᑭᓱᒥᑦ 

ᐱᔾᔪᑎᖃᖅᖢᓂ ᑖᒃᑯᐊ ᑎᑎᕋᖅᓯᒪᓂᖏᑦ 

ᐊᓯᔾᔨᖅᑕᐅᓚᐅᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑐᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᖁᔭᓐᓇᒦᓪᓗ ᒥᔅᑕ ᐃᓄᒃ ᐊᐱᕆᒻᒪᑦ 

ᑖᒃᑯᐊ ᐊᓯᔾᔨᖅᑕᐅᓚᐅᒻᒪᑕ ᑎᒍᔭᐅᓯᒪᔪᓕᕆᔨᔾᔪᐊᑦ 

ᑕᕝᕙᓐᖓᑦ ᐱᓕᕆᓕᒻᒪᒃᓴᓂᖅ ᒪᐅᖓ 

ᐊᒡᓚᒡᕕᓕᕆᓂᒻᒧᑦ ᑖᒃᑯᐊ ᑮᓇᐅᔭᓕᕆᔨᒃᑯᓐᓂ 

ᑎᓕᔭᐅᓪᓗᑎᒃ ᑎᓕᐅᖅᑕᐅᓪᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᐊᒻᒪ ᐊᐱᖅᑯᑎᒋᔪᒪᔭᕋ, 

ᑕᐃᒪᐃᓕᐅᕐᓂᕆᔭᓯ, ᑖᒃᑯᓂᖓ ᑎᑎᕋᖅᓯᒪᓂᖏᓐᓂ  

ᐋᖅᑭᒋᐊᖅᑎᑦᑎᔾᔪᑎᒋᔭᔅᓯ, 

ᑮᓇᐅᔭᓕᐅᓐᓂᐅᖃᑦᑕᖅᑐᓄᑦ ᐅᕝᕙᓘᓐᓃᑦ  

ᐃᖅᑲᓇᐃᔭᖅᑏᑦ ᐃᑲᔫᓯᐊᕐᓂᕆᖃᑦᑕᖅᑕᖏᓂᒃ 

ᐊᒃᑐᐃᓂᖃᓚᐅᖅᐹᑦ? ᖃᓄᕐᓗ 

ᐊᒃᑐᐃᓂᖃᓚᐅᖅᐸᑕ ᖃᓄᑎᒋ 

ᐊᒃᑐᐃᓂᖃᓚᐅᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒃᑐᐃᓂᖃᓚᐅᓐᖏᑦᑐᐃᑦ 

ᑮᓇᐅᔭᒃᓵᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᐊᒻᒪᓗ ᐊᐱᖅᑯᑎᒐ, ᑖᒃᑯᐊ 

ᐊᖅᑭᒋᐊᓚᐅᖅᑕᓯ ᑎᑎᖅᑲᑎᒍᑦ Reclassification  

ᐋᖅᑭᒋᐊᓚᐅᖅᑕᓯ, ᑕᐃᔅᓱᒪ ᐃᓛᒃ,  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐱᓕᕆᐊᒃᓴᐃᑦ ᐊᖅᑭᒃᓱᕆᐊᓚᐅᖅᑕᓯ 

ᑎᑎᖅᑲᑎᒍᑦ. ᑕᐃᔅᓱᒪᓂ ᖃᔅᓯᑦ 

ᐃᖅᑲᓇᐃᔭᕐᕕᐅᓚᐅᖅᐸᑦ ᐊᒻᒪᓗ ᖃᔅᓯᑦ 

ᐃᓄᖃᓚᐅᓐᖏᓚᑦ? ᐅᓪᓗᒥᖃᐃ ᑖᔅᓱᒥᖓ 

ᑭᐅᔪᓐᓇᖅᐱᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᕕᖃᖅᑎᑲᐃᓐᓇᕈᕕᖓ, ᑖᒃᑯᐊ 

ᑮᓇᐅᔭᓕᕆᓂᒻᒧᑦ ᐊᐅᓚᑦᑎᔨᕗᑦ ᒫᓐᓇ ᕿᓂᒻᒪᑦ 

ᑖᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᕿᓂᕐᓂᖓᓂ, ᐆᒥᖓ ᐊᐱᕆᒃᑲᓐᓂᓚᐅᑲᒡᓚᖓ, 

ᑭᐅᔪᓐᓇᕐᓂᕈᔅᓯᐅᒃ. ᑖᒃᑯᐊ ᐃᖅᑲᓇᐃᔭᖅᑐᑦ 

ᐃᖅᑲᓇᐃᔮᖏᑕ ᐃᒪᐃᑦᑑᓂᖏᑦ 

ᑎᑎᕋᕆᐊᖅᑕᐅᓯᒪᑎᓪᓗᒋᑦ 

ᐊᔪᐃᓐᓇᕆᐊᓪᓚᒃᓯᒪᔪᖃᓚᐅᖅᐹ? Appeal-

ᑕᖃᓚᐅᖅᐸ, ᖁᕕᐊᓱᒍᓐᓃᖅᑐᓂᒡᓘᓐᓃᑦ 

ᐃᖅᑲᓇᐃᔮᖓ ᐃᒪᐃᑦᑑᓂᕋᖅᑕᐅᓚᐅᖅᑎᓪᓗᒍ, 

ᐃᒪᐃᑦᑑᓕᕐᓂᕋᖅᑕᐅᖕᒪᑦ. ᑕᐃᒪᐃᑦᑐᖅᑕᖃᓚᐅᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᔭᖃᓐᖏᑦᑐᒍᑦ 

ᓈᒻᒪᒃᓴᖏᑦᑐᖃᓚᐅᕐᒪᖔᑦ ᑖᒃᑯᐊ 

ᐊᓯᔾᔨᕆᐊᖅᑕᐅᓚᐅᖅᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᓂᕐᒪᑦ ᓱᓕ, 

ᐊᐱᖅᓱᒃᑲᓐᓂᓚᐅᑲᒡᓚᖔ ᕿᓂᕐᓂᖓᓂ.  

 

ᑕᕝᕙᓂᑦᑕᐅᖅ ᑎᑎᕋᖅᓯᒪᔪᓂ, ᓯᑎᐱᕆ 30, 2015 

ᑎᑭᖦᖢᒍ ᓯᑎᐱᕆ 30, 2016. ᐱᓕᕆᕝᕕᔅᓯᓐᓂ 

ᐱᓕᕆᐊᒃᓴᐃᑦ ᐃᖅᑲᓇᐃᔮᒃᓴᐃᑦ ᐃᖃᓗᖕᓃᑦᑐᑦ  

ᖃᔅᓰᓐᓇᕈᕆᐊᓚᐅᖕᒪᑕ 22.4 ᐳᓴᓐᑎᒥᒃ. ᑖᒃᑯᐊ 

98-ᖑᓚᐅᖅᖢᑎᒃ, 120-ᒧᑦ ᐊᒻᒪ ᓄᓇᓕᖕᓃᑦᑐᑦ 

ᐊᓯᖏᓐᓂ ᐱᑕᖃᐅᕐᒪᑦ, ᐅᑯᐊ ᐃᖅᑲᓇᐃᔮᒃᓴᐃᑦ  

ᐃᖃᓗᖕᓂ ᓄᓇᓕᖕᓄᑦ ᓯᐅᒻᒪᒃᑎᖅᑕᐅᓐᓂᖅᐸᑕ, 

ᖃᔅᓯᑦ ᐃᓄᖃᓚᐅᖅᐸᑦ ᓯᐊᒻᒪᒃᑎᖅᑕᐅᔪᑦ 

ᓄᓇᓕᖕᓄᐊᖅᑐᑦ ᐃᖅᑲᓇᐃᔮᒃᓴᐃᑦ? ᖁᔭᓐᓇᒦᒃ, 

ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᔅᑕ ᐃᓄᒃ ᐊᐱᕆᖕᒪᑦ, 

ᖃᐅᔨᒪᔭᖃᓐᖏᑦᑐᖓ ᓄᒃᑎᕆᔪᖃᓚᐅᕐᒪᖔᑦ 

ᐃᖃᓗᖕᓂ ᐊᓯᖏᓐᓄᑦ ᓄᓇᓕᖕᓄᑦ. 

ᑐᑭᓯᓂᕐᓗᖏᒃᑯᒃᑯ ᐊᐱᖅᑯᑎᖓ, ᑕᐃᒪ ᑖᒃᑯᓄᖓ 

ᓄᒃᑎᕆᓂᐊᕈᑦᑕ, ᑕᐃᒪ ᒪᓕᒐᓕᕆᔨᒃᑯᑦ 

ᑮᓇᐅᔭᓕᕆᔨᒃᑯᓐᓄᑦ ᑐᓂᓯᒐᔭᖅᐳᑦ. ᑖᒃᑯᐊ 

ᓯᐊᒻᒪᒃᑎᑕᐅᓯᒪᔪᑦ ᕿᒥᕐᕈᐊᖅᑕᐅᓗᑎᑦ ᓄᓇᓕᖕᓄᑦ. 

ᑕᐃᒪᓕ ᓄᒃᑎᕆᓂᐊᕈᕕᑦ ᐃᖅᑲᓇᐃᔮᓂᒃ 

ᓴᐃᒻᒪᖅᑎᕆᕕᐅᓯᒪᔪᓂᒃ ᓇᓕᒧᓪᓗᐊᖅᑕᖏᓐᓂᒃ 

ᐅᑎᖅᑎᖔᕆᐊᖃᓕᕋᔭᕐᒥᔪᑦ. ᖃᐅᔨᒪᔭᖃᓐᖏᑦᑐᖓ 

ᒪᓕᒐᓕᕆᔨᒃᑯᓐᓂ ᓄᒃᑎᕆᔪᖃᕐᓂᕐᒪᖔᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᔭᐅᑦᑎᑐᐃᓐᓇᓕᖅᐳᖓ ᑕᐃᔅᓱᒧᖓ 

ᕿᓂᖅᑕᐅᖅᑲᐅᔪᒧᑦ. ᑭᐅᔪᓐᓇᖅᓯᕕᓯᐅᒃ? 

ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨ  

ᐅᖃᖅᑐᖅ 80 ᐳᓴᓐ ᑕᐃᒃᑯᐊ ᐃᓐᓄᒃᓯᒪᔪᕕᓃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᑕᐃᒫᖅᐲᑦ? ᒪ’ᓇᓪᓗᐊᕕᒃ. 

(ᑐᓵᔨᑎᒍᑦ) ᒪᓕᒐᓕᕆᔨᒃᑯᓐᓃᑦᑐᒍᑦ.  

ᐊᖓᔪᖅᑲᐅᑎᒃᑯᕕᒃ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᓐᖓᓱᒋᓂᓛᒃ 

ᒥᓂᔅᑕ ᐲᑕᓴᓐ.  

 

ᒥᔅᑕ ᐃᓄᒃ ᐊᐱᖅᓱᑲᐃᓐᓇᑎᓪᓗᒍ ᑕᐃᒃᑯᐊ 

ᐃᖅᑲᓇᐃᔮᑦ ᑎᑎᕋᖅᓯᒪᓂᖏᑦ 

ᐊᓯᔾᔨᑐᖅᑕᐅᖃᑦᑕᓚᐅᕐᒪᑕᒎᖅ ᐊᒻᒪᓗ ᐅᖃᖅᑲᐅᒻᒪᑦ 

ᒥᓂᔅᑕ ᑮᓇᐅᔭᖅᑖᕆᖃᑦᑕᖅᑕᖏᑦ 

ᑮᓇᐅᔭᓕᐊᖏᒡᒎᖅ ᓱᕐᕋᑦᑐᖃᓚᐅᓐᖏᑦᑐᖅ ᑭᓯᐊᓂ 

ᐱᕚᓪᓕᕈᑎᑦᓯᓐᓂ ᓲᕐᓗ ᐃᑲᔫᓯᐊᓂᒃ 

ᐅᖃᐅᓯᖃᖅᑲᐅᒥᒻᒪᑦ. ᑖᒃᑯᐊᖃᐃ ᓱᕐᕋᓚᐅᖅᑳᑦ 

ᐃᖅᑲᓇᐃᔭᖅᑏᑦ ᐱᕚᓪᓕᕈᑎᒋᕙᑦᑕᖏᑦ? 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᔅᑕ ᔪᐊᓇᓯ ᐊᐱᕆᖕᒪᑦ. 

ᑮᓇᐅᔾᔭᒃᓵᖏᑦ ᐃᑲᔫᓯᐊᖏᓪᓗ 

ᐊᔾᔨᒌᑐᐃᓐᓇᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ 

ᑐᑭᓯᓇᖅᓯᕐᒪᑦ. ᑕᐃᒪᑦᑕᐅᖅ ᐋᒌᓯ 25-ᖑᑎᓪᓗᒍ, 

2016-ᒥ, ᐱᓕᕆᕕᒋᔭᓯ ᑐᓴᕋᑦᓴᓕᐅᕐᓂᓚᐅᕐᒪᑕ 

ᒐᕙᒪᒃᑯᒡᒎᖅ ᑐᓴᖅᐸᓪᓕᐊᖃᑦᑕᕈᒪᓚᐅᕐᒪᑕ  

ᑭᒃᑯᑐᐃᓐᓇᕐᓂᒃ. ᑖᓐᓇ ᓄᑖᕐᒥ 

ᓄᓇᕗᒻᒦᖔᖅᓯᒪᓪᓚᑦᑖᖅᑐᒥ 

ᐊᓄᓪᓚᑦᓰᕕᓕᕆᓂᕐᒧᑦ ᐱᖁᔭᕐᒥ ᑖᓐᓇ ᐅᑭᐊᑦᓵᒥ 

2016-ᖑᑎᓪᓗᒍ ᐊᑐᖅᑕᐅᓚᖓᓚᐅᖅᑐᖅ. 

ᐅᖃᕈᓐᓇᖅᑭᖃᐃ ᓇᓪᓕᐊᓄᑦ ᓄᓇᓕᓃᓚᐅᕐᒪᖔᑦᑕ 

ᐊᒻᒪ ᑭᓱᓂᑦ ᖃᐅᔨᓚᐅᖅᑭᓯ ᑕᐃᑰᓇ 

ᑐᓴᕆᐊᕋᓱᐊᖅᑎᓪᓗᓯ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᖃᑎᒌᖕᓂᖅ ᓄᓇᓕᖕᓂ, 

ᐃᖃᓗᒃᑑᑦᑎᐊᖅ, ᖁᕐᓗᖅᑑᖅ, ᑭᓐᖓᐃᑦ, 

ᑲᖏᖅᖠᓂᖅ  

ᐊᒻᒪ ᐃᖃᓗᖕᓂ. ᑖᒃᑯᐊ ᓯᕗᓪᓕᖅᐹᑦ ᐅᓪᓗᒥ 

ᐋᖅᑭᑎᐊᖅᓯᒪᓚᐅᓐᖏᒻᒪᑕ ᐊᓯᐊᒍᑦ 

ᓄᒃᑎᖔᓚᐅᖅᑐᖅ ᑲᔪᓯᑦᑎᐊᓚᐅᖅᑐᑦ 

ᑐᓴᕐᕕᖃᑦᑎᐊᖅᖢᑕᓗ.  

 

ᑕᐃᒃᑯᐊ ᖃᐅᔨᒋᐊᕐᕕᒋᔭᔅᓯ ᐊᑐᓕᖁᔨᓚᐅᖅᖢᑎᒡᓗ 

ᐃᓄᖕᓄᑦ ᑐᕌᖓᓪᓚᑖᖅᖢᓂᒃ ᐱᓕᕆᖁᔨᓪᓗᑎᑦ 

ᐱᓕᕆᖃᑦᑕᖁᔨᔪᑦ ᑎᒍᔭᐅᓯᒪᔪᓂᑦ 

ᐅᖃᓪᓚᐅᑎᖃᑦᑕᕐᓗᑎᒃ ᐃᓐᓇᕐᓂᒃ 

ᐃᓚᐅᒃᑲᓐᓂᖁᔨᓪᓗᑎᑦ ᐊᒻᒪᓗ ᑖᒃᑯᐊᓗ 

ᐊᓂᓯᒪᓕᖅᑎᓪᓗᒋᑦ 

ᐸᖅᑭᔭᐅᓂᖅᓴᐅᔭᕆᐊᖃᕐᓂᐊᖅᑐᓂᑦ ᓄᓇᓕᖕᓄᑦ 

ᓄᓇᒥᖕᓄᑦ ᐅᑎᖅᓯᒪᓕᕌᖓᑕ ᑎᒍᔭᐅᓯᒪᕝᕕᖕᒥ.  

 

ᑖᒃᑯᐊ ᐱᖁᔭᕐᓂ ᐊᓯᔾᔨᕆᐊᕈᑎᕗᑦ 

ᐊᓯᔾᔨᕆᐊᕈᓐᓇᓚᐅᖅᑕᕗᑦ. ᑖᓐᓇ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖓ ᖃᐅᒃᐸᒧᑦ ᐋᖅᑭᒃᓯᒪᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᓗ, ᑕᐃᒃᑯᐊ 

ᓄᓇᓕᓐᓂ ᑐᓴᖃᑦᑕᓚᐅᖅᑕᓯ 

ᐅᓂᒃᑳᓕᐊᕆᔭᐅᓛᕆᕚᑦ? ᐅᓪᓗᒥ ᑐᓵᖅᑲᐅᒐᑦᑎᒍᑦ  

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᑦ ᒪᓕᒐᒻᒥᒃ 

ᐊᖅᑭᑦᓱᐃᕙᓪᓕᐊᑎᓪᓗᒋᑦ ᑐᓴᖅᐸᓪᓕᐊᓚᐅᖅᑕᒥᓂᒃ 

ᐅᓂᒃᑳᓕᐅᖅᓯᒪᔭᒥᓂᒃ ᓴᖅᑮᖃᐅᒻᒪᑦ. 

ᑕᐃᒪᐃᓛᕆᕕᓰ ᑕᑦᓱᒧᖓ ᐊᓄᓪᓚᑦᓰᕕᓕᕆᓂᒻᒧᑦ? 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᓂᔅᑕᐅᖃᑎᓐᓄᑦ, ᒥᓂᔅᑕᐅᖃᑎᒃᑲ 

ᑕᒪᑐᒥᖓ ᐅᖃᖃᑎᒋᖅᑳᓚᐅᕐᓗᒋᑦ  

ᑭᐅᔪᒪᒐᔭᖅᑐᖓ. ᐃᓚᖏᑦ ᑲᓐᖑᓇᕈᔪᖕᒪᑕ. ᐊᒻᒪ  

ᐊᑎᓐᓂᒃ ᑕᐃᒍᐃᖃᑦᑕᕆᐊᖃᖅᖢᑕᓗ  

ᑕᖅᑲᒃᑯᓄᖓ ᑭᒃᑯᑐᐃᓐᓇᕐᓄᑦ 

ᑐᓴᖅᑕᐅᔭᕆᐊᖃᓐᖏᑦᑐᓂᒃ. ᑖᓐᓇ 

ᐃᓱᒪᒃᓴᖅᓯᐅᕈᑎᒋᓂᐊᕐᕋᑦᑎᒍᑦ 

ᑎᒍᑐᐃᓐᓇᑲᐃᓐᓇᕈᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ 

 

ᔪᐊᓇᓯ: ᖁᔭᓐᓇᒦᒃ. ᓂᕆᐅᒋᑐᐃᓐᓇᓐᓂᐊᖅᐸᕗᑦ 

ᑕᐃᒃᑯᖓ ᐅᐸᒍᑎᓯᒪᔪᓐᓇᓚᐅᖏᓐᓇᑦᑕ ᑕᒪᒃᑯᐊ 

ᑐᓴᕆᐊᕝᕕᐅᒐᓱᐊᖅᑎᓪᓗᒋᑦ ᓄᓇᓖᑦ, ᑭᓯᐊᓂ 

ᐅᓂᒃᑳᖅᑕᐅᓯᒪᑉᐸᑕ ᑐᑭᓯᒋᐊᒃᑲᓐᓂᕈᒥᓇᕋᔭᖅᑐᖅ. 

ᒫᓂ ᒪᓕᒐᓕᐅᕝᕕᑦᑎᓐᓂ ᑐᑭᓯᓇᓱᐊᕈᒪᖃᑦᑕᕋᑦᑕ 

ᑲᔪᓯᕙᓪᓕᐊᑎᓪᓗᒋᑦ ᑕᒪᒃᑯᐊ ᒪᓕᒐᐃᑦ. ᑖᓐᓇ 

ᐅᖃᐅᓯᑐᐃᓐᓇᖅ.  

 

ᐊᓯᐊᓅᕐᒥᓗᖓ. ᐊᑐᕝᕙ 29-ᖑᑎᓪᓗᒍ, 2015 

ᑭᐅᔾᔪᑎᓂᒃ ᐅᓂᒃᑳᓕᐅᖅᑐᖃᓚᐅᖅᑎᓪᓗᒍ 

ᑲᑎᒪᔨᕋᓛᓂᒃ, ᒐᕙᒪᐅᑉ ᐊᐅᓚᔾᔪᑎᖏᓂᒃ ᐊᒻᒪᓗ 

ᑮᓇᐅᔭᖅᑐᕈᑎᔅᓴᓂᑦᑕᐅᖅ ᖃᐅᔨᓴᖅᑎᖏᓐᓂᒃ, 

ᐱᔾᔪᑎᖃᖅᑎᓪᓗᒋᑦ ᑭᒡᓕᓯᓂᐊᖅᑎᐅᑉ ᑲᓇᑕᐅᑉ 

ᑭᒡᓕᓯᓂᐊᖅᑎᔾᔪᐊᖓᑦ ᐅᓂᒃᑳᓕᐅᓚᐅᖅᓯᒪᒻᒪᑦ 

2015-ᖑᑎᓪᓗᒍ ᑕᕝᕗᖓ ᒪᓕᒐᓕᐅᕝᕕᑦᑎᓐᓄᑦ. 

ᐃᖅᑲᖅᑐᐃᕕᓕᕆᓂᖅ, ᐋᒡᒐ, ᑎᒍᔭᐅᒪᔪᓕᕆᓂᖅ 

ᐱᔾᔪᑎᒋᓪᓗᓂᐅᒃ ᐊᒻᒪᓗ ᒐᕙᒪᒃᑯᑦ 

ᐅᖃᓚᐅᖅᓯᒪᒻᒪᑕ  

ᓄᑖᓂᒃ ᒪᓕᒐᓂᒃ ᓴᖅᑮᓛᓐᓂᐊᓐᓂᕋᖅᓱᑎᒃ 

ᐅᐱᕐᖔᖑᑎᓪᓗᒍ. ᑖᓐᓇ ᓇᒻᒪᓈᖅᓯᒪᕚ ᓄᑖᒥᒃ  

ᓴᖅᑭᑦᓯᒐᓱᐊᓐᓂᐊᓐᓂᕆᓯᒪᔭᓯ ᒪᓕᒐᒻᒥᒃ 

ᐅᐱᕐᖔᖑᓂᐊᖅᑐᖅ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᑦᑎᐊᕈᒃᑯ ᒥᔅᑕ ᔪᐊᓇᓯ, 

ᐅᖃᐅᓯᖃᖅᐸᓪᓕᐊᔪᖅ ᐃᖅᑲᓇᐃᔭᖅᑎᓂᒃ 

ᐅᖓᑕᐅᔾᔨᖃᑦᑕᓐᓂᖏᓂᒃ ᐃᑲᕐᕋᖏᓂᒃ 

ᑎᒍᔭᐅᒪᔪᓕᕆᔨᒃᑯᓐᓃ? ᑖᔅᓱᒥᖓ 

ᐊᐱᖅᑯᑎᖃᕋᑖᖅᐲᑦ? ᐊᑏ 

ᓇᓗᓇᐃᑦᑎᐊᕆᐊᒃᑲᓐᓂᕈᓐᓇᖅᐱᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐋᒡᒐ, ᑕᐃᓐᓇ  

ᑭᐅᔾᔪᑏᑦ ᑲᑎᒪᔨᕋᓛᓃᓐᖓᖅᓯᒪᔪᑦ ᐅᑯᐊ 

(ᑐᓵᔨᑎᒍᑦ) ᑲᑎᒪᔨᕋᓛᖑᔪᓂ ᓇᐅᑦᑎᖅᑐᖅᑎᐅᔪᓂᒃ 

ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᒥᓂᖏᓐᓄᓪᓗ ᕿᒥᕐᕈᔪᖕᒪᑕ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᔾᔪᐊᖓᑕ 2015 

ᐅᓂᒃᑳᓕᐊᒥᓂᖏᓐᓂᒃ ᒪᓕᒐᓕᐅᕐᕕᖕᒧᑦ 

ᑎᒍᔭᐅᒪᔪᓕᕆᕖᑦ ᐱᓪᓗᒋᑦ. ᐅᖃᐅᓯᖃᖅᓯᒪᖕᒪᑦ 

ᓴᖅᑮᓂᐊᕐᓂᕋᔅᓯ ᓄᑖᓂᒃ ᒪᓕᒐᕐᓂᒃ 

ᑎᒍᔭᐅᒪᔪᓕᕆᓂᕐᒧᑦ ᑐᕌᖓᔪᓂᒃ ᒫᓐᓇ ᐅᐱᕐᖔᖅ 

ᓴᖅᑭᓛᓪᓗᓯᐅᒃ. ᓱᓕ ᑖᓐᓇ ᑕᐃᒪᐃᓕᖓᕚ? 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᔪᐊᓇᓯ 

ᓇᓗᓇᐅᖅᓯᑎᐊᕐᖓᑦ. ᐄ, ᑖᓐᓇ 

ᑭᖑᕙᖅᓯᒪᓐᖏᑦᑐᖅ ᓯᕗᓪᓕᖅᐹᖓᓂ 

ᐅᖃᓕᒫᖅᑕᐅᓂᖓᓂ ᐅᖃᓕᒫᖅᑕᐅᓛᕐᖓᑦ 

ᖃᐅᔨᒃᑲᐃᓚᐅᖅᑐᖓ ᐊᒻᒪ ᖃᐅᑉᐸᑦ ᓴᖅᑭᓛᓪᓗᒍ 

ᐱᒋᐊᓪᓚᕆᓛᓕᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᖁᔭᓐᓇᒦᑦᑕᐅᖅ ᓇᓗᓇᐃᖅᓯᑦᑎᐊᕐᖓᑦ ᒥᓂᔅᑕ.  

ᓅᒋᐊᓪᓗᖓ ᐊᓯᐊᓄᑦ. ᐱᓕᕆᕕᓯ ᑕᐃᒪ 378-ᓂ 

ᐃᖅᑲᓇᐃᔮᖁᑎᖃᕐᖓᑦ ᐊᒻᒪ ᐱᓕᕆᐊᔅᓴᓄᑦ 

ᐸᓐᓇᐅᑎᓯ ᑕᑯᓪᓗᒍ, ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᒻᒧᑦ ᐸᓐᓇᐅᑎᓯ, ᒪᑉᐱᒐᖓ 

64, 65-ᒦᑦᑐᖅ ᑕᕝᕙᓂ ᑕᑯᒐᒪ.  

 

ᐊᑦᑑᑉᐱᕆ 2015-ᖑᑎᓪᓗᒍ ᐃᖅᑲᓇᐃᔭᖅᑎᒎᖅ 

ᐱᔭᕇᑦᑎᐊᕐᓂᕐᖓᑦ ᓯᕗᓕᖅᑎᔅᓴᕈᕆᐅᖅᓴᓂᕐᒥᑦ. 

ᑕᐃᒫᓪᓗ ᐊᐅᓚᑦᑎᔨᐅᓕᖅᑐᓂ ᐃᓄᑦᑎᑐᑦ, 

ᐃᓄᑦᑎᑐᑦ ᑐᑭᑖᖅᑎᑦᑎᔨᐅᓂᕐᒥᑦ 

ᒪᓕᒐᓕᕆᔨᒃᑯᓐᓄᑦ.  

 

ᒪᑉᐱᒐᖓᓂ 64-ᒥ ᑕᐃᑲᓂᒎᖅ ᓰᑏᑉᐱᕆ 30, 

2016, 92-ᖑᓐᓂᕐᖓᑕ ᐃᖅᑲᓇᐃᔮᑦ 

ᐃᓐᓄᑦᑕᐅᓯᒪᓐᖏᑦᑐᑦ ᐃᕝᕕᑦ ᐱᓕᕆᕕᖓᓂ. 

ᒥᓂᔅᑕ ᐅᖃᕈᓐᓇᖅᑳ  

ᑕᐃᒃᑯᐊ 92 ᑕᑯᓐᓈᖅᑐᒋᑦ ᐃᖅᑲᓇᐃᔮᑦ ᑕᐃᒃᑯᐊ 

ᐃᓄᑦᑎᑐᑦ ᐅᖃᕈᓐᓇᕐᓂᖅᑕᖃᕆᐊᖃᖅᑳᑦ 

ᐃᖅᑲᓇᐃᔮᑦ? ᐊᒻᒪ ᐃᓄᑦᑎᑐᑦ 

ᐊᔪᓐᖏᓐᓂᖃᕆᐊᖃᖅᑳᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ. 

 

ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᔪᐊᓇᓯ 

ᐊᐱᕆᒻᒪᑦ. ᑖᓐᓇ ᒫᓐᓇ ᐅᕙᖓ ᓵᖓᓃᖏᒻᒪᑦ 

ᒫᓐᓇ. ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᒥᓂᔅᑑ 

ᐊᖏᕈᓐᓇᖅᑳ ᑐᑭᓯᑎᑦᑎᒋᐊᒃᑲᓐᓂᓛᕐᓂᐊᕐᓂᕋᕐᓗᓂ 

ᐅᐊᑦᑎᐊᕈᒃᑲᓐᓂᖃᐃ ᐅᕙᓂ ᐃᔅᓯᕙᒌᕈᑦᑕᓘᓐᓃᑦ 

ᐅᕝᕙᓘᓐᓃᑦ ᐅᑭᐅᒃᑯᑦ ᐃᔅᓯᕙᓂᖅ 

ᐃᓱᓕᓚᐅᓐᖏᓐᓂᖓᓂ ᐅᐱᕐᖔᒃᑯᓪᓘᓐᓃᑦ 

ᑲᑎᒪᕕᔾᔪᐊᓚᐅᓐᖏᓂᑦᑎᓐᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ. 

 

ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪᐃᒍᓐᓇᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖁᔭᓐᓇᒦᖅᑲᕋ. ᑕᕝᕙᓂ ᐃᓄᓐᓂᑦ 

ᐃᖅᑲᓇᐃᔭᖅᑎᑦᑎᓂᕐᒧ ᓇᓗᓇᐃᖅᑐᐃᒍᑎᓯᓐᓂ 

ᒪᑉᐱᒐᖓ 64-ᒥ, 8 ᐃᖅᑲᓇᐃᔮᖑᔫᔮᕐᖓᑕ 

ᐃᓐᓄᒐᓱᓛᖅᑕᓯᒎᖅ ᐃᓄᓐᓂᑦ ᐊᔪᓐᖏᑦᑐᓂᑦ 

ᐃᖅᑲᓇᐃᔮᒧᑦ ᐊᒻᒪ 7 ᐊᓪᓚᕕᓕᕆᔨᐅᒐᔭᖅᑐᑎᑦ, 

ᐊᓪᓚᕕᒻᒥᐅᑕᐅᒐᔭᖅᑐᑎᑦ.  

 

ᐃᓚᓕᐅᔾᔨᒍᓐᓇᖅᑮᑦ ᐃᖅᑲᓇᐃᔮᓂᑦ ᐃᓄᑦᑎᑐᑦ 

ᐊᔪᓐᖏᑦᑎᐊᕆᐊᓕᓐᓂᑦ? ᒥᓂᔅᑐᓕ 

ᓴᖅᑮᖁᓇᑦᑕᕋᓗᐊᖅᑯᖅ ᐃᖅᑲᓇᐃᔮᓂ 

ᐃᒪᐃᑦᑐᓕᕆᔨᐅᒐᔭᖅᑐᓂ ᑭᓱᐃᓐᓇ 

ᐊᑎᕆᓲᕋᓗᐊᖓᑭᐊᖅ ᐃᖅᑲᕈᓐᓇᖏᓐᓇᒃᑯ.  

ᓄᓇᑖᖃᑕᐅᓯᒪᔪᓄᑦ ᑐᕌᖓᓪᓗᐊᓪᓚᕆᑦᑐᓂᑦ 

ᓄᓇᑖᖃᑕᐅᓯᒪᔪᑐᐊᓄᑦ ᐱᒐᓱᐊᖅᑕᐅᒍᓐᓇᕐᓗᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅ. ᒥᔅᑕ 

ᐲᑕᓴᓐ. 
 

ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᑦᒃ, 

ᐃᒃᓯᕙᐅᑖᖅ. ᐄ, ᑕᐃᒪᐃᒍᓐᓇᓪᓚᕆᑦᑐᒍ. 

ᖁᔭᓐᓇᒦᒃ, ᐃᒃᓯᕙᐅᑖ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᕆᔨᒃᑯᑦ ᐊᖓᔪᖅᑳᖃᕐᕕᖓ ᐊᑎᖁᑎᒃᑲ 

ᒪᓕᓪᓗᒋᑦ, ᒥᔅᑕ ᐋᖁᐊᖅ. 
 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑐ ᐃᖅᑲᓇᐃᔭᖅᑎᑎᓪᓗ.  
 

ᓅᕖᑉᐱᕆ 8-ᖑᑎᓪᓗᒍ, 2016 ᒪᓕᒐᓕᐅᕐᕕᒻᒧᑦ 

ᓴᖅᑮᓚᐅᖅᓯᒪᒐᕕᑦ ᒪᓕᒐᓕᕆᔨᒃᑯᑦ ᑲᑎᒪᔨᖏᑕ 

ᐅᓂᒃᑳᓕᐊᒥᓂᖏᓐᓂ 2015-2016 ᐊᕐᕌᒍᖓᓂ 

ᑕᐃᑲᓂ ᐊᕐᕌᒍᑕᒫᖅᓯᐅᑎᖏᓐᓂ 

ᐅᓂᒃᑳᓕᐊᒥᓂᖏᓐᓂ. ᑲᑎᒪᔩᑦ ᐅᖃᖅᓯᒪᒻᒪᑕ, 

ᐅᖃᓕᒫᕐᓗᒋᑦ: ᑮᓇᐅᔭᖃᖅᑐᑕ $11.8-ᒥᓕᐊᑖᓚᓂᑦ 

ᑖᒃᑯᐊ ᒪᓕᒐᓕᕆᓂᕐᒧᑦ ᐱᔨᑦᑎᕋᖅᑏᑦ ᑲᑎᒪᔨᖏᑦ 

ᐊᒥᐊᒃᑯᓂᕐᖓᑕᒎᖅ $73,000-ᑐᐃᓐᓇᕐᓂᑦ. ᑖᓐᓇ 

1 ᐳᓴᖑᓐᖏᒻᒪᕆᑦᑐᖅ ᑮᓇᐅᔭᓕᒫᕆᓚᐅᖅᑕᖓᑕ. 

ᑖᓐᓇᑦᑕᐅᖅ ᓇᓗᓇᐃᖅᓯᒋᕗᖅ 

ᑮᓇᐅᔭᖅᑖᖅᑎᑕᐅᓂᕆᕙᑦᑕᖏᑦ ᒪᓕᒐᓕᕆᓂᕐᒧᑦ 

ᐱᔨᑦᑎᕋᖅᑏᑦ ᑲᑎᒪᔨᖏᑦᑕ 

ᐋᖅᑭᔅᓯᒪᑦᑎᐊᖃᑦᑕᕐᖓᑕ 

ᐊᐅᓚᔾᔪᑎᒋᒋᐊᖃᖅᑑᔮᖅᑕᖏᓐᓄᑦ ᐊᒻᒪᓗ 

ᐊᑭᑦᑐᕆᐊᕋᓛᒐᐃᑉᐸᑕ ᐃᑲᔪᒃᑲᓐᓂᕈᔭᐅᑉᐸᑕᓘᓐᓃᑦ 

ᐊᐅᓚᒃᑲᓐᓂᖁᔭᐅᒐᐃᑉᐸᑕ. ᑮᓇᐅᔭᒃᑲᓂᕐᓂᑦ 

ᑭᓯᐊᓂ ᐱᒃᑲᓂᕐᓗᑎᑦ ᓴᖅᑭᖃᑦᑕᕈᓐᓇᕋᔭᕐᖓᑕ 

ᑲᒪᑦᑎᐊᖏᓐᓇᖅᑎᒐᓱᐊᕐᓗᒋᑦ ᐊᔾᔨᒌᑦᑐᓂᓪᓗ 

ᑲᒪᖃᑦᑕᖁᓪᓗᒋᑦ.  
 

ᐊᓪᓚᕕᔅᓯ ᖃᓄᖅ ᐱᓕᕆᖃᑦᑕᖅᑲᑕ ᑖᒃᑯᐊ 

ᒪᓕᒐᓕᕆᓂᕐᒧᑦ ᑲᑎᒪᔩᑦ, 

ᑮᓇᐅᔭᖃᑦᑎᐊᓛᕋᓗᐊᕐᒪᖔᑕ ᓯᕗᓂᑦᑎᓐᓂ 

ᒪᓕᒐᓕᕆᓂᕐᒧᑦ ᐱᔨᑦᑎᕋᕐᓂᕆᒋᐊᖃᓛᖅᑕᖏᓐᓂ 

ᓄᓇᕘᒥᐅᑕᓐᓂᒃ ᓯᕗᓂᑦᑎᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐲᑐᓴᓐ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐋᖅᑯᐊᖅᑕᐅᖅ ᖁᔭᓐᓇᒦᒃ 

ᐊᐱᕆᒻᒪᑦ. ᐅᑎᕆᐊᑲᐃᓐᓇᓪᓗᖓ ᐊᕐᕌᒍᒐᓛᓗᓐᓂᒃ, 

ᒐᕙᒪᑐᖃᒃᑯᑦ  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3749 

ᓄᓇᕘᑉ ᒐᕙᒪᒃᑯᖏᓪᓗ ᐊᕝᕙᓪᓗᐊᖏᓐᓂᒃ 

ᐊᑭᓖᔪᒡᒍᑕᐅᒋᐊᖃᕐᖓᑏᒃ  

ᒪᓕᒐᓕᕆᓂᒻᒧᑦ. ᐊᕐᕌᒍ 

ᐊᓂᒍᖅᐸᓪᓕᐊᓯᒪᓕᖅᑎᓪᓗᒋᑦ ᑖᒃᑯᐊ ᑮᓇᐅᔭᓂᒃ 

ᑐᓂᓯᖃᑦᑕᓐᓂᖏᑦ ᒪᓕᒐᓕᕆᔨᒃᑯᓐᓄᑦ ᓄᓇᕘᒥ 

ᐃᒪᐃᓕᓯᒪᒻᒪᑦ, 81 ᐳᓴᓐᑎ ᓄᓇᕘᒃᑯᓐᓄ 

ᐊᑭᓕᖅᑕᐅᑦᑕᖅᑯᖅ ᒐᕙᒪᑐᖃᒃᑯᓐᓄᑦ ᐃᓚᐃᓐᓇᖓ 

ᐊᑭᓕᖅᑕᐅᓪᓗᓂ. ᐅᖃᐅᓯᕆᓯᒪᔭᕋᓗᐊᕋ, 

ᒐᕙᒪᑐᖃᒃᑯᑦ ᒥᓂᔅᑕᖓᓄᑦ ᒪᓕᒐᓕᕆᓂᒻᒧᑦ. 

 

ᓄᓇᕗᒻᒧᑐᐊᖅ ᑕᐃᒪᐃᖏᑦᑐᖅ, ᑕᐃᒪᓐᖓᓂ 

2009-ᒥᓂᒃ 2010-ᒥᓄᑦ ᒐᕙᒪᒃᑯᑦ ᐅᑯᐊ ᓄᓇᕘᑉ 

ᒐᕙᒪᒃᑯᖏᑦ ᐊᑭᑦᑐᕆᐊᕆᓯᒪᔫᒐᓗᐊᑦ 

ᑕᐃᒪᓐᓇᓪᓗᐊᐸᓗᒃ ᐊᖏᓪᓕᑎᖅᓯᒪᓪᓗᑎᒍ. 

ᖃᓂᒋᓪᓗᒋ ᑕᐃᒃᑯᐊ ᐱᓕᕆᖃᑎᒋᓲᕋᓗᐊᖅᐳᑦ 

ᑲᑎᒪᔩᑦ ᒪᓕᒐᓕᕆᓂᒻᒧᑦ ᐱᔨᑦᑎᕋᖅᑎᑦ ᑲᑎᒪᔨᖏᑦ 

ᐊᒻᒪᓗ ᑲᓇᑕᐅᑉ ᒐᕙᒪᑐᖃᒃᑯᖏᑦ 

ᑮᓇᐅᔭᖅᑖᑎᑦᑎᑲᓐᓂᐊᔾᔪᐃᓐᓇᖃᑦᑕᖅᑑᒐᓗᐊᑦ 

ᐃᓛᓐᓂᑯᑦ. ᑖᓐᓇᓕ ᒐᕙᒪᑐᖃᒃᑯᑦ ᐊᔾᔨᒋᔫᒥᔭᖓᓂᒃ 

ᑮᓇᐅᔭᖃᖅᑎᑦᑎᖃᓐᓂᖃᕆᐊᓕᐅᒐᓗᐊᑦ, ᐅᕙᒍᑦ 

ᓄᓇᕗᒻᒥ ᐊᑭᓕᖅᐸᑦᑕᑦᑎᓂ.  

 

ᓄᓇᕗᑦ ᑖᓐᓇ ᓄᓇᖅᑐᔪᐊᓘᓪᓗᓂᓗ 

ᐃᖅᑲᖅᑐᐃᕕᒃᑯᓪᓗ ᐃᑲᔪᖅᑎᖃᐃᓐᓇᕆᐊᖃᖅᑐᑎᒃ 

ᐊᐅᓪᓚᑲᑕᒋᐊᖃᖅᐸᑦᑐᑎᒃ, ᐳᓚᕋᕆᐊᖃᖅᐸᑦᑐᑏᒃ 

ᐃᖅᑲᖅᑐᐃᔭᖅᑐᖅᑐᑎᒃ ᒪᓕᒐᓕᕆᔭᖅᑐᖅᑐᑎᒃ. 

ᐱᔨᑦᑎᕋᕆᐊᖅᑐᑐᑎᓪᓗ ᒪᓕᒐᓕᕆᓂᒻᒧᑦ 

ᓄᓇᓕᓕᒫᑦᑎᐊᓂ, ᑕᒫᓐᖓᑦ ᐱᕋᔭᓐᓂᒃᑯᑦ 

ᐅᑉᐸᓘᓐᓃᑦ ᓵᓐᖓᔭᐅᓂᒃᑯᑦ 

ᑮᓇᐅᔭᐃᖅᑎᑕᐅᒐᓱᐊᓐᓂᒃᑯᑦ ᑕᒪᒃᑯᓂᖓᕈᓘᔮᓗᒃ 

ᐊᒥᓱᕈᖅᐸᓪᓕᐊᑐᐃᓐᓇᖅᑐᓂᒃ ᐃᑲᔪᖅᑎᑕᐅᕙᒻᒪᑕ. 

ᑕᐃᒫᒃ ᑕᕝᕙ ᖃᐅᔨᒪᑦᑎᐊᕋᓱᓐᓂᐊᖅᑐᒍᑦ 

ᑮᓇᐅᔭᖅᑖᖅᑎᒃᑲᓐᓂᕋᐊᖅᐸᑦᑕᕋᓗᐊᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᕐᑯᐊᖅ. 

 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑲᒪᒋᓇᓱᓪᓗᒍᐃᓛᒃ ᒪᓕᒐᓕᐅᕝᕕᒃ 

ᐅᖃᐅᑎᒍᓐᓇᖅᑮᐅᒃ ᓯᓚᑖᓃᓐᖔᖅᑐᑦ 

ᒪᓕᒐᓕᕆᔨᐅᔪᑦ ᓄᓇᕘᒥᐅᖏᑦᑐᖅ? 

ᓇᑭᓐᖔᓐᓂᑰᒻᒪᑕ ᒪᓕᒐᓕᕆᔨᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᓴᖅᑲᐅᒐᒪ ᒪᓕᒐᓕᕆᔩᑦ  

ᐅᕝᕙᓘᓐᓃᑦ ᑲᑎᒪᔨᐅᔪᓂᒃ? ᒪᓕᒐᕐᓄᑦ ᐃᑲᔪᖅᑏᑦ 

ᐅᕝᕙᓘᓐᓃᑦ ᐱᔨᑦᑎᕋᕐᓂᕐᒧᑦ ᑲᑎᒪᔩᑦ? 

ᒪᓕᒐᓕᕆᔨᓂᒃ ᐱᓯᒪᖏᓐᓇᒪ. ᓇᓚᐅᑦᑖᕈᓐᓇᖅᑐᖓ 

ᑕᐃᒃᑯᐊ ᒪᓕᒐᓕᕆᔩᖅᑲᐃ ᓄᓇᕘᑉ 

ᓯᓚᑖᓂᕐᒥᐅᑕᐃᑦ. ᐃᓚᖏᑦ ᐊᑯᓂᑲᓪᓚᒃ ᓄᓇᕗᒻᒥ 

ᓄᓇᖃᖅᓯᒪᓕᖅᑐᑦ ᐊᕐᕌᒍᓂ ᑕᓪᓕᒪᓂᒃ ᖁᓕᓄᑦ. 

ᓄᓇᕘᒥ ᐊᖏᕐᕋᖅᑖᖅᓯᒪᔪᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐋᕐᑯᐊᖅ. 

 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᓴᖅᖢᒍ, ᖃᐅᔨᒪᕕᓰ ᖃᓄᖅ 

ᐱᕙᓪᓕᐊᓲᖑᖕᒪᖔᑕ ᑖᒃᑯᐊ ᒪᓕᒐᓕᕆᓂᕐᒧᑦ 

ᑲᑎᒪᔩᑦ? ᐊᑭᓖᕙᒃᑑᑦ ᒪᓕᒐᕐᓄᑦ ᐃᑲᔪᖅᑎᓂᒃ 

ᑕᐃᑲᓐᖓᑦ ᓄᓇᖓᓃᑦ ᑕᕝᕗᖓ 

ᐃᖅᑲᖅᑐᐃᕕᐅᓂᐊᖅᑐᒨᑦ? ᑕᐃᒪᓇ ᐱᓯᒪᕕᐅᒃ 

ᐃᓗᓕᖃᑯᓘᔭᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᓪᓚᕆᒍᓐᓇᓐᖏᑕᕋ, ᑖᓐᓇ 

ᑖᒃᑯᐊᓕ  

ᒪᓕᒐᓕᕆᓂᕐᒧᑦ ᐱᔨᑦᑎᕋᖅᑏᑦ ᑲᑎᒪᔨᖏᑦ 

ᐊᑭᓕᒫᐸᓗᖏᓐᓂᒃ ᐊᑭᓖᖃᑦᑕᓱᖑᔪᑦ, 

ᖃᐅᔨᑦᑎᐊᓚᐅᕐᓗᒍ ᒥᔅᑕ ᐋᕐᑯᐊᖅ 

ᐅᖃᐅᓯᕆᑦᑎᐊᕈᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᕐᑯᐊᖅ. 

 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓕᐊᓇᐃᑦ ᑐᓴᒐᒃᓴᒥᒃ ᑐᓂᔭᐅᓂᐊᖅᑐᖓ ᑖᒃᑯᐊ 

ᐊᒃᓱᐊᓗᒃ ᐱᒻᒪᕆᐅᖕᒪᑕ ᐊᒻᒪᓗᑦᑕᐅᖅ ᑮᓇᐅᔭᓂᒃ 

ᐊᑐᖏᓐᓂᖅᓴᐅᓇᓱᒃᑲᑦᑕ. ᕿᒥᕐᕈᓇᒍᓐᓇᖅᑕᓯᖃᐃ 

ᖃᓄᖅ ᑖᓐᓇ ᑮᓇᐅᔭᓂᒃ 

ᐊᑐᖏᓐᓂᖅᓴᐅᔪᓐᓇᕐᒪᖔᑦᑕ?  

 



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᒋᓂᐊᓕᖅᑕᕋ, ᓇᓗᓇᐃᖅᓯᔪᓐᓇᖅᐲᑦ 

ᑎᑎᕋᕐᕕᓯ ᐊᑭᑦᑐᕆᐊᖅᓯᓂᐊᕐᒪᖓᑦ ᒪᓕᒐᕐᓂᒃ 

ᑐᑭᓯᓂᐊᕐᕕᒃ ᑲᑎᒪᔨᖏᑕ ᐊᑐᕐᓂᐊᖅᑕᖏᓐᓂᒃ  

ᐊᕐᕌᒍᓄᑦ ᑕᓪᓕᒪᓄᑦ ᐊᒡᒋᖅᑐᓅᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖ. ᐃᒃᓯᕙᐅᑖ, ᓂᕆᐅᒍᓐᓇᖅᑐᖓ 

ᒪᓕᒐᕐᓂᑦ ᑐᑭᓯᓂᐊᕐᕕᒃ ᑕᐃᒃᑯᐊ ᑲᑎᒪᔨᖏᑦ 

ᑮᓇᐅᔭᐃᑦ ᐊᖏᖅᑕᐅᓂᐊᕐᒪᖔᑕ ᒐᕙᒪᒃᑯᓐᓂ, 

ᑲᓇᑕᐅᑉ ᒐᕙᒪᒃᑯᖏᓐᓂᒡᓘᓐᓃᑦ 

ᑐᓂᓯᒃᑲᓐᓂᕐᓂᐊᕐᒪᖔᑕ ᑮᓇᐅᔭᓂᑦ 

ᐅᖃᕈᓐᓇᖏᑦᑐᖓ. ᐅᓪᓗᒥ ᐅᖃᕈᓐᓇᖏᑦᑐᖓ 

ᒐᕙᒪᐅᓛᖅᑐᓄᑦ ᐋᖅᑭᒃᑕᐅᔪᒫᕐᒪᑦ ᑕᒪᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐆᑦᑐᕋᐅᑎᓕᐊᖏᓐᓂ 2017-2020 ᐊᕐᕌᒍᓄᑦ 

ᐸᕐᓇᐅᑎᖏᓐᓂ ᐱᓕᕆᕕᓯ? ᐅᖃᓚᐅᕐᒪᑦ 

ᐃᓚᖓᒡᒎᖅ ᓯᕗᓕᐅᔾᔭᐅᓯᒪᔪᖅ 2017-2018  

ᑮᓇᐅᔭᓕᕆᓐᓇᖅ “ᐊᕐᕌᒍᐊᓂ ᓴᓇᔪᒪᓪᓗᑎᒃ ᓄᑖᒥᑦ 

ᐱᖓᓱᓂᑦ ᐊᕐᕌᒍᓄᑦ ᑕᓪᓕᒪᓄᑦ 

ᐃᖅᑲᓇᐃᔭᖅᑕᐅᓂᐊᖅᑐᓄᑦ ᐸᕐᓇᐅᑎᓂᑦ 

ᒪᓕᒐᕐᓂᑦ ᑐᑭᓯᓂᐊᕐᕕᒃ ᐱᔨᑦᓯᕈᑎᒋᓂᐊᖅᑕᖏᓐᓂ 

ᓄᓇᕗᒻᒥ.” ᐊᖏᕈᓐᓇᖅᐲᑦ ᑕᒪᓐᓇ 

ᐃᖅᑲᓇᐃᔭᕐᓂᐊᕐᓂᖏᓐᓂ ᐸᕐᓇᐅᑎᖏᑦ 

ᐊᑐᐃᓐᓇᕈᖁᓪᓗᒋᑦ ᐱᔭᕇᖅᑕᐅᑐᐊᖅᐸᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐋᖁᐊᖅ. ᐊᑐᐃᓐᓇᕈᒍᓐᓇᑕᒃᑲ 

ᐱᑐᐊᕈᒃᑭᑦ. ᑭᓯᐊᓂ ᐊᖏᑲᐅᑎᒋᔪᓐᓇᖏᑦᑐᖓ 

ᑕᒪᓐᓇ ᐱᒋᐊᓚᐅᓐᖏᓐᓇᑦᑎᒍᑦ ᓱᓕ. 

ᐃᓱᒪᒐᔭᖅᑐᖓ ᑕᐃᒪᐃᓐᓇᐃᑦᑐᐃᑦ ᑎᑎᖅᑲᑦ 

ᓯᕗᓂᒃᓴᑦᑎᓐᓂ ᓴᖅᑭᑕᐅᔪᒫᖅᑐᒃᓴᐅᔫᒐᓗᐊᑦ ᒫᓐᓇ 

ᕿᓚᓈᓗᐊᕐᒪᑦ ᐱᒋᐊᖅᑕᐅᒃᐸᑦ, 

ᐱᒋᐊᖅᑕᐅᓯᒪᓕᖅᐸᑦ ᓴᖅᑭᖅᑐᒫᖅᐳᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ 

ᐱᓕᕆᔨᖓ ᐊᖓᔪᖅᑳᖃᕐᕕᒃ ᒪᒃᐱᒐᖅ E-4-ᒥ.  

ᑲᑎᖦᖢᒋᑦ ᐊᐅᓚᔾᔪᑏᑦ ᓂᕈᐊᕈᑕᐅᔭᕆᐊᓖᑦ 

$17,433,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. E-5-ᒨᕐᓗᑕ 

ᒪᒃᐱᒐᖓᓄᑦ ᒪᓕᒐᓕᕆᕕᒃ. ᐸᓖᓯᒃᑯᓐᓂ ᒪᓕᒐᕐᓂᑦ 

ᒪᓕᒃᑕᐅᑎᑦᑎᔩᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ 

ᓂᕈᐊᕈᑕᐅᓂᐊᖅᑐᑦ. ᒥᔅᑕ ᐅᑲᓕᖅ. 

 

ᐅᑲᓕᖅ: ᑖᒃᑯᐊ ᓵᑦᑎᓃᑦᑐᑦ ᓯᕗᓪᓕᖅᐹᒥ 

ᐊᐱᕆᖅᑳᕈᒪᔭᒃᑲ ᑖᒃᑯᐊ ᑐᖁᖓᔪᓕᕆᔨᓄᑦ 

ᕿᒥᕐᕈᔭᐅᓚᐅᖅᑐᑦ ᐊᓚᒃᑲᖅᑕᐅᓚᐅᖅᑐᖅ 

ᓅᕖᑉᐱᕆ 10 ᐊᕐᕌᓂ ᑕᐃᒪᓂ ᐃᓪᓗᓕᒻᒥ. ᑖᔅᓱᒪ 

ᕖᓕᒃ ᓴᐸ ᑕᖃᐅᒐᖅ ᒥᔅᓵᓄᑦ. ᑖᒃᑯᐊ 

ᕿᒥᕐᕈᓯᒪᓕᕐᒪᖔᔅᓯᐅ ᐊᑐᓕᖅᑕᐅᖁᔭᐅᓯᒪᔪᓂᑦ? 

ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᐅᑲᓕᖅ ᐊᐱᕆᒐᕕᑦ.  

ᐄ. ᐱᓕᕆᕕᖓ ᒪᓕᒐᓕᕆᔨᒃᑯᑦ ᐸᓖᓯᒃᑯᓪᓗ 

ᑐᓂᔭᐅᓚᐅᖅᑐᑦ ᐊᑐᓕᖁᔭᓕᐊᓂᑦ ᓱᓕ 

ᕿᒥᕐᕈᓇᖕᓂᕗᑦ ᐱᔭᕇᖅᓯᒪᓐᖏᒻᒪᑦ. ᓱᓕ 

ᕿᒥᕐᕈᓇᒃᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

ᑖᒃᑯᐊᑭᐊᖓᐃ ᕿᒥᕐᕈᕙᓪᓕᐊᓂᖏᑦ ᖃᖓ 

ᐱᔭᕇᕐᕕᔅᓴᖃᕐᓂᐊᖅᑲᑦ, ᖃᐅᔨᒃᑲᐃᒍᓐᓇᖅᑲ ᖃᖓ 

ᑕᒪᓐᓇ ᕿᒥᕐᕈᓂᖅ ᐊᑐᓕᖅᑕᐅᖁᔭᐅᓯᒪᔪᓂᑦ  

ᐱᔭᕇᖅᐸᓪᓕᐊᓛᕐᒪᖔᖅ? ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐲᑕᓴᓐ. 

 

ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᕌᒐᒃᓴᓂᑦ ᓴᖅᑭᑦᑎᓯᒪᖕᒪᑦ ᐃᒻᒪᖄ 

ᑎᓯᐱᕆ 2016-ᖑᓕᖅᐸᑦ ᐅᓪᓗᐊ ᐱᓯᒪᔭᕋᓗᐊᕋ. 

ᑐᕌᒐᒃᓴᖃᓐᖏᓇᑦᑕ ᐅᓪᓗᖓᓂ. ᒥᔅᑕ ᐅᑲᓕᖅ 

ᓴᖅᑭᑦᑎᕕᒋᔪᓐᓇᖅᑕᕋ ᐸᓖᓯᒃᑯᓪᓗ 

ᒪᓕᒐᓕᕆᔨᒃᑯᓪᓗ ᐱᓕᕆᖕᒪᑕ ᓱᓕ. ᐃᓚᖏᑦ 

ᐱᔭᕐᓂᖏᑦᑐᐊᓘᖕᒪᑕ ᕿᒥᕐᕈᓇᒋᐊᒃᓴᖅ. 

ᐃᓱᒪᓕᐅᕈᑎᒋᔭᕆᐊᒃᓴᕐᓗ. ᐊᖏᕈᓐᓇᖅᑐᖓ 

ᕿᒥᕐᕈᓇᖕᓂᖅ ᐱᔭᕇᖅᑕᐅᓛᖁᓪᓗᒍ. ᐃᒻᒪᖄ 

ᐅᐱᕐᖔᖃᐃ ᐱᔭᕇᖅᑕᐅᔪᒫᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. ᑖᒃᑯᐊ 

ᐸᕐᓇᑕᐅᕙᓪᓕᐊᓯᒪᔪᑦ ᓵᒐᓛᓐᓂᐊᖃᒃᑲ ᐃᓚᖏᑦ  

ᐃᓚᓕᐅᑎᔪᓐᓇᖅᑑᔮᕐᖓᑕ ᑖᒃᑯᓄᖓ 

ᐊᑐᓕᖅᑕᐅᖁᔭᐅᓯᒪᔪᓄᑦ.  

 

ᑖᒃᑯᐊ ᐸᕐᓇᐅᑎᖏ ᕿᒥᕐᕈᓪᓗᒋᑦ 

ᖃᓪᓗᓈᑎᑑᖓᔪᖅ 43. ᑖᓐᓇ ᖁᓪᓕᖅᐹᒥ 

ᐅᓂᒃᑳᒐᖏᓐᓂ  

ᐊᑯᓐᓂᖓᓃᑦᑐᖅ ᐅᖃᖅᓯᒪᒻᒪᑦ, “ᑖᒃᑯᐊᒎᖅ 

ᐸᓖᓯᒃᑯᑦ ᐸᓖᓯᒃᑯᓕᒫᑦ ᐊᓪᓚᕝᕕᖓ 

ᐊᖏᔪᖅᑲᐅᑎᖏᑦ ᐃᓕᓐᓂᐊᖅᑎᑕᐅᓚᐅᖅᑐᑦ 

ᐃᓄᐃᑦ ᐃᓕᖅᑯᓯᕆᓚᐅᖅᑕᖏᓐᓂᒃ ᐊᒻᒪᓗ 

ᐃᓕᖅᑯᓯᕆᖃᑦᑕᖅᓯᒪᔭᖏᓐᓂᒃ. ᑖᒃᑯᐊ 

ᖁᐊᖅᓵᓇᖅᑐᓯᐅᖅᑎᑕᐅᖃᑦᑕᖅᓯᒪᓂᖏᑦ ᐊᒻᒪᓗ 

ᐃᓕᖅᑯᓯᑐᖃᖏᑦ ᐅᓪᓗᒥ ᐊᑐᓕᖅᑕᖏᓐᓂᒃ.”  

 

ᑖᓐᓇ ᐊᖏᔪᖅᑲᐅᑏᓐᓇᕐᓄᑦ ᑐᕌᖓᑎᑕᐅᓇᓱᑉᐹ 

ᐸᓖᓯᓕᒫᓄᑦ ᓄᓇᕗᒻᒨᓂᐊᖅᑐᓄᑦ  

ᐊᑐᖅᑕᐅᔪᓐᓇᖅᓯᓂᐊᖅᑳ ᓯᕗᓂᑦᑎᓐᓂ? ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓕᓐᓂᐊᖅᑎᑕᐅᓚᐅᖅᑐᑦ 

ᐊᖓᔪᖅᑲᐅᑎᓄᑦ ᓱᖅᑯᐃᖅᑕᕗᑦ. ᐃᓕᓐᓂᐊᕈᑏᑦ 

ᑕᐃᒃᑯᐊ ᐊᑐᖅᑕᐅᖃᑦᑕᕐᓂᐊᕐᒥᔪᑦ ᐊᓯᖏᓐᓂ 

ᐃᖅᑲᓇᐃᔭᖅᑎᓂᒃ 

ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᕐᓂᐊᕐᒪᑕ ᐸᓖᓯᒃᑯᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

ᑖᒃᑯᐊᑦᑕᐅᖅ ᕿᒥᕐᕈᑎᑦᑎᓚᐅᖅᑐᑦ ᐅᖃᓚᐅᕐᒪᑕ 

ᐸᓖᓯᒃᑯᓕᒫᑦᑎᐊᒡᒎᖅ ᓄᓇᕗᒻᒨᕋᑖᖅᑐᑦ ᐃᓄᐃᑦ 

ᐃᓕᖅᑯᓯᖏᓐᓂ ᐃᓕᖅᑯᓯᑐᖃᖏᓐᓂᒃ 

ᐃᓕᓐᓂᐊᖅᑎᑕᐅᖁᓪᓗᒋᑦ. ᑕᒪᓐᓇ 

ᐊᑐᓕᖅᑎᑕᐅᓂᐊᖅᑳ ᓄᑖᓄᑦ ᑐᕋᑖᖅᑐᓄᑦ 

ᓄᓇᕗᒻᒧᑦ? ᖁᔭᓐᓇᒦᒃ, ᐃᔅᓯᕙᐅᑕᖅᑲᖅᑑᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑕᓴᓐ.  

 

ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᒃᐱᕈᓱᒃᐳᖓ ᑖᓐᓇ ᐃᓚᒋᖅᑰᕐᒪᒍ. 

ᑲᑐᔾᔨᖃᑎᒌᒃᖢᑕ ᑎᑎᕋᐅᓯᕆᓚᐅᖅᓯᒪᔭᑦᑎᓐᓄᑦ  

ᐸᓖᓯᒃᑯᓪᓗ ᑕᐃᒪᐃᓐᓇᐃᑦᑐᒥᒃ 

ᐃᓕᓐᓂᐊᖅᑎᑦᑎᔪᒪᓪᓗᑎᑦ ᓱᖏᐅᓴᐃᓗᑎᒃ. 

ᐸᓖᓯᒃᑯᑦ ᑕᒪᒃᑯᐊ ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ 

ᐃᓕᓐᓂᐊᓯᓐᓈᑦ ᑲᑎᒪᑎᑕᐅᓕᖃᑦᑕᕐᓗᑎᑦ ᐃᓄᐃᑦ 

ᐃᓕᖅᑯᓯᖏᓐᓂᒃ ᐱᐅᓯᕆᕙᒃᑕᖏᓐᓂᒡᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. ᑖᒃᑯᐊᓗ 

ᐸᕐᓇᐅᑎᖏᓐᓂ ᕿᒥᕐᕈᒋᐊᒃᑲᓂᖅᑐᒋᑦ 

ᑖᒃᑯᐊᓴᐃᓐᓇᖅ ᓇᒻᒪᖓ 43. ᑖᓐᓇ 

ᑕᖅᓴᓐᖑᐊᑯᓗᒃ ᐊᓪᓕᑦᑎᐊᖓ. ᑖᓐᓇ ᑭᖑᓪᓕᖅᐹᖅ  

ᐅᓂᒃᑳᕆᔭᐅᓯᒪᔪᖅ. ᑖᒃᑯᐊᒎᖅ ᐸᓖᓯᒃᑯᑦ 

ᐃᓕᓐᓂᐊᖅᑎᑕᐅᒋᐊᒃᑲᓂᕐᓂᐊᕐᖓᑕ ᑕᒪᒃᑯᓄᖓ  

ᐃᓱᒪᖃᓗᐊᖅᐸᑦᑐᓄᑦ ᖃᐅᔨᓴᐅᑎᓂᒃ. ᑖᒃᑯᐊᓗ 

ᐃᓄᐃᑦ ᐃᓕᖅᑯᓯᖏᓐᓂᒃ 

ᐃᓕᓐᓂᐊᖅᑎᑕᐅᒋᐊᒃᑲᓂᕐᓗᑎᑦ. ᑖᒃᑯᐊᒎᖅ 

ᐊᓂᒍᓚᐅᖅᑐᑦ ᐃᓚᖏᓐᓄᑦ ᐸᓖᓯᒃᑯᓐᓄᑦ. ᑖᓐᓇ  

ᐊᑐᓕᖅᑎᑕᐅᓯᒪᔪᖅ ᐸᓖᓯᒃᑯᓐᓄᓕᒫᖅ 

ᐊᑐᓕᖅᑎᑕᐅᓂᐊᖅᑳ? ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐅᑲᓕᖅ. ᐄ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ ᐊᒻᒪᓗ 

ᖁᔭᓐᓇᒦᒃ ᒥᓂᔅᑑᔪᖅ. ᑖᒃᑯᐊᓗ ᐅᖃᖅᓯᒪᒻᒪᑕᐃᓛᒃ 

ᐊᑐᓕᖅᑕᐅᓯᒪᖁᔪᑦ ᐃᒫᒃ 

ᖃᐅᔨᓴᕆᐊᒃᑲᓐᓂᖁᔨᓪᓗᑎᑦ ᐃᓄᓐᓂᑦ 

ᐃᓚᒋᔭᐅᑎᑦᑎᒋᐊᒃᑲᓂᕐᓗᑎᑦ 

ᓱᖅᑯᐃᓯᑲᒻᒪᓂᐊᓐᖏᒻᒪᑕ ᐸᓖᓯᒃᑯᓐᓂ ᓄᓇᓕᓐᓂ. 

ᑖᒃᑯᐊ ᐸᓖᓯᒃᑯᑦ ᐸᕐᓇᐅᑎᖏᑦ ᕿᒥᕐᕈᓪᓗᒋᑦ 

ᐃᓄᓐᓃᒡᒎᖅ ᑎᓕᓯᒃᑲᓐᓂᕋᓱᓐᓂᐊᖅᑑᒐᓗᐊᑦ. 

ᖃᖓᓕᑭᐊᕐᖓᐃ ᓈᒪᔫᒥᔪᒥᒃ ᑭᐅᔪᓐᓇᖅᓯᓛᖅᑲᑦ 

ᐃᓄᐃᑦ ᐸᓖᓯᒃᑯᓐᓄᑦ ᐃᓚᒋᔭᐅᒋᐊᒃᑲᓐᓂᖁᓪᓗᒋᑦ  

ᓄᓇᓕᓕᒫᓂ ᖃᖓᓪᓚᕆᒃ ᑕᒪᓐᓇ 

ᐃᓕᔭᐅᕙᓪᓕᐊᓂᐊᕐᒪᖔᖅ? ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑲᔪᓰᓐᓇᐅᔭᖅᑐᖅ ᐱᓕᕆᐊᖅ. 

ᐸᓖᓯᒃᑯᑦ ᖃᐅᔨᒪᑦᑎᐊᖅᑐᑦ ᐱᔪᒪᔭᖏᓐᓂ ᓄᓇᕗᑦ 

ᒐᕙᒪᒃᑯᖏᑕ. ᐃᖅᑲᓇᐃᔭᖅᑎᑖᒃᑲᓐᓂᖁᓪᓗᒋᑦ 

ᐃᓄᖕᓂᑦ ᐸᓖᓯᒃᑯᓐᓄᑦ ᐃᓄᖕᓂᓪᓗ 

ᐃᖅᑲᓇᐃᔭᖅᑖᒃᑲᓐᓂᖁᓪᓗᒋᑦ. ᑖᓐᓇ ᑕᕝᕙ 

ᐃᓚᒋᔭᖓ ᐸᕐᓇᐅᑎᒋᔭᒃᑎᓐᓂ 

ᑕᐃᒪᓐᓇᓕᐅᖏᓐᓇᖃᑦᑕᕈᒪᖃᑦᑕᖅᑐᒍᑦ 

ᐊᕐᕌᒍᒐᓴᓐᓄᑦ. 

 

ᒫᓐᓇ ᑲᑐᔾᔭᐅᔪᑦ ᑕᐃᒃᑯᐊ ᑎᑎᖅᑲᑦ  

ᐱᔾᔪᑎᒋᓪᓗᒋᑦ ᐱᓕᕆᔪᒪᔭᖏᑦ ᒪᓕᒃᖢᒋᑦ. 

ᐋᖅᑭᒃᓱᐃᓕᖅᑐᒍᑦ ᓇᓗᓇᐃᒃᑯᑕᓂᑦ ᐊᕐᕌᒍᑕᒫᑦ 

ᐅᓂᒃᑳᓕᐅᕈᑎᖃᑦᑕᕐᓂᐊᖅᑐᒍᑦ ᐃᖅᑲᓇᐃᔭᖃᑎᒐ  

ᐸᓖᓯᒃᑯᓐᓄᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ 

ᑲᑎᒪᖃᑎᖃᖃᑦᑕᖅᖢᑎᒃ, ᑐᓴᕆᐊᕋᓱᒃᖢᑎᒃ ᖃᓄᖅ 

ᐱᕚᓪᓕᖅᓯᒪᓕᕐᒪᖔᑕ ᑕᒪᒃᑯᓂᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ. 

 

ᐅᑲᓕᖅ: ᐄ, ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

ᑖᒃᑯᐊᒎᖅ ᐸᓖᓯᒃᑯᑦ ᐅᓂᒃᑳᖏᑦ ᕿᒥᕐᕈᓪᓗᒋᑦ 

ᐃᓕᓐᓂᐊᖅᑎᑕᐅᕙᒻᒪᑕ ᑕᒪᒃᑯᓂᖓ 

ᖁᐊᖅᓵᓇᖅᐸᑦᑐᒥᓂᕐᓂᑦ. ᑖᓐᓇᖃᐃ ᐃᓚᒋᔭᐅᕙᑉᐸ 

ᕿᒻᒥᓂᑦ ᑐᖁᕋᐃᓃᑦ ᐸᓖᓯᒃᑯᓐᓂ, ᑖᓐᓇ 

ᐃᓚᒋᔭᐅᕙᒃᑲᓗᐊᖅᑲᖃᐃ ᖃᐅᔨᒃᑲᐅᑕᐅᕙᑦᑐᓂᑦ 

ᐸᓖᓯᒃᑯᓐᓄᑦ? ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐸᓖᓯᒃᑯᑦ ᑖᒃᑯᐊ ᐃᓚᒋᔭᐅᖕᒪᑕ 

ᑖᒃᑯᐊ ᑲᑎᒪᔨᖏᓐᓄᑦ. ᐃᖅᑲᓇᐃᔭᖅᑕᖓᑕ 

ᐃᓗᐊᓂ ᐱᖃᓯᐅᔾᔨᓯᒪᖕᒪᑕ ᑖᒃᑯᐊ ᐃᖅᑲᓇᐃᔮᖓᑕ 

ᐃᓚᒋᖕᒪᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ. 

 

ᐅᑲᓕᖅ: ᐄ, ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

ᑕᐃᓐᓇ ᐊᑖᑕᒋᔭᐅᓚᐅᖅᑐᖅ ᑖᔅᓱᒧᖓ 

ᖁᔭᓐᓇᒦᖅᑕᕋ  

ᑖᔅᓱᒧᖓ ᐊᖏᖅᓯᒪᓚᐅᕐᖓᑦ ᐊᐱᖅᓱᕈᓐᓇᖁᓪᓗᖓ. 

ᐃᒫᒃ ᐅᒡᒍᕐᓇᕕᔾᔪᐊᖅᑐᖅ ᕿᒻᒦᔭᖅᑕᐅᓚᐅᖅᑐᓂᒎᖅ 

ᑕᕝᕙᓂᒎᖅ ᐃᕐᓃᖅᑕᐅᓕᕆᓪᓗᓂ ᑖᒃᑯᓄᖓ 

ᐸᓖᓯᒃᑯᓐᓄᑦ. ᑖᓐᓇ ᐱᔭᕇᓐᖏᑦᑐᖅ ᐊᒻᒪᓗ 

ᐅᐱᕐᖔᖅ ᑲᑎᒪᒃᑲᓐᓂᓕᕈᑦᑕ 

ᐊᐱᖅᑯᑎᒋᒃᑲᓐᓂᓛᖅᑕᕋ ᑭᐅᔭᐅᑦᑎᐊᖅᑲᑕ ᑭᓯᐊᓂ 

ᑖᒃᑯᓄᖓ ᑕᒪᓐᓇ ᐱᔭᕇᕐᔫᒥᔫᔮᑲᐃᓐᓇᓛᕐᖓᑦ. 

ᑕᕝᕗᖓᐃᓐᓇ ᓂᓪᓕᐊᑲᐃᓐᓇᕈᒪᓕᖅᑯᖓ. 

ᖁᔭᓐᓇᒦᒃ, ᐃᔅᓯᕙᐅᑕᖃᖅᑐᖅ. 

 

ᐃᒃᓯᕙᐅᔭᖅ: ᐄ, ᐅᖃᐅHᐃᖅHᐊᑐᐃᓐᓇᐅᖅᑰᕐᒪ 

ᑖᒻᓇ ᑖᑉᑯᐊ ᐊᑎᖁᑎᒃᑲ ᒪᓕᒃᖢᒋᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖ. ᐅᕙᓃᖅᑰᕋᑦᑕ E-5 

ᖃᓪᓗᓇᐅᔨᖓᔪᓂᑦ. ᑕᒪᑐᒧᖓ ᐸᓖᓯᓕᕆᓂᕐᒧᑦ  

ᑐᑭᓯᒋᐊᒃᑲᓐᓂᕈᒪᓪᓗᖓᑦᑕᐅᖅ ᑐᓐᖓᕕᖃᕐᓗᖓ. 

ᐃᖕᓇ ᒫᔾᔨᐅᑎᓪᓗᒍ ᐊᕐᕌᓂ, ᑲᑎᒪᔨᑐᐃᓐᓇᐃᑦ  

ᑲᑎᒪᑎᓪᓗᒋᑦ ᑖᒃᑯᓂᖓ 2016-2017  

ᐊᑐᖅᑕᐅᔪᒪᔪᓂᑦ ᐅᖃᐅᓯᖃᖅᑎᓪᓗᑕ 

ᐅᖃᓚᐅᖅᓯᒪᒐᕕᑦ ᐃᒪᓐᓇᐸᓗᒃ, ᐊᖏᖅᓯᒪᔪᓯᒎᖅ 

ᑕᑯᓇᒍᒪᓪᓗᓯ ᓄᓇᓕᖕᓂᑦ ᑕᒪᒃᑯᐊ 

ᐸᓖᓯᓕᕆᓂᕐᒧᑦ ᐊᑐᖅᑕᐅᕙᒃᑐᑦ 

ᓄᓇᓕᖕᓃᓐᖔᕐᓂᖅᓴᐅᔪᓐᓇᖁᓪᓗᒋᑦ ᐊᒻᒪᓗ 

ᓄᓇᕗᒻᒦᓐᖔᕐᓂᖅᓴᐅᔪᓐᓇᖁᓪᓗᒋᑦ. 

ᐅᓂᒃᑲᐅᑎᔪᓐᓇᖅᐱᖓ ᖃᓄᖅ ᑭᓱᓂᒃ ᑕᒪᒃᑯᓂᖓ 

ᐊᑐᖅᑕᐅᖏᓐᓇᖏᑦᑐᓂᒃ 

ᐱᑕᖃᖅᑎᑦᑎᓇᓱᖕᓂᖅᓴᐅᖕᒪᖔᔅᓯ ᐅᕝᕙᓘᓐᓃᑦ 

ᑕᑯᓇᖕᒪᖔᔅᓯ ᐸᓖᓯᓕᕆᓂᕐᒧᑦ ᓄᓇᓕᔅᓯᓐᓂ? 

ᓄᓇᖁᑎᒋᔭᑦᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ ᒥᔅᑐ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᔭᓐᓂᑦ ᐊᒃᑑᑉᐱᕆ ᑲᓇᑕᐅᑉ ᒐᕙᒪᒃᑯᖏᑦ 

ᐊᒻᒪᓗ ᐅᑭᐅᖅᑕᖅᑑᑉ ᒐᕙᒪᒃᑯᖏᑦ Hᐊᓕᐹᒃᔅᒥ 

ᑲᑎᒪᓚᐅᖅᓯᒪᖕᒪᑕ ᐊᒻᒪ ᑕᐃᑲᓂ 

ᐅᖃᐅᓯᖃᓚᐅᖅᓯᒪᓪᓗᑕ ᓄᓇᖃᖅᑳᖅᓯᒪᔪᑦ  

ᐸᓖᓯᖏᓐᓂ ᐃᓕᓐᓂᐊᕈᑎᒃᓴᖏᓐᓂᓪᓗ 2018-

2019-ᒥ ᑕᐃᓐᓇ ᐋᖅᑭᒋᐊᖅᑕᐅᓯᒪᓕᕐᓗᒍ 

ᐃᓕᓐᓂᐊᕈᑎᒃᓴᑦ ᓴᖅᑭᒃᑲᓐᓂᕈᒪᓛᖅᑕᕗᑦ. ᑕᐃᓐᓇ 

ᓴᖅᑭᑕᐅᓯᒪᔪᖅ 2018-ᒥ ᐃᓱᓕᑦᑕᕐᕕᖃᕐᒪᑦ.  

ᑕᐃᔅᓱᒧᖓ ᓇᓕᖅᑯᒋᐊᖅᖢᑎᒃᑯᑦ ᓄᑖᓂᑦ 

ᓴᖅᑭᑦᑎᔪᒪᓂᐊᖅᑐᒍᑦ. 

 

ᒪᒥᐊᓇᖅ, ᐃᒃᓯᕙᐅᑖᖅ, ᑕᕝᕙ ᑭᐅᔾᔪᑎᒃᓴᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᓗᐊᖅᑰᖅᑕᕋ ᒥᓂᔅᑕ ᖃᐅᔨᒪᔪᒃᓴᐅᒋᕗᖅ 

ᓄᓇᓕᖕᓄᐊᖃᑦᑕᖅᓯᒪᓪᓗᓂᓗ.  

 

ᐅᑎᓚᐅᐱᒡᓗᖓ, ᑕᐃᔅᓱᒪᓂ ᓱᕈᓯᐅᓪᓗᑕᓗ 

ᖃᓪᓗᓈᑦ ᐱᓗᐊᖅᑐᒥᓪᓗ ᐳᑭᖅᑕᓖᑦ  

ᑲᑉᐱᐊᓇᖅᑐᐊᓘᓚᐅᕐᒪᑕ ᑕᑯᑐᐃᓐᓇᖅᖢᒋᑦ. 

ᑐᓴᓐᖏᓴᕐᓚᕈᓗᒃᑐᖃᕌᖓᓪᓗ  

ᐅᖃᐅᔾᔭᐅᓐᓇᖅᐸᓚᐅᖅᑐᖅ “ᖃᓪᓗᓈᕌᓗᖕᒧᑦ 

ᐱᔭᐅᓂᐊᖅᑐᑎᑦ. ᒪᑯᐊᖑᖕᒪᑕ ᓱᓕᔪᖓ. 

ᑕᐃᒪᐃᓕᐅᖅᑕᐅᖃᑦᑕᓚᐅᕋᑦᑕ.  

 

ᐅᓪᓗᒥ ᖃᐅᔨᒪᑦᑎᐊᖅᑐᖓ ᐸᓖᓰᑦ 

ᐱᓕᕆᐊᑦᑎᐊᕋᓱᒃᑐᑦ ᐱᓕᕆᑦᑎᐊᖅᑐᓪᓗ 

ᐅᓄᖅᑐᒻᒪᕆᐊᓗᐃᑦ. ᑭᓯᐊᓂ ᐃᓚᖏᑦ 

ᐊᓐᓄᕌᕌᖓᒥᒃ ᐳᑭᖅᑕᓕᕐᒥᒃ 

ᐊᖓᔪᖅᑳᕌᓘᓇᓱᒋᓕᖃᑦᑕᕐᒪᑕ 

ᐃᓕᕋᓇᖅᓯᔪᐊᓘᓪᓗᑎᒡᓗ ᓄᓇᑦᑎᓐᓂ. 

ᓄᓇᑦᑎᓐᓂᓪᓗ ᐊᐅᓚᑦᑎᓇᓱᖅᑰᔨᒻᒪᕆᓕᖅᖢᑎᒃ.  

ᓱᓕᑦᑎᐊᖅᑐᖓ. ᑕᐃᒪᐃᑦᑐᖃᖃᑦᑕᖅᑐᖅ. 

ᑕᐃᒪᐃᑦᑐᐃᓐᓇᐅᓂᕋᓐᖏᑕᒃᑲ. 

ᑕᐃᒪᐃᑦᑐᖃᖃᑦᑕᖅᑐᖅ. ᑕᑯᖃᑦᑕᖅᑐᒍᑦ.  

 

ᑕᒪᒃᑯᐊ ᐊᐱᖅᑯᑎᒋᓗᐊᖅᐸᕋ, ᖃᓄᒃᑲᓐᓂᖅ 

ᐅᔾᔨᕐᓇᖅᑐᓂᒃ ᓴᖅᑭᑦᑎᓇᓱᖕᒪᖔᔅᓯ ᓄᓇᓕᖕᓂ 

ᓄᓇᖁᑎᕗᑦ ᓲᕐᓗ ᐸᓖᓯᓕᕆᔭᐅᓂᖓ 

ᑐᕌᓐᑐᑎᑑᕆᐊᖃᓐᖏᒻᒪᑦ ᐅᕝᕙᓘᓐᓃᑦ 

ᒪᓐᑐᕆᐊᑎᑐᑦ. ᐊᔾᔨᒋᓐᖏᑕᖓᓂᒃ ᐃᓕᖅᑯᓯᖃᕋᑦᑕ 

ᓄᓇᑦᑎᓐᓂ. ᑕᒪᒃᑯᓂᖓ ᐊᑲᐅᓂᖅᓴᐅᒐᔭᖅᑐᓂᒃ 

ᐊᒻᒪ ᖃᐅᔨᒪᓪᓗᖓ ᐱᖁᔭᓂᒃ 

ᓱᕋᐃᔭᕆᐊᖃᓐᖏᑦᑐᒍᑦ ᓱᕋᐃᖁᔨᓐᖏᑦᑐᖓ. ᖃᓄᖅ 

ᐋᓐᓂᕐᓇᓗᐊᓐᖏᓐᓂᖅᓴᒃᑯᑦ 

ᑐᑭᓯᓇᕐᓂᖅᓴᒃᑯᓪᓘᓐᓃᑦ  

ᐃᓱᒪᓕᐅᖅᐸᓪᓕᐊᓇᓱᖃᑦᑕᖅᐱᓯᐅᒐᓗᐊᖅ 

ᐊᑐᖅᑕᐅᓂᖅᓴᐅᔪᓐᓇᖅᑐᓂᒃ ᐳᑭᖅᑕᓕᒃ 

ᐃᓕᕋᓇᖅᑐᐊᓗᑐᐃᓐᓇᐅᓕᖁᓇᒍ ᓄᓇᑦᑎᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᒃᑯᐊ 

ᐃᓕᕋᓇᖅᑐᐊᓘᓇᓱᑐᐃᓐᓇᖃᑦᑕᖏᑦᑐᑦ.  

 

ᐃᓚᖏᓂᒃᑯᐊ ᓄᓇᓕᖕᓂ 

ᐃᓚᒋᔭᐅᖃᑕᐅᑦᑎᐊᖃᑦᑕᖅᑐᑦ Hᐋᑭᖅᑐᓂᒡᓗ 

ᑕᒪᒃᑯᓂᖓ ᐱᓐᖑᐊᖅᑐᑯᓗᖕᓂᒃ 

ᐃᑲᔪᖅᑎᒋᔭᐅᖃᑦᑕᖅᖢᑎᒡᓗ. Hᐋᒻᓚᒃᑯᓪᓗ ᑲᑎᒪᔩᑦ 

ᑲᑎᒪᓂᖏᓐᓄᑦ ᑕᖅᑭᑕᒫᖅ ᐅᐸᖃᑦᑕᖅᖢᑎᒃ 

ᑕᒫᓂᓗ ᐃᖃᓗᖕᓂ ᐃᓚᒋᔭᐅᕈᓘᔭᖃᑦᑕᖅᑐᑦ 

ᐱᕙᓪᓕᐊᔪᓂᒃ. ᐊᐱᕆᔭᐅᔭᕌᖓᒥᒡᓗ 

ᑭᐅᖃᑦᑕᖅᖢᑎᒃ. ᓄᓇᓕᖕᓂᓗ ᒪᑯᓂᖓ 

ᐱᕙᓪᓕᐊᔪᓂᒃ ᐱᕙᓪᓕᐊᔪᖅᑕᖃᖅᑎᓪᓗᒍ 

ᖃᓄᐃᑦᑐᖃᖅᑎᓪᓗᒍ ᐅᐸᖃᑦᑕᖅᑐᑦ. ᐃᓐᓇᐃᓪᓗ 

ᐃᓐᓇᕐᓄᓪᓗ ᑐᕌᖓᔪᓂᒃ ᒪᒃᑯᒃᑐᓄᓪᓗ ᑐᕌᖓᔪᓂᑦ 

ᑕᐃᒃᑯᐊ ᐃᓚᐅᖃᑦᑕᖁᔭᕗᑦ.  

 

ᑕᐃᓐᓇ ᐸᓖᓯᒃᑯᑦ ᐊᖓᔪᖅᑳᖓᑦ 

ᐅᖃᓪᓚᖃᑎᒋᓚᐅᕋᒃᑯ ᑕᐃᒪᐃᓕᐅᕋᓱᒃᑐᒡᒎᖅ 

ᑕᒫᓂ.  

ᑕᐃᒃᑯᐊ ᐱᕙᓪᓕᐊᓂᕆᖃᑦᑕᖅᑕᖏᑦ 

ᐅᓂᒃᑳᓕᐊᖏᑦ ᑕᐃᒃᑯᐊ ᐅᖃᓕᒫᖃᑦᑕᕋᒃᑭᑦ 

ᖃᓄᐃᓕᐅᖃᑦᑕᕐᓂᕐᒥᓂᖏᒃᑯᐊ 

ᑎᑎᕋᖃᑦᑕᕆᐊᖃᕐᒪᑕ. ᒪᑯᓄᖓ ᐋᖓᔮᕐᓇᖅᑐᓄᑦ  

ᐊᓯᖏᓐᓄᓪᓗ ᐃᓕᓐᓂᐊᕈᑎᒃᓴᓂᑦ ᑖᒃᑯᐊ 

ᐋᖅᑭᒃᓱᐃᖃᑦᑕᖅᐳᑦ.  

 

ᐃᓕᕋᓇᖅᑐᐊᓘᓇᓱᒋᒐᑦᑕ ᑭᓯᐊᓂᑦᑕᐅᖅ 

ᐱᔭᕐᓂᖏᑦᑐᒥᒃ ᐃᖅᑲᓇᐃᔮᖃᕐᒥᖕᒪᑕ. 

ᐅᓪᓗᕆᐊᓇᖅᑐᖅᑕᖃᓕᖅᐸᓪᓘᓐᓃᑦ ᑕᐃᒃᑯᐊ 

ᓯᕗᓪᓕᐅᓪᓗᑎᑦ ᐅᐸᒍᑎᖃᑦᑕᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. ᑕᐃᒪᐃᒻᒪᑦ 

ᐅᖃᖅᑲᐅᕗᖓ ᐸᓖᓯᒃᑯᑦ ᐱᒃᑯᓇᖅᑐᑦ 

ᐱᓕᕆᓂᖏᑦ ᐊᒻᒪᓗ ᐱᑦᑎᐊᖅᑐᒻᒪᕆᐊᓘᖃᑦᑕᖅᑐᑦ 

ᐱᓕᕆᓇᓱᑦᑎᐊᖅᑐᑦ ᐅᔾᔨᕆᔭᕗᑦ. 

ᐅᓗᕆᐊᓇᖅᑐᖃᖅᑎᓪᓗᒍ ᑲᑉᐱᐊᓇᖅᑐᖃᖅᑎᓪᓗᒍ 

ᐊᑦᑕᕐᓇᖅᑐᖃᖅᑎᓪᓗᒍ ᖃᐅᔨᒪᑦᑎᐊᖅᑕᕗᑦ 

ᓯᕗᓪᓕᖅᐸᐅᖏᓐᓇᐅᔭᖅᑐᑦ ᖁᔭᒋᔭᕗᓪᓗ.  

 

ᐆᒥᖓ ᐊᐱᖅᑯᑎᖃᖅᑲᐅᕗᖓ. ᐃᒻᒪᖃ ᒥᔅᑕ 

ᐅᑲᓕᐅᑉ ᐅᖃᐅᓯᕆᖅᑲᐅᔭᖓᑕ ᐃᓚᖓᒍᑦ, 

ᓄᓇᓕᖕᓂ ᒥᑭᓐᓂᖅᓴᐅᔪᓂᒃ ᐸᓖᓯᓕᕆᓂᖅ 

ᐊᔾᔨᒋᔪᓐᓇᖏᒻᒪᒍ ᐃᓚᖓᒍᑦ ᓄᓇᓕᔾᔪᐊᕌᓗᖕᓂᑦ. 

ᑖᓐᓇ ᐅᔾᔨᕆᔭᐅᕙᓪᓕᐊᔭᕆᐊᖃᕐᒪᑦ 

ᐅᖃᖅᓯᒪᓪᓗᓯᓗ ᐅᔾᔨᕆᕙᓪᓕᐊᒐᔅᓯᐅᒎᖅ. 

ᐊᐱᕆᓇᓱᒃᑲᓗᐊᖅᑐᖓ ᑭᓱᓪᓚᑦᑖᓂᒃ 

ᐅᔾᔨᕆᓯᒪᔭᔅᓯᓐᓂᒃ ᐊᑐᓕᖅᑎᑦᑎᓯᒪᖕᒪᖔᔅᓯ. 

ᑭᓯᐊᓂ ᒫᓐᓇ ᑭᐅᔭᕆᐊᒃᓴᖅ ᐊᔪᕐᓇᓗᐊᖅᑰᕐᒪᑦ.  

 

ᐅᕘᓇ ᑎᓕᐅᒃᑲᓐᓂᕈᓐᓇᕋᓱᒋᕙᒃᑲ ᐳᑭᖅᑕᓖᑦ ᐊᒻᒪ 

ᐃᓕᔅᓯ ᐅᖃᖅᓯᒪᓪᓗᓯ 2017-18 ᑎᑎᕋᖁᑎᔅᓯᓐᓂ  

ᑲᔪᓯᓗᓯᒎᖅ ᐳᑭᖅᑕᓖᑦ 

ᐅᖃᖃᑎᒌᒍᓐᓇᖅᓯᕙᓪᓕᐊᔪᓐᓇᖁᓪᓗᒋᑦ ᐃᓄᐃᑦ 

ᐅᖃᐅᓯᖓ ᐊᑐᕐᓗᒍ. ᐄᖑᒐᓗᐊᖅ, ᐆᒥᖓᓕ 

ᐊᐱᕆᕗᖓ. ᓄᓇᕗᑦ ᒐᕙᒪᒃᑯᖏᓐᓂ ᐱᑕᖃᕐᒪ 

ᐃᓄᒃᑎᑐᑦ ᐃᓕᓐᓂᐊᖅᑎᑕᐅᔪᓐᓇᖅᖢᑎᒃ 

ᐃᖅᑲᓇᐃᔭᖅᑏᑦ. ᐃᓅᓐᖏᑦᑐᑦ ᖃᓪᓗᓈᑦ. 

ᐱᕕᖃᖅᑎᑕᐅᔪᓐᓇᖃᑦᑕᕐᒪᑕ. ᑖᒃᑯᐊᖃᐃ  

ᐸᓖᓯᖁᑎᒋᔭᕗᑦ ᒫᓐᓇ ᓄᓇᕘᑉ ᐃᓗᐊᓂ 

ᐃᓚᐅᔪᒪᓂᖏᑦ ᑕᕝᕘᓇ 

ᐃᓚᐅᖃᑕᐅᑎᑕᐅᔪᓐᓇᕆᕙᑦ 

ᐃᓚᐅᖃᑕᐅᑎᑕᐅᖃᑦᑕᖅᐹᑦ? ᖁᔭᓐᓇᒦᒃ, 

ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒃᑯᐊ ᐊᖏᕈᑎᓕᐊᕆᓯᒪᔭᕗᑦ 

ᒪᓕᒃᖢᑎᒃᑯᑦ ᐸᓖᓯᒃᑯᑦ  

ᐃᓄᒃᑎᑑᕆᐅᖅᓴᖅᑎᑦᑐᒥᓇᕐᒪᑕ. 

ᑲᑎᒪᖃᑎᒋᓪᓗᒋᓪᓗ ᐸᓖᓯᒃᑯᑦ ᑕᒪᒃᑯᓂᖓ 

ᐅᖃᐅᓯᖃᕈᓐᓇᖅᓯᖃᑦᑕᖅᑐᒍᑦ ᓇᐅᒃᑯᓪᓗ 

ᐃᑲᔪᖅᑲᑦᑕᕐᓂᐊᕐᒪᖔᑦ ᐃᓄᒃᑎᑐᑦ 

ᐅᖃᕆᐊᖅᓴᖃᑦᑕᕐᓂᐊᕐᒪᑕ ᐃᓕᓐᓂᐊᕈᑎᒃᓴᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. (ᑐᓵᔨᑎᒍᑦ) 

ᐊᒻᒪᓗ ᑖᓐᓇ ᐃᓚᒋᐊᕐᓗᒍ, ᒥᔅᑕ ᐲᑐᓴᓐ. ᑖᒃᑯᐊ 

ᐸᓖᓯᒃᑯᑦ ᒫᓐᓇ ᐅᖃᐅᓯᓕᕆᓂᕐᒧᑦ 

ᐃᓕᓐᓂᐊᕈᑎᒃᓴᒥᒃ ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ 

ᓄᓇᕘᑉ ᒐᕙᒪᒃᑯᖏᓐᓄᑦ, ᑖᒃᑯᓄᖓᖃᐃ 

ᐃᓚᓕᐅᑎᖃᑦᑕᕈᓐᓇᖅᐹᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᐃᓄᒃ. 

ᒫᓐᓇ ᐋᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐅᒃᑯᓪᓕ ᓲᕐᓗ 

ᒐᕙᒪᒋᔭᑦᑎᓐᓂ ᐱᑕᖃᕋᓗᐊᕐᒪᑦ ᐃᓄᒃᑎᑐᑦ 

ᐃᓕᓐᓂᐊᖅᑎᑦᑎᕙᓪᓕᐊᓂᕐᒥᒃ ᐊᒻᒪ ᑖᒃᑯᐊ 

ᐃᓄᒃᑎᑐᑦ ᐅᖃᖃᑎᒌᒍᓐᓇᕐᓂᕐᒥᒃ. ᐱᑕᖃᖁᒍᔅᓯᐅᒃ 

ᓇᐅᒃᑯᓪᓕ ᐃᓱᒪᒋᓯᒪᒐᔅᓯᐅᒃ 

ᐃᓕᓐᓂᐊᖅᑎᑕᐅᖔᖁᓪᓗᒋᑦ? ᐅᕝᕙᓘᓐᓃᑦ 

ᐃᓱᒪᔪᓐᓇᖅᐱᓯ ᑕᕝᕗᖓ 

ᐊᖏᖃᑎᒌᒍᑎᒃᑯᓪᓗᑭᐊᖅ ᐃᓚᓕᐅᑎᔪᓐᓇᕐᒪᖔᑕ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓄᒃᑎᑐᑦ 

ᐃᓕᓐᓂᐊᖅᑎᑕᐅᓂᕆᔪᓐᓇᖃᑦᑕᖅᑕᖏᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᐃᑦᑐᓂᒃ ᐃᓕᓐᓂᐊᕈᑎᒃᓴᓂᒃ 

ᐱᑕᖃᕐᒪᖔᑦ ᓇᓗᔪᖓ. ᑭᓯᐊᓂ ᑕᒪᓐᓇ 

ᐃᓱᒪᒃᓴᖅᓯᐅᕈᑎᒋᔪᓐᓇᖅᑕᕗᑦ. ᐊᖏᕈᑏᑦ 

ᐃᓗᓕᖏᓐᓃᑲᐅᑎᒋᒐᓗᐊᕐᒪᑦ. ᑐᓴᐅᒪᖃᑎᒌᕐᓂᖅ 

ᑕᒪᓐᓇ ᓯᕗᓪᓕᐅᑎᓯᒪᒐᑦᑎᒍᑦ ᐊᒻᒪ 

ᐅᖃᓪᓚᖃᑎᕆᐊᖃᕈᑎᒃ ᑕᐃᒪᓐᓇ  

ᓂᓪᓕᕈᓐᓇᕈᓐᓇᕆᐊᖃᕐᒪᑕ 

ᐃᑲᔪᖅᑕᐅᔪᒪᓐᓂᕈᑎᒡᓘᓐᓃᑦ ᖃᓄᐃᑦᑐᓂᒡᓗ 

ᐅᖃᐅᓯᕐᓂᒃ ᐃᓕᓐᓂᐊᕈᑎᒃᓴᓄᑦ ᐱᔪᓐᓇᕐᒪᖔᑕ. 

ᐃᓛᒃ ᐅᖃᓪᓚᖃᑎᒌᒍᓐᓇᖅᑐᒍᑦ ᑭᓱᓂᒡᓘᓐᓃᑦ 

ᐃᓕᓐᓂᐊᕈᑎᒃᓴᓂᒃ ᐊᑐᐃᓐᓇᖃᕐᕕᐅᒍᑎᒃ 

ᐱᐅᒃᓴᕋᔭᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᑎᓕᐅᕋᔭᕆᒃᑭᑦ ᒥᓂᔅᑕ ᐲᑐᓴᓐ 

ᑕᒪᓐᓇ ᑕᑯᓇᒃᑲᓐᓂᖁᓪᓗᒍ. ᐃᓛᓐᓂᑦ 

ᐱᑕᖃᖃᑦᑕᖅᑰᕐᒪᑦ ᐱᕐᔪᐊᕌᓘᓚᐅᓐᖏᑦᑑᒐᓗᐊᓂᒃ  

ᑐᑭᓯᐅᒪᖃᑎᒌᖕᓂᕐᒧᑦ 

ᐱᕐᔪᐊᓐᖑᖅᑐᐊᓗᒃᑕᖃᓲᖑᖅᑰᕐᒪᑦ ᐃᓛᓐᓂᑦ. 

ᐃᓗᐊᓐᖏᓕᐅᕈᑕᐅᓗᐊᔾᔮᓚᐅᓐᖏᑦᑑᒐᓗᐊᖅ  

ᐅᖃᐅᓯᖃᑎᒌᓐᖏᒧᓪᓗ ᐊᖏᒡᓕᔪᐊᓘᖃᑦᑕᖅᑰᕐᒪᑦ 

ᐃᓛᓐᓂᑦ. ᑎᓕᐅᓪᓚᕆᒃᑲᔭᕆᒃᑭᑦ ᒥᓂᔅᑕ ᐲᑐᓴᓐ.  

 

ᐆᒥᖓ ᐊᐱᕆᒃᑲᓐᓂᓚᐅᕐᓚᖓ, ᑖᒃᑯᐊ 

ᐸᕐᓇᐅᑎᒋᓯᒪᔭᔅᓯᓐᓂᒃ ᐅᖃᐅᓯᐅᓯᒪᖕᒥᖕᒪᑕ 2017-

18 ᑮᓇᐅᔭᖅᑑᑎᖓᑕ ᐊᕐᕌᒍᐊᓂ, ᐅᖃᖅᓯᒪᖕᒪᑦ 

ᐸᓖᓯᒃᑯᑦ ᐱᓕᕆᐊᕆᓇᓱᐊᖅᑕᖏᑦ ᐃᑲᔪᕐᓗᒋᑦ 

ᒪᒃᑯᒃᑐᓂᒃ ᓄᓇᓕᖕᓂ ᑐᓐᖓᕕᖃᕐᓗᓂ 

ᐸᓖᓯᓕᕆᓂᕐᒧᑦ. ᐅᓂᒃᑲᐅᑎᖓ ᖃᓄᖅ ᐅᓇ 

ᑐᑭᓕᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᐃᓄᒃ 

ᑕᒪᑐᒥᖓ ᐊᐱᖅᑯᑎᖃᕐᒪᑦ. 

ᐃᓕᓐᓂᐊᖅᑎᑦᑎᖃᑦᑕᕋᑦᑕ ᐊᐅᔭᒃᑯᓂᒃᑯᐊ 

ᐃᓕᓴᖅᑏᑦ ᐱᖓᓱᓄᑦ ᐱᓇᓱᐊᕈᓯᕐᓄᑦ ᐸᓖᓯᒃᑯᓐᓂ 

ᒪᓕᑲᑕᖃᑦᑕᕐᒪᑕ ᐃᓕᓐᓂᐊᓯᓐᓈᖅᖢᑎᒃ 

ᖃᓄᐃᓕᐅᖃᑦᑕᕐᒪᖔᑕ ᐸᓖᓯᒃᑯᑦ ᐃᓚᖏᓪᓗ 

ᑕᐃᒃᑯᐊ ᐅᑎᖅᐸᒃᖢᑎᒃ ᓄᓇᒥᖕᓄᑦ 

ᐃᖅᑲᓇᐃᔭᖃᑎᒋᔭᐅᓕᖅᖢᑎᒃ ᐸᓖᓯᒃᑯᓐᓂᓗ 

ᐃᖅᑲᓇᐃᔭᓕᖅᖢᑎᒃ ᑕᐃᒪᓐᓇᐅᖃᑦᑕᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᐅᓇ ᑐᑭᓕᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᒃᐱᒐᖅ E-

5-ᒦᑦᑐᒍᑦ. ᒪᓕᒐᓕᕆᔨᒃᑯᑦ ᐸᓖᓯᒃᑯᑦ ᐊᑎᖁᑎᒃᑲ 

ᒪᓕᒃᖢᒋᑦ ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐅᓐᓄᓴᒃᑯᑦ ᐊᐱᖅᑯᑎᒃᓴᖃᒐᓛᒃᑲᒪ ᑕᒪᑐᒪ 

ᒥᒃᓵᓄᑦ. ᑖᒃᑯᐊ ᐊᐱᖅᑯᑎᒋᓂᐊᖅᑕᒃᑲ 

ᑐᓴᖃᑦᑕᖅᓯᒪᔭᓐᓅᖓᔪᑦ ᐃᓱᒫᓘᑎᒋᔭᐅᔪᓂᒃ 

ᐱᔾᔪᑎᓖᑦ. ᐃᓚᖓᑦ ᐅᖃᖅᓯᒪᓪᓗᓂ 

ᐸᓖᓯᑕᖃᕈᓐᓇᖏᒻᒪᑕ ᖃᓄᐃᑦᑐᖃᓕᕌᖓᑦ 

ᐸᓖᓯᒃᑯᑦ ᐃᖃᓗᖕᓂᖔᖅᑐᓂᒃ 

ᓄᓇᓕᖕᓄᐊᖅᑎᑦᑎᖃᑦᑕᕐᒪᑕ.  

ᐃᒃᑯᐊ ᐸᓖᓯᓕᕆᔭᕆᐊᖃᓕᕌᖓᒥᒃ ᐅᖄᓚᒑᖓᒥᒃ 

ᒪᐅᖓ ᐃᖃᓗᖕᓄᑦ ᐅᖄᓚᖃᑦᑕᕐᒪᑕ ᖃᓄᐃᒻᒪᓕ 

ᓄᓇᓕᖕᓄᑦ ᑕᐃᒃᑯᖓ ᐅᖃᓗᑲᐅᑎᒋᔪᓐᓇᖏᓚᑦ? 

ᖃᔅᓯᑦ ᓄᓇᓖᑦ ᑕᐃᒫᒃ ᐸᓖᓯᒃᑯᓐᓄᑦ 

ᐅᖄᓚᔭᕆᐊᖃᓕᕋᒥᒃ ᐃᖃᓗᖕᓄᑦ 

ᑐᕌᖅᑎᑕᐅᖅᑳᓲᖑᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᐃᓄᒃ): ᖁᔭᓐᓇᒦᒃ, ᒥᔅ ᐊᕐᓇᑲᖅ. 

ᒥᓂᔅᑐ ᐲᑐᓴᓐ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅ ᐊᕐᓇᒃᑲᖅ 

ᐊᐱᕆᒻᒪᑦ. ᑐᑭᓯᐅᒪᓂᕋ ᒪᓕᒃᖢᒍ ᐊᑐᖅᑕᐅᔪᕐᓗ 

ᒫᓐᓇ ᑕᐃᒃᑯᐊ ᐸᓖᓯᒃᑯᓐᓄᑦ ᐅᖄᓚᔪᐃᑦ 

ᐅᖄᓚᒋᐊᓖᑦ ᒪᐅᖓ ᐅᖄᓚᓲᑦ ᐃᖃᓗᖕᓄᑦ, 

ᐃᖃᓗᖕᓂ ᐅᖄᓚᕕᐅᒐᒥ ᐸᓖᓯᒃᑯᑦ ᑕᐃᑯᖓ 

ᓄᓇᖓᓄᑦ ᐅᖄᓚᓯᓪᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᐃᑦᑐᖃᓕᕌᖓᑦ ᐸᓖᓯᒃᑯᓐᓄᑦ ᖃᓄᖅ 

ᐊᑯᓂᐅᑎᒋᔪᖅ ᑕᐃᒃᑯᐊ ᐅᑕᖅᑭᔭᕆᐊᖃᖅᐸᑦ 

ᐸᓖᓯᓕᕆᔭᕆᐊᓖᑦ ᐅᕝᕙᓗ 

ᐸᓖᓯᑕᖃᖏᑦᑎᐊᒻᒪᕆᒃᑐᖃᓚᐅᖃᑦᑕᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᒍ ᒥᔅ ᐊᕐᓇᒃᑲᖅ 

ᑕᒪᑐᒥᖓ ᐊᐱᖅᑯᑎᖃᕐᒪᑦ. ᑎᓴᒪᐅᖃᑖᖅᑐᑦ 

ᐸᐃᖅᑯᑎᑦ, ᖃᔅᓰᓐᓇᐅᓇᕋᖃᑖᕋᕕᑦ. 

 

ᖃᓄᑭᐊᖅ ᑕᐃᒪᓐᓇ ᑕᕝᕗᖓ 

ᐅᖄᓚᖃᑦᑕᕆᐊᖃᖅᐳᖅ ᑕᒪᐅᖓ ᐃᖃᓗᖕᓄᑦ. 

ᑕᐃᒃᑯᐊ ᐅᖄᓚᐅᓯᕆᔩᑦ ᒫᓂ 

ᑎᑎᕋᖅᐸᓪᓕᐊᓲᖑᖕᒪᑕ ᖃᓄᐃᑉᐸᓪᓕᐊᓂᐅᔪᓂᒃ 

ᐊᒻᒪ ᐸᓖᓯ ᖃᐅᔨᒃᑲᖅᑕᐅᓂᐊᕐᒪᑦ ᐃᒻᒪᖄᓗᓐᓃᑦ 

ᐊᓯᐊᓄᑦ ᐅᐸᒃᓯᒪᑎᓪᓗᒍ ᐃᓄᓕᕆᖏᑉᐸᑕ, ᑕᐃᒪ 

ᑲᒪᒋᑦᓴᐅᑎᒋᓕᕋᔭᖅᐸᖓ ᑕᐃᓐᓇ ᐅᖄᓚᖅᑲᐅᔪᖅ  

ᑐᐊᕕᕐᓇᕐᓂᖏᑦ ᒪᓕᒃᑕᐅᓪᓗᑎᒃ 

ᑐᖏᓕᕇᒃᓱᖃᑦᑕᕐᒪᑕ. ᐅᕝᕙᓗ ᐱᔭᒃᓴᖃᓗᐊᕈᑎᒃ 

ᑭᐅᖏᑦᑑᔪᓐᓇᕐᒥᖕᒪᑦ ᒪᐅᖓ ᐅᖃᓗᖃᑦᑕᖅᐳᖅ.  

ᑕᐃᓐᓇ ᐸᓖᓯᒃᑯᑦ ᑎᑎᕋᕐᕕᖓ ᐃᓄᖃᓐᖏᑳᓪᓚᒃᐸᑦ 

ᑭᐅᔭᐅᓂᐊᕐᒪᑦ ᒫᓐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᓲᖑᖏᓐᓇᒪ ᑐᑭᓯᐅᒪᑦᑎᐊᕐᓇᖓ 

ᑐᐊᕕᕐᓇᖅᑐᑦ ᖃᓄᖅ  

ᐋᖅᑭᒃᑕᐅᖃᑦᑕᕐᒪᖔᑕ ᒫᓂ  

ᓂᕈᐊᖅᑕᐅᕝᕕᒋᔭᕐᓂ. ᐃᓵᖅᑕᐅᓕᕋᒥ 

ᐃᓄᑑᓪᓗᓂᓗ, ᐊᕐᓇᐅᓪᓗᓂᓗ, ᐸᓖᓯᒃᑯᓐᓄᑦ 

ᐅᖄᓚᓚᐅᖅᓯᒪᖕᒪᒡᒎᖅ ᐸᓖᓯᒃᑯᓐᓄᑦ 

ᐅᖃᐅᔾᔭᐅᓪᓗᓂ, “ᒪᒥᐊᓇᖅ ᖃᐃᔪᓐᓇᖏᓐᓇᑦᑕ 

ᐱᔭᒃᓴᖃᓗᐊᕋᑦᑕ.” 

 

ᐃᓛᒃ ᐃᓵᖅᑕᐅᔪᐊᓘᓕᖅᑎᓪᓗᒍ 

ᑲᑉᐱᐊᓱᓪᓚᕆᓚᐅᖅᓯᒪᔪᖅ ᐅᐸᒃᑕᐅᔪᓐᓇᖏᓐᓇᒥ 

ᐸᓖᓯᒃᑯᓐᓄᑦ. ᑖᓐᓇ ᐃᓕᖕᓂᒃ ᑖᓐᓇ 

ᑲᒪᒋᓕᕈᒃᓚᔭᐅᑐᐃᓐᓇᕐᓇᖅ. ᑕᒪᓐᓇ ᐱᐅᓐᖏᒻᒪᑦ. 

ᖃᓄᖅᑑᕈᑎᒋᔭᕆᐊᖃᖅᑕᕗᑦ.  

 

ᖃᐅᔨᒋᐊᕐᓗᑎᒃᑯᓪᓗ ᖃᓄᖅ ᐊᐅᓚᐅᑦᑎᖃᕐᒪᖔᑦ. 

ᒪᑯᐊᓗ ᖁᑭᐅᑏᑦ ᓯᕗᓪᓕᐅᔾᔭᐅᔪᒃᓴᐅᑕᐅᕗᑦ 

ᖁᑭᐅᓯᕆᔪᖅᑕᖃᖅᑎᓪᓗᒍ ᑭᓯᐊᓂ 

ᐃᓵᖅᑕᐅᓕᖅᑐᖅ ᑕᐃᓐᓇ ᐊᕐᓇᖅ 

ᒪᒥᐊᕝᕕᐅᑐᐃᓐᓇᖅᐸᑦ ᖃᓄᖅ ᑕᐃᒪ  

ᐅᖃᐱᓗᒃᑐᖃᕈᒪᒃᐸᑦ ᖃᓄᐃᓕᐅᕋᔭᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᒥᔅ ᐊᕐᓇᒃᑲᖅ. 

ᐸᓖᓯᒃᑯᓐᓄᑦ ᐃᓚᐅᓚᐅᕋᒪ ᑕᒫᓂ ᐅᓐᓄᒃᑎᓪᓗᒍ 

ᐱᔭᒃᓴᓕᕐᔪᐊᒻᒪᕆᐊᓘᓚᐅᖅᓯᒪᔪᒍᑦ. ᐅᖄᓚᐅᑦ 

ᓯᕙᓃᓐᓇᖅᑐᖅ, ᒪᑯᐊᓗ ᐸᓖᓯᒃᑯᑦ 

ᐅᐸᑲᐅᖅᑐᕋᓱᒃᑐᑦ. ᑕᐃᒪᓐᓇᐅᓚᐅᖅᓯᒪᔪᒍᑦ  

ᑕᐃᔅᓱᒪᓂ. ᓄᓇᓯᐅᑎᒐᓴᐃᑦ ᐸᓖᓯᒃᑯᑦ 

ᓇᒧᓐᖓᐅᑲᑕᒃᑐᑦ. ᐸᓖᓯᐅᓐᖏᖦᖢᖓᓗ. ᐃᒃᑯᐊ 

ᐅᖄᓚᔪᖃᕌᖓ ᓈᓴᐅᑎᓂᒃ ᐊᑐᑐᐃᓐᓇᖅᖢᑎᒃ 

ᑐᑭᓯᓇᖅᓯᑲᐅᑎᒋᓲᖑᖕᒪᑕ ᑭᓱᓕᕆᔪᖃᓕᕐᒪᖔᖓ 

ᐅᐸᑲᐅᑎᒋᔭᕆᐊᖃᖅᖢᑎᒡᓗ ᕿᓚᒥᕈᓗᒃ  

ᐅᐸᖃᑦᑕᓚᐅᖅᑐᑦ ᑕᐃᒃᑯᓄᖓ  

ᐅᐸᑦᑕᐅᔭᕆᐊᖃᖅᑐᓄᑦ ᑕᐃᔅᓱᒪᓂ ᐅᓐᓄᒃ. 

ᑕᐸᐃᓚᐅᖅᓯᒪᕗᖓ ᑕᐃᑦᓱᒪᓂ.  

 

ᐅᖃᐱᓗᒃᑐᖃᕐᓂᖅᐸᑦ 

ᐅᖃᐱᓘᑎᒃᓴᖅᑕᖃᖅᐸᓪᓘᓐᓃᑦ ᐸᓖᓯᒃᑯᓐᓄᑦ 

ᐅᖄᓚᒍᓐᓇᖅᑐᑎᑦ ᑎᑎᕋᕐᕕᒋᓗᒋᓪᓘᓐᓃᑦ 

ᖃᕋᓴᐅᔭᒃᑯᓪᓘᓐᓃᑦ ᑎᑎᕋᕐᕕᒋᓗᒋᑦ 

ᑲᒪᒋᔭᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᑐᑭᓯᑦᑎᐊᒃᑲᓐᓂᕈᒪᖕᒥᔭᕋ. ᒪᑯᐊ ᐃᓐᓇᐃᑦ 

ᐱᓂᕐᓗᒃᑕᐅᖃᑦᑕᖃᑦᑕᕐᓂᖏᑦ ᑖᓐᓇ 

ᐅᖃᐅᓯᕆᒐᔪᒃᑲᑦᑎᒍ ᒪᓕᒐᓕᐅᕐᕕᖕᒥ 

ᑐᓴᒐᔪᒃᖢᑎᒍᓪᓗ.  

 

ᖃᓄᖅ ᐸᓖᓯᒃᑯᑦ ᑕᐃᒪᓐᓇ ᐱᓕᕆᐊᖃᓲᖑᕙᑦ 

ᐃᒪᓐᓇ ᐃᓐᓇᖅ ᐱᑦᑎᐊᖅᑕᐅᖏᑦᑐᖅ ᓄᓇᓕᖕᓂᑦ  

ᖃᐅᔨᒪᒐᓗᐊᕐᓗᑎᒃ ᑭᓯᐊᓂ ᐅᖃᖅᓯᒪᓐᖏᓪᓗᑎᑦ 

ᐃᒪᓐᓇ ᖃᐅᔨᒃᑲᐃᓪᓚᖅᑖᒃᓯᒪᓐᖏᓪᓗᑎᒃ? ᖃᓄᕐᓕ  

ᐃᓚᔮᕇᖕᓂᒃ ᐱᓕᕆᖃᑎᖃᓲᖑᕙᑦ ᐃᓐᓇᕐᓂᑦ 

ᐱᓂᕐᓗᒃᑕᐅᔪᓂᑦ, ᐱᑦᑎᐊᖅᑕᐅᖏᑦᑐᖃᖅᑎᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕙᒃ ᑕᐃᒪᓕ 

ᐅᖃᕆᐊᕈᒪᓪᓗᖓ ᑕᐃᒪᐃᑦᑐᖅᑕᖃᖅᑎᓪᓗᒍ 

ᐃᓚᖏᓐᓂ ᓄᓇᖃᖅᑐᓂᒡᓘᓐᓃᑦ ᑐᓴᖅᑎᑦᑎᒍᕕᑦ 

ᐃᖅᑲᖅᑐᐃᕕᓕᕆᔨᓂᓪᓘᓐᓃᑦ ᑐᐊᕕᕐᓇᖅᑐᒃᑯᑦ 

ᓴᐳᒻᒥᔭᐅᔾᔪᑎᒃᓴᓂᑦ  

ᑕᕝᕙᓂ ᐃᓚᔮᕇᑦ ᐅᓚᕕᓴᖅᑕᐅᔾᔪᑎᖏᓐᓄᑦ 

ᒪᓕᒐᕐᒥᒃ, ᑖᒃᑯᐊᓘᓐᓃᑦ ᐃᓚᔮᕇᑦ, ᑕᐃᒪᓕ 

ᐃᖅᑲᖅᑐᐃᔨᕋᓛᑦ  

ᐊᑎᓕᐅᕋᔭᖅᐳᖅ ᐸᓖᓯᒃᑯᑦ ᑕᐃᒪ 

ᐱᓕᕆᖃᑕᐅᓕᕈᓐᓇᖅᐳᑦ ᐃᓐᓇᕐᓂᑦ ᐃᑲᔪᕐᓗᑎᑦ 

ᐃᓚᖏᓐᓂᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᖑᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᑭᐅᔾᔪᑎᖕᓄᑦ. ᑖᓐᓇᓗ 

ᐊᐱᖅᑯᑎᒃᑲᓐᓂᕐᓄᑦ ᑕᕝᕙᓂ ᐱᓕᕆᖃᑎᒌᖕᓂᒃᑯᑦ 

ᐊᖏᖃᑎᒌᖕᓂᒃ ᐋᓐᓂᖅᓯᕆᓂᕐᒧᑦ 

ᑐᑭᒧᐊᒃᑎᑦᑎᔨᒥᑦ, ᖃᓄᐃᓕᖓᓕᖅᐸ ᑖᓐᓇ 

ᐅᓪᓗᒥᒧᑦ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ ᐱᓯᒪᓐᖏᓐᓇᒃᑭᑦ ᑖᒃᑯᐊ  

ᑐᓴᐅᒪᔾᔪᑎᒃᓴᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᓱᓕ? ᒪᒥᐊᓇᖅ. ᐅᕙᓃᑦᑐᒍᑦ 

ᒪᒃᐱᖅᑐᕋᖓ E-5 ᖃᓪᓗᓈᑎᑑᖓᔪᓂᑦ Law 

Enforcement. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᖏᑦ ᑐᓐᖓHᐅᑉᓕᑦ.  

 

ᑖᓐᓇ Hᐃᕗᓪᓕᖅᐹᖅ ᐊᐱᖅᑯᑎᒋᓂᐊᒐᕋ 

ᐃᑉᐸᒃᓵᓂᕐᔪᐊᖑᓚᐅᖅᑐᖅ ᒥᓂᔅᑐᔪᒧᑦ 

ᐃᓕᓐᓂᐊᖅᑐᓕᕆᓂᕐᒧᑦ 

ᐊᐱᖅᓲᑎᒋᓚᐅᖅᓯᒪᔭᕋᐅᒐᓗᐊᖅ ᑭᓯᐊᓂᓕ 

ᑐᑭᓯᒍᐊᕋᒪ. ᓄᓇᓕᒡᔪᐊᖑᖃᑕᐅᑉᓗᓂ 

ᖃᒪᓂᑦᑐᐊᖅ ᑖᒻᓇ ᐊᐱᖅᑯᑎᒋᒍᐊᕋᒐᓕ 

ᐆᒥᒍᓱᖕᓂᖅ ᖃᓄᖅ ᐳᑭᖅᑕᓖᑦ 

ᐱᓕᕆᐊᕆᓇᔭᕐᒪᖔᑦᑐᒃ ᐅᕙᑦᓯᐊᖅ. ᒥᓂᔅᑕ 

ᐅᖃᓗᓚᐅᕐᒪᑦ ᑕᒪᒃᑯᓂᖓ ᐋᖓᔮᕐᓇᖅᑐᕋᓗᐃᑦ 

ᒥᒃᓵᓄᑦ ᐃᓕᓐᓂᐊᖅᑎᑦᑎᕙᖕᒪᑕ 

ᐱᑦᑕᐃᓕᒪᑎᑦᓯᓂᕐᒥᒃ ᑭᓯᐊᓂᓕ  

ᑕᒻᓇ ᐆᒥᒍᓱᖕᓂᖅ ᖃᓄᕐᓕ ᐳᑭᖅᑕᓕᖕᓄᑦ 

ᑲᒪᒋᔭᐅᓇᔭᕐᒪᖔᑦ. ᒪ’ᓇ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ. ᖁᔭᓐᓇᒦᒃ. ᒥᓂᔅᑕ ᐲᑕᓴᓐ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᔅᑕ ᒥᑭᓐᖑᐊᖅ 

ᐊᐱᕆᖕᒪᑦ ᐸᓖᓯᒃᑯᓪᓕ ᑕᐃᒪ ᑐᓴᖅᑎᑕᐅᓐᓂᖅᐸᑕ 

ᓵᓚᓯᐊᕆᔭᐅᔪᒥᒃ. ᐸᓖᓯᒃᑯᓪᓕ ᑕᐃᒪ 

ᑎᒍᓯᒐᔭᕐᒪᖔᑕ ᖃᐅᔨᒪᖏᒃᑲᓗᐊᖅᑐᖓ ᑭᓯᐊᓂ 

ᐅᖃᓪᓚᖃᑎᖃᕋᔭᖅᑐᑦ ᐃᖃᓗᒃᑑᑦᑎᐊᕐᒥᓕ 

ᑕᐃᒪᐃᓲᖑᖕᒪᑕ ᐅᖃᓪᓚᖃᑎᖃᕆᐊᖅᑐᓲᖑᖕᒪᑕ 

ᐅᓪᓗᑕᒫᑦ ᐱᓕᕆᓂᕐᒥᒃᑎᒍᑦ. ᐃᒪᓐᓇ ᐃᓄᖕᓂᒃ 

ᐅᖃᖃᑎᖃᕈᓐᓇᓲᑦ ᒪᒃᑯᒃᑐᓅᓂᖅᓴᕐᓕ 

ᑕᐃᒪᐃᓕᖃᑦᑕᓲᑦ ᑕᐃᒪᐃᓕᐅᖃᑦᑕᖏᓐᓇᕋᐃᓪᓗᑎᒃ 

ᐅᖃᓪᓚᖃᑎᖃᖅᖢᑎᒃ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ, ᐄ, 

ᑕᒻᓇᐅᑎᓪᓗᒍ ᐅᖃᓗᒡᕕᒋᔭᐅᔫᓪᓗᐊᖅᑐᑦ 

ᓇᓗᓇᖏᑦᓯᐊᖅᑐᖅ ᓇᓂᑐᐃᓐᓇᖅ 

ᓄᓇᓕᐅᒐᓗᐊᖅᐸᑦ ᑭᓯᐊᓂᓕ ᐅᓇ 

ᐊᐱᖅᑯᑎᒋᒍᐊᓕᖅᐸᕋᓕ ᐳᑭᖅᑕᓕᖕᓂ 

ᐅᖃᐅᓯᖃᖅᑎᑉᓗᑕ ᐆᒥᒍᓱᒃᑐᑦ ᒥᒃᓵᓄᑦ ᖃᑉᓯᓂᒃᓕ 

ᐅᑭᐅᖃᕐᓗᑎᒃ ᐸᓯᔭᒃᓴᖑᖅᑑᓪᓗᐊᕋᔭᖅᐸᑦ 

ᐆᒥᒍᓱᖕᓂᖅ ᑕᒪᓐᓇ ᐱᓗᐊᓕᖅᐸᑦ 

ᐸᓯᔭᒃᓴᐅᓇᔭᖅᐹᑦ? ᖃᓄᕐᓗ 

ᐅᑭᐅᖃᖅᑎᒋᓇᔭᖅᐸᑦ? ᒪ’ᓇ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᔅᑕ ᒥᑭᓐᖑᐊᖅ 

ᐊᐱᕆᖕᒪᑦ, 12ᒥ 17-ᒧᑦ ᐱᔭᕋᖕᓂᐅᒃᐸᑦ 

ᐃᖅᑲᖅᑐᒐᒃᓴᖑᖅᑎᑕᐅᔪᓐᓇᖅᑐᑦ ᒪᒃᑯᒃᑐᑦ  

ᐱᕋᔭᖃᑦᑕᖅᑐᑦ ᐱᖁᔭᖏᑦᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ, 

ᑕᐃᒪᓐᓇᐃᓕᔪᖃᕋᔭᕐᓂᖅᐸᓪᓕ ᑕᒻᓇ 

ᐱᖁᔭᕐᔪᐊᓂᑦᑕᐅᖅ ᐃᓚᐅᓯᒪᖕᒥᖕᒪᑦ ᑖᒻᓇᐅᑎᓪᓗᒍ, 

ᐅᑭᐅᑭᓗᐊᖅᑎᓪᓗᒋᑦ ᑕᐃᒪ ᐸᓯᔭᒃᓴᖑᕋᔭᕐᓂᖅᐸᑕ 

ᐊᖓᔪᖅᑳᖏᑦ ᑐᓴᖅᑎᑕᐅᑲᐅᑎᒋᓇᔭᖅᐹᑦ? ᒪ’ᓇ, 

ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᔅᑕ ᒥᑭᓐᖑᐊᖅ 

ᐊᐱᕆᖕᒪᑦ, ᐊᖓᔪᖅᑳᖏᑦ ᐊᐱᖅᓱᖅᑕᐅᑎᓪᓗᒍ 

ᐅᐸᒃᓯᒪᔭᕆᐊᖃᕋᔭᖅᑐᖅ ᐸᓖᓯᒃᑯᓐᓄᑦ 

ᐊᐱᖅᓱᖅᑕᐅᑎᓪᓗᒍ ᑖᓐᓇ ᓱᕈᓯᖅ ᑕᒫᓂ 12-ᓂᒃ 

17-ᒧᑦ ᐅᑭᐅᓕᖕᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᑖᒻᓇ ᑐᑭᓯᓇᑦᓯᐊᓕᕐᒪᑦ 

ᐊᓯᐊᓄᐊᕐᒥᓗᖓᓕ, ᐃᑉᐸᒃᓵᓂᑦᑕᐅᖅ 

ᐃᓄᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ 

ᐊᐱᖅᓱᓚᐅᖅᓯᒪᖕᒥᒐᒪ ᑭᓯᐊᓂ ᑭᐅᔾᔪᑎᖓ 

ᐃᓚᖓᒍᑦ ᐊᔪᕐᓇᒐᓚᓕᖅᓯᒪᖕᒪᑦ ᖃᒪᓂᑦᑐᐊᕐᒥ 

ᒥᓂᔅᑑᑉᓗᑎᑦ ᒪᓕᒐᓕᕆᔨᒃᑯᓐᓂᑦ ᑖᒻᓇᐅᑎᓪᓗᒍᓗ 

ᐳᑭᖅᑕᓕᖕᓄᓪᓗ ᑖᒻᓇᑦᑕᐅᖅ 

ᐊᓐᓂᖅᑎᖅᑕᐅᔪᖃᕋᔭᖅᐸᑦ ᐊᒻᒪᓗ 

ᒫᓐᓇᐅᓕᖅᓯᒪᔪᖅ ᖃᒪᓂᑦᑐᐊᕐᒥ 

ᕿᒫᕝᕕᒃᑕᐃᑦᑑᑎᓪᓗᒍ ᐊᕐᓇᓄᑦ ᐱᑦᓯᐊᓐᖏᑕᐅᔪᓄᑦ 

ᕿᒫᕕᒃᑕᖃᓐᖏᑎᓪᓗᒍ ᒫᓐᓇᐅᔪᖅ, ᖃᓄᕐᓕ ᑖᒃᑯᐊ  

ᐱᓕᕆᐊᕆᓇᔭᖅᐱHᐃᐅᒃ? ᒪ’ᓇ, 

ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᒥᑭᓐᖑᐊᖅ 

ᐊᐱᕆᖕᒪ. ᐱᓇᓱᐊᕈᓰᒃ ᒪᕐᕉᓚᐅᖅᑑᒃ ᐅᖄᓚᐅᑎᒃᑯᑦ 

ᑲᑎᒪᖃᑎᖃᓚᐅᕋᒪ  

ᐃᖅᑲᖅᑐᐃᕕᓕᕆᔨᒃᑯᓐᓂ ᐃᖃᓗᒃᑑᑦᑎᐊᖅ 

ᖃᒪᓂᑦᑐᐊᕐᒥᐅᑕᖅ ᐊᕐᓇᖅ ᑖᔅᓱᒥᖓᓪᓚᑦᑖᖅ 

ᐊᐱᕆᓚᐅᕐᒪᑦ ᕿᒫᕕᒃᑕᖃᖏᒻᒪᑦ  

ᖃᒪᓂᑦᑐᐊᒻᒥ. ᑕᕝᕙᓂᓕ ᐃᓚᒌᒃᑐᓄᑦ 

ᐱᓂᕐᓗᒃᑕᐅᔪᓄᑦ ᒪᓕᒐᖓᓂ 

ᑐᔪᕐᒥᕕᖕᒦᑎᑲᐃᓐᓇᕈᓐᓇᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᐄ, ᑖᒻᓇ ᑐᑭHᐃᓐᓇᑦᓯᐊᖅᑐᖅ 

ᑭᐅᔾᔪᑎᒋᔮ. ᑭHᐄᐊᓂᓕ ᐃᓚᒻᓂᒃᑯᑦ ᑕᒪᒃᑯᐊ 

ᐱᑦᓯᐊᓐᖏᓗᕿᕙᒃᑐᑦ ᐃᓚᖏᑦ Hᐃᓂᓕᖅᑎᓪᓗᒋᑦ 

ᐊᒻᒪᓗ Hᐃᓂᒃᑕᕐᕕᖕᒥ ᑲᒪᔨᐅᔪᑦ 

Hᐃᓂᓕᖅᑎᓪᓗᒋᓪᓗ ᐅᖃᓘᒻᒥᓪᓗ 

ᐃᓕᒃᓯᔭᓐᓂᖏᑉᐸᑕ, ᖃᓄᕐᓕ ᑕᐃᒪ ᑖᓐᓇ 

ᐱᑦᓯᐊᓐᖏᑕᐅᔪᖅ ᒥᐊᓂᕆᔭᐅᒋᐊᑦᓯᐊᒃᑲᓐᓂᕋᔭᖅᐹ 

ᐳᑭᖅᑕᓕᖕᓂ? ᐅᕝᕙᓘᓐᓃᑦ 

ᒪᓕᒐᓕᐅᖅᑎᐅᖃᑎᒋᔭᕐᒪ ᒥᔅᑕ ᐃᓄᒃ ᐅᖃᓚᐅᕐᒪᑦ 

ᐃᓚᖏᑦ ᐳᑭᖅᑕᓖᑦ ᐱᔪᓐᓇᐅᑎᒥᒃ 

ᑎᒍᒻᒥᓪᓚᕆᒃᑳᖓᒥᒃ ᖃᐅᔨᒪᑦᓯᐊᕐᒪᑕ 

ᖃᓄᐃᓕᒋᐊᖅ. ᖃᓄᕐᓕ ᑕᒪᓐᓇ ᐊᒥHᐅᑦ 

Hᐃᓂᓕᖅᑎᓪᓗᒋᑦ ᐃᑲᕐᕋᓂᒃ ᐱᓕᕆᕝᕕᐅᔫᕋᓗᐃᑦ 

Hᐃᓂᒃᑕᕐᕖᓪᓘᓐᓃᑦ.  

ᖃᓄᕐᓕ ᑕᒪᓐᓇ ᐱᓕᕆᐊᖑᒋᐊᕋᔭᖅᐸ? ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ ᐃᓚᒌᒃᑐᑦ 

ᐱᓂᕐᓗᒃᑕᐅᑎᓪᓗᒋᑦ ᒪᓕᒐᖏᑎᒍᑦ ᑐᐊᕕᕐᓇᖅᑐᒃᑯᑦ 

ᓴᐳᒻᒥᒃᓯᓂᕐᒧᑦ, ᓴᐳᔾᔨᓂᕐᒧᑦ ᑎᓕᔾᔪᑎᑕᖃᕋᔭᖅᑐᖅ. 

ᐸᓖᓯᒃᑯᑦ ᖃᐅᔨᒪᔭᖃᕋᔭᕐᒪᑕ ᐱᓕᕆᖃᑕᐅᓗᑎᒡᓗ 

ᑖᒃᑯᐊ ᐃᓄᐃᑦ ᐸᓖᓯᒃᑯᑦ ᓇᒧᓐᖓᖅᑕᐅᖕᒪᖔᑕ 

ᖃᐅᔨᒪᒐᔭᕐᒪᑕ ᓇᐅᑦᑎᖅᓱᕋᔭᖅᖢᑎᒡᓗ. 

ᐅᓗᕆᐊᓇᖅᑐᒦᑉᐸᑦ ᑖᒃᑯᐊ ᑐᐊᕕᕐᓇᖅᑐᒥᒃ  

ᓴᐳᔾᔭᐅᓂᕐᒥ ᑎᓕᔾᔪᑏᑦ ᐅᔾᔨᕆᔭᐅᒐᔭᖅᑐᖅ 

ᕿᒥᕐᕈᔭᐅᑦᑎᐊᕐᓗᓂᓗ ᓇᓗᓇᓗᐊᕈᓂ. 

ᑐᐊᕕᕐᓇᖅᑎᑕᐅᓯᒪᓂᖓ ᐋᖅᑭᔅᓯᒪᒐᔭᖅᐳᖅ 

ᐃᑲᕐᕋᓄᑦ 7ᑖᒃᑯᐊ ᑕᐃᒪᐃᓕᐅᖃᑕᐅᔪᑦ 

ᓴᐳᒻᒥᓇᓱᓪ-ᓄᑦ ᑎᑭᓪᓗᒍ ᑖᒃᑯᐊ 

ᑕᐃᒪᐃᓕᐅᖃᑕᐅᔪᑦ ᓴᐳᒻᒥᓇᓱᓪᓗᒋᑦ ᐃᒪᓐᓇ 

ᐋᓐᓂᖅᑕᐅᑦᑕᐃᓕᒪᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᑖᒻᓇᐅᑎᓪᓗᒍ ᑕᐃᒪ ᕿᒫᕕᒃᑕᖃᖏᒻᒪᑦ 

ᖃᒪᓂᑦᑐᐊᕐᒥ, ᒥᓂᔅᑐᓖ ᓇᓗᓇᐃᔭᐃᔫᓪᓗᐊᖅᐸ 

ᑐᐊᕕᓐᓇᖅᑐᑐᑦ ᓄᓇᓕᒋᔭᑉᑎᓐᓂ ᖃᒪᓂᑦᑐᐊᒥ 

ᑕᒪᓐᓇ ᐋᖅᑭᒃᑕᐅᔭᕆᐊᖃᕐᒪᑦ ᓇᓗᓇᓐᖏᒪᑦ. 

ᓄᓇᓕᕐᔪᐊᖑᖃᑕᐅᑉᓗᓂᓗ ᑭHᐃᐊᓂ 

ᓇᓂᑐᐃᓐᓇᖅ ᓄᓇᕗᑦᒥ ᐊᒥHᐅᑦ ᓄᓇᓖᑦ 

ᕿᒫᕝᕕᖃᓗᒃᑖᓕᖅᑰᕐᒪᑕ 

ᕿᒫᕝᕕᒃᑕᖃᓐᖏᓕᖅᑎᓪᓗᒍ ᑕᒪᓐᓇᓕ ᖃᓄᖅ 

ᐆᒃᑑᑎᒋᓗᒍ ᒥᓂᔅᑑᖃᑎᒋᔭᒥᓄᑦ ᐃᓄᓕᕆᔨᓄᑦ 

ᐅᕝᕙᓘᓐᓃᑦ ᓄᓇᓕᖕᓄᑦ ᒐᕙᒪᓕᕆᔨᒃᑯᓐᓄᑦ 

ᐸᕐᓇᐅᑎᒋᕙᓪᓕᐊᔭᕆᐊᖃᓕᖅᑑᖏᑉᐸᒃᑑᑦ? ᒪ’ᓇ, 

ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᔅᑕ ᒥᑭᓐᖑᐊᖅ 

ᐅᖃᕆᐊᕈᑎᖓᓄᑦ. ᖃᐅᔨᒪᔪᖓ ᐃᖃᓗᒃᑑᑦᑎᐊᕐᒥ 

ᑐᐊᕕᓐᓇᖅᑐᓂᒃ ᕿᒫᕕᒃᑕᖃᒻᒪᑦ 35-ᓄᖅᑲᐃ  

ᐊᕐᕌᒍᓄᑦ ᐊᐃᑦᑖᖑᒐᓗᐊᖅ 

ᕿᒫᕕᖃᕆᐊᖃᓲᖑᒐᑦᑕ. ᑕᐃᒪ ᐃᓚᔮᕇᓐᓄᑦ 

ᐱᑦᑎᐊᖃᑦᑕᐅᑎᖏᑦᑐᓄᑦ ᒪᓕᒐᖅᑕᖃᖅᑐᖅ 

ᓄᓇᓕᖕᓂ ᐃᒡᓗᕐᔪᐊᑕᖃᖏᑉᐸᑦ, 

ᑐᔪᕐᒥᕕᖕᒦᑎᑦᑎᑲᐃᓐᓇᕈᓐᓇᖅᑐᑦ.  

 

ᑕᐃᒪᓕ ᒪᓕᒐᒃᑯᑦ ᓄᓇᓖᑦ ᐊᓯᐊᓄᑦ 

ᓅᑎᑦᑎᑲᐃᓐᓇᕈᓐᓇᖅᑐᒍᑦ, ᑖᓐᓇ 

ᐋᖅᑭᒐᓱᖕᓂᖓᓂ. ᑕᐃᒪᓕ ᐃᒡᓗᕐᔪᐊᖅᑕᖃᖏᑉᐸᑦ 

ᓇᓖᕌᒐᒃᓴᑦ ᐃᓱᓕᑦᑕᖅᑑᒐᓗᐊᑦ ᑕᐃᒪᓕ ᓄᓇᓕᖕᓂ 

ᐅᓄᕐᓂᖅᓴᓂᒃ ᕿᒫᕕᒃᑕᖃᓲᖅ ᐅᕝᕙᓘᓐᓃᑦ  

ᐊᑦᑕᕐᓇᖏᑦᑐᓂᒃ ᐊᖏᕐᕋᕐᓂᒃ ᑐᔪᕐᒥᕕᖕᒥᓘᓐᓃᑦ 

ᑐᔪᕐᒥᕕᖕᒦᑎᑦᑎᓂᕐᓗᓐᓃᑦ ᐊᓯᐊᓄᓪᓘᓐᓃᑦ 

ᓄᓇᓕᖕᒧᑦ ᓅᑎᑲᐃᓐᓇᕐᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑎᒃᑲ ᑲᔪᓯᓗᒋᑦ, 

ᒥᔅᑐ ᔪᐊᓇᓯ. 

 

ᔪᐊᓇᓯ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᑦᓯᕙᐅᑖᖅ, 

ᐊᐱᖅᑯᑎᒃᑲ ᑐᓐᖓᕕᖃᕐᓂᐊᕐᒪᑕ ᒪᓕᒐᓕᕆᔨᒃᑯᑦ  

ᐱᔭᒃᓴᖏᓐᓄᑦ ᐸᕐᓇᐅᑎᖏᓐᓂ. ᒪᒃᐱᒐᖅ 43 

ᑕᑯᓪᓗᒍ ᐅᖃᐅᓯᖃᕐᒪᑦ ᐸᓖᓯᒃᑯᑦ ᑖᓐᓇ 

ᐊᑯᓐᓂᖓᓃᑦᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᐱᓕᒻᒪᒃᓴᐃᓂᖅ ᐃᓕᓐᓂᐊᖅᑎᑦᑎᓂᕐᓗ ᑖᒃᑯᐊ 

ᐸᓖᓯᒃᑯᒡᒎᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᐱᓕᕆᖃᑎᖃᕐᒪᑕ. 

 

ᒪᑯᓄᖓ ᐸᑭᓂᒍᑎᖏᓐᓄᑦ ᑮᖃᖅᑎᑦᑎᓂᕐᒥᒃ 

ᒪᑯᐊᓗ ᐸᑭᓂᒍᑎᖏᓐᓄᑦ ᑮᓂᒃ 

ᑐᓂᓯᐅᖃᐃᔪᓐᓇᕐᒪᑕ ᓄᓇᖃᖅᑐᓄᑦ ᖃᓄᖅ ᑖᓐᓇ 

ᑲᔪᓯᑦᑎᐊᖅᑎᒋᖃᑦᑕᖅᓯᒪᕙ ᓄᓇᓕᖕᓂ, ᐃᒪᓐᓇ  

ᐅᓄᕐᓂᖏᑦ ᐃᓱᖃᖅᐹᑦ ᑐᓴᐅᒪᔾᔪᑎᒃᓴᓂᒡᓗᓐᓃᑦ 

ᐊᐃᒃᓯᕐᕕᐅᔪᓐᓇᖅᐹᑦ ᑐᓴᐅᒪᔾᔪᑎᒃᓴᓂᒃ. 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᒪ’ᓇᓪᓗᐊᕕᒃ. ᒥᔅᑐ 

ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᔪᐊᓇᓯ ᐊᐱᕆᖕᒪᑦ. 

ᐃᓗᓕᑯᓘᔭᖏᓐᓂᒃ ᑭᐅᓂᐊᖏᓐᓇᒪ ᑭᓯᐊᓂ 

ᑐᑭᓯᐅᒪᔭᒃᑯᓪᓕ ᑲᔪᓯᑦᑎᐊᖅᓯᒪᔪᖅ ᖁᓕᑦ ᓄᓇᓖᑦ 

ᑕᐃᒪᐃᓕᐅᖃᑕᐅᓯᒪᓕᖅᑐᑦ 

ᖃᐅᔨᒪᓕᖅᑎᑦᑎᔾᔫᒥᓇᓱᒃᖢᑕ ᖁᑭᐅᑏᑦ 

ᐊᑦᑕᕐᓇᖅᑐᒦᑦᑕᐃᓕᓂᖏᓐᓄᑦ ᐸᓖᓯᒃᑯᓐᓄᑦ 

ᐃᑲᔪᕈᑎᖃᖅᓯᒪᖕᒪᑕ ᖃᐅᔨᒪᓪᓗᖓᓗ 

ᐅᖃᖅᓯᒪᖕᒪᑕ ᐱᓕᕆᖃᑎᖃᖃᑦᑕᕐᒪᑕᒎᖅ 

ᐅᓇᖅᑐᒃᓴᒃᑯᓐᓂ ᖁᑭᐅᑎᓂᒃ ᑐᖅᑯᓯᒪᕙᒃᖢᑎᒃ 

ᐸᓖᓯᒃᑯᑦ ᑎᑎᕋᕐᕕᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ.   

 

ᔪᐊᓇᓯ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ, 

ᓅᒋᐊᕐᓗᖓ ᑕᕝᕙᓂᔅᓴᐃᓐᓇᖅ ᐅᓇᓂ 

ᐊᑎᒃᑲᓐᓂᐊᕐᔪᐊᓃᑦᑐᓂ ᑖᒃᑯᐊ ᑎᑎᕋᖅᓯᒪᔪᖅ 

ᐅᖃᖅᓯᒪᖕᒪᑕ ᑖᒃᑯᐊᒎᖅ ᐸᓖᓯᒃᑯᑦ 

ᐱᖃᑕᐅᓐᓂᕐᒪᑕ ᐱᕙᓪᓕᐊᑎᑦᑎᔪᖃᖅᑎᓪᓗᒍ 

ᐃᓄᐃᑦ ᐃᓱᒪᓕᕆᓂᕐᒧᑦ ᑐᐊᕕᕐᓇᖅᑐᓕᕆᓂᕐᒥᒃ 

ᐃᓕᓐᓂᐊᖅᑎᑕᐅᓂᕐᒥᒃ. ᐸᓖᓯᒃᑯᒡᒎᖅ 

ᑎᑎᕋᖁᔭᒥᓃᑦ ᐃᓕᓐᓂᐊᖁᔭᒥᓃᑦ ᖃᓄᖅ 

ᐃᓱᒪᖃᕐᒪᖔᑕᓗ ᖃᐅᔨᒋᐊᖁᔭᒥᓃᑦ ᖃᓄᕐᓗ 

ᐃᓕᓐᓂᐊᕈᑎᒃᓴᓕᐅᖅᑐᖃᕐᓂᐊᕐᒪᖔᖅ 

ᑕᐃᒪᐃᑦᑐᓕᕆᔪᓂᒃ. ᐃᓱᒪᓕᕆᓂᕐᒨᖓᔪᓂᒃ 

ᑐᐊᕕᕐᓇᖅᑐᓕᕆᓂᕐᒥ ᐱᔾᔪᑎᓖᑦ. ᑭᒃᑯᓐᓄᓄᑯᐊ 

ᓴᓇᔭᐅᕙᓪᓕᐊᖕᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᑖᒃᑯᓄᖓ ᓇᓗᓇᐃᖅᑐᕈᑎᒃᓴᖏᓐᓂ 

ᐅᕙᖓᓂ ᓵᖓᓃᑦᑐᖃᖏᑦᑎᐊᕐᒥᖕᒪᑦ ᓄᓇᕘᑉ  

ᒐᕙᒪᒃᑯᖏᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᖏᑦ 

ᐱᖃᑕᐅᑦᑕᖁᑦ, ᐸᓖᓯᒃᑯᓪᓗ, 

ᐃᓕᓐᓂᐊᕈᑎᒃᓴᓕᐅᖅᑐᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ.   

 

ᔪᐊᓇᓯ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ, 

ᑐᓴᕈᒪᒐᒪᓖᓛᒃ ᑕᕝᕙᓂ ᐊᑎᑦᑎᐊᖓᓂ 

ᑎᑎᕋᖅᓯᒪᖕᒪᑕ ᑖᒃᑯᐊ ᐃᓱᒪᓕᕆᓂᐅᔪᑦ ᐃᓄᖕᓄᑦ 

ᑐᕌᖓᔪᑦ ᑖᒃᑯᐊᑐᐊᑦᑎᐊᖑᖕᒪᑕ 

ᐅᓪᓗᒥᓕᓴᐅᓕᖅᑐᓂᒃ ᐃᓄᖕᓂᒃ ᐃᑲᔪᕋᓱᖕᓂᐅᔪᑦ 

ᐃᓚᖃᖅᑎᑦᑎᓪᓗᑎᒃ ᐱᖅᑯᓯᖏᓐᓂᒃ ᐅᐊᑦᑎᐊᕈ 

ᐊᑐᖅᑕᐅᕙᒃᑐᕕᓂᕐᓂ. ᑕᑯᔪᒥᓇᕕᐅᑎᓛᖅᑐᖅ 

ᖃᓄᐃᓕᖓᓂᖃᓛᕐᒪᖔᑦ ᑖᓐᓇ ᐃᓕᓐᓂᐊᕐᓂᖅ 

ᑲᑐᔾᔨᖃᑎᖃᕋᔅᓯ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᐃᓛᒃ ᑲᑐᔾᔨᖃᑎᖃᕐᖓᑕ ᑐᓴᒃᑲᓐᓂᓛᕆᐊᒃᓴᖅ 

ᓂᕆᐅᓐᓂᐊᖅᐳᖓ.  

 

ᐊᐱᕆᓂᐊᖅᑲᐅᒻᒥᒐᒪᑦᑕᐅᖅ 

ᓯᕗᓪᓕᐅᑎᓐᓂᐊᖅᑕᒥᓂᔅᓯᓐᓂ 2017-18, ᒪᒃᐱᒐᖓ 

44-ᒥ, ᑭᖑᓪᓕᖅᐹᖅ ᑖᓐᓇ ᐋᖅᑭᓐᖑᐊᑯᓗᒃ. 

ᑭᖑᓪᓕᕐᒥ ᒐᕙᒪᒃᑯᑦ ᐊᕐᕌᒍᕆᓛᖅᑕᖓᓂ 

ᐃᑲᔪᖅᓰᓗᑎᒃ ᐃᖅᑲᖅᑐᐃᔨᕋᓛᓕᕆᓂᕐᒥᒃ. 

ᓇᓗᓇᐃᕆᐊᕈᓐᓇᖅᑭᐅᒃ ᖃᓄᐃᑦᑐᓂᒃ 

ᐃᖅᑲᖅᑐᐃᔨᕋᓛᓕᕆᓂᒃᑯᑦ 

ᐋᖅᑭᕚᓪᓕᑎᑦᑎᒐᓱᓐᓂᒃᑯᑦ ᐱᓕᕆᓐᓂᖃᖅᓯᒪᕕᓯ  

ᐊᒻᒪᓗ ᓄᑖᓂᒃ ᐊᑐᖅᑕᐅᓚᐅᖅᓯᒪᓐᖏᑦᑐᓂᒡᒎᖅ 

ᐱᓕᕆᒐᓱᓛᕋᔅᓯ ᖃᓄᐃᑦᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᓕᕆᖃᑎᖃᖅᑐᒍᑦ 

ᑲᑎᒪᖃᑎᖃᕋᑖᑦᑎᐊᓚᐅᖅᑐᒍᑦ ᐃᑉᐸᔅᓴᖅ 

ᕿᑭᖅᑕᓂ ᓄᓇᓕᓐᓂ ᐃᖅᑲᖅᑐᐃᔨᕋᓛᓕᕆᔨᒥᒃ. 

ᓄᓇᓕᓐᓂ ᐃᖅᑲᖅᑐᐃᔨᕋᓛᑦ 

ᐱᓕᕆᖃᑎᒋᖃᑦᑕᓂᐊᖅᑕᕗᑦ ᐱᒋᐊᖅᑎᑕᖏᑦ 

ᐃᑲᔪᖅᓯᖃᑦᑕᕐᓗᑎᒍ. ᐱᓕᒻᒪᔅᓴᐃᖃᑦᑕᕐᓗᑕᓗ 

ᐱᓕᕆᔾᔪᑎᔅᓴᓂᓪᓗ ᑐᓂᓯᖃᑦᑕᕐᓗᑕ. ᐃᑉᐸᔅᓴᖅ 

ᑕᐃᒪ ᑭᐅᔭᐅᓚᐅᕐᒥᒐᑦᑕ  

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᒃᑯᓐᓂᑦ ᖃᓄᖅ 

ᑐᓴᐅᒪᖃᑎᒌᑦᑎᐊᑎᑦᑎᓂᖅᓴᐅᒍᓐᓇᕐᒪᖔᑦᑕ 

ᓄᓇᕗᒻᒥ ᐃᖅᑲᖅᑐᐃᔪᓕᕆᓂᖅ ᐋᖅᑭᒋᐊᕋᓱᓪᓗᒍ. 

 

ᒥᓂᔅᑕᐃᑦ ᑲᓇᑕᒥ ᑲᑎᒪᓂᖃᓚᐅᕐᖓᑕ ᐊᒃᑐᕝᕙᒥ 

ᖁᐊᖅᓵᒻᒪᕆᔪᔪᖓ ᖃᐅᔨᒋᐊᔅᓴᖅ ᑲᓇᑕᒥ 

ᓂᕈᐊᖅᑕᐅᓯᒪᕕᓕᒫᑦᑎᐊᑦ. 

ᑕᐃᒪᐃᑦᑐᓕᕆᔪᐃᓐᓈᓘᒻᒪᑕ 

ᐃᖅᑲᖅᑐᐃᔨᕋᓛᓕᕆᓂᕐᒥᒃ 

ᐋᖅᑮᖃᑎᒌᑎᑦᑎᒐᓱᐊᕐᓂᕐᒥᒃ. ᑕᐃᒪ 

ᖃᐅᔨᒍᒪᕕᐅᑎᓚᐅᖅᑐᐃᑦ ᓄᓇᕗᒻᒥ ᖃᓄᕐᓕ 

ᐱᓕᕆᓲᖑᒻᒪᖔᑦᑕ. ᐃᓐᓇᑐᖃᕐᓂᑦ 

ᐱᖃᑕᐅᑎᑦᑎᓲᖑᒐᑦᑕ ᐅᓂᒃᑳᓚᐅᖅᑐᒍᑦ ᐊᒻᒪ 

ᓄᓇᖃᖃᑕᐅᔪᓂᒃ ᐃᑲᔪᖅᑎᑦᑎᓲᖑᒐᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ  

ᑭᐅᒻᒪᑦ. ᓂᕆᐅᒋᑦᑎᐊᕐᓂᐊᓕᖅᑲᒃᑲ ᑖᒃᑯᐊ 

ᑐᓴᒃᑲᓐᓂᓛᕐᓂᐊᖅᑐᒋᓪᓗᒋᑦ ᓄᓇᓕᓐᓂ 

ᐃᖅᑲᖅᑐᐃᔨᕋᓛᒃᑯᓐᓄᑦ ᐱᓕᕆᐊᖑᖃᑦᑕᖅᑐᐃᑦ 

ᓄᓇᕗᒻᒥ.  

 

(ᑐᓵᔨᑎᒎᕈᓐᓃᖅᑐᖅ) ᑕᒻᒪᖅᑲᐅᒐᒪ. (ᑐᓵᔨᑎᒍᑦ) 

ᐊᐱᖅᑯᑎᔅᓴᖃᕋᓗᐊᕐᒥᒐᒪᑦᑕᐅᖅ ᑲᑐᔾᔨᓪᓗᑎᑦ 

ᓯᕗᒧᐊᕆᐊᕋᓱᑦᑐᑎᑦ ᐅᖃᐅᓯᐅᔪᒥᓂᕐᒥᒃ ᒪᒃᐱᒐᖓ 

2. ᐅᖃᐅᓯᖃᕐᖓᑦ ᓄᓇᓕᓐᓂ ᐊᑦᑕᓇᖅᑐᒦᑦᑐᓂᒃ 

ᐅᖃᐅᓯᖃᖅᓯᒪᑦᑕᖅᑯ ᐃᓅᓱᑦᑐᓂᒃ ᒪᒃᑯᑦᑐᓂᒃ.  

ᐃᑲᔪᖅᓯᕋᓱᓪᓗᑎᒡᒎᖅ ᒪᒃᑯᑦᑐᓂᒃ 

ᐊᑦᑕᓇᖅᑐᒦᑦᑐᓂᒃ ᓄᓇᕗᑦ ᒐᕙᒪᒃᑯᖏᑦ  

ᐸᓖᓯᒃᑯᓪᓗ ᑲᑐᔾᔨᖃᑎᒌᓐᓂᐊᖅᑯᑦ ᖃᐅᔨᓴᕐᓗᑎᑦ 

ᖃᓄᖅ ᒪᒃᑯᑦᑐᐃᑦ ᐱᕋᔭᓐᖏᔾᔫᒥᒍᓐᓇᕋᔭᕐᒪᖔᑕ 

ᐊᒻᒪ ᐱᕋᔭᔅᓯᒪᔪᐃᓪᓗ ᖃᓄᖅ ᒪᒃᑯᑦᑐᐃᑦ 

ᐃᑲᔪᖅᑕᐅᑲᓐᓂᕈᓐᓇᕐᒪᖔᑕ.  

 

ᐅᓇᓂᒃᑲᓐᓂᖅ ᐅᖃᖅᓯᒪᒋᓪᓗᓂᓗ ᒪᑉᐱᒐᖓ 3, 

ᓄᓇᕗᑦ ᒐᕙᒪᒃᑯᖏᑦ ᐸᓖᓯᒃᑯᓪᓗ ᐊᖏᖅᑯᑦ 

ᑲᑐᔾᔨᖃᑎᖃᕆᐊᖃᕐᖓᑕ ᐊᐅᓚᑦᑎᔨᐅᖃᑕᐅᔪᓂᒃ 

ᒪᑯᓂᖓ Hᐊᒻᒪᓚᒃᑯᓐᓂ ᐃᖅᑲᖅᑐᐃᔨᕋᓛᓂᓪᓗ 

ᐃᖅᑲᖅᑐᐃᕕᓂᓪᓗ ᐊᒻᒪᓗ ᐸᓯᑦᑎᔨᐅᔪᓂᒃ 

ᐃᖅᑲᖅᑐᐃᕕᒻᒥ ᐋᓐᓂᐊᖃᕐᓇᓐᖏᑦᑐᓕᕆᔨᓂᓪᓗ, 

ᓴᐳᔾᔨᔨᐅᔪᓂᓪᓗ, ᐊᓯᖏᓐᓂᓪᓗ ᐋᖅᑭᒍᑎᔅᓴᓂᒃ 

ᕿᓂᕐᓗᑎᑦ ᓱᒻᒪᑦ ᒪᒃᑯᑦᑐᐃᑦ ᐱᕋᔭᓚᕿᕙᒻᒪᖔᑕ 

ᖃᐅᔨᒐᓱᐊᕐᓗᑎᑦ. ᑕᐃᒫᑦᑕᐅᖅ ᐃᓄᐃᑦ  

ᐃᓱᒪᓕᕆᔭᐅᓂᖏᑦ ᑐᐊᕕᕐᓇᑐᒃᑯᑦ 

ᐱᓕᒻᒪᔅᓴᐃᓂᕐᒥᒃ ᐅᖃᐅᓯᖃᖅᓯᒪᒻᒥᒻᒪᑕ. 

ᑕᐃᑲᓐᖔᖅᓯᒪᔪᓂᒃ ᖁᐊᖅᓵᕐᓂᐅᖃᑦᑕᖅᓯᒪᔪᓂᒃ 

ᐊᓂᒍᖅᓯᒪᔪᓂᒃ ᓄᓇᕗᒻᒥ. ᑕᐃᒫᒃ 

ᖃᐅᔨᒐᓱᒋᐊᖃᕐᖓᑕ ᖃᓄᖅ ᑭᓱᒥᒃ ᐊᑐᕐᓂᕐᒪᖔᑕ..  

 

ᖃᓄᕐᓕ ᑕᐃᒃᑯᐊ ᐊᐅᓚᑦᑎᔨᐅᖃᑕᐅᔪᐃᑦ ᐃᒫᒃ 

ᐊᕐᕌᒍᑕᒫᖅᓯᐅᒥᓪᓘᓐᓃᑦ ᑲᑎᒪᑎᑕᐅᒐᔭᖅᑳᑦ 

ᖃᐅᔨᒐᓱᓪᓗᑎᑦ ᐃᓅᓱᑦᑐᐃᑦ ᒪᒃᑯᑦᑐᐃᑦ ᓱᒻᒪᑦ 

ᐱᕋᔭᑉᐸᒻᒪᖔᑕ? ᓇᓗᓇᐃᕆᐊᕈᓐᓇᖅᑭᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᖅᑲᐅᒐᒪ ᒪᓗᓐᓇᕈᑎᓂᒃ 

ᖃᐅᔨᔾᔪᑎᔅᓴᓂᒃ ᖃᐅᔨᓴᕋᓱᑦᑐᒍᑦ. 

ᖃᐅᔨᒪᔨᑖᓗᓐᖏᒃᑲᓗᐊᕐᒥᔪᒍᓂᓛᒃ 

ᑕᐃᒪᐃᑦᑐᓕᕆᓂᕐᒥᒃ. ᑭᓯᐊᓂ ᑐᑭᓯᓯᒪᔪᖓ ᑕᒪᒃᑯᐊ  

ᐅᐊᑦᑎᐊᕈᕐᓂᓵᓗᐃᑦ 

ᐃᑦᑐᒃᑯᖏᓐᓃᓐᖔᖅᑐᐃᓘᓐᓃᑦ, 

ᓂᖏᐅᒃᑯᖏᓐᓃᓐᖔᖅᑐᐃᓪᓘᓐᓃ. 

ᖁᐊᖅᓵᕐᓂᐅᖃᑦᑕᓚᐅᖅᓯᒪᔪᐃᑦ ᑕᒪᐅᖓ 

ᐊᔾᔭᖅᑕᐅᓲᖑᒻᒪᑕ ᓴᖅᑭᓕᖅᑭᖃᑦᑕᓲᖑᓪᓗᑎᓪᓗ 

ᐃᓅᓱᑦᑐᐃᑦ, ᒪᒃᑯᖅᑐᐃᑦ ᐃᓅᓯᖏᓐᓂ.  

 

ᑕᐃᒫ ᑕᕝᕙ ᐱᓕᕆᐊᒋᐊᖃᕐᓂᐊᕋᑦᑎᒍ 

ᑲᑐᔾᔨᖃᑎᖃᕐᓗᑕ ᒪᒃᑯᑦᑐᓕᕆᔨᓂᑦ ᓄᓇᓕᓐᓂᑦ. 

ᑲᑎᒪᔨᕋᓛᓂᑦ, ᐃᓐᓇᑐᖃᕐᓂᓪᓗ ᐊᓯᖏᓐᓂᓪᓗ 

ᑐᑭᓯᔭᐅᓯᒪᔪᓂᑦ ᑐᑭᓯᒐᓱᐊᕐᓗᑕ. ᐊᒻᒪᑦᑕᐅᖅ 

ᖃᐅᔨᒪᔪᖅᑕᖃᕋᔭᕐᒥᔪᖅ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ. ᐃᓱᒪᓕᕆᔨᒧᓪᓗ 

ᖃᐅᔨᒪᓪᓚᕆᑦᑐᓂᑦ ᐱᖃᑕᐅᒐᔪᖃᕋᔭᕐᒥᔪ 

ᐊᓯᖏᓐᓂᓪᓗ ᓄᓇᓕᓐᓃᓐᖔᖅᑐᓂᑦ.  

 

ᐊᑕᐅᓯᐊᖃᑦᑕᑐᐃᓐᓇᕋᔭᓐᖏᑦᑐᑦ ᐊᕐᕌᒍᑦ ᓄᓇᓖᑦ 

ᑕᑯᓐᓈᖅᑐᒋ. ᐃᓛᒃᑯᑦ ᓄᓇᓖᑦ 

ᑲᑎᒪᑎᑦᑎᖃᑦᑕᕈᓐᓇᕋᔭᕐᒥᒻᒪᑕ. ᖃᐅᔨᒪᒐᒪᓖ 

ᐃᖃᓗᑦᑑᑦᑎᐊᕐᒥ ᑕᐃᒪᐃᑦᑐᖃᖅᑎᓪᓗᒍ 

ᐱᖃᑕᐅᓲᖑᒻᒥᒐᒪ ᑕᖅᑭᑕᒫᑦ ᐃᓛᓐᓂᒃᑯᑦ 

ᑲᑎᒪᖃᑦᑕᓲᖑᒻᒥᔪᒍᑦ ᑕᖅᑮᓪᓗ ᐊᑕᐅᓯᐅᓐᖏᑦᑐᖅ 

ᐊᓂᒍᕋᐃᒻᒪᑦ ᑲᑎᖃᑦᑕᓲᖑᓪᓗᑕ ᑐᑭᓯᒐᓱᐊᖅᑐᑕ 

ᑭᓱᓂᑦ ᐃᓱᒫᓗᓇᖅᑐᖃᕐᒪᖔᖅ.  

 

ᐃᒫᒃ 15-20-ᐅᖃᑦᑕᖅᓯᒪᔪᑦ ᑲᑎᒪᕋᓛᖅᑐᑦ 

ᓄᓇᓕᓐᓂᑦ. ᑕᐃᒪᓕ ᑕᕝᕙᓐᖓᑦ ᐱᒋᐊᓲᑦ  

ᓄᓇᓕᓐᓂᑦ ᑲᑎᒪᖃᑦᑕᕐᓂᐊᔪᓂᑦ. ᐸᓖᓯᒃᑯᑦ  

ᐱᖃᑕᐅᓂᖅᓴᐅᖁᔭᕋᓗᐊᕗᑦ.  

 

ᐸᓖᓯᒃᑯᓪᓗ ᐅᐸᒋᐊᖃᖅᐸᒻᒪᑕ ᖃᐃᖁᔭᐅᒐᐃᒻᒪᑕ, 

ᑕᐃᒫ ᑐᑭᓯᓯᒪᑦᑎᐊᖅᑲᑕ ᑐᑭᓯᔭᒥᓂᓪᓗ 

ᓯᐊᕐᒪᐃᖃᑦᑕᕐᓗᑎ. ᑭᓱᓄᑦ ᐋᓐᓂᐊᔾᔪᑎᖃᖅᑲ, 

ᑭᓱᓄᑦ ᐊᔪᕈᑎᖃᖅᑲ? ᑕᒪᒃᑯᓂᖓ. ᐃᒫᒃ 

ᐱᓇᓱᐊᕈᓯᓕᓴᑐᐃᓐᓇᐅᖏᑦᑐᒥᑦ 

ᐋᓐᓂᖅᑕᐅᓂᕐᒥᓂᑦ ᐱᕋᔭᓚᕿᔪᖃᕈᓐᓇᕐᖔᑦ 

ᐊᕙᑎᓂᑦ 20-ᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓈᒻᒪᑦᑑᔮᕐᖓᑦ ᐅᖃᐅᓯᕆᕋᑖᖅᑕᐃᑦ  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3763 

ᐸᓖᓯᒃᑯᓪᓗ ᐃᖅᑲᖅᑐᐃᔪᓪᓗ ᒪᓕᒐᓕᕆᔨᒃᑯᓪᓗ 

ᑐᑭᒧᐊᑦᑎᐊᕐᓂᐊᖅᑐᕐᔫᔮᖅᑐᑦ ᑕᐃᒪᐃᑉᐸᑕ.  

 

ᐅᕝᕙᓕ ᓯᕗᓂᒃᓴᒥ ᐃᓕᓚᐅᖅᓯᒪᔭᕗᑦ ᐊᑎᖃᖅᑐᖅ 

NS Curve. ᓇᒻᒥᓂᖅ ᐊᐅᓚᑦᑎᕋᓱᐊᕈᓐᓇᕐᓂᕐᒥᑦ 

ᑐᑭᖃᖅᑐᖅ ᑕᐃᒪᓐᖓᑐᖄᓗᓂ. ᓇᓗᓇᐃᖅᓯᔪᖅ 

ᐅᐊᑦᑎᐊᕈᐊᓗᓂ ᓯᕗᓂᕆᓚᐅᖅᓯᒪᔭᕗᑦ ᑕᐃᒃᑯᐊ 

ᐃᒻᒥᒃᑯᑦ ᒪᑭᒪᑦᑎᐊᖃᑦᑕᖅᑐᒥᓃᑦ ᓴᓐᖏᔫᓪᓗᑎᒃ. 

ᑕᐃᒪᓕ ᒪᐅᖓ ᑎᑭᐅᑎᕙᓪᓕᐊᓪᓗᑕ 

ᖃᐅᔨᔪᖃᖃᑦᑕᓂᕐᖓᑦ. ᐊᕝᕙᒐᓱᐊᖅᑏᑦ, 

ᐊᔪᕆᖅᓱᐃᔨᒃᑯᑦ, ᐸᓖᓯᒃᑯᑦ, ᒐᕙᒪᒃᑯᑦ 

ᐊᒥᐊᓱᓗᓐᓄᑦ ᐊᑦᑐᖅᑕᐅᓯᒪᒻᒪᑕ. ᑕᕝᕙ ᑖᒃᑯᐊ 

ᓄᓇᑦᑎᓐᓂ ᑕᕝᕙ ᐊᑦᑐᐃᖃᑦᑕᖅᓯᒪᔪᐃᑦ 

ᐃᓄᑐᐃᓐᓇᐅᖏᑦᑐᓂᑦ ᓄᓇᓕᓕᒫᓂ, 

ᓄᓇᖅᑲᑎᒌᓕᒫᓂ ᑕᐃᒫ ᑕᕝᕙ. ᓄᓇᕗᒻᒥ 

ᓯᕗᓂᒃᓴᕗᑦ ᐊᑦᑐᐃᓯᒪᓂᖃᖅᑯᑦ  

ᐃᓕᓐᓂᐊᖅᓯᒪᔪᒥᓂᕐᓂᑦ ᑕᒪᒃᑯᐊ ᐃᓕᒃᑲᑦᑎᒍ 

ᑐᑭᓯᕙᓪᓕᐊᓕᓲᖑᒐᑦᑕ ᓄᓇᑦᑎᓐᓂ 

ᖃᓄᐃᓘᖅᑐᖃᓲᖑᒻᒪᖔᑦ ᓱᒻᒪᓪᓗ ᑕᐃᒫᒃ 

ᑕᒫᓃᒻᒪᖔᑦᑕ, ᓱᒻᒪᓪᓗ ᐃᓄᐃᑦ 

ᑕᐃᒪᐃᓘᖅᐸᒻᒪᖔᑕ. ᑕᕝᕙ ᑖᒃᑯᐊ, ᑕᒪᒃᑯᐊ 

ᐃᓱᒫᓗᓇᖅᑐᐃᑦ ᐋᖅᑭᒋᐊᕋᓱᓪᓗᒋᑦ 

ᐱᔾᔪᑎᓕᕕᔾᔪᐊᕌᓘᒻᒪᑕ.  

 

ᐃᒫ, ᑕᐃᒃᑯᐊ ᐅᖃᐅᓯᕆᖅᑲᐅᔭᖏᑦ 

ᐃᑦᑐᒃᑯᖏᓐᓃᓐᖔᑐᐃᓐᓇᕆᐊᓖᑦ  

ᐊᓈᓇᒃᑯᖏᓐᓂᓘᓐᓃᑦ ᖁᐊᖅᓵᕈᑕᐅᓚᐅᖅᓯᒪᔪᒥᓃᑦ 

ᓴᖅᑭᖃᑦᑕᕐᖓᑕ. ᑕᐃᒪᑦᑕᐅ ᐅᐊᑦᑎᐊᕈ 

ᐱᐅᔪᐊᓘᕙᓐᓂᕐᒥᔪᐃᑦ ᑕᒪᐅᖓ 

ᓴᖅᑭᖅᑕᐅᔭᕆᐊᖃᕐᒥᔪᐃᑦ. ᒥᔅᑕ ᓲᔪᖅ 

ᐅᖃᐅᓯᕆᖃᑦᑕᓲᖏ ᐃᓄᐃᑦ ᖃᐅᔨᒪᔭᑐᖃᖏᓐᓂ 

ᐱᔾᔪᑎᓖᑦ ᐅᓪᓗᒥᐅᓕᖅᑐᒧᑦ ᐊᑦᑐᐊᓂᖃᕈᓐᓇᕐᖓᑕ 

ᐃᓱᒫᓘᑎᕗᑦ ᑕᒪᒃᑯᐊ ᐋᖅᑭᒐᓱᓪᓗᒋᑦ. 

ᐊᑐᖃᑦᑕᕈᓐᓇᕋᑦᑎᒍ ᐃᓕᓴᐃᔾᔪᓰᑦ 

ᐅᐊᑦᑎᐊᕈᕐᓂᓴᐃᑦ. ᐃᓄᐃᑦ 

ᖃᐅᔨᒪᔭᑐᖃᖏᓐᓃᓐᖔᖅᑐᐃᑦ ᑖᓐᓇ 

ᐅᖃᐅᓯᕆᔪᒪᑐᐃᓐᓇᕋᑖᖅᑕᕋ.  

 

ᑖᒃᑯᐊᓗ ᒪᓕᒐᓕᕆᔨᒃᑯᑦ ᐱᓕᕆᖃᑎᖃᖅᑎᓪᓗᒋᑦ 

ᑲᑐᔾᔨᖃᑎᒥᓂᑦ ᐸᓖᓯᒃᑯᓂᓪᓗ ᓄᓇᓕᓐᓂᑦ. 

ᑕᒪᒃᑯᓂᖓ ᒪᒃᑯᑦᑐᐃᑦ ᐱᕋᔭᓐᓂᕋᖃᑦᑕᖅᑕᖏᓐᓂ 

ᑕᐃᒃᑯᓂᖓᑑᖑᓐᖏᑦᑐᖅ ᐱᕋᔭᓐᓂᓕᒫᓂᑦ 

ᑲᒪᒋᐊᔫᒥᓕᖅᑲᑕ ᐱᔾᔪᑎᐅᔪᓂᑦ. ᑐᑭᓯᑦᑎᐊᓕᓪᓗᑎᒃ 

ᒪᓗᓐᓇᕈᑕᐅᖃᑦᑕᓕᖅᑐᓂ, ᓱᔪᖃᓐᓂᐅᓴᑎᓪᓗᒍ.  

 

ᐅᖃᖅᑐᐊᓗᑐᐃᓐᓇᐅᓕᕋᓗᐊᖅᑐᖓᐃᓛᒃ ᒥᓂᔅᑑ. 

ᐊᖏᕈᓐᓇᖅᑳ ᐱᓕᕆᕕᖓ  

ᑕᐃᒪᐃᒍᓐᓇᓐᓂᐊᓐᓂᕋᓪᓗᒎ? ᕿᒥᕐᕈᐊᕈᓐᓇᓪᓗᑎᒃ 

ᐃᓚᖏᓐᓂᒃ ᑕᒪᒃᑯᓂᖓ ᐆᒥᖓ 

ᐃᓕᓐᓂᐊᓐᓂᐅᓯᒪᔪᒥᒃ ᐅᕙᑦᑎᓐᓄᑦ. ᐊᓯᖏᓐᓂᓪᓗ 

ᐃᓄᐃᑦ ᖃᐅᔨᒪᔭᑐᖃᖏᑦ ᖃᓄᖅ 

ᐊᑐᐃᓐᓇᐅᔪᖃᒻᒪᖔᑦ. ᑕᐃᒫᖃᐃ ᑕᕝᕘᓇ 

ᐊᖅᑮᖃᑎᒌᓐᓂᖅ ᓴᖅᑭᕈᓐᓇᕋᔭᖅᑐᖅ 

ᐱᕋᔭᑦᑕᐃᓕᒪᑎᑦᑎᓂᓪᓗ, ᒪᓕᒐᓕᕆᓂᓪᓗ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᔪᐊᓇᓯ ᐊᒃᓱᐊᓗᒃ ᐱᐅᔪᓂᒃ 

ᓂᓪᓕᐅᑎᖃᖅᑐᖅ. ᐅᔾᔨᕈᓱᒃᖢᖓᓗ ᓱᖅᑯᐃᖅᑕᕋ 

ᓇᑭᓐᖔᕐᒪᖔᑦ.  

 

ᐊᖓᔪᖅᑲᐅᑏᑦ ᐃᖅᑲᓇᐃᔭᖅᑎᒃᑲ ᑎᓕᔪᓐᓇᖅᑕᒃᑲ 

ᓄᓇᕗᑦ ᓯᕗᓂᒃᓴᕗᒻᒧ ᑐᓴᕆᐊᖁᓪᓗᒋᑦ. 

ᑭᒃᑰᒻᒪᖔᑕ ᖃᐅᔨᒪᓐᖏᑕᒃᑲ. ᐊᖓᔪᖅᑳᖔ? 

ᖃᐅᔨᒪᔭᕋ ᑕᐃᑲᓃᑦᑐᖅ. ᐊᑕᐅᓯᖅ 

ᓄᖅᑲᖓᓯᒪᓕᖅᑐᖅ ᐊᐃᑉᐹᓗ ᑕᐃᑲᓃᑦᑐᓂ. 

ᐊᒥᓱᓂᒃ ᑕᐃᑯᖓ  

ᐃᓕᓐᓂᐊᕆᐊᖅᑎᑦᑎᓯᒪᔪᒍᑦ ᕿᑎᕐᒥᐅᓂᒃ  

ᐱᐅᒋᔭᐅᑦᑎᐊᖅᑐᓂᓗ. ᖃᓄᐃᓘᓲᖑᓂᖏᓐᓂᒃ 

ᐅᓂᒃᑳᕈᓐᓇᖅᐸᑕ ᐱᐅᒐᔭᖅᑐᖅ, 

ᐱᓕᕆᖃᑎᖃᓲᖑᒐᑦᑕ ᓄᓇᓕᓐᓂ 

ᐱᕋᔭᒃᑕᐃᓕᓂᕐᒧᑦ. ᑕᒪᒃᑯᐊ ᑐᑭᓯᒋᐊᕈᑏᑦ 

ᐱᔪᒪᑐᐃᓐᓇᖅᑕᕗᑦ. 

 

ᓄᓇᓕᓐᓂ ᐃᖅᑲᖅᑐᐃᔪᓕᕆᓂᕐᒧᑦ ᑲᑎᒪᔨᕋᓛᑦ 

ᐃᖅᑲᖅᑐᐃᔪᓕᕆᔨᖁᑎᖏᓪᓗ 

ᐊᔭᐅᖅᑐᓚᐅᖅᑕᕋᓗᐊᒃᑲ ᐃᓱᒪᒋᔭᒥᓂᒃ 

ᓇᒃᓯᐅᑎᖁᓪᓗᒋᑦ ᑲᑎᒪᖃᑕᐅᑎᓪᓗᖓ ᐃᑉᐸᒃᓴᖅ 

ᑕᐃᒃᑯᐊᓗ ᐅᖃᖃᑎᒋᓪᓗᒋᑦ ᑲᑎᒪᖃᑕᐅᓚᐅᖅᑐᑦ 

ᐃᖃᓗᑦᑑᑦᑎᐊᒥ. ᓇᓗᓇᐃᕐᕕᒋᓚᐅᖅᑕᒃᑲ 

ᐊᖓᔪᖅᑳᖃᕐᕕᒻᒥ ᐱᔨᑦᑎᕐᓂᐊᕋᑦᑎᒍ.  

 

ᑐᓴᖅᑎᑕᐅᔪᓐᓇᕈᑦᑕ ᓄᓇᓕᓐᓃᖔᖅᑐᓂᒃ 

ᐊᑑᑎᖃᕋᓱᒋᔭᐅᔪᓂᒃ  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᓖᓯᒃᑯᓐᓄᑦ ᐊᓯᖏᓄᓪᓗ, ᐄ, ᑕᒪᓐᓇ 

ᑲᔪᓯᑎᑕᕆᐊᓕᕗᑦ.  ᐃᖅᑲᓇᐃᔭᖅᑎᒃᑲ  

ᖃᐅᔨᒋᐊᖅᑎᓐᓂᐊᖅᐸᒃᑲ ᑕᒪᑐᒥᖓ ᓄᓇᕗᑦ 

ᓯᕗᓂᒃᓴᕗᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᒪᓕᒐᓕᕆᔨᒃᑯᑦ ᒪᓕᒃᑕᐅᑎᑦᑎᓂᖅ ᐸᓖᓯᓕᕆᓂᖅ. 

(ᑐᓵᔨᑎᒎᕈᓐᓃᖅᑐᖅ) E-5. ᐊᑎᖁᑎᒃᑲ ᒪᓕᒃᖢᒋᑦ, 

ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. ᑕᕝᕙᓃ 5-

ᒦᑉᐱᑖ? ᐃᓄᒃᑎᑐ ᑮ? Hᐄ? ᑕᔅᓱᒥᖓ 

ᑕᕝᕙᓃᓐᓂᑦᑎᓐᓂ ᐅᖃᐅᓯᖃᕈᒪᒐᒪ 

ᓇᐃᑦᑑᒐᓗᐊᒥᑦ. ᑕᕝᕙᓂ ᐆᒃᑐᕋᐅᑎᓂ 

ᐅᖃᖅᓯᒪᔪᖅᑕᖃᕐᒪᑦ 2017-20, ᐃᓄᐃᑦ ᑕᒪᓐᓇ 

ᐅᖃᐅᓯᖓ ᐱᔾᔪᑕᐅᓪᓗᓂ, ᑕᒫᓂ ᐱᓕᕆᕝᕕᖕᓂ 

ᑕᒪᓐᓇ ᐊᑐᓕᖁᔭᐅᓪᓗᓂ. ᐃᓛᒃ, ᑖᓐᓇ 

ᒥᒃᓴᐅᓴᒃᑕᐅᓯᒪᖕᒪᑦ ᑕᒪᒃᑯᐊ ᐃᓄᒃᑐᑦ 

ᐅᖃᕈᓐᓇᖏᑦᑐᑦ ᐃᓄᒃᑐᑦ ᐱᓕᕆᕝᕕᖕᓂ 

ᐅᖃᕈᓐᓇᖅᓯᑎᑕᐅᖁᔭᐅᓪᓗᑎᒃ. ᑕᒪᓐᓇᖃᐃ 

ᑕᐃᒪᐃᑦᑑᑎᓪᓗᒍ ᑖᓐᓇ ᐅᖃᐅᓯᐅᓯᒪᔪᖅ 

ᓴᓐᖏᔫᓗᓂ ᐱᓕᕆᐊᖑᒍᓂ ᑕᒪᒃᑯᐊ ᐃᓄᒃᑐᑦ 

ᖃᐅᔨᒪᓐᖏᑦᑐᑦ ᐱᓕᕆᔨᐅᔪᑦ ᑕᒪᑐᒧᖓᖃᐃ ᑖᓐᓇ 

ᑎᑭᐅᑎᑦᑎᐊᕐᓂᕋᓗᐊᖅᐹ? ᐅᕝᕙᓘᓐᓃᑦ  

ᐆᒃᑐᕋᐅᑎᑐᐃᓐᓇᐅᕙ ᑕᕝᕙᓂ ᐆᒃᑐᕋᐅᒻᒥᒃ 

ᐅᖃᖅᓯᒪᑐᐃᓐᓇᕐᒪᑦ. ᖃᓄᕐᖑᓇ ᑖᓐᓇ 

ᑐᕌᒐᖃᖅᑐᖅ? ᑕᒪᑐᒥᖓ ᑐᑭᓯᑎᒋᐊᓚᐅᓐᖓ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᒥᔅᑕ ᓱᔪᖅ, 

ᓇᓗᓇᐃᖅᓯᒃᑲᓐᓂᕇᑦ ᓇᓕᐊᓐᓂᒃ ᒪᑉᐱᒐᒻᒦᒃᑲᕕᑦ? 

ᐃᑲᔪᓐᓂᐊᕋᒃᑯ ᓇᓕᐊᓐᓂᑦ ᒪᑉᐱᒐᒻᒦᑲᕕᑦ? 

ᓇᓗᓇᐃᒃᑲᓐᓂᕈᓐᓇᖅᐱᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓲᔪᖅ, ᓇᓗᓇᐃᖅᑑᓚᐅᕈᒃ. 

 

ᓲᔪᖅ: ᑕᕝᕙᓂ ᐸᕐᓇᐅᑎᔅᓯᓐᓂ ᐅᖃᖅᓯᒪᔪᒥᒃ 

ᐃᓄᒃᑎᑑᖓᔪᒥᒃ 10-ᒥ. ᑕᕝᕙᓂ 

ᐊᐱᖅᑯᑎᖃᖅᑐᖓ. ᒪᒃᐱᒐᖅ 44-ᒥ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒪᒃᐱᒐᖅ 

10-ᒥ. ᖃᓪᓗᓈᑎᑑᖓᔪᓂᒃ ᒪᒃᐱᒐᖅ 44. ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᓲᔪᖅ ᓇᓗᓇᐃᖅᓯᒻᒪᑦ ᑖᓐᓇ 

ᓯᕗᓪᓕᐅᔾᔭᐅᓯᒪᔪᖅ ᑕᕝᕘᓇ ᐸᓖᓯᒃᑯᑦ ᑕᒫᓂ 

ᓄᓇᕗᒻᒥ ᐃᓄᑦᑎᑐᑦ ᐅᖃᓪᓚᒍᓐᓇᖅᑐᓂᒃ 

ᐊᖓᔪᖅᑳᖑᑎᑦᑎᔪᖅ ᐸᓖᓯᓂᒃ 

ᑯᐊᐳᕈᓐᖑᖅᑎᑕᐅᓪᓗᓂ ᑕᒫᓂ ᐃᖃᓗᓐᓂ. 

ᐸᓖᓯᒃᑯᓪᓗ ᐊᖏᖅᓯᒪᓂᐊᖅᑐᑦ  

ᐃᓕᓴᐃᒃᑲᓐᓂᖅᑎᑦᑎᓂᕐᒥᒃ ᐃᓄᓐᓂᒃ ᐸᓖᓯᐅᔪᓂᒃ 

ᐊᔪᕈᓐᓃᕈᑎᑖᒃᑲᓐᓂᖁᓪᓗᒋᑦ 

ᖁᕝᕙᓯᒋᐊᕈᓐᓇᖅᓯᓂᐊᕐᒪᑕᓗ 

ᐊᖓᔪᖅᑳᖑᖃᑕᐅᓂᕐᒧᑦ.  

 

ᑖᓐᓇ ᑲᑐᔾᔭᐅᓪᓗᓂ ᑐᑭᒧᐊᒍᑕᐅᓪᓗᓂ 

ᐅᖃᐅᑕᐅᓯᒪᔪᖅ. ᑐᓴᐅᒪᑎᑦᑎᖃᑎᒌᑦᑎᐊᕈᒪᓪᓗᑎᑦ 

ᐊᒻᒪᓗᑦᑕᐅᖅ ᑕᐃᒃᑯᐊ ᐃᓄᑦᑎᑐᑦ ᐅᖃᕈᓐᓇᖅᑐᑦ 

ᐸᓖᓰᑦ ᐊᖓᔪᖅᑳᓐᖑᖅᑎᑕᐅᕌᒃᖢᑎᑦ 

ᓵᔭᖑᑎᑕᐅᕐᓗᑎᑦ ᐃᖃᓗᓐᓂ ᑕᒫᓂ ᐊᒻᒪᓗ  

ᐃᖅᑲᓇᐃᔭᖅᑎᑖᓚᐅᕐᒥᔪᒍᑦ ᐃᓄᓐᓂᒃ  

ᐃᑲᔪᖅᑐᐃᔾᔪᑎᐅᖃᑦᑕᓂᐊᖅᑐᓂᒃ ᓄᓇᕗᒻᒥ 

ᐸᓖᓯᖏᓐᓂ. ᑎᑎᕋᖅᑎ ᐃᓕᖅᑯᓯᓕᕆᓂᕐᒧᓪᓗ 

ᐅᖃᐅᓯᓕᕆᓂᕐᒧᓪᓗ ᐱᓕᕆᔨᐅᔪᖅ.  

 

ᒪᕐᕉᒃ ᑕᐃᒃᑯᐊ ᑕᖅᑭᓄᑦ ᑎᓴᒪᓄᑦ 

ᐊᑐᖅᑐᐊᖅᑕᐅᑲᐃᓐᓇᕐᓗᑎᑦ ᐃᖅᑲᓇᐃᔭᖅᑏᑦ 

ᐃᖃᓗᓐᓃᑎᑕᐅᑲᐃᓐᓇᓂᐊᖅᑐᑦ ᐃᓄᑦᑎᑐᑦ 

ᐃᓅᓪᓗᑎᑦ ᐊᒻᒪᓗ ᐃᓄᑦᑎᑐᑦ ᐅᖃᓪᓚᒍᓐᓇᖅᖢᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖃᑦᑕᖅᑑᖅ. ᒪᒥᐊᓇᖅ 

ᓂᐱᓗᒃᑲᒪ.  

 

ᐃᓛᒃ ᑖᓐᓇᐃᓛᒃ ᐃᓄᒃᑎᑑᖓᔪᖅ ᑕᐃᒪᓐᓇ 

ᐅᖃᐅᓯᖃᕐᒪᑦ ᒪᓕᑐᐃᓐᓇᖅᑕᕋ.  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

“ᐃᓄᐃᑦ ᐅᖃᐅᓯᖏᓐᓂᒃ ᐊᑐᕐᓗᑎᑦ ᑕᐃᒪᓐᓇ 

ᐱᔭᕆᐊᖃᕐᓂᖏᓐᓂᒃ.” ᑖᓐᓇ ᑐᑭᓯᓪᓗᖓᓗ 

ᑕᐃᒃᑯᐊ ᐃᓄᒃᑐᑦ ᐅᖃᕈᓐᓈᕐᔪᒃᑐᑯᓗᐃᑦ 

ᖁᕝᕙᕆᐊᖅᑎᑕᐅᓪᓗᑎᒃ. ᑖᓐᓇ ᑕᕝᕙ 

ᑕᐃᒪᐃᓕᖃᑦᑕᕐᓂᐊᖅᐹ ᐃᓚᐃᓐᓇᑯᓗᖏᑦ 

ᐅᖃᕈᓐᓇᕐᓗᑎᒃ ᓲᕐᓗ ᐃᓚᖏᑦ 

ᐅᖃᕈᓐᓇᖏᒃᑲᓗᐊᕐᓗᑎᒃ ᑕᒪᒃᑯᐊᖅᐸᓯᒃᑐᑦ. 

ᑕᐃᒪᓐᓇ ᑐᕌᒐᖃᖅᑑᖅ? ᖁᔭᓐᓇᒦᒃ, 

ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᓲᔪᖅ ᐊᐱᖅᑯᑎᖓᓄᑦ. ᐄ, 

ᑕᐃᒃᑯᐊ ᐸᓖᓯᒃᑯᑦ ᐅᓄᖅᓯᒋᐊᖅᑎᑦᑎᓇᓱᑦᑑᒐᓗᐊᑦ 

ᐸᓖᓯᐅᓂᖏᑦ ᖁᕝᕙᓯᖅᑕᐅᒋᐊᒃᑲᓐᓂᕐᓗᑎᑦ 

ᑯᐊᐳᕈᖑᕐᓗᑎᓪᓘᓐᓃᑦ ᐃᓄᑦᑎᑐᑦ 

ᐅᖃᓪᓚᒍᓐᓇᖅᑐᑦ ᑕᐃᒃᑯᐊ ᐸᓖᓰᑦ. 

ᖁᕝᕙᖅᑕᐅᒋᐊᕐᓗᑎᑦ ᐸᓖᓯᐅᓂᖏᑦ 

ᖃᓪᓗᓇᐅᔭᕈᓐᓇᖅᑐᑦ ᐃᓄᒃᑎᑑᕈᓐᓇᖅᑐᑦ. 

ᑕᐃᒪᐃᓕᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓲᔪᖅ.  

 

ᓲᔪᖅ: ᖁᔭᓐᓇᒦᒃ ᐊᒻᒪᓗ ᖁᔭᓐᓇᒦᒃ ᑕᒪᑐᒥᖓ 

ᐅᖃᐅᓯᖃᕐᒪᑦ. ᑖᔅᓱᒪ 

ᐊᓯᐊᓄᐊᑦᑎᐊᒻᒪᕆᓚᐅᑲᖕᓂᐊᕋᒪ ᐱᕕᖃᕈᒪ. 

ᑕᐃᓐᓇ ᐅᖃᐅᓯᕆᖅᑲᐅᔭᐃᑦ ᐱᑦᑎᐊᖏᓐᓂᖅ. 

ᑕᐃᓐᓇ ᐅᖃᐅᓯᕆᒃᑲᓐᓂᕈᒪᒐᒃᑯ 

ᐱᕕᖃᖅᑎᒃᑯᕕᓐᖓ.  

 

ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. ᑕᐃᓐᓇ 

ᐱᑦᑎᐊᓐᖏᖃᑦᑕᕐᓂᖅ ᑲᑉᐱᐊᓵᕆᖃᑦᑕᕐᓂᖅ 

ᐅᖃᐅᓯᕆᖅᑲᐅᒐᕕᐅᒃ ᑭᐅᖅᑲᐅᒐᕕᑦ, ᑕᐃᒃᑯᐊᒎᖅ 

ᐸᓖᓯᒃᑯᑦ ᑲᒪᑐᒧᖓ ᖃᐅᔨᔭᕌᖓᒥᒃ ᑕᐃᒃᑯᓂᖓ 

ᐅᖃᓪᓚᖃᑎᖃᖃᑦᑕᖅᑐᑦ. ᑕᐃᒪᐃᑦᑑᑎᓪᓗᒍ ᑖᓐᓇ, 

ᒫᓐᓇᒃᑰᔪᒃᓴᐅᔪᖅ ᑖᓐᓇ ᒪᓕᒐᐅᓕᕐᒪᑦ ᑕᐃᑲᓂᓕ 

ᐊᑐᖔᖅᑕᑦᑎᓐᓂ ᑕᒪᓐᓇ 

ᐊᑐᖅᑕᐅᓯᒪᓐᖏᑦᑎᐊᒻᒪᕆᖕᒪᑦ. ᑖᓐᓇᐅᓇ 

ᐅᖃᐅᓯᕆᖅᑲᐅᔭᐃᑦ ᓄᑖᓐᖑᖅᖢᓂ 

ᑖᓐᓇ ᒪᓕᒐᐅᓕᖅᑐᖅ. 

 

ᓲᕐᓗ ᐃᓕᓐᓂᐊᕐᕖᑦ ᐃᓗᐊᓂ ᐱᑦᑎᐊᖏᑦᑐᖃᖅᐸᑦ 

ᑕᐃᒃᑯᐊ ᐊᖓᔪᖅᑳᕆᔭᐅᔪᓪᓘᓐᓃᑦ ᑕᐃᓐᓇ 

ᐅᖃᓪᓚᖃᑎᒋᔭᐅᓪᓗᓂ ᐃᓕᓐᓂᐊᖅᑐᖅ. ᑕᐃᒪᓐᓇ 

ᑕᒫᓐᓈ ᑐᕌᒐᖃᖅᐸ? ᖁᔭᓐᓇᒦᒃ, 

ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᓲᔪᖅ. ᒪᕐᕉᓐᓂᒃ  

ᐅᖃᐅᓯᖃᕐᒪᑦ. ᐃᓚᖓᑦ ᐃᓚᒌᑦ 

ᐱᑦᑎᐊᖃᑦᑕᐅᑎᖃᑦᑕᖏᑦᑐᑦ. ᑕᐃᒃᑯᐊ ᒫᑦᓯ 2008-

ᖑᑎᓪᓗᒍ ᒪᓕᒐᖅ ᐊᑐᓕᖅᑎᑕᐅᓚᐅᖅᓯᒪᔪᖅ. 

ᑭᒃᑯᑐᐃᓐᓇᐃᑦ ᑕᐃᒃᑯᐊ ᑲᑉᐱᐊᓵᖅᑕᐅᔪᑦ 

ᒪᓕᒐᓕᕆᔨᒃᑯᑦ ᐃᖅᑲᖅᑐᐃᕕᓕᕆᔨᒃᑯᑦ ᑕᐃᒃᑯᓄᖓ 

ᑐᓴᖅᑎᑦᑎᖃᑦᑕᖁᓪᓗᒋᑦ. ᑭᒡᒐᖅᑐᕐᓗᒋᑦ ᑕᐃᒃᑯᐊ 

ᓴᐳᒻᒥᑎᖅᑎᑕᐅᔪᒪᓂᕈᑎᑦ ᐱᑦᑎᐊᖅᑕᐅᓐᖏᑦᑐᑦ 

ᐋᓐᓂᓯᖅᑕᐅᔪᑦ. ᓴᐳᒻᒥᔭᐅᔪᒪᒍᑎᑦ ᑐᒃᓯᕋᕈᓐᓇᖅᑐᑦ. 

 

ᐊᒻᒪᓗᑦᑕᐅ ᓄᓇᓕᓐᓂᑦ ᑕᒪᒃᑯᐊ 

ᐱᔭᕐᓂᖏᓐᓂᖅᓴᐅᕙᒻᒥᒻᒪᑕ ᐊᒻᒪᓗᑦᑕᐅ ᐃᓚᖓ 

ᐸᓖᓯᒃᑯᑦ ᐃᖅᑲᖅᑐᐃᔨᒐᒃᓴᓐᖑᖅᑎᑦᑎᔪᓐᓇᖅᑐᑦ  

ᒪᒃᑯᑦᑐᒥᑦ 12-ᒥᑦ 17-ᓄᑦ ᐅᑭᐅᖃᖅᑐᓂ  

ᐃᖅᑲᖅᑐᒐᒃᓴᓐᖑᖅᑎᑕᐅᔪᓐᓇᖅᑐᑦ ᑭᓯᐊᓂ 

ᑲᓐᖑᓇᖅᑐᒃᑰᖅᑎᑕᐅᓗᓂ ᐊᒻᒪᓗᑦᑕᐅᖅ ᐃᓛ 

ᐊᑎᖓ. 

 

ᓄᓇᓕᓐᓂᑦ ᐸᓖᓯᖃᖅᑎᑦᑎᓂ, ᐸᓖᓯ 

ᐃᓕᓐᓂᐊᕐᕕᓕᐊᕈᓐᓇᕐᓗᓂ 

ᐅᖃᖃᑎᖃᕈᓐᓇᕐᓗᓂᓗ ᐃᓕᓐᓂᐊᖅᑎᓂᑦ 

ᓯᕘᕋᓴᕋᐃᖃᑦᑕᓂᕐᒥᑦ ᐃᓅᖃᑎᒥᑦ 

ᐱᑦᑎᐊᖃᑦᑕᖏᓐᓂᕐᒥ ᑕᐃᒪᐃᓐᓇᐃᑦᑐᕈᔪᓐᓂ 

ᐅᖃᐅᓯᖃᕆᐊᖅᑐᕐᓗᓂ, ᐃᓚᒋᓪᓗᓂᐅᒃ ᑕᒪᓐᓇ 

ᐃᖅᑲᓇᐃᔭᕐᓂᕆᔭᖓᑕ. ᓯᕘᕋᓵᕆᖃᑦᑕᖅᐸᑕ 

ᐱᑦᑎᐊᖃᑦᑕᖏᑉᐸᑕ ᑲᑉᐱᐊᓇᕐᒪᑕ ᑕᐃᒪᓐᓇ 

ᒪᓕᒐᕐᓂᑦ ᓯᖁᒥᑦᑎᓪᓗᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓲᔪᖅ. 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ ᑕᒪᑐᒥᖓ ᑐᑭᓯᑎᑦᑎᐊᕐᒪᖓ. 

ᐆᒥᖓ ᐊᐱᕆᒃᑲᓐᓂᕐᓂᐊᕋᒃᑭᑦ. ᓲᕐᓗ 

ᐃᓕᓐᓂᐊᖅᑐᖅ ᐃᓕᓐᓂᐊᕐᕕᐅᑉ ᐃᓗᐊᓂ 

ᐃᓕᓴᐃᔨᒥᓄᑦ ᐅᖃᐱᓗᒃᐸᑦ ᐊᐃᕙᖃᑎᖃᖅᐸᑦ 

ᑕᐃᓐᓇ ᐃᓕᓴᐃᔨ ᐅᓐᓂᕐᓗᒃᐸᑦ ᐸᓖᓯᒃᑯᓐᓄᑦ. ᐆᒪ 

ᐃᒪᐃᓘᕐᒪᖓ ᑕᐃᒪ ᐃᓛ ᐅᐸᒃᑕᐅᓇᔭᕐᒪᑦ. ᑕᐃᒪᓕ 

ᑖᓐᓇ ᑕᐃᒪᐃᓘᖅᑐᖅ ᖃᓄᐃᓕᖓᓇᔭᖅᐸ? 

ᐅᖃᖃᑎᒋᔭᐅᓗᓂ ᐅᕝᕙᓘᓐᓃᑦ ᑎᒍᔭᐅᑲᐅᑎᒋᓗᓂ 

ᑕᒪᑐᒥᖓ ᑐᑭᓯᑎᒋᐊᓚᐅᓐᖓ. ᖁᔭᓐᓇᒦᒃ, 

ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᓲᔪᕐᓗ, ᖁᔭᓐᓇᒦᒃ ᐊᐱᕆᒻᒪ. 

ᐸᓖᓯᒃᑯᑦ ᑕᐃᒪᓐᓇ ᐅᖄᓚᕕᐅᓐᓂᕈᑎᑦ ᑭᐅᒍᑎᒃ 

ᐅᖄᓚᕕᐅᒍᑎᑦ ᐅᖃᖃᑎᖅᑳᕐᓗᑎᒃ ᑖᑦᓱᒧᖓ 

ᑕᐃᒪᓐᓇᐃᖃᑕᐅᔪᒧᑦ ᐊᐃᕙᓂᕋᖅᑕᐅᔪᒧᑦ 

ᓯᕘᕋᓵᕆᓐᓂᖅᐸᑦ ᖃᐅᔨᒋᐊᓕᕋᔭᖅᑐᑦ.  

ᐃᓱᒪᓕᐅᕆᐊᓕᕐᓗᑎᑦ ᖃᐅᔨᒋᐊᖅᑳᓚᐅᕐᓗᑎᑦ 

ᐃᖅᑲᖅᑐᕋᔅᓴᓐᖑᖅᑎᑕᐅᓂᐊᕐᒪᖔᖅ 

ᐃᓚᐅᑎᑕᐅᒡᓗᑎᒡᓗ ᐊᖓᔪᖅᑳᕆᔭᖏᑦ.  

 

ᑕᐃᒪᓕ ᓇᓗᓇᐃᖅᓯᓪᓗᑎᑦ ᖃᐅᔨᒪᔾᔪᑎᓂᑦ 

ᐱᑕᖃᓐᖏᓗᐊᖅᐸᑦ 

ᐃᖅᑲᖅᑐᕋᔅᓴᓐᖑᖅᑎᑕᐅᔾᔪᑎᒃᓴᖓᓂ 

ᐅᖃᒡᓚᒡᕕᒋᔭᐅᑐᐃᓐᓇᒡᓗᑎᒃ ᐃᒪᓐᓇ 

ᐃᓕᓐᓂᐊᕕᖕᒥ 

ᑕᐃᒪᐃᓐᓇᐃᓘᖃᑦᑕᖁᔭᐅᓐᖏᒡᓗᑎᑦ. 

ᐃᓕᓐᓂᐊᕐᕕᐅᑉ ᐊᑐᐊᒐᖓ 

ᐊᑐᖅᑕᐅᒐᔭᖅᐸᒡᓚᐃᔪᖅ ᑕᐃᒪᐃᓐᓇᐃᑦᑐᖃᕐᓂᖅᐸᑦ  

ᐃᓕᓐᓂᐊᕐᕕᖕᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ ᑕᒪᑐᒥᖓ ᑐᑭᓯᑎᑦᑎᖕᒪᑦ. ᑖᓐᓇ 

ᐱᔾᔪᑎᒋᓪᓗᒍ ᑭᖑᓪᓕᖅᐹᒥ ᐊᐱᕆᓕᖅᑕᒋᑦ. 

ᑕᐃᒪᐃᑦᑐᖃᕌᖓᑦ ᓲᕐᓗ ᐃᓕᓴᐃᔨᒃᑯᓐᓂ ᓲᕐᓗ 

ᑖᓐᓇ ᐃᓕᓐᓂᐊᖅᑐᖅ ᐃᓅᓱᒃᑐᖅ, ᒪᒃᑯᒃᑐᕐᖏᓛᖅ 

ᐊᐃᕙᖃᑎᖃᖅᐸᑦ ᑕᐃᒪ ᑕᐃᒃᑯᐊ 

ᐊᖓᔪᖅᑳᕆᔭᐅᔪᑦ ᖃᐅᔨᑎᑕᐅᖅᑳᕋᔭᖅᐹᑦ 

ᐅᕝᕙᓘᓐᓃᑦ ᖃᐅᔨᑎᑕᐅᓐᖏᑦᑎᐊᒻᒪᕆᒡᓗᑎᑦ  

ᐅᖃᓪᓚᖃᑎᒋᔭᐅᓐᖏᑦᑎᐊᒻᒪᕆᒡᓗᑎᑦ ᑕᒪᐅᖓ 

ᐃᖅᑲᖅᑐᒐᒃᓴᒧᑦ, ᐃᓛᒃ ᐃᖅᑲᖅᑐᖅᑕᐅᓂᕐᒧᑦ 

ᑕᒪᓐᓇ ᐸᕐᓇᒃᑕᐅᓗᓂ ᑕᐃᒪᓐᓇ ᒪᓐᓈ ᐋᖅᑭᒃᓯᒪᔪ? 

ᖁᔭᓐᓇᒦᒃ, ᐃᒃᓯᕙᐅᑕᖃᖅᑐᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅ ᒥᔅᑕ ᓲᔪᖅ. ᖁᔭᓐᓇᒦᒃ 

ᐸᓖᓯᒃᑯᑦ ᖃᐃᖁᔭᐅᓐᓂᖅᐸᑕ ᑭᐅᓕᑎᒡᓗ 

ᐊᖓᔪᖅᑳᕆᔭᐅᔪᑦ ᕿᑐᕐᖓᖃᑦᑕᖅᑐᑦ 

ᐃᓚᐅᒋᐊᖃᖅᑐᑦ. ᐃᖅᑲᖅᑐᖅᑕᐅᔪᖃᕐᓂᐊᖅᐸ 

ᓱᕈᓯᖅ  

ᑖᓐᓇ ᐊᖓᔪᖅᑳᖏᑦ ᐃᓚᐅᑎᑕᐅᔭᕆᐊᖃᕋᔭᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ ᐊᒻᒪᓗ 

ᖁᔭᓐᓇᒦᒃ ᑖᓐᓇ ᐊᐱᖅᓱᕈᑎᒋᓗᐊᖅᑕᕋ 

ᐊᑐᖅᑕᐅᖏᑦᑎᐊᒻᒪᕆᖕᒪᑦ. 

ᐊᑐᖅᑕᐅᖏᑦᑎᐊᒻᒪᕆᒃᑐᖅ ᐃᓚᖓᒍᑦ 

ᐃᓚᖓᒍᖅᑲᐃ ᐊᑐᖅᑕᐅᔪᓐᓇᖅᑑᒐᓗᐊᖅ. 

 

ᑕᐃᑲᓂ ᑭᒡᒐᖅᑐᖅᑕᓐᓂ 

ᑕᐃᒪᐃᑦᑐᖃᖅᓯᒪᓚᐅᖅᓯᒪᖕᒪᑦ. ᑕᐃᓐᓇᓕ 

ᐊᖓᔪᖅᑳᖏᑦ  

ᖃᐅᔨᓚᐅᓐᖏᑦᑎᐊᒻᒪᕆᒃᖢᑎᒃ. ᑕᐃᓐᓇ 

ᐃᖅᑲᖅᑐᒐᒃᓴᓐᖑᖅᑎᑕᐅᓚᐅᖅᓯᒪᖕᒪᑦ. ᑕᒪᓐᓇ 

ᖁᕕᐊᓇᖏᓪᓚᕆᖕᒪᑦ ᑖᓐᓇ ᒫᓐᓇ ᐅᖃᐅᓯᕆᔭᕗᑦ.  

ᐊᑐᓕᖅᑕᐅᓪᓚᑦᑖᕐᓗᓂ ᐃᓄᐃᑦ ᖃᐅᔨᒪᓂᕆᔭᖓᑦ  

ᐱᔭᕆᐊᖃᓕᖅᑐᖅ. ᑖᓐᓇ 

ᐱᓂᕐᓗᒍᑕᐅᓪᓚᑦᑖᖅᓯᒪᓪᓗᓂ. ᑕᐃᓐᓇ 

ᐃᓅᔪᓐᓃᓚᐅᖅᓯᒪᖕᒪᑦ ᐃᖅᑲᖅᑐᒐᒃᓴᓐᖑᖅᑎᑕᐅᒐᒥ 

ᓯᕘᕋᓕᕋᒥ ᐊᖓᔪᖅᑳᖏᓪᓗ ᖃᐅᔨᒃᑲᖅᑕᐅᓇᑎᒃ  

ᑕᒪᓐᓇ ᖁᕕᐊᓇᖏᓪᓚᕆᖕᒪᑦ. ᑖᓐᓇ 

ᐋᖅᑭᒋᐊᕆᐊᖃᖅᑐᖅ. 

 

ᑕᒪᓐᓇᖃᐃ ᐱᓕᕆᐊᕆᑦᑎᐊᕈᓐᓇᖅᐱᓯᐅᒃ 

ᑕᐃᒃᑯᐊᓗ ᐱᓕᕆᔨᖁᑎᒋᔭᔅᓯ ᐸᓖᓯᒃᑯᓪᓗ ᑕᒪᓐᓇ 

ᐋᖅᑭᒋᐊᖅᑕᐅᒃᑲᓐᓂᖁᓪᓗᒍ. 

ᐱᓂᕐᓗᒃᑐᖃᕌᖓ ᐃᓕᓐᓂᐊᕐᕕᐅᑉ ᐃᓗᐊᓂ 

ᑕᐃᒃᑯᐊ ᐊᖓᔪᖅᑳᕆᔭᐅᔪᑦ ᓯᕗᓪᓕᐅᔾᔭᐅᓗᑎᒃ 

ᐱᖃᑎᒋᔭᐅᓗᑎᒃ ᐅᖃᖃᑎᒋᔭᐅᑦᑎᐊᖃᑦᑕᓪᓗᑎᒃ. 

ᑕᒪᓐᓇ ᐊᖅᑭᑦᑎᐊᖅᓯᒪᔪᓐᓇᕐᓂᖅᓴᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᓲᔪᖅ 

ᐊᐱᖅᓱᕐᒪᑦ, ᐃᓛᒃ ᓂᓪᓕᒻᒪᑦ. ᑐᖏᓕᕋ ᑖᓐᓇ 

ᖃᐅᔨᒋᐊᖅᑎᓐᓂᐊᖅᐸᕋ ᐸᓖᓯᒃᑯᓐᓄᑦ ᐃᑉᐱᐊᔾᔪᒻᒥ 

ᐸᓖᓯᖏᓐᓄᑦ. ᖃᐅᔨᒋᐊᖅᑎᓐᓂᐊᖅᐸᕋ 

ᖃᓄᐃᓕᖓᓐᓂᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᒪᑉᐱᖅᑐᒐᖅ E-5-ᒦᑦᑐᒍᑦ, ᒪᓕᒐᓕᕆᔨᒃᑯᑦ, 

ᐸᓖᓯᒃᑯᑦ, ᑲᑎᓕᒫᓪᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ, 

ᓂᕈᐊᖅᑕᐅᓂᐊᖅᑐᑦ, $40,071,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 10 

ᒥᓂᔅᓯᒥᒃ ᓄᖅᑲᖓᓚᐅᑲᖕᓂᐊᖅᑐᒍᑦ. 

 

>>ᓄᖅᑲᖓᑲᐃᓐᓇᖅᑐᑦ 17:37ᒥ ᑲᔪᓯᒃᑲᓂᖅᑐᑎᓪᓗ 

17:49ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᖅ 

ᐱᒋᐊᒃᑲᓐᓂᖁᓕᕋᒃᑯ, ᒫᓐᓇ ᒪᒃᐱᖅᑐᒐᖅ E-6-

ᒦᑦᑐᒍᑦ. ᒪᓕᒐᓕᕆᔨᒃᑯᑦ ᒪᓕᒐᕐᓂᐊᖅᑏ 

ᐃᑲᔪᖅᓲᑎᖏᑦ ᐱᔨᑦᑎᕈᑏᑦ ᑲᑎᓕᒫᖅᖢᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ. 

$3,401,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 

E-7. ᒪᓕᒐᓕᕆᔨᒃᑯᑦ ᐊᑎᓕᐅᕐᕕᒃ 

ᐃᖅᑲᖅᑐᐃᕕᓕᕆᓂᕐᒧᓪᓗ ᐱᔨᑦᑎᕈᑏᑦ, 

ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᓂᐊᖅᑐᑦ. $13,116,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᕐᓗᒍ. 

ᒪᒃᐱᖅᑐᒐᖅ E-8 ᖃᓪᓗᓈᑎᑐᑦ. ᒪᓕᒐᓕᕆᔨᒃᑯᑦ 

ᐊᓄᓪᓚᒃᓯᕖᑦ ᓂᕈᐊᕈᑕᐅᓂᐊᖅᑐᑦ. ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐱᕆᔪᓐᓇᖅᑎᒃᑯᕕᖓ ᐅᑎᑲᐃᓐᓇᕈᒪᓪᓗᖓ 

ᐆᒧᖓ, ᐃᓛᒃ, ᑭᐅᔨᐅᕙᑦᑐᑦ ᓲᓪᓗ ᓄᓇᑦᑎᓐᓂ  

ᐊᑲᐅᓲᖑᖏᑦᑎᐊᒻᒪᑦ ᒪᑯᐊ 

ᖃᓪᓗᓇᐅᔭᖅᑐᐃᓐᓇᐅᔪᓐᓇᖏᒻᒪᑕ. 

ᑐᐊᕕᓐᓇᖅᑐᖃᓕᖅᑎᓪᓗᒍᓘᓐᓃᑦ 

ᐃᑲᔪᖅᑕᐅᔪᒪᔪᖃᖅᑎᓪᓗᒍᓘᓐᓃᑦ, ᐃᖃᓗᒃᑎᒍᑦ 

ᑭᓯᐊᓂ ᐅᖄᓚᓪᓗᑕᐅᓲᖑᒻᒪᑦ. 

ᖃᓪᓗᓇᐅᔭᕈᓐᓇᖅᑐᐃᓐᓇᐅᖃᑦᑕᖏᒻᒪᑕ ᑕᒪᒃᑯᐊ 

ᐃᑲᔪᖅᑕᐅᔪᒪᔪᖃᓪᓚᕆᓕᖅᑎᓪᓗᒍ 

ᑐᐊᕕᓐᓇᖅᑐᖃᖅᑎᓪᓗᒍᓘᓐᓃᑦ, ᐃᓚᖏᑦ 

ᐅᖄᓚᒋᐊᖃᓲᖑᔪᑦ. ᐱᓗᐊᖅᑐᒥᓪᓗ 

ᐊᖏᕐᕋᒥᓂᖃᐃ ᐃᑲᔪᖅᑎᖃᓗᐊᓐᖏᑦᑐᑦ ᑕᒪᒃᑯᐊ 

ᖃᓪᓗᓇᐅᔭᕈᓐᓇᖅᑐᒥᒃ 

ᐊᖏᕐᕋᒥᐅᑕᖃᓗᐊᖅᐸᖏᒻᒪᑕ ᐃᓚᖏᑦ. 

ᐃᓄᒃᑎᑑᕈᓐᓇᓪᓚᕆᑦᑐᓂᒃ 

ᑭᐅᔨᑕᖃᐃᓐᓇᐅᔭᖅᐳᖃᐃ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᕿᔪᒃᑖᖅ 

ᑕᒪᑐᒥᖓ ᐊᐱᖅᑯᑎᖃᕐᒪᑦ. ᐄ, ᒪᕐᕉᖕᓂᖏᒃᑯᐊ 

ᐅᖃᐅᓯᓕᖕᓂᒃ ᐊᑐᕈᓐᓇᖅᑐᓂᒃ ᑭᐅᔨᖃᖃᑦᑕᖅᑐᑦ 

ᑕᒫᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᔪᒃᑖᖅ. 

 



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ 

ᑭᐅᔪᓐᓇᖅᑑᒃ ᖃᖓᓕᒪᒃᑯᑦ ᐊᑐᐃᓐᓇᐅᕙᑦ? 

ᐅᓐᓄᐊᖑᒐᓗᐊᖅᐸᑦ ᐅᓪᓘᒐᓗᐊᖅᐸᑦ 

(ᑐᓵᔨᑎᒎᕈᓐᓃᖅᑐᖅ) 24-ᓄᑦ ᐃᑲᕐᕋᓄᑦ 

(ᑐᓵᔨᑎᒎᕈᓐᓃᖅᑐᖅ) ᖃᓪᓗᓈᑎᑐᑦ ᐅᖃᐅᓯᐅᓲᖅ 

ᑖᓐᓇ. ᐊᑐᐃᓐᓇᐅᔪᖃᐃᓐᓇᐅᔭᖅᐳᖃᐃ ᑕᐃᒪᓐᓇ 

ᑭᐅᔪᓐᓇᖅᑐᓂᒃ ᐃᓄᒃᑎᑐᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᒥᔅᑕ ᕿᔪᒃᑖᖅ. 

ᑐᑭᓯᐅᒪᓂᕋ ᒪᓕᒃᖢᒍ, ᐄ, ᐅᓐᓄᐊᓕᒫᖅ 

ᐅᓪᓗᓕᒫᖅ 24 ᐃᑲᕐᕋᓄᑦ ᐊᑐᐃᓐᓇᐅᖃᑦᑕᖅᑐᒡᒎᖅ 

ᑕᐃᒃᑯᐊ ᑭᐅᔨᒋᔭᐅᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᑭᐅᔭᐅᑦᑎᐊᕋᒪ ᑖᔅᓱᒧᖓ. 

ᐊᓯᐊᓄᑦ ᓅᓪᓗᖓ ᐅᕗᖓ. ᒥᓂᔅᑐᖃᐃ 

ᓇᓗᓇᐃᓯᔪᓐᓇᖅᐱᑦ ᖃᓄᐃᑦᑐᓂᒃ 

ᐃᑲᔪᖅᑕᐅᔾᔪᑎᑕᖃᓪᓚᕆᖕᒪᖔᑦ 

ᑎᒍᔭᐅᓯᒪᓚᐅᖅᑐᖅ  

ᓲᕐᓗ ᐅᑎᖅᑎᒍᒪᓗᒍ ᓄᓇᓕᖕᓄᑦ, ᐊᓂᑎᓪᓗᒍ 

ᐊᓄᓪᓚᒃᓰᕕᖕᒥ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒃᖢᓂ ᑕᐃᓐᓇ ᓄᓇᒥᓄᑦ 

ᐅᑎᖅᑐᖅ ᐸᓖᓯᒃᑯᓐᓅᖃᑦᑕᕆᐊᖃᕋᔭᖅᑐᒃᓴᐅᔪᖅ 

ᓇᐅᑦᑎᖅᓱᖅᑎᒋᔭᐅᔪᓂᒃ. ᐃᒃᑯᐊ ᐊᔾᔨᒌᖏᑦᑐᓂᒃ 

ᐊᑐᖅᑎᑕᐅᖃᑦᑕᕐᒪᑕ ᓄᓇᒥᖕᓄᑦ 

ᐅᑎᖅᐸᓪᓕᐊᓕᖅᑐᑦ. ᐸᓖᓯᒃᑯᓐᓄ 

ᖃᓄᐃᑦᑕᕆᐊᖃᓐᓂᖏᑦ  

ᓇᓗᓇᐃᔭᐃᕐᕕᐅᖃᑦᑕᖅᑐᑦ ᐊᒻᒪᓗ ᑕᐃᒃᑯᐊ 

ᐅᐸᒃᑕᐅᖃᑦᑕᕆᐊᓖᑦ ᐱᕋᔭᒃᑐᕕᓂᐅᔪᓄᑦ 

ᐊᓂᓯᒪᓕᖅᑐᓄᑦ ᐅᐸᒃᑕᐅᖃᑦᑕᕆᐊᓖᑦ 

ᑕᐃᒃᑯᐊᑦᑕᐅᖅ ᖃᐅᔨᒃᑲᖅᑕᐅᖃᑦᑕᕐᒥᔪᑦ.  

 

ᖃᓄᑭᐊᖅ ᐄ, ᐃᑲᔪᖅᑕᐅᔭᕆᐊᖃᖅᐸᑕ 

ᓇᓗᓇᐃᔭᕙᒌᖃᑦᑕᖅᑐᑦ ᓯᕗᕐᖓᓂᒃ.  

ᓄᓇᒥᓐᓃᓕᕌᖓᑕ ᐊᒻᒪᓗ ᐃᖅᑲᖅᑐᐃᔨᐊᓚᑦ 

ᑲᑎᒪᔨᕋᓛᖏᑦᑎᒎᖃᑦᑕᕆᐊᖃᑐᐃᓐᓇᕆᐊᓕᒃ. ᐊᒻᒪ 

ᑖᓐᓇ ᐃᓄᒃ ᖃᓄᐃᓕᐅᕐᓂᕆᓚᐅᖅᑕᒥᓄᑦ 

ᐃᓅᓯᓕᕆᔭᐅᔪᓐᓇᓐᓂᐊᒻᒪᑦ ᐅᕝᕙᓘᓐᓃᑦ 

ᐃᑲᔪᖅᑕᐅᔪᓐᓇᓂᐊᕐᒪᑦ.  

 

ᖃᐅᔨᒪᔪᐃᓐᓇᐅᖅᑰᖅᑐᒍᑦ ᐅᓄᖅᑐᐊᓗᐃᑦ 

ᐃᑲᔫᑎᒃᓴᐃᑦ ᓄᓇᓕᖕᓃᖃᑦᑕᖅᑐᑦ ᑕᒪᒃᑯᓄᖓ 

ᓄᓇᒥᖕᓄᑦ ᐅᑎᓕᖅᑐᓄᑦ  

ᐊᑐᖅᑕᐅᔪᓐᓇᖅᑐᑦ ᐊᒻᒪ ᑖᓐᓇ 

ᐃᑲᔪᖅᑕᐅᔭᕆᐊᖃᖅᑐᔅᓴᐅᓪᓗᓂ 

ᐃᓚᒋᔭᐅᑦᑎᐊᓕᕈᓐᓇᓂᐊᕐᒪᑦ ᐃᓄᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᖃᑦᑎᑦ ᐃᖅᑲᓇᐃᔭᖅᑎᐅᔪᑦ 

ᐊᓄᓪᓚᔅᓰᕕᓕᕙᕆᓂᕐᒧᑦ ᒫᓐᓇ 

ᐃᓚᓯᕆᔭᐅᔾᔪᑎᖃᓪᓚᑖᖅᓯᒪᒻᒪᖔᑕ 

ᐱᓕᕆᖃᑎᖃᕐᓂᕐᒥᒃ ᑎᒍᔭᐅᓯᒪᔪᓂᒃ 

ᑲᒪᒋᔭᖃᑦᑎᐊᕆᐊᖃᖅᑎᓪᓗᒋᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᒥᔅᑕ ᕿᔪᑦᑖᖅ 

ᑕᒪᑐᒥᖓ ᐊᐱᖅᑯᑎᖃᕐᒪᑦ. ᓈᓴᐅᑎᖏᓐᓂᒃ 

ᐱᓯᒪᓐᖏᑦᑐᖓᐅᒐᓗᐊᖅ ᑭᓯᐊᓂ ᑕᐃᒃᑯᐊ 

ᐃᑲᔪᖅᑎᒋᔭᐅᖃᑦᑕᖅᑐᑦ ᐊᔾᔨᒌᓐᖏᑦᑐᓂᒃ 

ᐱᓕᕆᖃᑦᑕᖅᑐᑦ ᑕᒪᒃᑯᐊ ᓇᐅᑎᓱᖅᑕᐅᔭᕆᐊᓖᑦ 

ᐱᕋᔭᓐᓂᑯᕕᓃᑦ ᑲᒪᒋᑦᑎᐊᕈᓐᓇᓂᐊᕐᒪᒋᑦ ᐊᒻᒪᓗ  

ᐃᓕᓐᓂᐊᖅᑎᑕᐅᖃᑦᑕᖅᖢᑎᑦ 

ᖃᓄᐃᓕᐅᖃᑦᑕᕆᐊᖃᕐᓂᕐᒥᒃ 

ᐸᕐᓇᐅᓯᐅᖅᑕᐅᕙᒌᖅᓯᒪᖃᑦᑕᖅᖢᑎᒡᓗ. ᑕᐃᒃᑯᐊᓗ 

ᑕᒪᒃᑯᓂᖓ  

ᑲᒪᔨᐅᔪᑦ ᐃᖅᑲᓇᐃᔭᖃᑎᒋᖃᑦᑕᕐᒥᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ E-8-

ᒦᑦᑐᒍᑦ ᖃᓪᓗᓈᑎᑐᑦ. ᒪᓕᒐᓕᕆᔩᑦ. ᒥᔅᑕ ᒪᑉᓴᓛᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᑦᑕᖅᓯᒪᓂᑯᒋᖕᒥᔭᕋ ᑖᓐᓇ 

ᐊᐱᖅᑯᑎᒋᓂᐊᕐᒥᒐᒃᑯ. ᒪᑯᐊ ᐱᑕᖃᖅᑰᕐᒪᑦ ᓱᓕ 

ᓄᓇᓕᕋᓛᑦ ᐃᑲᔪᖅᑕᐅᒍᑎᐅᖃᑦᑕᖅᑐᓂᒃᑯᐊ 

ᐱᔭᐅᓗᐊᖅᓯᒪᓐᖏᑦᑐᓄᑦ ᐊᔪᖅᑕᐅᖃᑦᑕᖅᑰᕐᒪᑕ. 

ᓱᖁᑎᓯᒻᒪᖏᓚ ᓱᓕᖃᐃ ᑖᒃᑯᐊ ᐱᑕᖃᕐᓂᐸᓗᑎᑦ 

ᑖᒃᑯᓂᖓ ᒪᓂᓴᕐᕕᖅᑲᐃ ᓄᓇᓕᕋᓛᑦ. 

ᓱᖁᑎᓯᒪᓐᖏᓚᑦ ᓱᓕ ᓄᓇᕗᒻᒥ? 

ᐊᒥᓱᖓᐃᖅᓯᒪᓐᖏᑦᑐᑦ ᐃᓛᒃ ᓯᕗᓪᓕᖅᐹᕐᒥ 

ᐊᐱᕆᓚᐅᕐᓚᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᒪᓕᒐᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᒪᑉᓴᓛᖅ 

ᐊᐱᖅᑯᑎᖃᕐᒪᑦ. ᒫᓐᓇ ᐱᖓᓱᓂᒃ ᓄᓇᓕᕋᓛᖅᑕᓕᒃ 

ᓄᓇᕗᒻᒥ ᐊᑐᖅᑕᐅᖃᑦᑕᖅᑐᓂᒃ. ᒪᕐᕉᒃ ᑭᒻᒥᕈᒻᒥ 

ᐊᑕᐅᓯᖅ ᖃᒪᓂᑦᑐᐊᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᑉᓴᓛᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ. 

ᑐᑭᓯᒋᐊᕈᒪᒐᒪ ᑭᐅᔪᖓ. ᓱᓕᖃᐃ ᕿᓂᖅᐳᖅ 

ᑕᐃᒪᓐᓇᐃᑦᑐᓂᒃ ᓴᖅᑭᑎᑦᑎᔪᖃᕈᒪᓐᓂᖅᐸᑦ?  

ᓱᓕᖃᐃ ᐊᔪᕐᓇᖏᑦᑐᖓᐃ? 

ᐆᒃᑐᖅᑐᖃᕈᓐᓇᖅᑐᖃᐃ ᑕᐃᒪᓐᓇᐃᑦᑐᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᒪᑉᓴᓛᖅ. 

ᒫᓐᓇ ᕿᓂᓐᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᑉᓴᓛᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐅᖃᕋᑖᕐᒪᑦ ᒫᓐᓇ ᕿᓂᓐᖏᑦᑐᑦ ᑕᐃᒪᓐᓇᐃᑦᑐᒥᒃ. 

ᑖᒃᑯᐊ ᐱᓕᕆᓗᐊᕈᓐᓃᖅᓯᒪᖕᒪᑖ ᑕᐃᒪᓐᓇᐃᑦᑐᑦ 

ᐅᕝᕙᓘᓐᓃᑦ ᐊᑐᖅᑕᐅᓗᐊᕈᓐᓃᖅᓯᒪᖕᒪᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒃᑲ. ᐱᖓᓱᓂᑦ ᐊᑐᖃᑦᑕᓕᕇᖅᑐᒍᑦ 

ᐃᒃᑯᐊ ᖃᓄᖅ ᐅᓗᕆᐊᓇᖅᑎᒋᒻᒪᖔᖏᑦ  

ᒪᓕᑦᑐᐅᓗᑎᖏᒃᑯᐊ ᓄᓇᓕᕋᓛᓕᐊᕈᓐᓇᖅᑎᑕᐅᓲᑦ 

ᐅᓗᕆᐊᓇᓗᐊᕌᖓᑕ ᑕᐃᑯᓐᖓᖅᑕᐅᖃᑦᑕᖏᑦᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖ. ᑕᐃᒪᐃᓐᓇᐃᑦᑐᒥᑦ 

ᓴᖅᑭᑦᑎᔪᖃᒃᑲᓐᓂᕈᒪᒃᐸᑦ ᐃᔪᕐᓇᖏᑦᑐᖅ ᓱᓖ? 

ᐆᒃᑐᖅᑐᖃᕈᓐᓇᖅᑐᖅ. ᑖᓐᓇᓗ ᑭᖑᓪᓕᖅᐹᕆᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᒥᔅᑕ ᒪᑉᓴᓚᒃ 

ᑕᒪᑐᒥᖓ ᐊᐱᖅᑯᑎᖃᕐᒪᑦ. ᐄ, ᑖᓐᓇ 

ᐊᐱᖅᑯᑎᒋᔭᐅᖃᑦᑕᖅᓯᒪᔪ 

ᐃᓱᒪᖅᓴᖅᓯᐅᕈᑎᒋᓂᐊᖅᐸᕗᓚᓐᖏᑦᑐᖓ, ᓲᕐᓗ 

ᐃᓄᓐᓂᑦ ᐃᓄᐃᑦ ᓄᓇᓕᕋᓛᒥᑦ ᓴᖅᑭᑦᑎᔪᒪᑉᐸᑕ 

ᐄ  

ᑕᑯᒍᓐᓇᕋᔭᖅᑕᕗᑦ. Business-ᒋᔭᐅᑉᐸᑦ, 

business-ᖑᑉᐸᑦ ᓄᓇᓕᕋᓛᓕᐅᕈᒪᔪᖅ 

ᒪᓕᒋᐊᓕᓐᓂᒃ ᑭᓯᐊᓂᑦᑕᐅᖅ ᒪᓕᒋᐊᓕᐅᒐᔭᖅᑐᖅ 

ᐊᓄᓪᓚᒃᓰᕕᖕᒦᓐᖔᖅᑐᓂᑦ ᐱᓯᒪᖃᑦᑕᕈᒪᓂᐊᕈᑎᑦ 

ᑕᐃᓐᓇ ᐊᓄᓪᓚᒃᓰᕕᖕᓄᑦ ᐊᐅᓚᑦᑎᔨᒋᔭᐅᔪᖅ  

ᑐᑭᓯᒃᑲᓐᓂᕈᒪᒍᕕᑦ ᑕᐃᑲᓂ ᐱᑕᓕᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᒥ, 

ᑭᖑᓪᓕᖅᐹᕆᓕᕐᓗᒍ. ᐃᓛ ᑐᑭᓯᐊᓂᑦᑐᒍᓗ ᑖᓐᓇ 

ᐊᐱᖅᑯᑎᕆᖅᑕᐅᔭᕋ. ᑖᒃᑯᓂᖓ 

ᕿᓂᓗᐊᕈᓐᓃᖅᓯᒪᔪᑦ ᒫᓐᓇ ᑕᒪᒃᑯᐊ ᐊᑐᐊᒐᒐᓚᐃᑦ 

ᐱᔭᕆᐊᖃᖅᑎᓪᓗᒋᑦ ᐱᓚᑦᑕᐅᔭᕆᐊᖃᖅᑐᑦ ᐃᓛᒃ 

ᐊᑐᐊᒐᒐᓚᐃᑦ ᑕᒪᒃᑯᐊ ᐱᓯᒪᑦᑎᐊᕆᐊᖃᖃᑦᑕᕐᒪᑕ 

ᑖᒃᑯᓄᖓ ᒪᒥᓴᕐᕕᐅᖃᑦᑕᖅᑐᓄᑦ ᓄᓇᓕᕋᓛᓄᑦ 

ᑐᑭᓯᖅᑲᐅᒡᓗᒍ ᐊᒻᒪᓗ ᑖᓐᓇ 

ᕿᓂᓐᖏᓐᓂᕋᖅᓯᒪᓪᓗᓂ ᑕᐃᒪᐃᓐᓇᐃᑦᑐᓂᑦ 

ᒫᓐᓇᐅᔪᖅ ᑕᕝᕙᓂ ᐱᔪᒪᔪᖃᕋᓗᐊᕐᓂᖅᐸᑦ.  

 

ᑕᐃᒪᓕ ᐃᓛᒃ ᑐᑭᓯᑦᑎᐊᓚᐅᓪᓚᖓᐃ. ᑕᐃᒪᐃᑦᑐᒥᑦ 

ᐊᔪᓐᖏᑦᑎᐊᖅᑐᒥᑦ ᐱᓕᕆᔨᖃᑦᑎᐊᕈᓐᓇᖅᑐᒥᑦ 

ᐆᒃᑐᖅᑐᖃᕋᔭᕐᓂᖅᐸᑦ ᑖᒃᑯᐊ 

ᐃᓱᒪᒋᓐᖏᑦᑎᐊᒻᒪᕆᒋᓕᖅᑕᖓ ᒪᐅᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒫᑐᐃᓐᓇᖅ ᐃᓄᑦᑕᖃᖅᐸᑦ 

ᐅᕙᑦᑎᓐᓄᑦ ᖃᐅᔨᒋᐊᕈᓐᓇᖅᑐᑦ ᐃᒪᐃᑦᑐᓂᑦ 

ᐊᑐᐃᓐᓇᕈᐃᔪᓐᓇᖅᑐᖔᓚᕝᕕᒋᓗᑎᒍᓪᓗ ᒪᓕᒐᐃᑦ 

ᑕᒪᒃᑯᐊᖑᔭᕆᐊᖃᕐᒥᒪᑕ ᑕᐃᒃᑯᐊ ᑭᓯᐊᓂ  

ᐊᑐᖅᑕᖏᑦ ᐃᒻᒪᖄ ᐊᑐᕈᓐᓇᕋᔭᖅᑕᕗᑦ ᐊᒻᒪᓗ 

ᓄᓇᓕᕋᓛᓕᐊᖅᑐᖃᕈᓐᓇᖅᐸᑦ. ᐊᓄᓪᓚᔅᓯᐊᕆᔭᕐᒥᑦ 

ᐃᒪᓐᓇ ᐱᕋᔭᐃᓐᓂᑯᓪᓚᕆᐊᓘᓯᒪᓐᖏᓪᓗᓂ 

ᑎᑎᕋᕐᕕᐅᔪᓐᓇᖅᑐᒍᑦ ᐊᒻᒪᓗ ᑎᑭᓯᔪᒪᔭᔅᓯᓐᓂ 

ᒪᓕᒋᐊᓖᓪᓗ ᑕᐃᒃᑯᐊ ᑎᑎᕋᖅᓯᒪᓗᑎᑦ 

ᐃᓕᔅᓯᓐᓄᐊᖅᑕᐅᔪᓐᓇᖅᑐᑦ. ᐆᑦᑑᑎᒋᓗᒍ 

ᑎᒍᔭᐅᓯᒪᔪᐃᑦ ᖁᓄᔪᕐᓂᐊᖅᑐᒥᓃᓪᓗ 

ᐱᔪᓐᓇᕋᔭᓐᖏᑦᑐᑦ. 

 

ᑭᓇᑐᐃᓐᓇᖅ ᐱᓇᓱᒍᒪᒍᓂ ᖃᐅᔨᒃᑲᐃᔭᕆᐊᓕᒃ 

ᐅᕙᑦᑎᓐᓂᒃ ᑐᒃᓯᕋᐅᑎᓕᐅᕐᓗᓂᓘᓐᓃᑦ 

ᑎᑎᕋᕐᓗᓂᓘᓐᓃᑦ ᓇᒃᓯᐅᑎᔪᓐᓇᕋᔭᖅᑕᕗᑦ 

ᖃᐅᔨᒪᔭᐅᔭᕆᐊᓕᓐᓂᑦ, “ᐅᑯᐊ ᐱᔭᕆᐊᖃᕋᔭᖅᑐᑦ, 

ᐅᑯᐊ ᐃᒪᐃᑦᑐᓂᒃ ᐱᕋᔭᓐᓂᑯᐃᑦ 

ᓄᓇᓕᕋᓛᓃᒍᓐᓇᕋᔭᖅᑐᐃᑦ,” ᓇᓗᓇᐃᖅᓯᓗᑎᓪᓗ 

ᓄᓇᓕᕋᓛᓕᕆᔪᒪᒐᔭᕐᒪᖔᑕ ᑕᐃᒪᓐᓇᒃ ᐅᕙᒍᓪᓗ 

ᐊᑐᕈᓐᓇᕐᓂᐊᕐᒪᖔᑦᑎᒃᑯᓗ ᐋᖅᑮᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᒪᓕᒐᓕᕆᔨᒃᑯᑦ ᐊᓄᒡᓚᒃᓰᕖᑦ. ᐊᑎᖁᑏᑦ ᒪᓕᒃᖢᒋᑦ 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕ ᐊᐱᕆᖅᑳᕈᒪᔭᕋ ᖃᑦᓯᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᖕᒪᖔᑦ ᐊᓄᓪᓚᒃᓰᕕᖕᒥ? ᑕᒪᓐᓇ 

ᐃᓱᒫᓘᑎᒋᔭᐅᖃᑦᑕᖅᓯᒪᖕᒪᑦ ᑭᖑᓂᑦᑎᓐᓂ,  

ᖃᑦᓯᐅᓕᖅᐸᑦ ᐃᓄᐃᑦ ᐊᓄᓪᓚᒃᓰᕕᖕᒥ 

ᐃᖅᑲᓇᐃᔭᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ, ᐊᐱᕆᔭᐅᔭᕌᖓᑦᑕ ᑖᒃᑯᐊ 

ᐅᖃᓕᒫᒐᕈᓗᒃᐳᑦ 

ᕿᓂᕝᕕᒋᓵᖅᑖᓗᒋᖃᑦᑕᕋᑦᑕᕆᐊᖃᕋᑦᑎᒍᑦ, 

ᕿᓂᓚᐅᑲᓐᓂᐊᕋᑦᑎᒍ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. 142-ᓂᒃ ᐃᓐᓄᒃᓯᒪᔪᓂᒃ 

ᐃᖅᑲᓇᐃᔭᖅᑎᖃᕋᑦᑕ, ᑎᒍᔭᐅᓯᒪᕝᕕᓐᓃ, 36.6 

ᐳᓇᓐᑎ ᐊᑎᖃᖃᑕᐅᔪᓄᑦ ᓄᓇᑖᕈᑎᒧᑦ 

ᑖᒃᑯᓇᓐᖓ 142 ᐃᖅᑲᓇᐃᔭᖅᑐᓂᒃ ᑖᒃᑯᐊ  

ᑲᑎᖢᒋᑦ 53 ᓄᓇᑖᖃᑕᐅᓯᒪᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᒐᒪ ᐊᔪᓐᓇᑲᓴᒻᒪᑦ ᑖᓐᓇ ᑎᒍᔭᐅᓯᒪᕝᕕᒻᒥ 

ᐃᖅᑲᓇᐃᔭᖅᑐᑦ. ᐱᓕᕆᕝᕕᐅᓪᓗᓯ 

ᖃᓄᐃᓕᐅᕋᓱᒃᐱᓯ, ᑕᐃᒫᒃ ᐱᔪᒥᓇᖅᓯᑎᓐᓂᓱᒡᓗᒍ 

ᓄᓇᓕᓐᓃᓐᖔᖅᑐᓂᒃ ᒪᑯᐊ  

ᑎᒍᔭᐅᓯᒪᕝᕕᓖᑦ ᐊᕕᒃᑐᖅᓯᒪᔪᓂᒃ ᖃᓄᓪᓕ ᑕᒪᓐᓇ 

ᐋᖅᑭᒐᓱᖃᑦᑕᕋᔅᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅ ᐊᓐᓇᒃᑲᖅ 

ᐊᐱᕆᒻᒪᑦ. ᑕᐃᒪ ᐃᖅᑲᓇᐃᔭᖅᑎᖃᐅᕋᑦᑕ ᒪᑯᓄᖓ 

ᐃᖅᑲᓇᐃᔮᑦ ᓴᖅᑭᔮᖅᑎᑕᐅᑎᓪᓗᒋᑦ 

ᐊᑭᑦᑐᕋᐅᑎᖏᓪᓗ ᐅᖃᓪᓚᒋᐊᖅᑐᓲᖑᓪᓗᑎᓪᓗ. 

ᑐᓴᐅᒪᑎᑦᑎᓇᓱᖃᑦᑕᖅᑐᑦ ᓄᓇᓕᓐᓂ 

ᓴᖅᑭᔮᖅᑎᑦᑎᓪᓗᑎᒃ ᓇᑉᐸᕆᐊᖅᑎᓯᒪᔭᕗᑦ  

ᐊᔪᖏᓐᓂᖏᓅᓚᔪᒪᖏᑦᑐᖓ ᑕᒪᒃᑯᐊ ᐃᖅᑲᓇᐃᔮᑦ 

ᐱᔭᓐᓂᓐᓂᖅᓴᐅᕋᓱᒃᓯᒪᔭᕋᓗᐊᕗᑦ. ᑕᐃᒪ 

ᐃᓕᓐᓂᐊᖅᑎᑦᑎᓂᓐᓂᒃ 10-ᖑᓪᓗᑎᒃ ᐊᒡᒍᖅᓯᒪᓃᑦ 

400-ᓗᐊᖅᑐᓂᒃ ᐃᑲᕐᕋᓂᒃ ᐃᓕᓐᓂᐊᖅᑎᑕᐅᓲᑦ.  

 

ᑕᐃᒪ ᐊᔭᐅᕆᓲᖑᕗᒍᑦ ᐃᒪᓐᓇ 

ᐃᖅᑲᓇᐃᔮᕆᔅᓲᔭᕋᔅᓴᐅᒻᒪᑦ. ᑕᐃᒪᓕ ᐊᔾᔨᒌᖏᑦᑐᑦ 

ᑎᒍᔭᐅᓯᒪᕖᑦ ᑲᖏᖅᖠᓂᒻᒥ, ᑕᐃᑲᓂ ᒪᑭᒋᐊᕝᕕᒻᒥ 

ᑖᓐᓇᓗ ᕿᑭᖅᑖᓗᒻᒥ ᑎᒍᔭᐅᓯᒪᕝᕕᒻᒥ 

ᑕᖅᑲᒃᑯᓇᓐᖓᑐᐃᓐᓇᖅ  

ᑕᐅᑐᓐᓂᓪᓗᑦᑕᐅᖃᑦᑕᒻᒪᑦ ᑕᐃᒫᒃ ᐳᓚᕆᐊᓐᓂᕈᕕᑦ 

ᑕᐃᒪ ᑖᓐᓇ ᑲᑉᐱᐊᓇᕈᔪᒻᒪᑦ ᐃᖅᑲᓇᐃᔭᕕᒋᓪᓗᒍᓗ  

ᑎᒍᔭᐅᓯᒪᔪᓄᑦ ᐃᖅᑲᓇᐃᔭᖅᑐᓄᓪᓗ. 

 

ᐃᓱᒪᓇᕋᓗᐊᖅᐳᖅ ᐊᕐᕌᒍᓂ ᑎᓴᐅᒪᐅᓂᐊᖅᑐᓂᒃ 

2021-ᒥ ᓄᑖᓐᖑᕆᐊᖅᓯᒪᔪᑦ ᒪᑐᐃᖅᐸᑦ, ᑖᓐᓇ 

ᐊᑲᐅᓂᖅᓴᐅᒐᔭᓐᖑᐊᕋᓗᐊᖅᐳᖅ 

ᐃᖅᑲᓇᐃᔭᕝᕕᒋᓗᒍ. ᐊᒻᒪᓗ ᐅᖃᖃᑎᖃᒻᒥᒐᑦᑕ 

ᓄᓇᕘᒥ ᓯᓚᑦᑐᖅᓴᕝᕕᒃᑯᓐᓂ ᐅᑭᐅᓂᒃ ᒪᕐᕉᓐᓄᑦ 

ᐃᓕᓐᓂᐊᒐᔅᓴᐅᔪᓐᓇᓪᓗᓂ ᓄᓇᕘᒥ  

ᐃᓕᖅᑯᓯᑦᑎᓐᓂ ᒪᓕᓪᓗᓂ. ᐄ, ᖃᐅᔨᒪᔪᒍᑦ 

ᐊᓯᔾᔨᓛᖅᑰᖅᑐᒐᓗᐊᖅ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᓐᓇᒃᑲᖅ. 

 

ᐊᓐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐊᖏᖃᑎᒋᒋᒃᑭᓐ, ᑖᓐᓇ ᐊᖏᔪᒻᒪᑦ 

ᐋᖅᑭᒐᓱᒃᖢᒍ. 

 

2015-ᖑᑎᓪᓗᒍ ᒐᕙᒪᒃᑯᑦ ᑳᓐᑐᕌᒃᑖᕈᒪᔾᔪᑎᓂᒃ 

ᑎᒥᐅᔪᑦ ᕿᒥᕐᕈᔭᐅᓂᖅ ᓄᓇᕗᒥ ᑎᒍᔭᐅᓯᒪᕝᕕᒻᒥ 

ᐃᖅᑲᓇᐃᔭᖅᑎᑦ ᐅᖓᑕᐅᔾᔨᖃᑦᑕᓲᑦ ᐃᑲᕐᕋᒥᑕ 

ᐃᖅᑲᓇᐃᔭᕈᑎᖏᓂᒃ. ᑖᒃᑯᐊᓗ ᑕᕝᕙᓂ 

ᒪᓕᒋᐊᓕᖏᓐᓂᒃ ᑖᓐᓇ ᑳᓐᑐᕌᒃᑖᖅᑐᖅ 

ᖃᐅᔨᓴᕋᔭᒻᒪᑦ ᖃᐅᔨᓇᓱᒡᓗᓃ ᑖᓐᓇ  

ᐃᖅᑲᓇᐃᔭᖅᑎᑦᑎᔪᖅ ᐅᖓᑕᐅᔾᔨᔾᔪᑎᖏᓄᑦ  

ᐃᑲᕐᕋᓄᑦ ᐊᒻᒪᓗ ᑎᒥᐅᔪᖅ ᐋᖅᑭᒃᓱᖅᓯᒪᓂᖓᑦ 

ᐱᔨᑦᑎᕋᖅᑕᐅᓂᒻᒧᑦ ᐱᑕᖃᕆᐊᓕᓐᓂᒃ 

ᐊᖑᒻᒪᑎᒐᓗᐊᒻᒪᑕ. 

 

ᒐᕙᒪᒃᑯᑦ ᐃᑭᐊᖅᑭᕕᖓᓄᑦ ᑐᓂᔭᐅᓚᐅᖅᑐᓂᓗ 

ᐋᒋᓯ 6, 2015-ᒥᑦ. ᓇᓗᓇᐃᖅᓯᔪᓐᓇᖅᐲᑦ ᑖᓐᓇ 

ᕿᒥᕐᕈᓂᖅ ᐱᔭᕇᖅᓯᒪᓕᕐᒪᖔᖅ ᐅᓪᓗᒥᒧᑦ? 

ᐱᔭᕇᖅᓯᒪᑉᐸᑦ ᑭᓱᓂ ᓴᖅᑭᑦᑎᓚᐅᖅᐸᑦ 

ᕿᒥᕐᕈᓂᒃᑯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᖁᔭᓐᓇᒦᓪᓗ ᒥᔅ ᐊᕐᓇᒃᑲᖅ  

ᐊᐱᕆᒻᒪᑦ. ᑖᓐᓇ ᐅᓂᒃᑳᖅ ᐃᓚᐃᓐᓇᕆᓚᐅᕐᒪᒍ 

ᕿᒥᕐᕈᓂᐅᑉ, ᑕᐃᒪ ᕿᒥᕐᕈᓂᖅ ᓱᓕ 

ᑲᔪᓯᕙᓪᓕᐊᔪᖅ ᑕᒪᒃᑯᓄᖓ ᑎᒍᔭᐅᓯᒪᕝᕕᓐᓄ, 

ᐊᒻᒪᓗ ᐃᖅᑲᓇᐃᔭᖅᑎᑦᑎᓂᖓᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑐᑭᓯᔭᕋᓗᐊᕋ ᒥᓂᔅᑕᐅᑉ ᐅᖃᐅᓯᖓ,  

ᑭᓯᐊᓂ ᑖᓐᓇ ᐅᓂᒃᑳᖅ ᖃᓄᖅ ᐅᖃᖅᓯᒪᓚᐅᖅᐸ 

ᐱᓪᓗᒍ ᐃᖅᑲᓇᔭᖅᑎᑦᑎᓂᕐᒧᑦ, ᐃᖅᑲᓇᐃᔭᕐᓇᐅᑉ 

ᐃᑲᕐᕋᓂᖏᓐᓂᑦ ᐅᖓᑕᐅᓕᓂᕐᒧᑦ ᑖᓐᓇ 

ᐃᓱᒫᓗᒋᔭᐅᔪᒻᒪᕆᐅᓚᐅᕐᖓᑦ, ᒪᓕᒐᓕᐅᕐᕕᒻᒥᓪᓗ 

ᓴᖅᑭᑕᐅᖃᑦᑕᓚᐅᖅᑐᓂ, ᐃᓱᒫᓗᓇᖅᑑᓚᐅᖅᑐᓂᓗ 

ᒪᓕᒐᓕᐅᖅᑎᑐᐃᓐᓇᕐᓄᑦ ᑖᒃᑯᐊ ᐃᖅᑲᓇᐃᔭᕐᓇᐅᑉ 

ᐃᑲᕐᕋᖏᓐᓂᑦ ᐅᖓᑕᐅᓕᒍᑕᐅᕙᑦᑐᑦ ᐱᓗᐊᖅᑐᒥ. 

ᓈᓴᐅᑎᖏᑦ ᒪᓕᒐᓕᕆᔨᒃᑯᓐᓄᑦ $3 ᒥᓕᐊᓐ 

ᐅᖓᑖᓃᕌᕐᔪᓚᐅᕐᒪᑦ, ᖃᓄᕐᓕ ᐅᓂᒃᑳᒥᑦ ᑕᒪᓐᓇ 

ᐅᖃᐅᓯᐅᓯᒪᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᖁᔭᓐᓇᒦᓪᓗ ᒥᔅ ᐊᕐᓇᒃᑲᖅ ᐊᐱᕆᒻᒪᑦ.  

ᐅᓂᒃᑳᖅ 49-ᓂᑦ ᐊᑐᓕᖁᔨᓯᒪᓚᐅᕐᒪᑕ 

ᐃᖅᑲᓇᐃᔭᖅᑏᑦ ᕿᒥᕐᕈᔭᐅᓂᖏᓐᓄᑦ 

ᐋᖅᑭᒃᓱᖅᓯᒪᓂᖏᓐᓂᓪᓗ ᐃᓕᓐᓂᐊᖅᑎᑦᑎᓂᕐᓗ 

ᐃᖅᑲᓇᐃᔭᖅᑐᓕᕆᔨᒃᑯᑦ, ᐃᒪᓐᓇ ᑭᓯᐊᓂ ᐃᓱᐊᓂ 

ᑖᒃᑯᐊ ᑎᒍᔭᐅᓯᒪᕖᑦ 

ᐃᖅᑲᓇᐃᔭᓕᖅᑎᑦᑎᑲᓐᓂᕆᐊᖃᖅᑐᒻᒪᕆᐅᓚᕐᒪᑕ 

ᐅᐊᑦᓯᓂᒃ. 

 

ᒪᓕᒐᓕᐅᕐᕕᒻᒧᑦ ᐅᑎᓚᐅᓐᖏᓂᑦᑎᓐᓂ ᑐᒃᓯᕋᕐᓗᑕ 

ᐅᑯᓂᖓ ᐅᐊᑦᓯᓂᒃ ᐃᒪᓐᓇᑎᒋᓂᒃ 

ᐃᖅᑲᓇᐃᔭᓕᖅᑎᑦᑎᓂᖓ. ᑕᕝᕙᓂᓗ ᐅᓂᒃᑳᖓᑕ  

ᐃᓚᖓᓂᑦ ᕿᒥᕐᕈᓂᖅ ᓂᕆᐅᒍᓐᓇᖅᑐᑎᓕ 

ᓯᕗᓂᔅᓴᑎᓐᓂ ᐊᕐᕌᒎᓂᐊᖅᑐᓂᑦ  

ᑕᕝᕙᓂ ᐱᔭᔅᓴᑦᑕ ᐸᕐᓇᐅᑎᖏᓐᓂᑦ. 

ᑐᒃᓯᕋᖃᑦᑕᓕᖅᐸᓪᓕᐊᓂᐊᕋᑦᑕ ᐅᐊᑦᓯᑲᓐᓂᕐᓂᑦ 

ᐃᖅᑲᓇᐃᔭᓕᖅᑎᑦᑎᓂᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᕈᓐᓇᖅᐹ ᐱᓪᓗᒍᓕ ᑕᒪᒃᑯᐊ ᓄᓇᕗᑦᒥ 

ᑎᒍᔭᐅᓯᒪᕝᕖᑦ ᖃᑦᓯᓂᒃ ᐃᓐᓄᒃᓯᒪᓐᖏᑦᑐᓂᒃ 

ᑕᕝᕗᖓ ᑎᒍᔭᐅᓯᒪᕝᕕᓐᓄᑐᐊᖅ? ᒪᑯᐊ 

ᐅᐊᑦᓯᖃᕋᓯ, ᐃᒪᓐᓇ 

ᐃᖅᑲᓇᐃᔭᓕᖅᑭᒋᐊᖃᖃᑦᑕᖅᐸᑦ ᖃᑦᓯᑦ 

ᐃᓐᓄᒃᓯᒪᓐᖏᓐᓂᖏᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᖁᔭᓐᓇᒦᓪᓗ ᒥᔅ ᐊᕐᓇᒃᑲᖅ 

ᐅᑕᖅᑭᔪᓐᓇᕋᕕᑦ. ᕿᑭᖅᑖᓗᖕᒥ ᑎᒍᔭᐅᓯᒪᕝᕕᒃ... 

 

ᑕᒻᒪᖅᓯᒪᓐᖏᑦᑐᓂᒃ 11 ᐃᓐᓄᒃᓯᒪᓐᖏᑦᑐᑦ 

ᕿᑭᖅᑖᓗᖕᒥ, 6 ᐃᓐᓄᒃᓯᒪᓐᖏᑦᑐᑦ ᒪᑭᒋᐊᕐᕕᒃ, 4  

ᒪᒃᑯᒃᑐᒃᑯᕕᖕᒥ, ᖁᕐᓗᖅᑐᒥ ᐊᑕᐅᓯᖅ, 11 

ᑭᕙᓪᓕᕐᒥ, 2 ᐊᕐᓇᒃᑯᕕᖕᒥ, 1 ᐃᖃᓗᖕᓂ ᑕᕝᕙᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓐᓄᒃᓯᒪᓐᖏᑦᑐᑦ ᐃᓱᒪᒋᓂᐊᕋᒃᑭ, ᑕᐃᒪ 

ᐃᖅᑲᓇᐃᔭᕐᓇᐅᑉ ᐃᑲᕐᕋᖏᓐᓄᑦ 

ᐅᖓᑕᐅᓕᔪᑕᐅᑐᐃᓐᓇᖃᑦᑕᕐᒪᑕ, 

ᑮᓇᐅᔭᖅᑐᕈᑎᒃᑲᓐᓂᐅᓕᖅᑐᓂ ᐱᓕᕆᕝᕕᓯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖅᑲᓇᐃᔭᕐᓇᐅᑉ ᐃᑲᕐᕋᖏᓐᓄᑦ 

ᐅᖓᑕᐅᓕᒃᑲᓐᓂᕆᐊᖃᖃᑦᑕᖅᑐᑦ. ᑕᐃᒪᓕ 

ᐃᒪᓐᓇᐃᓕᕋᓱᓕᖅᑐᒍᑦ, ᑕᖅᑭᒐᓴᐅᓚᐅᖅᑐᓂ ᑖᓐᓇ 

ᓯᕗᓪᓕᖅᐹᑐᐃᓐᓇᖅ ᐅᖃᓛᕕᒋᓐᖏᓪᓗᒍ, ᐃᒪᓐᓇ 

ᑭᖑᕝᕖᓯᒪᔪᓂᑦ ᐅᐸᒃᑎᑦᑎᓲᖑᔪᒍᑦ ᕿᓚᒻᒥᐅᔪᒃᑯᑦ 

ᐃᖅᑲᓇᐃᔭᑲᐃᓐᓇᖅᑎᑦᑎᓪᓗᑕ ᐅᓪᓘᓐᓂᒃ 

ᒪᕐᕉᓐᓂᒃ, ᐱᖓᓱᓂᓪᓘᓐᓃᑦ. ᑕᐃᒪᓐᓇ  

ᐃᖅᑲᓇᐃᔭᕐᓇᐅᑉ ᐃᑲᕐᕋᖏᓐᓂᑦ 

ᐅᖓᑕᐅᓕᖏᓂᖅᓴᐅᒐᔭᓐᖑᐊᕋᓗᐊᖅᐳᑦ. 

 

ᑕᐃᒪ ᐊᖏᖃᑎᒌᒍᒻᒥᑦ ᐊᑎᓕᐅᕋᑖᓚᐅᕋᑦᑕ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ, 37.5 ᑕᐃᒪ 

42-ᖑᓕᖅᑐᑎ ᐱᓇᓱᐊᕈᓯᕐᒧᑦ ᐃᖅᑲᓇᐃᔭᖅᑐᑦ. 

ᐃᑲᔫᑎᓂᐊᖅᑑᒐᓗᐊᖅ ᑭᓯᐊᓂ ᓄᑖᖑᓗᐊᕐᒪᑦ 

ᐅᖃᕈᓐᓇᖏᑦᑐᒍᑦ ᓱᓕ ᑖᓐᓇ ᐃᖅᑲᓇᐃᔭᕐᓇᐅᑉ 

ᐃᑲᕐᕋᖏᓐᓂᑦ 

ᐅᖓᑕᐅᓕᓐᖏᓂᖅᓴᐅᓕᕋᔭᓐᖑᐊᕋᓗᐊᕐᒪᖔᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ 2016-17 ᐃᖅᑲᓇᐃᔭᕐᓇᐅᑉ ᐃᑲᕐᕋᖏᓐᓂᑦ 

ᐅᖓᑕᐅᓕᓃᑦ ᒫᓐᓇ ᕿᓚᒻᒥᐅᓗᐊᖅᐸ 

ᐊᐱᕆᒐᓗᐊᕈᓚ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ.  ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᖁᔭᓐᓇᒦᓪᓗ ᒥᔅ ᐊᕐᓇᒃᑲᖅ ᐊᐱᕆᒻᒪᑦ. 

ᑕᐃᒪ ᓈᓴᐅᑎᖁᑎᖃᖅᑰᓐᖏᑦᑐᒍ ᖃᓄᑎᒋ 

ᐃᖅᑲᓇᐃᔭᕐᓇᐅᑉ ᐃᑲᕐᕋᖏᓐᓂᑦ 

ᐅᖓᑕᐅᔾᔨᖃᑦᑕᖅᓯᒪᒻᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ.  ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐊᓯᐊᓅᖔᕈᒪᓕᕐᒥᒐᒪ,  

ᐊᐱᖅᓱᑲᐃᓐᓇᕐᓗᖓ ᑕᐃᒪ 

ᐅᓂᒃᑳᓕᐊᕆᓯᒪᓕᖅᑐᓂᑦ 2015-16 

ᐊᕐᕌᒍᑕᒫᖅᓯᐅᑎᑦ ᑖᒃᑯᓄᖓ ᑎᒍᔭᐅᓯᒪᕝᕕᓐᓄᑦ 

ᒪᓕᒐᓕᕆᔨᒃᑯᓐᓂᑦ, ᒪᑯᐊ ᐱᕋᔭᒃᑲᓐᓂᖃᑦᑕᖅᑐᑦ 

ᐅᓄᕈᓐᓃᖅᐸᓪᓕᐊᓂᖏᓐᓂᑦ, ᐅᓄᕈᓐᓃᖅᑎᑦᑎᓗᑎ. 

ᑖᓐᓇ ᓄᓇᕗᒻᒥ ᑎᒍᔭᐅᓯᒪᕝᕖᑦ 

ᐱᕋᔭᓕᖅᑭᖃᑦᑕᖅᑐᓂᑦ ᓈᓴᐅᑎᖁᑎᖃᕐᒪᑦ ᑖᓐᓇ 

ᐅᖃᐅᓯᕆᒐᓛᒃᑯᕕᐅᒃ, ᖃᓄᐃᒻᒪᑦ 

ᑐᑭᓕᐅᖅᑕᐅᓯᒪᓐᖏᒻᒪᑦ? ᖃᓄᐃᒻᒪᓪᓗ 

ᐱᔭᕆᑐᓗᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅ ᐊᕐᓇᒃᑲᖅ 

ᐊᐱᕆᖕᒪᑦ. ᑕᐃᒪᓕ ᑎᒍᔭᐅᓕᖅᑭᖃᑦᑕᖅᑐᓄᑦ 

ᐃᓗᐊᓐᖏᓕᐅᕈᑎᖃᕐᒪᑦ ᐊᕕᒃᑐᖅᓯᒪᔪᓂᑦ 

ᐊᓯᖏᓐᓂ. ᑕᐃᒪ ᑖᓐᓇ ᐃᓄᒃ ᐊᓯᐊᓄᑦ 

ᐱᕋᔭᒃᑐᒥᓂᐅᓗᓂ ᐅᑎᑐᐃᓐᓇᕆᐊᖃᕐᒥᒻᒪᑦ, ᓲᕐᓗ 

ᐃᓵᖅᓴᖅᑐᕕᓂᐅᓗᓂ ᑎᒍᔭᐅᓯᒪᓚᐅᕐᓗᓂ, 

ᐊᓂᓚᐅᕐᓗᓂ ᐅᑎᕐᒥᒍᓂ 

ᖁᓄᔪᓐᓂᐊᓂᕐᒧᖔᓕᕐᓗᓂ 

ᑖᓐᓇᓴᐃᓐᓇᒐᓗᐊᖅᑐᓂ  

ᐃᓄᒃ, ᑕᒪᒃᑯᐊ ᐊᕕᒃᑐᖅᓯᒪᔪᑦ ᐊᔾᔨᒌᓐᖏᑦᑐᑦ 

ᖃᓄᖅ ᑕᒪᑐᒥᖓ, ᖃᓄᖅ ᖃᐅᔨᒪᔪᑎᒐᔭᖅᐸ  

ᐱᕋᔭᓕᖅᑭᖃᑦᑕᖅᑐᓂ, ᐃᒪᓐᓇ ᐱᕋᔭᓕᖅᑭᑦᑐᖅ 

ᐅᕝᕙᓘᓐᓃᑦ ᑎᒍᔭᐅᒃᑲᓂᖅᑐᖅ ᑖᓐᓇ ᑕᕝᕙ 

ᐊᒃᓱᕉᑎᒋᒐᑦᑎᒍ. 

 

ᐊᒻᒪᓗ ᒫᓐᓇ ᐃᓗᐊᓐᖏᔾᔪᑎᒋᒻᒥᒐᑦᑎᒍ ᑕᒫᓂ 

ᐊᕐᕌᒎᕋᑖᖅᑐᒥᑦ ᑕᒪᒃᑯᐊ 

ᓇᐅᑦᑎᖅᓱᖅᑎᐊᖅᓯᒪᓐᖏᓐᓇᑦᑎᒍ ᓈᓴᐅᑎᖏᑦ. 

ᒫᓐᓇ ᑕᐃᒪᐃᓕᐅᖅᐸᓪᓕᐊᓕᖅᑐᒍᑦ, ᐃᒪᓐᓇ 

ᑎᑎᕋᖅᐸᓪᓕᐊᕕᒻᒥ ᐋᖅᑭᓯᒪᓕᖅᑐᒍᑦ ᐊᕐᕌᒍᑕᒫᑦ 

ᖃᐅᔨᒪᔪᑎᒋᖃᑦᑕᕐᓂᐊᖅᑕᑎᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑕᑯᓐᓈᕐᓂᐊᕈᑦᑕ  

ᐃᒪᓐᓇ ᖃᓄᐃᑦᑐᒥᒃ ᐱᕋᔭᒃᓯᒪᖕᒪᖔᑦ 

ᖃᐅᔨᒪᓇᓱᓐᖏᖔᕐᓗᒍ ᑖᓐᓇ ᐃᓄᒃ, ᐃᒪᓐᓇ 

ᐊᔾᔨᒋᓐᖏᑕᖓᓂᑦ ᐱᕋᔭᑐᐃᓐᓇᕆᐊᓕᐅᒐᓗᐊᖅ 

ᑕᐃᒪᓐᓇᖃᐃ ᑎᑎᕋᖅᓯᒪᕕᓯ ᐃᓅᑉ ᑖᓐᓇ 

ᓇᐅᑦᑎᖅᓱᕐᓗᒍ ᖃᑦᓯᓪᓗ ᐱᕋᔭᓕᖅᑭᖃᑦᑕᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅ ᐊᕐᓇᒃᑲᖅ 

ᐊᐱᕆᒻᒪᑦ. ᑎᑎᕋᖅᐸᓪᓕᐊᓯᒪᔪᓐᓇᖅᑐᖅ 

ᐅᑎᖃᑦᑕᖅᐸᑦ ᑎᒍᔭᐅᓯᒪᕕᒻᒧᑦ. ᕿᑭᖅᑖᓗᒻᒥ 

ᑎᒍᔭᐅᓯᒪᕝᕕᒻᒥ ᑖᒃᑯᐊ ᐅᑎᖅᑕᖅᐸᑦᑐᑦ 

ᓈᓴᐅᑎᑎᒍᑦ 70 ᐳᓴᓐ, 

ᑖᔅᓱᒧᖓᔅᓴᐃᓐᓇᐅᓐᖏᑦᑑᒐᓗᐊᖅ 

ᐱᕋᔭᓐᓂᕆᓚᐅᖅᓯᒪᔭᖓᓄᑦ, ᐊᓯᐊᓂᑦ 

ᐱᕋᔭᓐᓂᕐᒨᑐᐃᓐᓇᕆᐊᓕᒃ, ᓲᕐᓗ ᐅᑭᐅᓄᑦ 

ᑕᓪᓕᒪᓄᑦ ᐊᑯᓂᐅᓂᖅᓴᓘᓐᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᖁᑦᑎᑦᑐᒻᒪᕆᐅᖕᒪᑦ ᓇᐃᓴᐅᑎᖓ. 

ᖃᓄᐃᑉᐸᓕ ᐊᕕᒃᑐᖅᓯᒪᔪᑦ ᑲᓇᑕᒥ ᑕᑯᓪᓗᒋᑦ 

ᐊᓯᕗᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅ ᐊᕐᓇᒃᑲᖅ 

ᐊᐱᕆᒻᒪᑦ. ᐅᖃᐅᓯᐅᖃᑦᑕᖅᑐᖅ ᐊᓯᑦᑎᓐᓂ 

ᓂᕈᐊᖅᑕᐅᓯᒪᕕᐅᔪᓂ 

ᖁᑦᑎᒃᑐᕕᔾᔪᐊᕌᓘᒻᒪᑕᑦᑕᐅᕉᖅ 

ᐱᕋᔭᓕᖅᑭᖃᑦᑕᖅᑐᑦ. ᖃᓄᕐᖑᓇ 

ᐅᖃᓚᐅᕐᓚᒍᑦᑕᐅᖅ, ᐱᕋᔭᓕᖅᑭᖃᑦᑕᖅᑐᐃᑦ 

ᑲᓇᑕᓕᒫᒥ. ᖃᐅᔨᒪᓐᖏᑦᑐᐃᓐᓇᖅᑐᒍᑦ ᓱᒻᒪᑦ  

ᐱᔾᔪᑎᖃᖅᑐᑎᒃ ᑕᐃᒪᐃᓲᖑᒻᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑐᑭᓯᕗᖔ ᕿᒥᕐᕈᔭᐅᓚᐅᖅᓯᒪᓐᖏᑦᑐᖅ? 

70 ᐳᓴᓐ ᖁᑦᑎᑦᑐᕕᔾᔪᐊᕌᓘᒻᒪᑦ ᐊᐅᐸᖅᑐᒥᒃ 

ᓴᐃᒻᒪᑎᒥᒃ ᖁᒻᒧᐊᖅᑐᖃᒻᒪᕆᒃᑲᔭᖅᑐᖅ. ᑕᐃᒫᓪᓕ 

ᑕᐃᒪᐃᑦᑐᒋᓂᐊᖅᑲᐅᒐᓗᐊᕋᒃᑯᓕ ᖃᐅᔨᒪᓗᓯ ᓱᒻᒪᑦ 

ᑕᐃᒃᑯᐊ ᑎᑭᐅᑎᔭᐅᒍᓐᓇᐸᓐᖏᒻᒪᑖ, 

ᐅᐸᑦᑕᐅᒍᓐᓇᐸᓐᖏᒻᒪᑖ ᐱᕋᔭᓕᖅᑭᖃᑦᑕᖅᑐᑦ?  

ᑭᓱᒥᓂᒃᑯᐊ ᐊᒥᒐᖅᓯᕙᑦ? ᑭᓱᒥᒃ ᐃᓚᑰᕙᑦ? 

ᖃᓄᑎᒋ ᒪᓐᓇ ᐅᐊᑦᑎᐊᕈᓂᓴᐅᑎᒋᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅ ᐊᕐᓇᒃᑲᖅ 

ᐊᐱᕆᒻᒪᑦ. ᐃᓚᖓ ᐱᔾᔪᑎᖃᖅᐸᓪᓚᐃᔪᖅ 

ᑎᒍᔭᐅᓯᒪᕖᑦ ᐃᓗᐊᓂ ᐱᓕᕆᔾᔪᑎᑦᑎᓐᓂ 

ᓴᖅᑭᔮᖅᑎᐸᑦᑕᑎᓐᓂ ᐱᔾᔪᑎᖃᖅᐸᓪᓚᐃᔪᖅ, 

ᐊᓂᔪᖃᖅᑎᓪᓗᒍᓗ 

ᐃᑲᔪᖅᑕᐅᒃᑲᓐᓂᓐᖏᓗᐊᖅᐸᓪᓚᐃᕙᒻᒪᑕ. ᑕᒪᔾᔭ  

ᑕᒪᒃᑯᐊ ᐃᓱᒪᒋᔭᐅᒋᐊᕐᓂᐊᖅᑐᑦ ᓄᑖᒥᒃ 

ᑎᒍᔭᐅᒪᔪᓕᕆᓂᕐᒧᑦ ᒪᓕᒐᕐᒥᒃ ᑕᒪᒃᑯᐊ 

ᑕᑯᓐᓈᖅᑕᐅᒐᔭᕐᖓᑕ. ᑕᐃᓐᓇ ᑎᒍᔭᐅᒪᔪᓕᕆᓂᕐᒧᑦ 

ᒪᓕᒐᖅ ᒪᓕᑉᐸᑦᑕᕗᑦ ᒫᓐᓇ ᓄᓇᑦᓯᐊᕐᒥᑦ 

ᐱᑖᕆᓚᐅᖅᓯᒪᒐᑦᑎᒍ 1973-ᓕᓴᐅᓪᓗᓂ. ᓄᑖᒥᒃ 

ᑕᐃᒪ ᒪᓕᒐᖅᑖᕈᑦᑕ ᑎᒍᔭᐅᒪᔪᓕᕆᔾᔪᑎᔅᓴᒥᒃ 

ᑕᒪᒃᑯᐊ ᐃᓱᒫᓗᓐᓇᖅᑐᐃᑦ 

ᐃᓱᒪᒋᒋᐊᕈᓐᓇᓛᖅᑕᕗᑦ. 

ᐃᑲᔪᖅᓯᑦᑎᐊᕐᓂᖅᓴᐅᒍᓐᓇᕋᔭᕋᑦᑕ 

ᑎᒍᔭᐅᒪᑎᓪᓗᒋᑦ ᐃᓄᐃᑦ ᐅᑉᐱᕆᔭᖏᑦ ᐊᑐᕐᓗᒋᑦ 

ᑎᒍᔭᐅᒪᔪᓕᕆᓂᕐᒥᒃ ᐊᒻᒪᓗ ᐊᓂᓯᒪᓕᖅᑎᓪᓗᒋᑦ 

ᓄᓇᓕᓐᓂ ᑕᐃᒫᑦᑕᐅᖅ 

ᐃᑲᔪᖅᑕᐅᒃᑲᓐᓂᖃᑦᑕᕐᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᔭᐅᔪᖃᓚᐅᖅᓯᒪᕙᖃᐃ 

ᐱᕋᔭᓕᖅᑭᖃᑦᑕᖅᑐᐃᑦ  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓱᒻᒪᑦ ᑕᐃᒪᐃᓲᖑᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅ ᐊᕐᓇᒃᑲᖅ 

ᐊᐱᖅᑯᑎᖃᑦᑎᐊᕐᒪᑦ. ᖃᐅᔨᒪᓐᖏᑦᑐᖓᓕ 

ᑕᒪᑐᒥᖓ ᑕᐃᒫᒃ ᐊᐱᕆᔪᖃᓚᐅᖅᓯᒪᒻᒪᖔᖅ. 

ᑕᒪᐅᓇᖃᐃ ᐃᓱᒪᓕᕆᓂᒃᑯᓪᓗ ᑕᐃᒪ 

ᐅᖃᐅᓯᖃᖅᓯᒪᔪᖃᖅᑐᔅᓴᐅᔫᒐᓗᐊᖅ, ᑭᓯᐊᓂ 

ᑕᒪᒃᑯᐊ ᑲᓐᖑᓇᖅᑐᓕᕆᓂᕐᒦᒻᒪᑕ. ᑭᒃᑯᑐᐃᓐᓇᕐᓄᑦ 

ᐅᖃᐅᔾᔭᐅᒐᐃᒐᑦᑕ ᐃᖅᑲᓇᐃᔭᖅᑎᐅᓗᑕ  

ᐅᓂᒃᑳᕆᒋᐊᖃᓐᖏᓐᓇᑦᑎᒍ ᑕᖅᑲᐅᖓ. ᑕᐃᒫᒃ 

ᑕᕝᕙ ᐃᓱᒪᔅᓴᔅᓯᐅᕈᑎᖃᕋᓗᐊᖅᑐᒍᑦ ᖃᓄᖅ 

ᐊᑐᕈᓐᓇᕐᒪᖔᑦᑕ ᑕᐃᒃᑯᓂᖓ ᑎᒍᔭᐅᓯᒪᔪᒥᓂᕐᓂᒃ 

ᓄᓇᑦᑎᓐᓂ ᐱᕋᔭᑦᑕᐃᓕᒪᓂᕐᒧᑦ 

ᐃᓚᐅᓕᖅᑎᑕᐅᓗᑎᒃ. ᐊᓂᓯᒪᓕᖅᑎᓪᓗᒋᑦ 

ᓄᓇᓕᓐᓄᑦ ᐅᑎᖅᓯᒪᓕᖅᑎᓪᓗᒋᑦ ᐃᓕᓯᒪᔭᖏᓐᓂᒃ 

ᐃᑲᔫᑎᖃᕈᓐᓇᕋᔭᖅᐸᓪᓚᐃᒻᒥᒻᒪᑕᑦᑕᐅᖅ 

ᐃᑲᔫᑎᒋᓕᕐᓗᓂᒋᑦ ᐃᓅᖃᑎᒥᓄᑦ ᐅᑎᕋᑖᖅᑐᓄᑦ  

ᑎᒍᔭᐅᓯᒪᓚᐅᖅᑐᑎᒃ ᓯᕗᓂᕆᓛᖅᑕᑦᑎᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᐊᐱᖅᑯᑎᔅᓴᒃᑲᓐᓂᕋᒪ 

ᐊᑕᐅᓯᕐᒥᒃ ᐊᓯᐊᓄᑦ ᓅᒋᐊᓚᐅᓐᖏᓐᓂᓐᓂ. 

ᐃᒪᐃᑦᑐᖃᓚᐅᖅᓯᒪᕚ ᐱᕋᔭᓕᖅᑭᑦᑐᒥᓂᖅ 

ᐱᕋᔭᖃᑦᑕᕈᓐᓃᖅᑐᒥᓂᐅᓗᓂ, ᐊᓯᕈᐃᔪᒥᓂᐅᓗᓂ 

ᐃᓅᓯᕐᒥᓂᒃ ᐊᒻᒪ ᐃᖅᑲᓇᐃᔭᖃᑦᑕᓕᕐᓗᓂ 

ᑎᒍᔭᐅᒪᕕᒻᒥ, ᑕᐃᒪᐃᑦᑐᖅᑕᖃᓚᐅᖅᓯᒪᕙ? 

ᑕᒪᒃᑯᐊ ᑐᓴᓲᕆᒐᑦᑎᒍᐃᓛᒃ 

ᓄᓇᕗᑦᒥᐅᔪᔅᓴᐅᓐᖏᑦᑑᒐᓗᐊᕐᓕ ᑐᓵᓲᖑᒐᑦᑕ 

ᐃᓅᓯᕐᒥᓂᒃ ᐋᖅᑮᑎᐊᖅᓯᒪᔪᑦ, ᐊᒻᒪᓗ 

ᐃᑲᔫᑎᒋᒍᓐᓇᖅᓯᓪᓗᓂᐅᒃ ᐊᓯᒥᓄᑦ, ᑕᐃᒫᒃ 

ᐊᑐᓚᐅᖅᓯᒪᔭᖏᓐᓂᑦ ᐊᑐᖅᑐᓂᑦ.  

ᑕᐃᒪᐃᑦᑐᑕᖃᖅᑳ? ᑕᐃᒪᐃᑦᑐᖅᑕᖃᓚᐅᖅᓯᒪᕚ? 

ᑖᓐᓇᖃᐃ  

ᐃᓕᔅᓯ ᒪᑐᐃᖓᒍᓐᓇᕋᔭᖅᑭᓯ ᑕᐃᒪᐃᑦᑐᒧ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᑲᑎᓚᐅᖅᓯᒪᓐᖏᑕᕋᓗᐊᕋ 

ᓇᒻᒥᓂᖅ, ᐊᕐᕌᓂᐅᓚᐅᖅᑐᖅ ᐊᕐᕌᒍᖃᐃ ᒪᕐᕉᒃ 

ᓈᓕᖅᑑᒃ ᐊᖑᑎᐅᓚᐅᖅᓯᒪᔪᕐᖏᓐᓇ ᑑᓂ 

ᐊᐱᖅᓱᖅᑕᐅᓚᐅᖅᓯᒪᔪᖅ. ᐃᒫᒃ 

ᓯᕐᓈᓪᓚᕆᑦᑐᒥᓂᐅᓚᐅᖅᓯᒪᓪᓗᓂ 

ᐊᔪᓕᓪᓚᕆᑦᑐᒥᓂᐅᓚᐅᖅᓯᒪᓪᓗᓂ 

ᐅᖃᖃᑎᖃᖃᑦᑕᓚᐅᖅᑐᓂ 

ᑲᑎᓐᖓᐅᖃᑕᐅᖃᑦᑕᖅᑐᓂᓗ, ᐃᑲᔪᖃᑦᑕᓕᖅᑐᖅ. 

ᐃᒫᒃ ᐅᖃᐅᔾᔨᖃᑦᑕᖅᑐᓂ, ᐃᒪᐃᓕᐅᖃᑦᑕᖏᒃᑯᔅᓯ 

ᐊᑐᔪᔭᒃᑲ ᐊᑐᕆᐊᖃᔾᔮᓐᖏᑕᓯ. ᑕᐃᒪᐃᑦᑐᓂᒃ  

ᐊᐅᓚᑦᑎᐊᕈᓐᓇᖅᓯᒪᔪᓂᑦ. ᑕᐃᓐᓇ 

ᑭᒃᑯᕈᓘᔮᓗᓐᓄᓪᓗ ᑐᓴᐅᒪᔭᐅᓕᖅᑐᓂ. 

ᐊᓯᖏᓐᓂᑦᑕᐅᖅ ᑕᐃᒫᒃ 

ᐊᐅᓚᑦᑎᐊᖅᓯᒪᔪᔅᓴᐅᒻᒥᔫᒐᓗᐊᖅ 

ᐅᓂᒃᑳᕆᔭᐅᓯᒪᓐᖏᑦᑐᓂ ᑕᖅᑲᐅᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑑᑎᖃᕋᔭᖅᑐᒋᔭᕋᓕ ᑕᐃᒪᐃᑦᑐ, ᑕᐃᓐᓇ 

ᐊᐱᕆᒍᔅᓯᐅ ᑑᓂ ᐊᓯᖏᓐᓂᑦ 

ᖃᐅᔨᒪᔭᖃᓐᖏᒃᑲᓗᐊᕐᒪᖔᖅ ᑕᐃᒫᒃ 

ᐃᑲᔪᕈᓐᓇᖅᑐᓂᑦᑕᐅᖅ. ᑕᒪᓐᓇᖃᐃ 

ᐱᓕᕆᐊᕆᓇᓱᒃᑯᔅᓯᐅᒃ ᐊᔾᔨᐅᖏᓪᓗᓂ 

ᐱᓕᕆᐊᖑᒐᓱᐊᖅᓯᒪᔪᓂᑦ. ᐃᓱᒪᒋᑐᐃᓐᓇᖅᑐᒍᓕ 

ᐊᐱᕆᒋᐊᖃᖅᑑᔮᖅᑕᓯ.  

 

ᑕᒪᒃᑯᐊᓕ ᐃᓛᒃᑰᑎᑦᑎᓂᐊᖃᑦᑕᖅᑐᐃᑦ 

ᐃᑲᔪᖅᑕᐅᕕᒻᒥ ᐃᓄᑑᑎᑦᑎᓂᐊᖃᑦᑕᖅᑐᐃᑦ. 

2015-ᒥᑦ ᐅᖃᓚᐅᖅᓯᒪᒐᔅᓯ, ᒪᓕᒐᖅᑎᒍᑦ 

ᖃᐅᔨᓴᖅᑕᐅᓚᐅᖅᑎᓪᓗᒍ, ᐃᒫᒃ 

ᐅᐊᑦᑎᔭᐅᒃᑲᓐᓂᕆᐊᖃᕐᓃᑦ ᐆᑦᑐᕋᖅᑕᐅᒐᔭᕐᖓᑕ  

ᐃᑲᔪᖅᑕᐅᕕᒻᒥ ᕿᑭᖅᑖᓗᒻᒥ, 2015-ᖑᑎᓪᓗᒍ 

ᐅᑭᐊᔅᓵᒃᑯᑦ ᑕᐃᒪᐃᓐᓂᐊᖅᑐᒥᓂᖅ.  

ᑕᒪᓐᓇ ᐅᐊᑦᑎᔭᐅᓂᖅᓴᐅᓂᖅ  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᐅᖅᑲᐃᓂᖅ ᐅᐊᑦᑎᔭᐅᓂᖅᓴᐅᒋᐊᖃᖅᑐᓂᑦ 

ᐆᑦᑕᕋᐅᑕᐅᓐᓂᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ ᒥᔅ ᐊᕐᓇᒃᑲᖅ, ᑕᒪᓐᓇ 

ᐱᓯᒪᓐᖏᓇᑦᑎᒍ ᓵᑦᑎᓐᓂ. 

ᑭᐅᒍᒪᓪᓚᕆᒃᑲᓗᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᒐᓛᑲᒪ ᓱᓕ, ᐱᓐᓇᔭᒍᓐᓇᖅᑯᖓ? 

ᐊᓯᐊᓂᖔᕐᓕᑭᐊᖅ, ᓄᕕᐱᕆ 8, 2016-ᖑᑎᓪᓗᒍ, 

ᒪᓕᒐᓕᐅᕐᕕᒻᒨᕆᓚᐅᖅᓯᒪᒐᔅᓯ 2015-16 

ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑳᓕᐊᒥᓂᖏᓐᓂᑦ 

ᑎᒍᔭᐅᒪᔪᓕᕆᔨᒃᑯᑦ.  

ᐅᓂᒃᑳᓕᐊᖅ ᓇᓗᓇᐃᖅᓯᓯᒪᓚᐅᖅᓯᒪᒻᒪᑦ 

ᖃᑦᑏᓐᓇᕈᖅᐹᓪᓕᓗᐊᑲᓪᓚᒃᓯᒪᒻᒪᑕᒎᖅ ᓄᓇᕗᑦ  

ᓯᓚᑖᓂ ᑎᒍᔭᐅᓯᒪᔭᕆᐊᓖᑦ, ᐱᔾᔪᑎᒋᓪᓗᒍ 

ᐅᖁᐃᔭᖅᑕᐅᓂᕆᔪᔭᖓ ᐊᒻᒪᓗ ᒪᑭᒋᐊᕐᕕᐅᑉ  

ᒪᑐᐃᖅᑕᐅᓂᕆᔪᔭᖓ, ᑕᒪᓐᓇ ᑐᓴᕈᒥᓇᖅᑐᖅ. 

ᖃᑦᑎᐅᕙ ᑕᐃᒪ ᒫᓐᓇ ᓄᓇᕗᑦᒥᐅᑕᐃᑦ 

ᑎᒍᔭᐅᒪᔪᑦ ᓄᓇᕗᑦ ᓯᓚᑖᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᑦᑐᖓ ᑭᐅᔭᕐᓂᖅᑐᑯᓘᒻᒪᑦ, 

19, ᖁᓕᑦ ᐊᒻᒪ ᖁᓕᐅᓐᖏᒐᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ)  

ᐊᑎᖁᑎᒃᑲ ᒪᓕᑦᑐᒋᑦ, ᒪᓕᒐᓕᕆᔨᒃᑯᑦ 

ᑎᒍᔭᐅᒪᔪᓕᕆᔨᖏᑦ. ᐊᑎᖁᑎᒃᑲ ᒪᓕᑦᑐᒋᑦ, ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. ᑖᒃᑯᐊ 

ᐊᐱᕆᖅᑳᕈᒪᔭᒃᑲ ᐊᓄᓪᓚᒃᓰᕕᓕᕆᔨᒃᑯᓐᓂ 

ᐊᖓᔪᖅᑳᖅᑕᖃᖅᑲᖃᐃ ᐃᓄᒻᒥᒃ ᐊᑕᐅᓯᕐᒥᓄᓐᓃᑦ 

ᑖᒃᑯᓂᖓ ᑎᒍᔭᐅᖅᑲᕕᓕᒫᑦᑎᐊᓂ ᐊᑕᖏᕐᓗᒋᑦ, 

ᐊᖓᔪᖅᑳᖅᑕᖃᖅᑲᖃᐃ ᐃᓄᒻᒥᒃ ᐊᐅᓚᑦᑎᔨᒥᒃ 

ᓇᓕᐊᓐᓂᑐᐃᓐᓇᖅ? ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖓᔪᖅᑳᕈᕆᐅᖅᓴᔪᖃᖅᑐᖅ 

ᐃᖅᑲᓇᐃᔭᖅᓯᓐᓈᖅ ᑲᖏᖅᖠᓂᕐᒥ. ᑕᐃᓐᓇ 

ᑕᑯᓚᐅᖅᑕᕋ ᑭᖑᓪᓕᖅᐹᒥᒃ ᑖᕙᓃᒃᑲᒪ. 

ᐃᓕᓐᓂᐊᖅᑕᒥᓂᒃ ᐱᔭᕇᖅᑲᑦ ᐊᖓᔪᖅᑳᕈᓛᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

ᑕᒃᑯᐊᓕᑭᐊᖅ ᐊᓯᖏᑦ ᐅᓄᒐᓚᒻᒪᑕ ᑎᒍᔭᐅᖅᑲᕖᑦ  

ᓱᓕ, ᖃᓄᕐᓕ ᐸᕐᓇᐃᕙᓪᓕᐊᓇᓱᓐᓂᐊᖅᑲᑦ? ᑖᒃᑯᐊ 

ᐸᕐᓇᐅᑎᖏᑦ ᕿᒥᕐᕈᓇᓱᒃᑲᓗᐊᕋᒃᑭᑦ  

ᐃᖅᑯᓪᓕᖅᓯᒪᓐᖏᒻᒪᑕ ᐃᓄᓐᓂᒃ 

ᐃᓕᓯᕙᓪᓕᐊᓂᐊᕐᒪᖔᑕ ᐊᖓᔪᖅᑲᐅᑎᓂᒃ. 

ᐃᓚᑰᓗᐊᖅᑑᔮᓪᓚᕆᒻᒪᑦ ᐊᐅᓚᑦᑎᓂᕐᒧᑦ ᐃᓄᐃᑦ 

ᑎᒍᔭᐅᖅᑲᕕᔾᔪᐊᕋᓗᐊᖅᑐᑎᒃ. ᑕᐃᒫᖃᐃ 

ᐸᕐᓇᐃᒐᓱᓐᓂᐊᖅᑲᑦ? ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐅᑲᓕᖅ 

ᐊᐱᕆᒻᒪᑦ. ᓄᑖᖑᓐᖏᑦᑐᖅ ᑕᒪᓐᓇ ᐃᓱᒫᓗᒋᔭᐃᑦ; 

ᐊᕐᕌᒍᒐᓛᓗᓐᓄᑦ ᐃᓱᒫᓗᒋᔭᐅᖃᑦᑕᖅᓯᒪᔪᖅ.  

ᑭᓯᐊᓂ ᑕᒪᓐᓇ  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑕᐅᕕᓕᕆᓂᖅ ᐃᖅᑲᓇᐃᔮᔅᓴᐅᓗᒍ 

ᓴᖅᑭᔮᖅᑎᖃᑦᑕᕈᒪᒐᑦᑎᒍ ᐃᑲᔪᖅᓰᕈᒪᔪᒍᑦ 

ᑭᓇᑐᐃᓐᓇᕐᒥᒃ ᐃᓄᒻᒥᒃ ᐃᖅᑲᓇᐃᔮᖓᓂᒃ 

ᑕᑉᐸᐅᖓ ᖁᕝᕙᓯᔅᓯᕙᓪᓕᐊᑎᑦᑎᒍᒪᔪᒥᒃ. 

ᐃᓚᒋᔭᐅᑐᐃᓐᓇᕐᖓᑦ ᓄᓇᕗᑦ ᒐᕙᒪᒃᑯᖏᓐᓂ 

ᐸᕐᓇᐅᑎᒋᔭᑦᑎᓐᓂ ᓇᓗᓇᐃᖅᓯᓂᖅ 

ᑭᒃᑯᑐᐃᓐᓇᕐᓂᒃ ᐱᓕᒻᒪᒃᓴᖅᑎᑕᐅᒍᒪᔪᓂᒃ 

ᐊᐅᓚᑦᑎᔨᐅᓂᕐᒧᑦ ᐃᖅᑲᓇᐃᔮᓪᓚᕆᒋᓂᐊᕐᓗᒍ. 

ᑎᒍᔭᐅᒪᔪᓕᕆᓂᖅ ᐊᔾᔨᑐᐃᓐᓇᒋᒻᒥᔭᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. ᑕᐃᒪᒎᖅ 

ᒪᓕᒐᖅ ᑖᓐᓇ ᐊᓄᓪᓚᔅᓰᕕᓕᕆᓂᕐᒧᑦ ᑐᕌᖓᔪᖅ 

ᐃᓄᓐᓄᑦ ᓵᖓᓂᖅᓴᐅᓂᐊᕐᖓᑦ, ᐃᓄᐃᑦ 

ᐃᓕᖅᑯᓯᖏᓐᓄᑦ ᓵᖓᓂᖅᓴᐅᓂᐊᖅᑐᓂ. 

ᑕᐃᒪᐃᓐᓂᐊᖅᑲᑦ ᐃᓄᓐᓂᒃ ᖃᐅᔨᒪᔪᓂᒃ ᐃᓄᐃᑦ 

ᐃᓕᖅᑯᓯᖏᓐᓂᒃ 

ᐃᓕᓯᔪᒪᒐᔭᓐᖑᐊᖅᑑᔮᕋᓗᐊᖅᑐᒍᑦ 

ᖁᑦᑎᓂᖅᐹᖏᓐᓄᑦ ᐊᐅᓚᑦᑎᐊᓂᐊᕐᖓᑦ ᑖᓐᓇ 

ᒪᓕᒐᔅᓴᐅᓂᐊᖅᑐᖅ ᐊᑐᑦᑎᐊᕐᓗᓂᓗ ᐃᓄᓐᓄᑦ 

ᑐᕌᖓᔫᒥᓗᓂ. ᑕᐃᒫᒃ ᑕᒪᓐᓇ 

ᐊᔭᐅᖅᑐᐃᒋᐊᒃᑲᓐᓂᕈᓐᓇᖅᑲᖃᐃ ᐃᓄᓐᓂᒃ 

ᐃᓕᓐᓂᐊᖅᑎᑦᑎᒐᓱᓐᓂᖅ ᖁᑦᑎᓂᖅᓴᓄᑦ? 

ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐅᑲᓕᖅ 

ᐊᐱᕆᒻᒪᑦ ᐅᖃᐅᓯᖃᕐᒪᓪᓗ. ᐄ, ᐄᓪᓚᕆᒃ 

ᑐᑭᖃᑐᐃᓐᓇᕋᔭᖅᑐᖅ ᑕᐃᒪᐃᒃᑯᑦᑕ. ᓄᑖᒥᒃ 

ᑎᒍᔭᐅᒪᔪᓕᕆᓂᕐᒧᑦ ᒪᓕᒐᖃᓕᕈᑦᑕ, 

ᓄᓇᕗᒻᒥᐅᑕᑕᖅᑲᑦ ᑕᐃᒪ ᑐᑭᓯᓯᒪᔪᓂᒃ ᓄᓇᓕᓐᓂ 

ᑕᒫᓂ ᐱᕈᖅᓴᔪᒥᓂᐅᓗᓂ, ᑕᐃᒫᒃ 

ᑐᑭᓯᓇᑐᐃᓐᓇᖅᑐᖅ.  

 

ᑕᐃᒪ ᑲᔪᖏᖅᓴᐃᖃᑦᑕᕆᐊᖃᖅᑐᒍᑦ ᑕᐃᒪᐃᑦᑐᓄᑦ 

ᐃᖅᑲᓇᐃᔮᓄᑦ ᐃᓕᒍᒪᔪᖃᕐᒪᖔᑦ 

ᐱᒡᒐᓇᖅᑐᐊᓘᒻᒪᑕ ᑕᐃᒪᐃᑦᑐᑦ ᐃᖅᑲᓇᐃᔮᑦ 

ᐃᓱᒪᒃᑯᑦ ᐊᔅᓱᕉᕐᓇᖅᑐᐊᓗᐃᑦ. ᑕᐃᒃᑯᐊ 

ᑕᑯᓐᓈᖅᑐᒋᑦ 

ᕿᑲᕆᐊᑲᐃᓐᓇᖃᑦᑕᕆᐊᖃᓲᒻᒪᕆᐅᒻᒪᑕ 

ᑕᖃᓗᐊᕐᓂᑯᒧᑦ. ᑕᐃᒪᐃᑦᑐᓂᒃ  

ᐃᖅᑲᓇᐃᔮᖃᕈᒪᔪᓂᒃ ᓇᓂᓯᒋᐊᖃᕋᔭᖅᑐᒍᑦ  

ᐊᒻᒪ ᐱᓕᒻᒪᔅᓴᖅᑕᐅᑦᑎᐊᕐᓗᑎᒃ.  

 

ᑕᐃᒫᒃ ᒥᔅ ᐊᕐᓇᒃᑲᖅ ᐅᖃᐅᑎᖅᑲᐅᒐᒃᑯ, 

ᐱᓕᕆᕕᕗᑦ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᒃ 

ᐱᓕᕆᖃᑎᖃᕈᒪᓕᖅᓯᒪᒐᑦᑕ ᑎᒍᔭᐅᒪᔪᓕᕆᓂᕐᒥᒃ 

ᐅᐊᑦᑎᔨᐅᓂᕐᒥᒃ ᐃᓕᓐᓂᐊᑎᑦᑎᔪᖃᖃᑦᑕᕐᓗᓂ. 

ᑕᐃᒫᒃ ᐃᓕᓐᓂᐊᕆᐊᖅᑐᖃᓚᐅᕐᓗᓂ ᐊᕐᕌᓐᓂᖃᐃ 

ᒪᕐᕉᓐᓂᒃ ᐱᖓᓱᓂᓪᓘᓐᓃᑦ ᐊᒻᒪ ᐱᔭᕇᕈᓂ 

ᐃᓕᓐᓂᐊᖅᓯᒪᑦᑎᐊᕐᓗᓂ, ᑐᑭᓯᑦᑎᐊᕐᓗᓂ 

ᐃᖅᑲᓇᐃᔮᖓᓂᒃ ᐱᒋᐊᖃᑦᑕᕈᓐᓇᕋᔭᕐᖓᑕ. 

ᑕᐃᒃᑯᐊᓗ ᐃᖅᑲᓇᐃᔮᖅᑖᖅᑎᑕᐃᑦ  

ᐃᓕᓐᓂᐊᖅᑎᑕᐅᓯᒪᓐᖏᑦᑎᐊᕐᓗᑎᒃ 

ᖃᐅᔨᒪᓐᖏᓪᓗᑎᓪᓗ ᖃᓄᖅ ᑎᒍᔭᐅᓯᒪᔪᓂᒃ 

ᐱᒡᒐᓇᖅᑐᓂᓪᓗ ᑲᒪᖃᑦᑕᓂᐊᕐᒪᖔᑕ, 

ᐱᒡᒐᓇᖅᑐᐊᓘᒐᔭᕐᖓᑦ ᖃᐅᑕᒫᓪᓚᕆᒃ. ᐅᓂᒃᑳᓂᒃ 

ᐅᖃᓕᒫᖃᑦᑕᖅᓯᒪᒻᒥᒐᒪ ᐃᓕᔅᓯᓗᑦᑕᐅᖅ 

ᑕᑯᓯᒪᔪᔅᓴᐅᒻᒥᔪᓯ ᐅᓂᒃᑳᓕᐊᒥᓂᕐᓂᒃ 

ᐱᒡᒐᓇᖅᑐᐊᓗᒃ ᑖᓐᓇ ᐃᖅᑲᓇᐃᔮᖅ.  

 

ᑕᐃᒪᐃᑦᑐᓕᕆᒍᒪᔪᓂᒃ ᓄᓇᕗᒻᒥᐅᑕᕐᓂᒃ 

ᓇᓂᓯᒋᐊᖃᕋᔭᖅᑐᒍᑦ ᐊᐅᓚᑦᑎᒍᒪᒐᔭᖅᑐᓂᒃ, 

ᐊᐅᓚᑦᑎᒍᓐᓇᕋᔭᖅᑐᓂᒃ ᑕᐃᒪᐃᑦᑐᓂᒃ. ᐊᒻᒪᓗ 

ᐃᓗᐊᓂ ᐱᓕᕆᓂᐅᔪᓂ  

ᐊᐅᓚᑦᑎᒍᓐᓇᕆᐊᖃᕋᔭᕐᒥᒻᒪᑦ ᐊᒻᒪᓗᑦᑕᐅᖅ 

ᐊᓂᔪᖃᖅᐸᓪᓕᐊᑎᓪᓗᒍ ᓄᓇᓕᓐᓄᑦ 

ᐅᑎᖅᑐᖃᖅᐸᓪᓕᐊᑎᓪᓗᒍ ᖃᓄᖅ 

ᑲᒪᒋᔭᐅᖃᑦᑕᓂᐊᕐᒪᖔᑕ ᐃᒫᒃ ᐊᓂᖃᑦᑕᖁᓪᓗᒋᑦ 

ᐱᓕᒻᒪᓴᖅᑕᐅᓯᒪᓗᑎᒃ, ᐊᔪᓐᖏᓂᖅᓴᐅᓕᕐᓗᑎᒃ, 

ᑐᑭᓯᓯᒪᓗᑎᓪᓗ ᓱᒻᒪᑦ ᑎᒍᔭᐅᓐᓂᕐᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

ᖃᐅᔨᒪᒐᑦᑕᐃᓛᒃ ᐃᓄᐃᑦ 

ᐃᓕᑐᐃᓐᓇᑦᑕᐅᑎᒋᔾᔮᓐᖏᑦᑐᑦ ᑕᕝᕗᖓ 

ᐊᓄᓪᓚᔅᓰᕕᓐᓂ ᐱᓗᐊᖅᑐᒥᒃ 

ᐅᓄᓐᖏᓐᓂᖅᓴᒻᒪᕆᐅᒻᒪᑕ ᑖᒃᑯᓄᖓ 

ᑎᒍᔭᐅᖅᑲᕕᐅᕙᑦᑐᓄᑦ. ᑖᒃᑯᐊᖃᐃ 

ᐃᓕᓐᓂᐊᖅᑎᑕᐅᒋᐊᒃᑲᓐᓂᕈᓐᓇᖅᑲᑦ ᐃᓄᐃᑦ 

ᐃᓕᖅᑯᓯᖏᓐᓂᒃ ᐊᒻᒪ ᖃᓄᐃᓕᖓᓕᕐᒪᖔᑕ? 

ᑖᒃᑯᐊ ᐸᓖᓯᒃᑯᑦ ᐃᓕᓐᓂᐊᑎᑦᑎᓚᐅᕐᖓᑕ 

ᐃᖅᑲᓇᐃᔭᖅᑎᒥᓂᒃ ᖃᓄᖅ ᐃᓄᐃᑦ ᐃᓕᖅᑯᓯᖏᑦ 

ᐊᐅᓚᓯᒪᒻᒪᖔᑕ ᐊᒻᒪᓗ ᖃᓄᖅ ᖁᐊᖅᓵᕐᓇᖅᑐᒃᑯᑦ 

ᐊᑐᖅᑕᐅᓯᒪᒻᒪᖔᑕ. ᑖᒃᑯᐊ ᐅᐊᑦᑎᐅᕙᑦᑐᑦ  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑎᑕᐅᒋᐊᒃᑲᓐᓂᕈᓐᓇᖅᑲᖃᐃ ᑕᐃᒫᒃ  

ᐊᔾᔨᖓᓂᒃ ᖃᐅᔾᔨᐊᓚᔾᔫᒥᓂᐊᕐᖓᑕ 

ᖃᓄᐃᓕᖓᒻᒪᖔᑕ ᐃᓄᐃᑦ ᑎᒍᔭᐅᖅᑲᔪᑦ? 

ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇᐃᓕᐅᖃᑦᑕᖅᑐᒍᑦ 

ᐃᓕᓐᓂᐊᖅᑎᑦᑎᖃᑦᑕᖅᖢᑕ ᐊᓄᓪᓚᒃᓰᕕᖕᒥ 

ᐅᐊᔅᓯᔨᓄᑦ. ᖁᓕᐅᔪᑦ ᑕᐃᒃᑯᐊ ᐃᓕᓐᓂᐊᒐᒃᓴᖏᑦ  

ᐅᐊᔅᓯᔩᑦ ᐊᓄᓪᓚᒃᓰᕕᒻᒥ ᐃᑲᕐᕋᓂᓪᓗ 400-ᓂᒃ 

ᐃᓕᓐᓂᐊᖅᑎᑕᐅᓪᓗᑎᒃ. ᑖᒃᑯᐊ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐃᓄᐃᑦ 

ᐃᓕᖅᑯᓯᖓᓂᒃ ᐊᒻᒪᓗ ᐱᖅᑯᓯᑐᖃᖏᓐᓂᒃ, 

ᐃᓄᐃᓪᓗ ᖃᐅᔨᒪᔭᑐᖃᖏᓐᓂᒃ 

ᐃᓕᓐᓂᐊᖅᑎᑕᐅᕙᒃᖢᑎᒃ ᐅᐊᔅᓯᔩᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

ᖁᕕᐊᓱᑦᑎᐊᖅᐸᓚᐅᒻᒥᒐᒪᑦᑕᐅᖅ ᑲᖏᖅᖠᓂᕐᒥ 

ᐳᓛᕆᐊᖅᑐᖓ ᐊᓄᓪᓚᔅᓰᕕᖓᓂᒃ 

ᐃᓅᓐᖏᑦᑑᒐᓗᐊᑦ ᐃᓄᒃᑐᑦ ᐅᖃᕆᐅᖅᓴᓯᒪᔪᑦ. 

ᑕᒪᒃᑯᐊᖃᐃ ᑎᒍᔭᐅᖅᑲᕕᒻᒦᑦᑐᑦ 

ᐃᓕᓐᓂᐊᖅᑎᑕᐅᒋᐊᒃᑲᓐᓂᕈᓐᓇᖅᑲᑦ ᐃᓄᒃᑐᑦ  

ᐅᖃᖃᑎᖃᑦᑎᐊᕈᓐᓇᖃᑦᑕᓂᐊᕐᖓᑕ ᑖᒃᑯᓂᖓ 

ᑎᒍᔭᐅᖅᑲᔪᓂᒃ? ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐅᑭᐊᒃᓵᖅ ᑕᑯᔭᖅᑐᕈᓐᓇᓚᐅᕋᒪ 

ᑲᖏᖅᖠᓂᕐᒥ ᐊᓄᓪᓚᒃᓰᕕᖓᓐᓄᑦ ᐊᒻᒪᓗ 

ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒧᑦ. ᑕᐃᓐᓇ 

ᓄᑖᓐᖑᕆᐊᖅᑕᐅᓚᐅᖅᑎᓪᓗᒍ 

ᐱᐅᓂᖅᓴᐅᓕᕐᓂᐊᖅᑐᖅ ᐊᓄᓪᓚᒃᓰᕕᖕᒥ 

ᐃᖅᑲᓇᐃᔭᖅᑐᓂ. ᐊᒻᒪᓗᑦᑕᐅᖅ ᐅᖃᖅᑲᐅᒐᒪᐃᓛᒃ 

ᐃᓄᐃᑦ ᐃᓕᖅᑯᓯᖓᓂᒃ 

ᐃᓕᓐᓂᐊᖅᑎᑦᑎᖃᑦᑕᖅᑐᒍᑦ ᐱᓕᒻᒪᒃᓴᐃᓪᓗᑕ 

ᐊᓄᓪᓚᒃᓰᕕᖕᒥ  

ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖅᑎᑦᑎᖃᑦᑕᕋᑦᑕ 

ᐱᓕᒻᒪᒃᓴᐃᓪᓗᑕ ᐅᖃᐅᓯᕐᒥᒡᓗ 

ᐃᓕᓐᓂᐊᖅᑎᑕᐅᓪᓗᑎᒃ ᑎᒍᔭᐅᓯᒪᔪᓂᒃ 

ᐅᖃᓪᓚᖃᑎᖃᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᕝᕗᖓᑲᐃᓐᓇᑐᐃᓐᓇᓕᖅᑯᖓ. ᑖᒃᑯᐊ  

ᓯᕗᓂᑦᑎᓐᓂ ᑕᑯᔪᒪᓂᐊᕋᓗᐊᖅᑕᕗᑦ. 

ᑕᕝᕙᓪᓗᐊᑐᐃᓐᓇᖅ. ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᐅᖃᐅᓯᒃᓴᑐᐃᓐᓇᐅᖅᑰᕐᒪᑦ. ᐊᑎᖁᑎᒃᑲ ᒪᓕᒃᖢᒋᑦ, 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓂᒃ ᒥᔅᑕ ᐅᑲᓕᐅᑉ ᐃᖅᑲᐃᑎᕋᑖᕐᒫᖓ 

ᑲᖏᖅᖠᓂᕐᒥ ᐊᓄᓪᓚᒃᓰᕕᖕᒥ ᐅᖃᐅᓯᖃᖅᑎᓪᓗᒍ. 

ᒥᔅᑕ ᕗᕇᓴᓐ ᐃᖅᑲᓇᐃᔭᑦᑎᐊᖅᑐᖅ ᐃᒻᒪᖃ ᑖᓐᓇ 

ᑕᕝᕗᖓᖃᐃ ᑎᑭᑎᐊᓪᓚᒡᓗᒍ ᑕᐃᒪᓐᓇ 

ᐊᔾᔨᒋᓕᕐᓂᐊᕐᒪᒍ ᑕᒫᓂ, ᑕᐃᒪᓐᓇᑦᑕᐅᖅ  

ᐱᕕᖃᑦᑎᐊᕐᓂᐊᕐᒥᖕᒪᑦ, ᑕᐃᒪᓐᓇ ᐊᔾᔨᖓᓂᒃ 

ᐱᔨᑦᑎᕋᑦᑎᐊᕐᓂᐊᕐᒪᑦ. ᐃᖅᑲᓇᐃᔭᕐᓗᓂᖃᐃ  

ᑕᐃᒪᓐᓇ ᐃᑲᔪᕈᓐᓇᑦᑎᐊᕐᓂᐊᖅᑐᖅ 

ᑕᐃᒪᓐᓇᐃᑦᑐᓐᓇᕐᓂᐊᖅᑐᒃᓴᐅᔪᖅ ᑕᐃᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᐃᓱᐊ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅ ᐊᕐᓇᒃᑲᖅ 

ᑕᐃᒪᓐᓇ ᓂᓪᓕᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᕆᔨᒃᑯᑦ. ᐊᓄᓪᓚᒃᓰᕕᓕᕆᓂᖅ. ᐊᑎᖁᑎᒃᑲ 

ᒪᓕᒃᖢᒋᑦ, ᒥᔅᑕ ᔪᐊᓇᓯ. 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᒃᓴᖃᓗᐊᓐᖏᑦᑐᖓ ᒫᓐᓇ, 

ᐱᒋᐊᕐᕕᒋᓂᐊᖅᐸᕋ ᐅᖃᐅᓯᕆᔭᐅᖅᑲᐅᔫᒐᓗᐊᖅ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᐸ ᐃᑲᔪᖅᑐᐃᔾᔪᑎᓂᒃ 

ᑕᒪᒃᑯᓄᖓ ᐃᓕᓐᓂᐊᖅᑎᑦᑎᔾᔪᑎᐅᖃᑦᑕᖅᑐᓄᑦ 

ᓄᓇᓕᖕᓂ ᑲᒪᒋᔭᐅᖃᑦᑕᖅᑐᓄᑦ ᐊᖏᕐᕋᖏᓐᓄᑦ 

ᑎᑭᑦᑕᕌᖓᑕ ᑎᒍᔭᐅᒪᔪᕕᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᔪᐊᓇᓯ 

ᐊᐱᕆᒻᒪᑦ. ᑕᐃᒃᑯᐊ ᐊᓂᔭᕌᖓᑕ ᑎᒍᔭᐅᖅᑲᔪᑦ, 

ᐊᓂᑎᑕᐅᔭᕌᖓᑕ ᐊᓄᓪᓚᒃᓯᖅᑕᐅᔪᑦ ᐅᑎᖅᑕᕋᖅᑐᑦ 

ᑕᐃᒃᑯᐊ ᑭᓱᓂᒃ ᐃᓗᓕᖃᕐᒪᖔᖅ ᖃᐅᔨᒪᓐᖏᑦᑐᖓ 

ᐊᓄᓪᓚᒃᓰᕕᖕᒥ ᐊᓂᕋᑖᖅᑐᓄᑦ ᑐᕌᖓᔪᓂᒃ 

ᐃᓘᓐᓇᖏᑦ ᑕᐃᒪᓐᓇ ᐊᔾᔨᒌᖃᑦᑕᓐᖏᒻᒪᑕ  

ᐊᓄᓪᓚᒃᓰᕕᖕᒥ ᐊᓂᑎᓪᓗᒋᑦ ᒪᓕᒐᕆᓂᐊᖅᑕᖓ 

ᐊᑐᓂ ᑎᒍᔭᐅᖅᑲᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᔅᓱᒧᖓ ᐸᕐᓇᐅᑎᒧᑦ, ᖃᓄᐃᑦᑐᓂᒃ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐱᕙᓪᓕᐊᔾᔪᓯᓂᒃ 

ᑎᓯᐱᕆᒥ ᓴᓇᔭᐅᓚᐅᖅᑐᓂᒃ ᑕᐃᒃᑯᓂᖓ 

ᐊᑐᒐᒃᓴᓂᒃ ᒪᓕᒐᓕᐅᕐᕕᒻᒥ ᓴᖅᑭᑦᑐᓐᓇᖅᐸᐃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᔪᐊᓇᓯ 

ᐊᐱᕆᖕᒪᑦ. ᑖᒃᑯᐊ ᐸᕐᓇᐅᑎᓕᐅᖅᑕᐅᖃᑦᑕᖅᑐᑦ 

ᐊᓄᓪᓚᒃᓰᕕᖕᒥ ᐊᓂᕙᐊᓪᓕᐊᔪᐃᑦ ᐃᓛᒃᑯᑦ 

ᐊᑐᓃᖓᓪᓗᑎᒃ ᒪᓕᒃᖢᑎᒃ ᒪᓕᒐᖏᑦ ᐊᓂᑎᓪᓗᒋᑦ 

ᒪᓕᒋᐊᖃᖅᑕᖏᑦ. ᐃᓘᓐᓈᓗᖏᑦ ᑕᐃᒪᓐᓇ 

ᓄᓇᓕᖕᓄᑦ ᐱᔨᑦᑎᕋᖅᑐᐃᓐᓇᐅᖃᑦᑕᓐᖏᒻᒪᑕ 

ᐊᔾᔨᒌᓐᖏᑦᑐᓂᒃ ᐱᔨᑦᑎᕋᐅᑎᖃᕐᒪᑕ 

ᐃᓅᓯᓕᕆᓂᕐᒧᑦ, ᐃᓱᒪᓕᕆᓂᕐᒧᑦ ᓄᓇᓕᖕᓂ 

ᐃᖅᑲᖅᑐᐃᔨᕋᓛᖃᖅᑐᐃᓐᓇᐅᓪᓗᑎᒡᓗ. ᑕᐃᒃᑯᐊ 

ᓄᓇᓕᖕᓃᑦᑐᑦ ᑕᐃᒪᐃᑦᑐᒥᒃ  

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐊᓂᕋᑖᖅᑐᒥᒃ 

ᐊᓄᓪᓚᒃᓰᕕᖕᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ 

ᐊᕐᓇᒃᑲᐅᑉ ᐅᖃᐅᓯᕆᖅᑲᐅᔭᖓ ᐱᐅᒋᖅᑲᐅᒐᒃᑯ 

ᕿᒥᕐᕈᓇᒍᓐᓇᕐᒪᖔᔅᓯ ᑭᖑᓂᑦᑎᓐᓂ 

ᐊᓄᓪᓚᒃᓯᖅᑕᐅᖃᑦᑕᕐᓂᑯᐃᑦ ᐃᓅᓯᕐᒥᓂᒃ 

ᐊᓯᔾᔨᖅᓯᓯᒪᔪᖅ ᑕᐃᓐᓇ ᑕᕐᕆᔭᓚᐅᖅᓯᒪᒻᒥᒐᒃᑯ 

ᑕᕐᕆᔭᓕᐊᖑᔪᖅ ᑑᓂ ᐅᑎᖅᑐᖅ ᑐᖁᑲᓴᓚᐅᖅᖢᓂ 

ᑕᐃᓐᓇ ᑲᖏᖅᑐᒑᐱᖕᒥᐅᑕᖅ 

ᑕᕐᕆᔭᒐᓕᐅᖅᑕᐅᓚᐅᖅᓯᒪᖕᒪᑦ 

ᐊᓄᓪᓚᒃᓰᕕᖕᒦᖃᑦᑕᖅᑐᕕᓂᖅ. ᐃᓕᓴᖅᓯᕕᒃᑯᓐᓂᑦ 

ᐃᖅᑲᓇᐃᔭᓕᖅᖢᓂ, ᓄᓇᓕᖕᓂ ᓲᕐᓗ 

ᐃᑲᔪᖅᑐᐃᖔᓕᖅᖢᓂ 

ᐊᓄᓪᓚᒃᓰᕕᖕᒦᖃᑦᑕᕐᓂᑰᓪᓗᓂ, ᐊᓯᒥᓐᓄᓪᓗ 

ᐊᔾᔪᒥᒋᔭᐅᔪᓐᓇᕐᓗᓂ ᐃᑦᑐᐊᖅᑕᐅᔪᓐᓇᕐᓗᓂᓗ 

ᐱᔭᕋᖃᑦᑕᓐᖏᓐᓂᖅᓴᐅᓕᖁᓪᓗᒋᑦ. ᑖᓐᓇ 

ᐅᖃᐅᓯᒃᓴᑐᐃᓐᓇᖅ.  

 

ᐅᑎᕐᕕᒋᐊᕐᔪᓪᓗᒍ ᑕᐃᓐᓇ ᐅᖃᐅᓯᕆᔪᒪᔭᕋ, 

ᐊᓄᓪᓚᒃᓰᕕᓕᕆᔨᒃᑯᑦ ᐱᓕᕆᕝᕕᖓᓐᓂ, ᑖᒃᑯᐊ 

ᐅᖃᐅᓯᖃᕐᒪᑕ ᐊᓄᓪᓚᒃᓰᕕᖕᒥ 

ᐃᓯᕆᐊᖃᓐᖏᑦᑐᓂᒃ, ᑕᐃᒪᐃᑦᑐᒐᓚᖕᓂᒃ ᒥᓂᔅᑕ 

ᐅᖃᕈᓐᓇᖅᐹ? ᑎᑎᕋᖅᓯᒪᔪᖃᕐᒪᑦ ᑕᕝᕙᓂ 

ᐃᓱᐸᓗᐊᓂ. ᐅᐊᑦᑎᐊᕈᐊᐃ ᓇᓂᐊᓪᓚᒡᓚᒍᐊᐃ. 

ᑖᒃᑯᐊ ᐅᐃᒍᖓᓂ B-ᒥ ᑎᓴᒪᐅᔪᓐᖏᒐᖅᑐᒥᒃ 

ᓇᐃᓴᐅᑎᖃᖅᑐᖅ ᐊᔾᔨᒌᓐᖏᑦᑐᑦ ᑕᒪᒃᑯᐊ 

ᐊᓄᓪᓚᒃᓰᕕᖕᒥ ᐃᓯᖅᑎᑕᐅᔭᕆᐊᖃᓐᖏᑦᑐᑦ. 

ᖃᓄᐃᓕᒐᔭᖅᐸ ᒥᓂᔅᑕ ᐅᖃᕈᓐᓇᖅᐹ 

ᑕᐃᒪᓐᓇᐃᑦᑐᖃᖅᑎᓪᓗᒍ ᐊᓄᓪᓚᒃᓯᖅᑕᐅᔪᖅ ᑖᓐᓇ  

ᐳᓛᖅᑎᖓᓄᑦ ᐋᑦᑎᕕᐅᓐᓂᖅᐸᑦ ᐊᓄᓪᓚᒃᓰᕕᖕᒧᑦ  

ᐃᓯᖅᑎᑕᐅᔭᕆᐊᖃᓐᖏᑦᑐᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᓕᒫᕋᒃᑯ ᑖᓐᓇ ᐅᓂᒃᑳᖅ, 

ᐊᒃᓱᐊᓗᒃ ᑕᑕᒥᑲᓚᐅᖅᑐᖓ ᐅᓄᖅᑐᐊᓗᖕᓂᑦ 

ᐃᓯᖅᓯᓇᓱᖃᑦᑕᕐᒪᑕ ᐊᓄᓪᓚᒃᓰᕕᖕᒧᑦ 

ᐃᓯᖅᑕᐅᔭᕆᐊᖃᓐᖏᑦᑐᓂᑦ.  

ᐊᕐᕌᒍᐃᑦ ᐅᓄᑲᓪᓚᒃᑐᑦ ᐊᓂᒍᖅᓯᒪᓕᖅᑎᓪᓗᒍ, 

ᒥᓂᔅᑕᓚᐅᖅᑎᓪᓗᖓ ᒪᓕᒐᓕᕆᔨᒃᑯᓐᓄᑦ  

ᐅᖃᐅᓯᕆᔭᐅᓚᐅᖅᓯᒪᖕᒪᑦ ᑖᓐᓇ, 

ᐊᖓᔮᕐᓇᖅᑐᓂᓪᓗ ᐋᑦᑎᖃᑦᑕᖅᑎᓪᓗᒋᑦ 

ᐃᑲᔪᖅᑕᐅᕕᖕᒧᑦ, ᕿᒻᒥᖅ ᑕᐃᓐᓇ ᔮᒃ 

ᑕᐃᑯᓐᖓᖅᑎᑕᐅᓂᖅᖢᓂ. ᑕᑕᒥᑲᓴᓚᐅᖅᑐᑦ 

ᐅᓄᓗᐊᕐᓂᖏᓐᓄᑦ ᐊᖓᔮᕐᓇᖅᑐᑦ 

ᐊᓄᓪᓚᒃᓰᕕᖕᒦᑦᑐᑦ. ᖃᓪᓗᓈ ᓄᓇᖓᓐᓄᑦ 

ᐊᐅᓪᓚᖅᑎᑕᐅᓚᐅᖅᓯᒪᖕᒪᑦ ᑕᐃᓐᓇ. ᑕᐃᒪᓐᓇ 

ᐅᖃᐅᔾᔭᐅᓚᐅᖅᑐᖓ. 

 

ᑭᓯᐊᓂ ᐊᖓᔮᕐᓇᖅᑐᖃᓪᓚᕆᓚᐅᖅᑐᕉᖅ 

ᐊᓄᓪᓚᒃᓰᕕᖕᒥ. ᖃᓄᕈᓘᔮᓗᒃ ᐃᓯᖅᑎᑕᐅᕙᒃᖢᑎᒃ, 

ᐊᒻᒪᓗᑦᑕᐅᖅ ᓴᐃᒎ ᐊᑖᒍᑦ ᐃᓯᖅᑎᑕᐅᕙᒃᖢᑎᒃ 

ᑕᒪᒃᑯᐊ ᐃᓯᖅᑎᑕᐅᔭᕆᐊᖃᓐᖏᑦᑐᑦ. 

ᐊᓄᓪᓚᒃᓯᖅᑕᐅᔪᑦ ᖃᐅᔨᓴᖅᑕᐅᖃᑦᑕᖅᑐᑦ  

ᐱᔪᓐᓇᕐᓂᓕᒫᒥᑎᒍᑦ ᐊᐱᖅᓱᖅᑕᐅᕙᑦᑐᑎᓪᓗ. 

ᑭᓇᑐᐃᓐᓇᖅ ᐊᖓᔮᕐᓇᖅᑐᖃᖅᑐᖅ ᑎᒍᔭᐅᓯᒪᔪᖅ 

ᐊᖅᓵᖅᑕᐅᔪᓐᓇᖅᑐᖅ ᐊᑐᕈᓐᓇᖅᑕᕋᓗᐊᖏᓐᓂᑦ 

ᐱᔪᓐᓇᖃᑦᑕᖅᑕᕋᓗᐊᖏᓐᓂ ᐱᔪᓐᓇᐃᓕᑎᑕᐅᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓅᑉᐸᓪᓕᐊᓗᖓ, ᒪᒃᐱᒐᖅ 9-ᖓᓄᑦ 

ᓴᖅᑭᑕᐅᓯᒪᔪᒥᒃ ᒪᒃᐱᒐᖅ 23 ᐅᓂᒃᑳᒥ ᐅᓂᒍᖓ 

C-ᒥ, ᐅᖃᐅᓯᖃᕐᒪᑦ ᐃᓄᑑᑎᑕᐅᖃᑦᑕᖅᑐᑦ 

ᑎᒍᔭᐅᖅᑲᔪᑦ, ᑖᓐᓇ ᐅᓪᓗᕆᐊᓐᖑᐊᖃᕐᒪᑦ. 

37-ᖑᓚᐅᖅᑐᒡᒎᖅ ᐃᓄᑑᕕᖕᒧᐊᖅᑕᐅᔪᑦ, 

ᑎᑎᕋᖅᑕᐅᓪᓗᑎᑦ ᑭᓯᐊᓂ ᐱᔾᔪᑎᖏᑦ ᖃᓄᐃᒻᒪᑦ 

ᐃᓄᑐᐊᒃᑯᕕᒻᒧᐊᖅᑕᐅᓂᕐᒪᖔᑕ  

ᑎᑎᕋᖅᑕᐅᓯᒪᓚᐅᓐᖏᑦᑐᑦ. ᒥᓂᔅᑕ  

ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᑎᑎᕋᖅᓯᒪᔪᑦ 

ᐅᓪᓗᕆᐊᓕᑯᓗᖕᒥᑦ ᓇᓗᓇᐃᖅᓯᓚᐅᕐᓕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓕᐊᓐᓂᒃ ᒪᒃᐱᒐᕐᒦᒻᒪᑦ, ᒥᔅᑕ 

ᔪᐊᓇᓯ? ᐃᒃᓯᕙᐅᑖᖅ, ᓇᓕᐊᖕᓄᓄᓇ ᐅᖃᐅᓯᓕᒃ? 

ᒪᒥᐊᑉᐳᖓ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᒐᖅ 23, ᐅᐃᒍᖓ C. ᓇᓗᓇᐃᒃᑯᑕᖅ 

ᑭᑉᐹᕆᑐᑏ 9. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᖁᔭᓐᓇᒦᒃᑕᐅᖅ ᒥᔅᑕ ᔪᐊᓇᓯ. ᑖᓐᓇ 

ᓇᓗᔭᕋ. ᑐᑭᓯᒋᐊᕈᑎᒥᑦ ᐱᑕᖃᓐᖏᒻᒪᑦ ᖃᓄᐃᒻᒪᑦ 

ᐅᓪᓗᕆᐊᓐᖑᐊᖃᕐᒪᖔᑦ. 

ᐃᓄᑑᔪᒃᑯᕕᖕᒧᐊᖅᑕᐅᖃᑦᑕᖅᑐᑦ 

ᑎᑎᕋᖅᑕᐅᖃᑦᑕᖅᑐᑦ. ᒪᒥᐊᑉᐳᖓ ᑕᒪᑐᒧᖓ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᑎᕋᖅᑕᐅᓯᒪᔪᖅ :... ᐱᔾᔪᑎᖓᓂᑦ 

ᑎᑎᕋᖅᓯᒪᓐᖏᒻᒪᑕ” 

ᐃᓄᑐᐊᒃᑯᕕᖕᒧᐊᖅᑕᐅᖃᑦᑕᖅᑐᑦ. ᑕᐃᒪᓐᓇ 

ᐱᐅᓯᖃᖅᐹ ᐊᓄᓪᓚᒃᓰᕕᒻᒥ ᐅᐊᑦᑎᔩᑦ? 

ᐃᓄᑐᐊᒃᑯᕕᖕᒧᐊᖅᑎᑦᑎᓚᐅᖅᑎᓪᓗᒋᑦ 

ᑎᒍᔭᐅᖅᑲᔪᒥᒃ, ᐱᔾᔪᑎᖓᓂᓪᓘᓐᓃᑦ 

ᑎᑎᕋᐃᓐᓇᐅᔭᕆᐊᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᖅᑕᖃᖅᑐᖅ 

ᑎᑎᕋᐃᓐᓇᐅᔭᖃᑦᑕᖁᓪᓗᒋᑦ, 

ᑎᑎᕋᖅᑕᐅᓯᒪᖃᑦᑕᕐᓂᐊᕐᒪᑕ ᐃᓄᑐᐊᒃᑯᕕᒻᒥ 

ᐃᓕᔭᐃᓯᒪᓐᓂᕐᒪᖔᑕ ᑎᒍᔭᐅᖅᑲᔪᑦ. ᐃᒻᒪᖄ 

ᑎᑎᕋᖅᑕᐅᒪᕕᖁᑎᖃᓕᖅᑐᑦ, 

ᑎᑎᕋᕐᕕᒃᓴᖃᓕᖅᑐᓂᓛᑦ. ᑭᓯᐊᓂ ᐱᔾᔪᑎᖏᓐᓂᑦ 

ᑎᑎᕋᓚᐅᕐᓂᖏᒻᒪᑕ. ᐱᐅᓯᕆᔭᐅᔪᖅ ᑖᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᒥᔅ ᐊᕐᓇᒃᑲᖅ ᐊᐱᖅᑯᑎᖃᖅᑲᐅᖕᒪᑦ ᖃᔅᓯᑦ  

ᐊᓄᓪᓚᒃᓯᐊᑦ ᓄᓇᕗᑦ ᓯᓚᑖᓄᑦ 

ᐊᓄᓪᓚᒃᓰᕕᖕᒦᑦᑕᕐᒪᖔᑕ. ᐊᒻᒪᓗ ᒪᒃᐱᖅᑐᒐᖅ 18-

ᒦᓐᓇᒪ ᑖᒃᑯᓂᖓᑦᓴᐃᓐᓇᖅ ᓱᓕ ᐅᓂᒃᑳᓂᒃ 

ᐅᖃᓕᒫᖅᑐᖓ 2015-16-ᒥ 19-ᖑᓂᕋᖅᑲᐅᖕᒪᒋᑦ 

ᑕᐃᒃᑯᐊ ᓄᓇᕗᑦ ᓯᓚᑖᓂ ᐊᓄᓪᓚᒃᓯᐊᕆᔭᑦ, 

ᐅᓄᓐᖏᓛᑦᑎᐊᒎᖅ ᐊᕐᕌᒍᒐᓴᖕᓂᒃ ᐊᓂᒍᖅᓯᒪᔪᓂᒃ. 

ᑖᓐᓇ ᒥᓂᔅᑕᕆᔭᐅᔪᖅ ᐅᖃᐅᑎᔪᓐᓇᖅᐱᑎᒍᑦ 

ᐅᓪᓗᒥᐅᓕᖅᑐᖅ ᖃᔅᓯᐅᓕᕐᒪᖔᑦ ᑕᐃᒃᑯᐊ 

ᐊᓄᓪᓚᒃᓯᐊᕆᔭᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᔪᐊᓇᓯ 

ᐊᐱᕆᖕᒪᑦ. 2008-09-ᒥᓂᒃ ᐱᐅᓯᒃᑲᓐᓂᖅᓯᒪᕗᑦ 

ᑎᒍᔭᐅᓯᒪᕕᕗᑦ. 2009-ᒥ ᐃᖅᑲᐅᒪᕗᖓ 

ᐊᕐᓇᑕᖃᔪᒻᒥᒃ ᕿᑭᖅᑖᓘᑉ ᐃᑲᔪᖅᑕᐅᕕᖓᓂ, 

ᐃᓛᒃᑰᖓᓪᓗᑎᒃ. ᑕᒪᓐᓇ 

ᑕᑕᓗᐊᕈᔾᔭᐅᓚᕿᓕᓚᐅᖅᐳᖅ. 

 

ᐊᕐᓇᓄᑦ ᑎᒍᔭᐅᓯᒪᕕᓕᐅᓕᓚᐅᖅᓯᒪᕗᒍᑦ ᐊᒻᒪ 

ᑲᖏᖅᖠᓂᕐᒥ ᒪᒥᓴᕐᕕᓕᐅᖅᑐᑕ, ᑭᖑᓂᐊᒍᓪᓗ 

ᒪᑭᒋᐊᕐᕕᐅᓂᕋᖅᑕᐅᔪᖅ. 

ᐃᓚᓯᒃᑲᓐᓂᖅᓯᒪᒐᓗᐊᖅᑐᒍᑦ 

ᐊᐅᓪᓚᖅᑎᒋᐊᖃᖃᑦᑕᕈᓐᓃᖅᑐᒋᑦ ᔭᓗᓇᐃᒧᑦ. 

ᐃᖅᑲᐅᒪᕗᖓ ᐊᑭᖃᖅᐸᔪᒻᒪᒃ ᖃᐅᑕᒫᕐᓕ 

$266.67-ᕌᖃᑦᑕᖅᖢᑎᒃ ᐊᕐᕌᒍᒧᑦ ᐊᑐᓂ 

ᑎᒍᔭᐅᓯᒪᔪᑦ $100,000-ᖑᓪᓗᓂ ᑕᒪᓐᓇ. 

ᑲᑎᓕᒫᖅᑐᒋᑦ $4 ᒥᓕᐊᓂᒃ ᐊᑭᓖᕙᑉᐳᒍᑦ 

ᑎᒍᔭᐅᖅᑲᔪᓂᒃ ᐊᓯᑦᑕ ᑎᒍᔭᐅᓯᒪᕕᓐᓂ,  

ᐃᓚᖏᑦ ᐋᓪᐴᑕᒦᖦᖤᖅᐳᑦ, ᐃᓚᖏᑦ 

ᐋᓐᑎᐅᕆᐅᒦᖦᖤᖅᐳᑦ ᐊᑭᓕᖅᓱᖃᑦᑕᖅᖢᑎᒃᑯᓪᓗ 

ᑕᐃᒃᑯᐊ ᑎᒍᔭᐅᓯᒪᔾᔪᑎᖏᑦ.  

 

ᐃᖅᑲᐅᒪᔪᖓ 2009-ᒥ ᐋᓐᑎᐅᕆᐅᒥ 

ᐅᓄᖅᑐᓂᒃᑯᐊ ᐅᑎᖅᑎᑕᐅᓚᐅᖅᓯᒪᔪᑦ 

ᓂᕈᐊᖅᑕᐅᕕᓐᓂᓐᖔᖅᑐᑦ. ᐅᖃᖅᑐᖃᖅᑲᐅᖕᒪᑦ. . . 

ᒪᒥᐊᓇᖅ ᖃᓪᓗᓇᐅᔭᐅᓯᖓ 

ᑐᑭᓯᐊᑦᑎᐊᓐᖏᑖᓗᒋᒐᒃᑯ. ᐃᓚᖏᓂᒃᑯᐊ 

ᑲᒪᒋᔭᐅᖏᓐᓇᕆᐊᖃᓕᓲᖑᖕᒪᑕ. 

 

ᑖᓐᓇ ᐊᐱᖅᑯᑏᑦ ᑭᐅᒋᐊᕐᓗᒍ ᐅᓇ ᒫᓂ 

ᕿᑭᖅᑖᓗᖕᒥ ᐃᑲᔪᖅᑕᐅᕕᒃ 23-ᖑᖦᖤᖅᐳᑦ 

ᐃᖅᑲᖅᑕᐅᓰᔪᑦ, 25-ᖑᓪᓗᑎᒃ ᒪᑭᒋᐊᕐᕕᖕᒥ, 17 

ᐃᖅᑲᖅᑐᐃᕕᒃᓯᐊᕿᔪᑦ, ᒪᒥᓴᕐᕕᒃ 16, ᖁᕐᓗᖅᑑᕐᒥ  

ᐱᖓᓱᑦ, ᐃᖃᓗᖕᓂᓗ 11, ᑎᓴᒪᐅᔪᓐᖏᒑᖅᑐᑦ  

ᐊᕐᓇᐅᓪᓗᑎᒃ, ᐊᒻᒪ ᓄᓇᓕᕋᓛᕐᓂ ᐱᖓᓲᓪᓗᑎᒃ, 

135 ᑲᑎᖦᖢᒋᑦ ᓄᓇᕗᒥ ᒫᑦᓯ 3-ᖑᖅᑎᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᑯᒃᑐᓪᓕᑭᐊᖅ, ᒪᒃᑯᒃᑐᑦ ᑕᐃᖅᑲᐅᕕᒋᑦ, 

ᒪᒃᑯᒃᑐᒃᑯᕕᒃ ᑕᐃᓐᓇ? ᐅᖃᐅᓯᕆᔪᓐᓇᕈᕕᐅᒃ?  

 

ᑖᓐᓇ. ᒥᔅ ᐊᕐᓇᒃᑲᐅᓇ ᐊᐱᖅᑯᑎᖃᖅᑲᐅᖕᒪᑦ 19  

ᑕᐃᒃᑯᐊ ᓄᓇᕗᑦ ᓯᓚᑖᓃᓐᓂᕋᖅᑲᐅᔭᖏᑦ ᓇᓃᑉᐸᑦ 

ᑕᐃᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᑦᑎᐊᕐᒦᑦᑐᑦ, ᐋᓐᑎᐅᕆᐆ, ᕗᖅᑎᔅ 

ᑲᓚᒻᕕᐊ, ᐊᒻᒪᓗ ᐃᐅᓪᕘᖅᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒡᒍᖅᑐᕐᓗᒋᑦ ᖃᑦᑎᐅᒻᒪᖔᖅ ᓇᓕᐊᓐᓂ 

ᒐᕙᒪᖃᕐᕕᖕᒦᒻᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. 20 ᑎᒍᔭᐅᓯᒪᔪᑦ. 19-ᖑᓐᖏᑦᑐᑦ. 8, 

ᓄᓇᑦᓯᐊᕐᒦᑦᑕᖅᐳᑦ. ᑭᖑᓂᑦᑎᓐᓂ ᐃᒃᑯᐊ 30-40 

ᖃᑦᑕᓚᐅᖅᓯᒪᖕᒪᑕ ᐅᓄᓐᖏᓛᖑᔪᑦ. ᐋᓐᑎᐅᕆᔫ 

11-ᖑᓐᑕᖅᐳᑦ, ᑕᒫᓂ 30-ᖏᓐᓃᑉᐸᓚᐅᖅᓯᒪᔪᑦ. 

ᕗᖅᑎᔅ ᑲᓚᒻᕕᐊᒥ, ᐃᐅᓪᕘᖅᑕᒥᓗ ᐊᑕᐅᓯᖅ. 

ᑖᒃᑯᓇᓂ ᒪᕐᕉᖕᓃᑦᖢᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 21, 

ᓈᓴᑦᑎᐊᕈᒃᑭᑦ. 8, 11, 1, ᐊᒻᒪᓗ 1. 

ᐊᐱᕆᔪᒪᖅᑲᐅᖕᒥᔪᖓ ᖃᐅᑕᒫᑦ ᑮᓇᐅᔭᖅᑐᕈᑎᖏᑦ 

ᖃᑦᑎᓂᑦ ᑮᓇᐅᔭᐃᕈᑕᐅᖃᑦᑕᕐᒪᖔ ᑕᐃᒃᑯᐊ 

ᓄᓇᕗᑦ ᓯᓚᑖᓃᑦᑐᑦ? ᖃᑦᑎᕌᖃᑦᑕᖅᐸ ᑕᐃᒃᑯᐊ 

ᓯᓚᑎᑦᑎᓃᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᐅᓪᕘᖅᑕ, ᕗᖅᑎᔅ ᑲᓚᒻᕕᐊ ᑕᐃᓐᓇ 

ᐅᑎᕐᕕᒋᓗᒍ. ᐃᐅᓪᕘᖅᑕ ᐊᒻᒪᓗ ᕗᖅᑎᔅ ᑲᓚᒻᕕᐊ 

ᐊᑕᐅᓯᖅ, ᐅᑎᖅᑕᕋᐅᔭᖅᑐᖃᐃ. ᐊᑕᐅᓯᑐᐊᖅ. 

ᐃᐅᓪᕘᖅᑕ, ᕗᖅᑎᔅ ᑲᓚᒻᕕᐊᒦᑦᑐᖅ 

ᑖᓐᓇᓴᐃᓐᓇᐅᕙᓗᑦᑐᖅ.  

 

ᓄᓇᑦᑎᐊᕐᒥ $300.76-ᓂᒃ ᐊᑭᖃᖃᑦᑕᖅᑐᑦ ᐃᓄᒻᒧ 

ᐊᑕᐅᓯᕐᒧᑦ ᖃᐅᑕᒫᑦ. ᐅᑯᐊ ᐅᖃᓕᒫᒐᓚᒃᑯᒃᑭᑦ. 9-

ᖑᓪᓗᑎᓪᓗ ᑎᒍᔭᐅᓯᒪᔪᑦ, $1 ᒥᓕᐊᓐ ᐊᕐᕌᒍᑕᒫᑦ  

ᑮᓇᐅᔭᐃᔭᖃᑦᑕᖅᑐᒍᑦ 9-ᖑᑎᓪᓗᒋᑦ ᑕᐃᒃᑯᐊ 

ᑎᒍᔭᐅᓯᒪᔪᑦ. ᐋᓐᑎᐅᕆᔫᒥ $230 ᖃᐅᑕᒫᑦ 

ᑮᓇᐅᔭᖅᑐᕈᑎᖃᖃᑦᑕᖅᑐᖅ ᐃᓄᖕᒧᑦ ᐊᑕᐅᓯᕐᒧᑦ. 

14-ᖑᒻᒪᑕ, $1,200,000-ᖏᔭᐅᑎᒋᖃᑦᑕᖅᑕᕗᑦ 

ᐊᕐᕌᒍᑕᒫᑦ, ᐊᒻᒪᓗ ᕗᖅᑎᔅ ᑲᓚᒻᕕᐊ, ᒫᓂᑑᕙ 

ᐊᒻᒪᓗ ᐃᐅᓪᕘᖅᑕᒥᓗ $250-ᖏᔭᖃᑦᑕᖅᑐᑦ 

ᖃᐅᑕᒫᑦ, ᐃᓄᖕᒧᑦ ᐊᑕᐅᓯᕐᒧᑦ. ᐊᑕᐅᓯᖅ ᐃᓄᒃ  

$91,000-ᖏᔭᖃᑦᑕᖅᑐᒍᑦ ᐃᓄᖕᒧᑦ ᐊᑕᐅᓯᕐᒧᑦ, 

ᐃᓄᒃ ᐊᑕᐅᓯᐅᑎᓪᓗᒍ. ᐱᔾᔪᑎᔅᓴᖃᖅᑐᔅᓴᐅᒐᒥ  

ᑕᐃᒪᓐᓇᑎᒋᐊᓗᒃ ᐅᓄᖅᐳᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ 

ᐊᓄᓪᓚᒃᓰᕖᑦ, ᐊᑎᖁᑏᑦ ᒪᓕᑦᑐᒋᑦ, ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. 

ᐱᕕᖃᖅᑎᒃᑲᓐᓂᕋᕕᖓ. ᐅᖃᖃᑦᑕᕐᒪᑦ 

ᑐᓴᒐᒃᓴᑐᐃᓐᓇᖅ. ᑖᔅᓱᒥᖓ ᐱᕕᖃᖅᑎᒃᑯᕕᓐᖓ 

ᐅᖃᓚᐅᑲᖕᓂᐊᕋᒪ ᐊᓄᓪᓚᒃᓰᕕᐅᑉ ᒥᒃᓵᓄᑦ ᑕᕝᕙᓂ 

ᐱᕕᖃᑦᑎᐊᓂᕐᓂ.  

ᐅᓇ ᑐᑭᓯᔭᐅᒃᑲᓐᓂᖁᒐᒃᑯ ᐊᓄᓪᓚᒃᓰᕕᐅᑉ ᒥᒃᓵᓄᑦ 

ᐊᒃᓱᕈᐊᖃᐃᓐᓇᖅᑎᓪᓗᖓ, ᐱᓕᕆᕝᕕᓕᒫᖅ  

ᑖᔅᓱᒥᖓ ᐅᖃᐅᓯᕆᔭᕐᓂ ᐆᒃᑐᖁᒐᒃᑭᑦ, ᐃᓄᐃᑦ 

ᖃᐅᔨᒪᓂᑐᖃᖓ ᒪᓕᒡᓗᒍ ᐱᓕᕆᕝᕖᑦ ᐃᓗᐊᓂ 

ᑕᒪᒃᑯᐊ ᐅᒃᐱᕆᔭᖏᑦ ᐊᑐᓕᖅᑎᑕᐅᖁᒐᒃᑭ.  

 

ᑕᐃᒪ ᐆᒥᖓ ᐅᖃᐅᓯᖃᓚᐅᖅᓯᒪᒐᒪ ᑕᒪᒃᑯᐊ 

ᐊᓂᒍᐃᓯᒪᔪᑦ ᐊᓄᓪᓚᒃᓰᖕᒻᒥᐅᑕᐅᓗᐊᕐᓂᕈᓂ 

ᐊᒻᒪᓗ ᐃᒥᐊᓗᒃᑎᐅᓗᐊᕐᓂᕈᓂ, ᐊᓯᖏᓐᓂᒡᓗ 

ᐱᕋᔭᓚᐅᖅᓯᒪᔪᑦ ᑕᒪᒃᑯᐊ ᐊᓂᒍᐃᓯᒪᔪᓂᒃ  

ᐱᑕᖃᕐᒪᑦ ᓄᓇᕘᒥ, ᐊᓂᒍᐃᓯᒪᓪᓚᑦᑖᖅᑐᓂᒃ 

ᐃᑲᔫᑎᖃᕈᓐᓇᖅᑐᓂᒃ.  

 

ᒪᓕᒐᓕᐅᖅᑎᐅᖃᑎᒪ ᐃᓚᖓ ᐅᖃᓚᐅᖅᓯᒪᔪᖅ 

ᖁᒃᓴᓱᒡᖢᓂ ᐃᒪᐃᑦᑐᒥᒃ ᐃᑲᔪᖅᑕᐅᕕᖕᒥᐅᒡᒎᖅ 

ᑕᐃᒃᑯᐊ ᐱᓕᕆᖁᓐᖏᑕᖏᑦ ᑕᐃᒃᑯᐊ 

ᐊᓄᓪᓚᒃᓯᖅᑐᑦ. ᑖᓐᓇ ᑕᐃᒪᓐᓇᐅᓐᖏᑦᑐᖅ. 

ᐊᓂᒍᐃᓯᒪᓪᓚᑦᑖᖅᑐᒥᒃ ᐱᑕᖃᕐᒪᑦ. ᑕᐃᓐᓇ 

ᐅᖃᐅᓯᕆᖅᑲᐅᔭᓯ ᐊᓂᒍᐃᓯᒪᔪᖅ ᐅᓄᖅᑐᓂᒃ 

ᐱᑕᖃᖅᑐᖅ. ᐃᓄᒃ ᐃᓄᐃᑦ ᖃᐅᔨᒪᓂᑐᖃᖓ 

ᒪᓕᒃᖢᒍ ᐊᓂᒍᐃᓯᒪᔪᖅ ᐃᑲᔫᑎᒥᒃ ᐱᑕᖃᖅᑐᖅ.  

 

ᐃᓗᐊᖅᑐᒃᑯᑦ ᐃᓅᔪᑦ ᐃᑲᔫᑎᒃᓴᒥᒃ ᐱᑕᖃᓐᖏᒻᒪᑕ. 

ᐅᓇ ᑐᑦᑖᓪᓚᖃᑦᑕᕐᒥᒐᒃᑯ ᐅᖃᐅᓯᐅᔪᖅ. 

ᐱᓕᕆᐊᒃᓴᓂ ᐱᓇᓱᒃᑐᖃᓕᕌᖓᑦ ᐃᓕᓐᓂᐊᕐᕕᐅᑉ 

ᐃᓗᐊᓂ ᑕᒪᒃᑯᓂᖓ ᐱᓕᕆᕝᕕᖕᓂ 

ᐊᓂᒍᐃᓚᑦᑎᓯᒪᔪᓂᒃ ᐱᕋᔭᓚᐅᖅᓯᒪᓐᖏᒻᒪᖔᒡᒎᖅ 

ᖃᐅᔨᓴᖅᑕᐅᓚᐅᕐᓗᓂ 

ᐃᖅᑲᓇᐃᔮᖅᑖᑕᐃᓐᓇᕈᓐᓇᖅᑐᖅ.  

 

ᑭᓯᐊᓂ ᐃᓚᖏᑦ ᑕᐃᒪᐃᑦᑐᒃᑯᑦ ᐊᑐᖅᓯᒪᔫᒐᓗᐊᑦ 

ᐊᓂᒍᐃᓯᒪᓪᓚᑦᑖᖅᑐᑦ ᐃᑲᔫᑎᒃᓴᕐᔪᐊᕌᓗᖕᓂᒃ 

ᐱᑕᖃᖅᑐᖅ, ᐱᑕᖃᓪᓚᑦᑖᖅᑐᖅ. ᑖᓐᓇ  

ᓇᓚᐅᑦᑖᑐᐃᓐᓇᓐᖏᑕᕋ, ᓱᓕᓪᓚᑦᑖᖅᑐᖅ ᑖᓐᓇ. 

ᐱᑕᖃᖅᑐᖅ ᓄᓇᕘᒥ  

ᑕᒪᑐᒥᖓ ᑐᑭᓯᒃᑲᓐᓂᖁᓪᓗᓯ.  

 

ᐊᒻᒪᓗ ᑖᓐᓇ ᓴᐳᒻᒥᔭᐃᓂᖅ ᐃᓄᐃᑦ 

ᖃᐅᔨᒪᓂᖁᑕᖓ ᒪᓕᒡᓗᒍ ᐱᓕᕆᕝᕖᑦ ᑕᒪᒃᑯᐊ 

ᐱᒋᐊᑦᑎᐊᓚᐅᕐᓕᑦ, ᐃᓄᐃᑦ ᖃᐅᔨᒪᓂᖓ 

ᐆᒃᑐᖅᑕᐅᓗᓂ ᓱᓕᖕᒪᖔᑦ ᐅᕝᕙᓘᓐᓃᑦ  

ᓴᒡᓗᖕᒪᖔᑦ. ᓴᒡᓗᔪᒥᒃ ᐅᖃᕈᒪᓐᖏᑦᑐᖓ. 

ᓱᓕᓪᓚᑦᑖᖅᑐᒥᒃ ᑕᒪᓐᓇ ᐱᑕᖃᕐᒪᑦ.  

 

ᑕᒪᓐᓇ ᑕᐅᕙᓂ ᒪᓕᒐᓕᐅᖅᑏᑦ ᑕᐃᒃᑯᐊ ᓄᑖᑦ 

ᓂᕈᐊᖅᑕᐅᔪᒫᖅᑐᑦ, ᐅᕙᖓᓕ ᑕᕝᕙᓂ 

ᐃᒃᓯᕚᔾᔮᖅᑰᕈᓐᓃᕋᒪ. ᐃᓛᒃ ᐊᔭᐅᖅᑐᑦᑎᐊᖅᐸᕋ 

ᑕᒪᓐᓇ ᐃᓄᐃᑦ ᖃᐅᔨᒪᓂᑐᖃᖓ ᑕᐅᕙᓂ 

ᑕᐃᒃᑯᐊ ᓂᕈᐊᖅᑕᐅᓂᐊᖅᑐᑦ ᐅᒃᐱᕆᔭᐅᑦᑎᐊᕐᓗᓂ 

ᑲᔪᓯᑎᑕᐅᑦᑎᐊᕆᐊᕐᓂᐊᖅᐳᖅ. ᑖᓐᓇ 

ᑐᓴᒐᒃᓴᑐᐃᓐᓇᖅ ᐃᑲᔪᖅᑐᒃᑲᓐᓂᕈᒪᓪᓗᖓ 

ᑕᒪᑐᒥᖓ. ᖁᔭᓐᓇᒦᒃ ᐱᕕᖃᖅᑎᒃᑲᕕᖓ, 

ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᓲᔫᑉ ᖃᓄᖅᑑᕈᑎᒃᓴᓕᐊᖏᑦ  

ᐅᖃᐅᓯᕆᖃᑦᑕᖅᓯᒪᒐᑦᑎᒃᑯᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᓄᓪᓚᒃᓰᕕᖕᒥ 

ᑕᑯᔭᖅᑐᓚᐅᖅᓯᒪᒋᓪᓗᒋᓗ ᕿᑭᖅᑖᓗᖕᒥ 

ᐃᑲᔪᖅᑕᐅᕕᖕᒥ ᐊᒻᒪᓗ ᖁᔭᓕᓪᓗᒍ 

ᓂᓪᓕᐅᑎᒋᖃᑦᑕᕐᒪᒍ ᐃᓄᐃᑦ ᖃᐅᔨᒪᔭᑐᖃᖏᑦ. 

ᑕᐃᓐᓇᓗ ᐅᖃᐅᓯᕆᔭᖏᑦ ᑕᒪᒃᑯᐊ 

ᖃᓄᖅᑑᕈᑎᒃᓴᑦᑎᐊᕚᓘᖃᑦᑕᕐᒪᑕ.  

 

ᑲᑎᒪᔾᔪᑎᕕᓃᓂᒃᑯᐊ ᐅᖃᓕᒫᕐᓂᐊᖅᑕᒃᑲ 

ᑕᑯᓂᐊᕋᒃᑭᑦ ᖃᓄᐃᓕᕐᓂᐅᓚᐅᖅᑐᑦ.  

 

ᑕᐃᓐᓇ ᐃᑲᔪᖅᑕᐅᕕᖕᓂ ᐊᓄᓪᓚᒃᓰᕕᖕᓂᓪᓘᓐᓃᑦ 

ᒪᓕᒐᖅ ᕿᒥᕐᕈᓇᒃᑲᓐᓂᕐᓂᐊᖅᐸᕋ ᖃᐅᑉᐸᑦ  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3784 

ᐊᑐᓕᖁᔭᖅᑕᖃᐅᕐᒪᑦ. ᑕᐃᒪᐃᑦᑑᓚᐅᕐᓗᓂ 

ᐱᔭᕇᖅᑕᐅᔾᔫᒥᑉᐸᑦ ᑲᑎᒪᔨᕋᓛᓄᐊᖅᑕᐅᓛᖅᑐᑦ 

ᐃᓕᔅᓯᓐᓄᑦ ᕿᒥᕐᕈᓇᒃᑕᐅᒍᓐᓇᕐᓂᐊᕐᒪᑦ 

ᑲᑎᒪᔨᕋᓛᖑᓗᓯ ᖃᓄᖅᑑᕈᑎᒃᓴᓕᐅᕐᕕᒃ ᐃᒻᒪᖄᓗ 

ᑕᐃᓐᓇ ᒪᓕᒐᖅ ᐋᖅᑭᒋᐊᖅᑕᐅᓗᓂ. ᐊᓄᓪᓚᒃᓰᕖᑦ 

ᒪᓕᒐᖓᑦ ᕿᒥᕐᕈᓇᒃᑕᐅᓕᖅᐸᑦ ᑕᐃᒪ  

ᖃᓄᖅᑑᕈᑎᒃᓴᓕᐅᕋᕕᑦ ᑕᐃᒃᑯᐊ 

ᐋᖅᑭᒋᐊᖅᑕᐅᑉᐸᑕ ᐃᑲᔪᕐᓂᖃᓪᓚᕆᖕᓂᐊᖅᐳᑎᑦ 

ᐃᒃᐱᐊᕐᔪᒥ ᓄᓇᖃᒃᑲᓐᓂᓕᕋᓗᐊᕈᕕᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑐ ᓲᔪᖅ. 

(ᑐᓵᔨᑎᒍᑦ) ᖁᔭᓐᓇᒦᒃ. ᒪᓕᒐᓕᕆᔨᒃᑯᑦ 

ᐊᓄᓪᓚᒃᓰᕖᑦ ᑲᑎᓕᒫᖅᖢᒋᑦ ᐊᐅᓚᔾᔪᑏᑦ, 

ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ $35,401,000, 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐ 

E-9, ᓄᓇᓕᖕᓂ ᐃᖅᑲᖅᑐᐃᕕᓕᕆᓂᖅ, ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᐃᑦᑑᑎᑯᓗᖕᓂᑦ ᐊᐱᖅᑯᑎᒃᓴᖃᖅᑐᖓ. ᒥᓂᔅᑕ 

ᒪᑐᐃᕈᑎᖏᓐᓂᑦ ᒪᒃᐱᖅᑐᒐᖅ 1. ᓄᓇᓕᖕᓂ 

ᐃᖅᑲᖅᑐᐃᕕᓕᕆᓂᕐᒧᑦ $115,000 ᑕᓪᓕᒪᓂᒃ 

ᐃᖅᑲᓇᐃᔭᓕᖅᑎᑦᑎᔪᒪᓪᓗᓯ, Hᐋᒻᓚᒃᑯᓐᓂᑦ ᒫᓐᓇ 

ᐃᖅᑲᓇᐃᔭᖅᑎᐅᖕᒪᑕ. ᐅᖃᐅᑎᔪᓐᓇᖅᐱᑎᒍᑦ 

ᓇᓕᐊ ᑕᓪᓕᒪ ᓄᓇᓖᑦ ᐊᒃᑐᖅᑕᐅᓂᐊᕐᒪᖔᑕ 

ᑖᔅᓱᒧᖓ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᕋᒻᐴᑦ ᐊᐱᕆᖕᒪᑦ. 

ᓄᓇᓕᖕᓂ ᑕᒻᒪᕈᒪᓐᖏᓐᓇᒪ. ᑕᐃᒪ ᐅᖃᐅᔾᔭᐅᔪᖓ 

ᖃᒪᓂᑦᑐᐊᖅ, ᒥᑦᑎᒪᑕᓕᒃ, ᐸᖕᓂᖅᑑᖅ, 

ᑲᖏᖅᖠᓂᖅ, ᐊᒻᒪᓗ ᐅᖅᓱᖅᑑᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᑑᓂᐊᖅᐸᑦ Hᐋᒻᓚᒃᑯᓐᓂᖅ 

ᑕᐃᒪᐃᓕᐅᖅᑎᑦᑎᔪᑦ, ᐅᕝᕙᓘᓐᓃᑦ ᐊᓯᖏᓐᓂᑦ 

ᓄᓇᓕᒃᑕᖃᕆᕙ ᐊᔾᔨᑲᓴᖏᓐᓂᑦ ᐋᖅᑭᒃᓯᒪᔪᓂᑦ, 

ᖃᓄᐃᒻᒪᑦ ᑕᓪᓕᒪᐃᓐᓇᕐᓂᑦ ᑕᐃᒪᐃᓕᐅᖅᐱᓯ, 

ᐊᑕᖏᓐᖏᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᕋᒻᐴᑦ ᐊᐱᕆᒻᒪᑦ. 

ᓄᓇᓕᒃᑕᖃᐅᒃᑲᓂᖅᑐᖅ ᑕᐃᒪᓐᓇᑦᑕᐅᖅ 

ᐋᖅᑭᓱᖅᓯᒪᔪᓂᑦ Hᐋᒻᒪᓚᒃᑯᓐᓂᑦ, ᑭᓯᐊᓂ  

ᐱᐅᓂᖅᓴᐅᓱᒋᓚᐅᕋᑦᑎᒍ ᐃᒪᓐᓇ 

ᓄᑦᑎᖅᑕᐅᒋᐊᓕᖅᑐᑦ ᑕᓪᓕᒪᐅᓈᖅᑎᕈᑦᑎᒍ 

ᓄᓇᓖᑦ. ᑕᐃᒪ ᐊᑕᖏᕐᓗᑎ 

ᑕᐃᒪᐃᓕᕙᓪᓕᐊᓂᐊᖅᑑᒐᓗᐊᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

$115,000 ᑕᓪᓕᒪᓄᑦ ᐃᖅᑲᓇᐃᔭᖅᑎᓄᑦ, 

$23,000-ᑐᐃᓐᓇᐅᒻᒪᑦ ᐊᑐᓂ ᐃᖅᑲᓇᐃᔭᖅᑎᒧᑦ. 

ᐃᖅᑲᓇᐃᔭᖅᑎᐅᓚᐅᑲᑐᐃᓐᓇᖅᑐᑦ ᐅᕝᕙᓘᓐᓃᑦ  

ᐃᖅᑲᓇᐃᔭᖅᑎᐅᖏᓐᓇᕐᓂᐊᖅᐸᑦ ᐱᓕᕆᕝᕕᓯᓐᓄᑦ? 

ᖁᔭᓐᓇᒦᒃ.  

 



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇ 

ᑮᓇᐅᔭᓕᐅᖅᑐᖃᓲᖑᓐᖏᑦᑐᖅ ᑭᓯᐊᓂ 

ᑮᓇᐅᔭᖃᖅᑎᑦᑎᓂᕐᒧᑦ ᐊᖏᖃᑎᒌᒍᑎᖃᖅᑐᒍᑦ 

Hᐋᒻᒪᓚᒃᑯᓐᓄᑦ. ᑖᒃᑯᐊ ᓄᖑᒃᑲᔭᕐᒪᑕ ᑖᒃᑯᐊ 

ᑮᓇᐅᔭᑦ Hᐋᒻᒪᓚᒃᑯᓅᖅᑕᐅᖃᑦᑕᖅᑑᒐᓗᐊᑦ 

ᐅᑎᖅᑎᑕᐅᒐᔭᕐᒪᑕ ᓄᓇᕗᑦ ᒐᕙᒪᒃᑯᓐᓄᑦ, ᐊᒻᒪᓗ  

$115,000 ᐃᓚᒋᐊᒃᑲᓐᓂᑐᐃᓐᓇᕐᓂᐊᖅᑕᕗᑦ…. 

ᒪᒥᐊᓇᖅ $449,000 ᑕᐃᒪ 

ᑮᓇᐅᔭᖃᖅᑎᑦᑎᖃᑦᑕᖅᑐᒍᑦ, $115,000 

ᐃᓚᓕᐅᑎᒃᑲᓐᓂᕐᓗᒍ. ᑕᐃᒪ ᐊᔾᔨᑐᐃᓐᓇᖏᓐᓂᑦ 

ᑮᓇᐅᔾᔭᔅᓴᓕᖅᑎᒃᑲᔭᖅᑕᕗᑦ ᓂᕆᐅᒋᒐᔭᖅᑕᖏᓐᓂᑦ 

ᓄᓇᕗᑦ ᒐᕙᒪᒃᑯᖏᓐᓂᑦ ᐃᖅᑲᓇᐃᔭᖅᑎᐅᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒋᖅᑲᐅᔭᕐᓂᑦ ᑖᒃᑯᐊ 

ᐃᖅᑲᓇᐃᔭᖅᑎᓪᓚᑦᑖᕈᕐᓂᐊᖅᐸ ᐅᕝᕙᓘᓐᓃᑦ  

ᐃᖅᑲᓇᐃᔭᓚᐅᑲᑐᐃᓐᓇᖅᖢᑎᒃ ᐃᓱᒪᒋᔭᐅᓂᐊᖅᐸ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ ᒥᔅᑕ ᕋᒻᐴᑦ. ᑖᒃᑯᐊ 

ᐃᖅᑲᓇᐃᔭᖅᑎᓪᓚᑦᑖᖑᕐᓂᐊᖅᑐᑦ ᓄᓇᕗᑦ 

ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ ᒋ-

9-ᒥ. ᒪᓕᒐᓕᕆᔨᒃᑯᑦ. ᓄᓇᓕᖕᓂ ᑎᒍᔭᐅᓯᒪᕖᑦ. 

ᑲᑎᖦᖢᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, 

ᓂᕈᐊᖅᑕᐅᔪᒃᓴᑦ. $4,852,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᓯ 

ᒪᒃᐱᒐᖅ ᒋ-3-ᒧᑦ. ᐱᓕᕆᕝᕕᐅᑉ ᓇᐃᓈᕈᑎᖓ. 

ᒪᓕᒐᓕᕆᔨᒃᑯᑦ. ᑲᑎᑦᑐᒋᑦ ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ, ᓂᕈᐊᖅᑕᐅᔪᒃᓴᑦ. 

$114,274,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐸᑦ 

ᒪᓕᒐᓕᕆᔨᒃᑯᑦ ᐱᔭᕇᕋᑦᑎᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ, ᒪᑐᓯᔾᔪᑏᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᒋᑦ ᑲᑎᒪᔨᕋᓛᓪᓗ 

ᐊᐱᖅᑯᑎᖃᑦᑎᐊᖅᑲᐅᒐᔅᓯ ᐊᒻᒪᓗ 

ᐃᓱᒪᒋᔭᐅᑦᑎᐊᖅᓯᒪᓗᑎᒃ ᐊᐱᖅᑯᑎᒋᖅᑲᐅᔭᓯ, 

ᐃᖅᑲᖅᓴᖅᑎᑕᐅᓗᑕ ᓇᒦᓕᕐᒪᖔᑦᑕ 

ᓇᒦᑦᑐᒪᖕᒪᖔᑕᓗ ᐊᕐᕌᒎᓂᐊᖅᑐᓂᒃ. ᑖᒃᑯᐊ 

ᐃᑲᔫᑎᔪᒻᒪᕆᐅᓂᐊᖅᑐᑦ ᐅᕙᓐᓄᑦ 

ᐃᖅᑲᓇᐃᔭᖅᑎᓄᓪᓗ ᒐᕙᒪᒃᑯᓐᓂ.  

 

ᖁᔭᓐᓇᒦᕈᒪᓪᓗᒋᑦ ᐃᖅᑲᓇᐃᔭᖅᑏᑦ ᑕᐅᕙᓃᑦᑐᑦ  

ᐊᒻᒪᓗ ᐅᖃᖅᑲᐅᓐᖏᓐᓇᒪ ᑕᐃᓐᓇ 

ᐅᑕᖅᑭᕋᑖᖅᑐᖅ  

ᐳᓛᕐᕕᖕᒥ, ᒥᔅᑕ ᓯᑏᕙᓐ ᓵᑎᒃ ᖃᐃᖁᓚᐅᕋᒃᑯ.  

 

ᖁᔭᓐᓇᒦᕈᒪᓪᓗᒋᓪᓗ ᐃᖅᑲᓇᐃᔭᖅᑎᕗᑦ 

ᐊᒡᓚᕝᕕᑦᑎᓐᓂ ᓄᓇᕗᓕᒫᒥ ᓄᓇᓕᖕᓂᓗ 

ᐱᓕᕆᑦᑎᐊᖅᑐᒻᒪᕆᐅᖃᑦᑕᕐᒪᑕ ᐅᓪᓗᑕᒫᑦ 

ᐊᒃᓱᕉᕐᓇᖅᑐᒃᑰᕋᓗᐊᖅᖢᑎᒃ. ᖃᐅᔨᒪᖁᔭᒃᑲ 

ᐃᑲᔪᖅᓱᖅᑕᐅᒻᒪᑕ ᐅᕙᓐᓂᒃ ᐃᖅᑲᓇᐃᔭᖅᑏᑦ, 

ᒪᓕᒐᓕᐅᕐᕕᖕᒥᓗ ᐱᓕᕆᕙᓪᓕᐊᑎᓪᓗᒋᑦ 

ᓄᓇᓕᖕᓂᒃ ᐱᔨᑦᑎᕋᖅᑐᑎᒃ ᐊᒻᒪᓗ 

ᓄᓇᑦᑎᐊᕙᐅᓕᖅᐹᓪᓕᖅᑎᑦᑎᖃᑦᑕᕐᒪᑕ  

ᓄᓇᖅᑲᑎᒥᖕᓂᒃ. ᑖᒃᑯᓂᖓ 

ᓂᓪᓕᕈᒪᑐᐃᓐᓇᖅᑐᖓ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ.  

 

(ᑐᓵᔨᑎᒍᑦ) 5 ᒥᓂᑦᓯᓂᒃ ᓄᖅᑲᖓᑲᐃᓐᓇᕐᓂᐊᕋᑦᑕ 

ᐊᑐᐃᓐᓇᕈᕐᓂᐊᕋᑦᑕ ᐊᓯᐊᓂᒃ ᐱᓕᕆᕝᕕᖕᒥ 

ᐃᓱᒪᒃᓴᖅᓯᐅᕈᑎᖃᕐᓂᐊᖅᑎᓪᓗᑕ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 19:12ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 19:22ᒥ 

 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - ᑮᓇᐅᔭᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ 

ᐱᒋᐊᒃᑲᓐᓂᖁᓕᕐᒥᒐᒃᑭᒃ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ ᒪᑐᐃᕈᑎᒥᓂ ᐱᒋᐊᖁᓕᕐᒥᔭᕋ. ᒥᔅᑕ 

ᐲᑕᓴᓐ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒫᓃᑉᐳᖓ 

ᐅᖃᓪᓚᐅᑎᖃᕆᐊᖅᑐᕐᓗᒍ ᑮᓇᐅᔭᓕᕆᔨᒃᑯᑦ 

2017-18 ᐊᑐᖅᑐᒃᓴᓂᒃ ᐊᒻᒪᓗ ᐱᓕᕆᐊᖑᔪᒪᔪᓂᒃ 

ᐸᕐᓇᒍᑎᓂᒃ.  

 

ᐅᓂᒃᑳᓚᐅᓐᖏᓂᕐᓂ ᐊᑭᓕᖅᓱᐃᔾᔪᑎᑦ 

ᓇᓗᓇᐃᔭᖅᓯᒪᓂᖏᓐᓂᒃ, ᓇᓗᓇᐃᖅᓯᖅᑳᕈᒪᒐᒪ 

ᐃᓚᖏᓐᓂᒃ ᖁᕝᕙᓯᑦᑐᓂᒃ ᐊᓯᔾᔨᓚᐅᖅᑕᑦᑎᓐᓂᒃ 

ᐱᓕᕆᕕᑦᑕ ᐋᖅᑭᓱᖅᓯᒪᓂᖏᓐᓂᒃ 

ᐊᐅᔭᐅᓚᐅᖅᑐᒥ. 

 

ᐊᓯᔾᔨᓗᐊᓚᐅᖅᑕᕗᑦ 

ᐃᖅᑲᓇᐃᔭᖅᑐᓕᕆᔨᖃᓕᖅᑐᑕ ᑮᓇᐅᔭᓕᕆᔨᒃᑯᓐᓂ. 

ᑕᐃᒪᐃᓐᓂᖓᓄᑦ ᐃᖅᑲᓇᐃᔭᖅᑐᓕᕆᓂᖃᖅᐳᒍᑦ 

ᑮᓇᐅᔾᔭᓵᓂᒃ ᐃᑲᔫᑎᑖᖑᕙᑦᑐᓂᓪᓗ, 

ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᐃᓐᓄᒃᓯᓂᕐᓗ, 

ᐃᖅᑲᓇᐃᔭᖅᑎᓕᕆᓂᖅ ᐊᒻᒪᓗ ᐃᖅᑲᓇᐃᔮᓂᒃ 

ᖃᐅᔨᓴᐃᓂᖅ, ᐃᓚᒋᔭᐅᓕᖅᐳᑦ ᐱᓕᕆᐊᖑᔪᓂᒃ  

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᓯᕗᓕᐅᖅᑎᖃᖅᑐᒥᒃ 

ᒥᓂᔅᑕᐅᑉ ᑐᓪᓕᐊᑕ ᐃᑲᔪᖅᑎᒋᔭᐅᔪᒧᑦ. 
 

ᐊᐅᔭᐅᓚᐅᖅᑎᓐᓇᒍ 

ᐃᖅᑲᓇᐃᔭᖅᑐᓕᕆᓂᖃᖅᐸᓚᐅᖅᐳᒍᑦ 

ᑮᓇᐅᔭᓕᕆᔨᒻᒪᕆᒃᑯᑎᒍᑦ  

ᑲᒪᒋᔭᖃᖅᑐᓂᒃ ᒪᑯᓂᖓᓗ ᓲᕐᓗ ᒐᕙᒪᒃᑯᑦ 

ᑮᓇᐅᔭᖁᑎᖏᓐᓂᒃ ᐊᒻᒪᓗ 

ᑮᓇᐅᔭᓕᕆᔾᔪᑎᑦᑎᓐᓂᒃ.  
 

ᑕᕝᕘᓇ ᐊᒡᒍᑐᕆᐊᒃᑲᓐᓂᖅᑐᒋᑦ 

ᐋᖅᑭᑦᑎᐊᖅᓯᒪᓂᖅᓴᐅᓕᖅᐳᒍᑦ 

ᐃᑲᔫᑕᐅᓂᖅᓴᐅᓂᐊᖅᑐᒥᒃ ᑲᒪᒋᔭᑦᑎᓐᓂᒃ 

ᐃᖅᑲᓇᐃᔭᖅᑐᓕᕆᓂᕐᒥ ᐊᒻᒪ ᑮᓇᐅᔭᓕᕆᓂᕐᒥ. 
 

ᐃᒃᓯᕙᐅᑖᖅ, ᑮᓇᐅᔭᓕᕆᔨᒃᑯᑦ 

ᑲᔪᓯᒋᐊᑦᑎᐊᕈᓐᓇᖅᓯᕗᑦ ᐱᓕᕆᓂᑦᑎᓐᓂ 2017-

18-ᒥ ᐅᖓᑖᓄᓪᓗ.  
 

ᐅᑯᐊ ᑲᔪᓯᑎᓯᒪᔭᕗᑦ ᐃᓚᖏᑦ 

ᓇᓗᓇᐃᑲᐃᓐᓇᕈᒪᕙᒃᑲ ᐊᕐᕌᒎᔪᒥ: 
 

 ᐱᓕᕆᖃᑎᒋᓯᒪᕙᕗᑦ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᒃᑯᖓᑦ ᓄᑖᒥᒃ 

ᐊᖏᖃᑎᒌᓕᐅᖃᑎᒋᔪᒪᓪᓗᒋᑦ ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ; 
 

 ᓴᖅᑭᓚᐅᕐᒥᔭᕗᑦ 2015-16 ᒐᕙᒪᒃᑯᓐᓂ 

ᐃᖅᑲᓇᐃᔭᕐᓂᕐᒧᑦ ᐅᓂᒃᑳᓕᐊᖅ 

ᐅᑭᐊᔅᓵᖑᓚᐅᖅᑐᖅ ᒪᓕᒐᓕᐅᕐᕕᒻᒥ, ᑕᖅᑭᓂᒃ 

ᐱᖓᓱᓂᒃ ᕿᓚᒥᐅᓂᖅᓴᐅᔪᒥᒃ 2014-15-ᒥ 

ᐅᓂᒃᑳᓕᐊᑉ ᓴᖅᑭᑎᑕᐅᓚᐅᖅᓯᒪᓂᖓᓂᒃ ᐊᒻᒪ 

ᑕᖅᑭᑦ 7-ᑲᓴᓐᓂᒃ ᓯᕗᓂᐊᒍᒃᑲᓐᓂᖅ 

ᐅᓂᒃᑳᓕᐊᖑᕙᓚᐅᖅᑐᓂ; 
 

 249 ᐃᓕᓐᓂᐊᖅᑏᑦ 24-ᓂ ᓄᓇᓕᓐᓃᑦᑐᑦ 

ᐃᓚᐅᓯᒪᓚᐅᕐᒥᔪᑦ ᐊᐅᔭᒃᑯᑦ ᐃᓕᓐᓂᐊᖅᑐᓂᒃ 

ᐃᖅᑲᓇᐃᔭᖅᑎᑦᑎᓂᐅᓚᐅᖅᑐᒥ. 
 

 ᐊᑭᓕᒃᓴᓕᐅᕈᓐᓇᕐᓂᕗᑦ ᖁᕝᕙᓯᓐᓂᕆᔭᖓ 

ᐊᓯᔾᔨᓚᐅᓐᖏᑦᑐᖅ Aa1-ᖑᓂᖓ ᒨᑎ 

ᑮᓇᐅᔭᖃᖅᑎᑦᑎᓂᕐᒧᑦ ᐱᔨᑦᕋᖅᑎᑯᓐᓄᑦ 

ᓇᓗᓇᐃᔭᖅᑕᐅᓯᒪᔪᒥᒃ; 

ᓇᓗᓇᐃᔭᕈᑎᑦᑎᐊᕙᐅᔪᖅ ᒐᕙᒪᑦᑕ 

ᑮᓇᐅᔭᖁᑎᖏᑦ ᐊᓯᑦᓐᓄᑦ ᖃᓄᖅ 

ᐃᓱᒪᒋᔭᐅᒻᒪᖔᑕ 
 

 ᐊᒻᒪ ᓱᓕ ᓴᖅᑭᓚᐅᕐᒥᔭᕗᑦ 

ᑕᒻᒪᖅᓯᒪᔪᖅᓯᐅᖅᑕᐅᓚᐅᖅᑐᑦ ᒐᕙᒪᒃᑯᑦ 

ᑮᓇᐅᔭᖁᑎᖏᓐᓂ ᐅᑭᐊᔅᓵᖅ ᑲᑎᒪᓂᑦᑎᓐᓂ 

ᐃᓱᒫᓘᑕᐅᓂᖃᓐᖏᓯᐊᖅᑐᑎᒃ ᖃᓄᓕᒫᖅ. 
 

ᐊᕐᕌᒎᓛᖅᑐᒧᑦ ᓂᕆᐅᓐᓂᖃᖅᐳᒍᑦ 

ᑮᓇᐅᔭᓕᕆᔨᒃᑰᓪᓗᑕ ᑐᒃᓯᕋᕐᓂᑎᓐᓂᒃ 

ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ 

ᑮᓇᐅᔭᖃᕈᒪᓂᑦᑎᓐᓂᒃ $94.831 ᒥᓕᐊᓂᒃ 

ᑮᓇᐅᔭᖅᑑᑎᒋᔪᒪᔭᑦᑕ ᐃᓗᐊᓂ. ᑖᒃᑯᐊ 

$537,000-ᓂᒃ ᐊᖏᓂᖅᓴᐅᖅᑰᔨᔪᑦ  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᓂ ᐱᓚᐅᖅᓯᒪᔭᑦᑎᓐᓂᒃ, 0.6 ᐳᓴᒥᒃ 

ᖁᕝᕙᓯᓐᓂᐅᔪᒥᒃ. ᑖᒃᑯᐊ ᑮᓇᐅᔭᒃᑲᓐᓃᑦ 

ᑐᒃᓯᕌᕆᔭᕗᑦ ᑐᕌᖓᕗᑦ ᑲᑎᑕᐅᓯᒪᔪᓄᑦ 

ᐊᐅᓚᑕᑦᑎᓐᓂ ᑮᓇᐅᔭᖃᕐᕕᐅᔪᓂ, 

ᑐᕌᖓᓂᖃᓐᖏᑦᑐᑦ ᑮᓇᐅᔭᓕᕆᔨᒃᑯᑦ 

ᐊᐅᓚᓂᖏᓐᓄᑦ. 

 

ᑲᑎᑕᐅᓯᒪᔪᓄᑦ ᐊᐅᓚᑕᑦᑎᓐᓂ ᑮᓇᐅᔭᖃᕐᕕᐅᔪᐃᑦ 

ᐊᑭᓕᐅᑕᐅᕙᑉᐳᑦ ᑲᒪᒋᕙᑦᑕᕗᑦ ᒐᕙᒪᓕᒫᖅ 

ᑭᒡᒐᑐᖅᑐᒍ ᐱᖃᓯᐅᑎᓪᓗᓂ ᐊᑭᓕᐅᑎᑦ ᒐᕙᒪᒃᑯᒃ 

ᐃᖅᑲᓇᐃᔭᖅᑎᖏᓐᓄᑦ 

ᐋᓐᓂᐊᕕᓕᐊᕈᔾᔭᐅᓂᖏᓐᓄᑦ, ᓄᓇᕗᒻᒥ 

ᐃᑯᒻᒪᖅᑯᑎᓄᑦ ᐃᑲᔫᑎᒧᑦ, ᑎᑎᕋᕐᕕᓂᒃ 

ᐊᑐᖅᑐᐊᓂᕐᒧᑦ ᐊᑭᓕᐅᑎᓂᒃ ᐅᕝᕙᓘᓐᓃᑦ 

ᐊᑦᑕᓇᖅᑕᐃᓕᓂᕐᒧᑦ ᐊᑭᓕᐅᑎᑦᑎᓂᕐᒧᐊᖓᔪᒥᒃ 

ᐊᓯᖏᓐᓄᓪᓗ ᓇᓪᓕᐅᒃᑯᒫᓄᐊᖓᔪᓂᒃ. ᑲᑎᑦᑐᒋᑦ 

ᑐᒃᓯᕋᖅᐳᒍᑦ $52.7 ᒥᓕᐊᓂᒃ ᑕᒪᒃᑯᓄᖓ 

ᑲᑎᑕᐅᓯᒪᔪᓄᑦ ᐊᐅᓚᑕᑦᑎᓐᓄᑦ ᑮᓇᐅᔭᖃᕐᕕᓐᓄᑦ 

2017-18-ᒥ.  

 

ᐊᓯᓕᒫᖏᑦ ᐊᓯᔾᔨᖅᑐᑦ ᐊᕐᕌᒍᑦᑎᓐᓂ 

ᑮᓇᐅᔭᓕᕆᔨᒃᑯᑦ ᑮᓇᐅᔭᖅᑑᑎᒋᔪᒪᔭᖏᓐᓂ 

ᐱᓯᒪᕗᑦ ᐱᓕᕆᕕᐅᔪᒥ ᓄᑦᑎᖅᑕᐅᓚᐅᖅᑐᓂᒃ 

ᑮᓇᐅᔭᐅᔭᕇᖅᑐᓂᒃ. 

 

ᑮᓇᐅᔭᐃᑦ ᐃᓚᒋᐊᕈᒫᓐᓂᐊᖅᓯᒪᒋᕙᕗᑦ ᑕᒪᓐᓇ 

ᑎᒥᐅᑉ ᒥᐊᓂᕆᔭᐅᓂᖓᓄᑦ, ᑮᓇᐅᔭᓕᕆᓂᕐᒧᑦ 

ᐊᒻᒪ  

ᑮᓇᐅᔭᓂᑦ ᐊᓪᓚᑦᑐᐃᔨᒃᑯᑦ ᑲᑎᓪᓗᒋᑦ $505,000-

ᓂᒃ ᑖᒃᑯᓇᓂ ᐱᖓᓲᔪᓄᑦ. 

 

ᐱᔾᔪᑎᖃᓛᖑᔪᖅ ᑕᒪᒃᑯᐊ ᑮᓇᐅᔭᐃᑦ 

ᐊᓯᔾᔨᕐᓂᖏᓐᓂᒃ ᐱᖓᓱᓂᓪᓗ ᐊᒡᒍᑐᖅᓯᒪᔪᓄᑦ 

ᑮᓇᐅᔾᔭᓵᑦ ᐃᑲᔫᑎᓪᓗ, ᐋᖅᑭᒋᐊᕈᑏᓪᓗ ᒫᓐᓇᔪᖅ 

ᓂᕆᐅᒋᔭᐅᔪᓪᓗ ᐃᖅᑲᓇᐃᔭᖅᑎᒋᔭᐅᓂᐊᖅᑐᓂᒃ. 

 

ᐃᒃᓯᕙᐅᑖᖅ, ᐱᓕᕆᓂᑦᑕ ᐃᓚᒋᓗᓂᐅᒃ 

ᐃᖅᑲᓇᐃᔭᖅᑐᓕᕆᔨᑕᖃᑦᑎᐊᖁᓪᓗᑕ ᐊᒻᒪᓗ 

ᑐᑭᓕᐊᕈᑎᒋᓗᒋᑦ ᐋᖅᑭᒋᐊᕐᓂᕆᔭᑦᑎᓐᓄᑦ  

ᐊᓯᔾᔨᕐᓂᖏᑦ ᐅᖃᐅᓯᕆᓵᖅᑕᒃᑲ, ᑐᒃᓯᕋᖅᐳᒍᑦ 

ᓄᑦᑎᕆᔪᒪᓪᓗᑕ $1.6 ᒥᓕᐊᒃᑲᓂᕐᓂᑦ ᓄᑖᒧᑦ 

ᐃᖅᑲᓇᐃᖅᑐᓕᕆᔨᒋᓂᐊᖅᑕᑦᑎᓐᓄᑦ. ᑖᒃᑯᐊ 

ᐃᑲᔫᑕᐅᓂᐊᖅᐳᑦ ᖁᓕᓄᑦ ᓄᑖᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᖅᑲᓇᐃᔮᓂᒃ: 

 

 ᑎᓴᒪᑦ ᐃᖅᑲᓇᐃᔮᓄᑦ ᐃᖅᑲᓇᐃᔭᒃᓴᓯᕐᓂᕐᒧᑦ 

ᐃᖅᑲᓇᐃᔭᖅᑎᑖᕐᓂᕐᒧᓪᓗ 

ᐃᑲᔫᑕᐅᓇᓱᓐᓂᐊᕐᓗᑎᒃ  

ᓄᓇᕗᑦ ᒐᕙᒪᒃᑯᑦ ᐱᓕᕆᕕᓕᒫᖏᓐᓄᑦ 

ᐃᓐᓄᑦᑕᕆᐊᓖᑦ 

ᐱᓕᕆᐊᖑᑦᑎᐊᓂᖅᓴᐅᖁᓪᓗᒋᑦ; 

 

 ᑎᓴᒪᐃᑦ ᐃᖅᑲᓇᐃᔭᑦ 

ᐃᖅᑲᓇᐃᔭᖅᑐᓕᕆᓂᕐᒧᐊᖓᓂᐊᖅᑐᑦ ᑕᒪᒃᑯᐊ  

ᐃᖅᑲᓇᐃᔭᕕᖁᑎᒋᔭᑦᑎᓐᓄᑦ ᐊᑐᕐᓂᐊᖅᑐᐃᑦ; 

ᐊᒻᒪᓗ 

 

 ᒪᕐᕉᒃ ᐃᖅᑲᓇᐃᔮᒃ ᑲᖏᖅᖠᓂᕐᒥ 

ᑮᓇᐅᔾᔭᓵᓕᕆᓂᕐᒧᑦ ᐃᑲᔫᑕᐅᓂᐊᖅᑑᓪᓗᑎᒃ 

ᑭᕙᓪᓕᕐᒥ. 

 

ᑖᒃᑯᐊ ᖁᓖᑦ ᓄᑖᑦ ᐊᑭᓕᐅᑕᐅᖁᔭᕗᑦ  

ᓄᑦᑎᕆᓂᒃᑯᑦ ᐱᓕᕆᕖᑦ ᐊᑯᓐᓂᖓᓂ, ᑲᑎᓪᓗᒋᑦ 

ᐱᓕᕆᕕᑦᑎᓐᓂ ᐃᖅᑲᓇᐃᔭᖅᑎᖃᓕᕋᔭᖅᐳᒍᑦ 

281-ᓂᒃ. ᐃᖅᑲᓇᐃᔮᑦ ᑖᒃᑯᐊ 

ᓯᕗᒧᐊᕈᑎᒋᔪᓐᓇᓂᐊᖅᑕᕗᑦ 

ᐊᑐᓕᖅᑎᑦᑎᓂᑦᑎᓐᓂᒃ 

ᐃᖅᑲᓇᐃᔭᖅᑐᓕᕆᔨᖁᑎᑦᑕ ᐸᕐᓇᐅᑎᖓᓂᒃ. 

ᐅᖃᓚᐅᕋᒪᓗ ᑮᓇᐅᔭᓕᕆᓂᕐᒧᑦ 

ᐅᓂᒃᑳᕆᓚᐅᖅᑕᕐᓂ ᐋᖅᑭᒋᐊᕆᓯᒪᕗᒍᑦ ᐅᑯᐊ 

ᐃᓚᖃᓯᐅᑦᑐᒋᑦ: 

 

 ᐸᕝᕕᓴᐃᑦᑎᐃᓕᓂᕐᒧᑦ ᐊᑐᐊᒐᓕᐅᕐᓗᑕ 

ᐃᖅᑲᓇᐃᔭᕐᕕᒻᒥ; 

 

 ᐸᕝᕕᓴᐃᑦᑕᐃᓕᓂᕐᒧᑦ ᐱᓕᒻᒪᖅᓴᕐᓂᖃᕐᓗᑕ 

500-ᑲᓴᓐᓄᑦ ᐃᖅᑲᓇᐃᔭᖅᑎᓄᑦ ᓄᓇᕘᓕᒫᒥ; 

 

 ᐃᑲᔪᖅᑐᓂᖅᓴᐅᓗᑕ ᐃᖅᑲᓇᐃᔭᖅᑏᑦ 

ᐅᑎᕈᓐᓇᑦᑎᐊᖁᓪᓗᒋᑦ ᐃᖅᑲᓇᐃᔮᒥᓄᑦ; 

 

 ᐊᐅᓚᑦᑎᔨᕗᑦ ᐃᓕᓐᓂᐊᖅᑎᑕᐅᓗᑎᒃ 

ᑲᒪᒋᔭᕆᐊᖃᖅᑕᒥᓂᒃ ᐊᖑᒻᒪᑎᖁᓪᓗᒋᑦ 

ᐃᖅᑲᓇᐃᔭᖅᑎᖁᑎᖏᑕ ᐱᔭᕆᐊᓕᖏᓐᓂᒃ; 

ᐊᒻᒪᓗ 

 

 ᐃᑲᔪᖅᑐᕐᓗᒋᑦ ᐊᒫᒪᑎᑦᑎᔪᐃᑦ ᐊᓈᓇᒋᔭᐅᔪᐃᑦ 

ᐃᖅᑲᓇᐃᔭᕐᕕᒻᒥ. 

 

ᑮᓇᐅᔭᓕᕆᔨᒃᑯᑦ ᐱᓕᕇᓐᓇᕐᓂᐊᖅᐳᑦ 

ᐃᓚᒋᐊᒃᑲᓐᓂᖅᑕᐅᖁᓪᓗᒋᑦ ᐃᓄᓐᓂᒃ 

ᐃᖅᑲᓇᐃᔭᖅᑎᑕᐃᑦ, ᐃᖅᑲᓇᐃᔭᖅᑎᒃᓴᓯᐅᕐᓂᕐᒥᒃ 

ᐱᓕᕆᔪᓐᓇᓯᐊᖅᑐᓂᒃ, ᐃᓕᓐᓂᐊᖅᑎᒃᑲᓐᓂᕐᓗᒋᑦ 

ᐃᖅᑲᓇᐃᔭᖅᑎᕗᑦ ᐊᒻᒪᓗ ᐱᕚᓪᓕᕆᐊᕐᓗᒍ 

ᐱᔨᑦᑎᕐᓂᕆᔭᕗᑦ ᑕᖅᑲᒃᑯᓄᖓ. 

 



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕆᐅᑉᐳᒍᑦ ᑐᓪᓕᐊᓂ ᐊᕐᕌᒍᑕᒫᑦ 

ᐅᓂᒃᑳᓕᐊᕆᔭᐅᓂᐊᖅᑐᒥᒃ ᒐᕙᒪᒃᑯᑦ 

ᐃᓕᖅᑯᓯᑦᑎᐊᕆᑦᑐᓕᕆᓂᕐᒥᒃ 

ᐃᑲᔫᑎᒋᒃᑲᓐᓂᓂᐊᖅᑕᑎᓐᓂᒃ ᒐᕙᒪᒃᑯᓐᓂ 

ᐱᔨᑦᑎᕋᐅᑎᓄᑦ. 

 

ᔫᓂᐅᓚᐅᖅᑐᒥ ᒪᓕᒐᓕᐅᖅᑏᑦ ᑲᔪᓯᑎᑦᑎᓚᐅᕐᒪᑕ 

ᐱᖁᔨᕗᖔᕈᑎᒥᒃ ᓴᖅᑭᖅᑎᑕᖁᓪᓗᒍ ᒐᕙᒪᒃᑯᓐᓂ 

ᐱᔨᑦᑎᓂᕐᒧᑦ ᑲᒥᓴᓇᐅᒐᔭᖅᑐᓂᒃ. ᑕᒪᓐᓇ 

ᖃᐅᔨᒋᐊᖅᓯᒪᕙᕗᑦ. ᕿᒥᕐᕈᓇᒋᐊᖅᓯᒪᒻᒥᔪᒍᑦ 

ᖃᓄᖅ ᐱᔨᑦᑎᕋᐅᑏᑦ ᑲᑐᔾᔨᔪᓐᓇᕐᒪᖔᑦᑕ ᓄᑖᖅ 

ᒐᕙᒪᐅᒍᒫᖅᑐᑦ ᑐᓴᐅᒪᑦᑎᐊᕐᓂᐊᕐᒪᑕ 

ᓂᕈᐊᖅᑕᐅᓯᒪᓕᕈᑎᒃ. 

 

ᓇᓗᓇᐃᕈᒪᕗᖓ ᓄᓇᑦᑎᐊᑉ ᒐᕙᒪᒃᑯᖓᑦ 

ᑐᓴᖅᑎᑦᑎᖃᑖᓚᐅᕐᒪᑕ ᐸᕐᓇᐅᑎᓂᒃ 

ᑲᑎᑎᑦᑎᓂᐊᕐᓂᕐᒥᓂᒃ 

ᐃᖅᑲᓇᐃᔭᖅᑐᓕᕆᔨᖁᑎᖏᓐᓂᒃ ᐊᒻᒪ 

ᑮᓇᐅᔭᓕᕆᔨᖏᓐᓂᒃ ᐱᐅᓯᕚᓪᓕᖅᑎᑦᑎᔪᒪᓪᓗᑎᒃ 

ᐱᔨᑦᑎᕈᑎᒥᓂᒃ. 

 

ᐃᒃᓯᕙᐅᑖᖅ, ᒫᓐᓇ ᑭᖑᓪᓕᖅᐹᕆᓕᖅᑐᒍ 

ᐅᓂᒃᑳᕈᑎᖃᖅᐳᖓ ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᖁᑎᖏᑕ ᖃᓄᐃᓐᓂᕆᔭᖏᓐᓂᒃ ᐊᒻᒪᓗ 

ᑮᓇᐅᔭᖁᑎᒋᔭᑦᑎᓐᓂ ᐱᑕᖃᒃᑲᓐᓂᓗᐊᓐᖏᒻᒪᑦ 

ᐊᑭᓕᐅᑎᒋᒍᒪᔭᑦᑎᓐᓄᑦ. ᑕᒪᓐᓇ 

ᐃᑉᐱᓐᓇᓗᐊᕐᓂᐊᖅᐳᖅ ᑰᒑᕐᕈᒻᒥ ᐃᓕᓐᓂᐊᕐᕕᐅᑦ 

ᐃᑯᐊᓪᓚᓚᐅᕐᓂᖓᓂᒃ. 

 

ᑮᓇᐅᔭᓕᕆᔨᒃᑯᑦ ᐊᑐᖃᑦᑕᖅᐳᑦ 

ᑎᓕᐅᕈᑎᒋᕙᑦᑕᒥᓂᒃ ᑮᓇᐅᔭᖅᑑᑎᒃᓴᓕᐅᖅᑐᑎᒃ 

2017-18-ᒧᑦ ᑐᕌᖓᔪᒥᒃ ᐱᓕᕆᕕᒃᑯᑦ ᐊᒻᒪᓗ 

ᒐᕙᒃᑯᑦ ᓯᕗᓪᓕᐅᑎᑕᖏᓐᓂᒃ 

ᑖᕗᓐᖓᓕᒫᕋᓱᑎᑦᑎᓯᓐᓈᑦ ᑮᓇᐅᔭᖁᑎᒋᔭᐅᔪᓂᒃ 

ᒥᑭᓈᖅᑎᒋᐊᖅᑕᐅᓂᖏᑎᒍᑦ ᐊᕐᕌᒍᑕᒫᑦ ᑮᓇᔭᓂᒃ  

ᐊᑐᖃᑦᑕᕐᓂᐅᑉ ᐊᑭᑦᑐᕆᐊᖃᑦᑕᕐᓂᖏᓐᓂᒃ. 

ᐆᑦᑑᑎᒋᓗᒍ ᑮᓇᐅᔭᖃᖅᑎᑦᑎᔪᓐᓇᓚᐅᖅᑐᒍᑦ ᓄᑖᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᖅᑲᓇᐃᔭᖅᑎᑖᖑᔪᐃᑦ 

ᐊᑭᒋᔭᖏᑦ ᑮᓇᐅᔭᐅᔭᕇᖅᑐᓂᒃ. 

 

ᖃᓄᓕᒫᖅ ᐊᔭᐅᕆᕙᑦᑐᒍᑦ ᑮᓇᐅᔭᓂᑦ 

ᐊᑐᑦᑎᐊᕋᓱᖃᑦᑕᖁᔨᓪᓗᑕ ᐱᓕᕆᕕᓕᒫᓂ, ᑕᒪᒃᑯᐊ 

ᑮᓇᐅᔭᓕᕆᓂᕗᑦ ᑐᑭᓕᐊᕐᓂᖃᑦᑎᐊᖏᓐᓇᖁᓪᓗᒋᑦ 

ᐊᒻᒪᓗ  

ᐃᖅᑲᓇᐃᔭᖅᑐᓕᕆᑦᑎᐊᕋᓱᑦᑐᑕ ᑖᕗᓐᖓᓕᒫᒃ 

ᐱᐅᔫᔪᓐᓇᖅᑐᒥᒃ. ᑮᓇᐅᔭᓕᕆᔨᖁᑎᕗᑦ 

ᐃᑲᔪᖅᐸᒃᑭᕗᑦ ᓄᓇᕗᑦ ᒐᕙᒪᒃᑯᑦ 

ᐊᐅᓚᓂᖃᑦᑎᐊᖁᓪᓗᒋᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᐃᒃᓯᕙᐅᑕᖓᑦ ᒪᑐᐃᕈᑎᖃᖅᐹ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ 

ᐅᖃᐅᓯᖃᕈᓐᓇᕋᒪ ᑭᒡᒐᖅᑐᖅᖢᒋᑦ ᑲᑎᒪᔨᕋᓛᑦ 

ᑲᒪᔪᑦ ᒐᕙᒪᒃᑯᑦ ᐊᑐᖅᑐᒃᓴᖏᓐᓂᒃ 

ᐊᐅᓚᓂᖏᓐᓂᒡᓗ ᕿᒥᕐᕈᓇᒃᑎᓪᓗᒋᑦ 

ᑮᓇᐅᔭᓕᕆᔨᒃᑯᑦ 201718 ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ ᐊᒻᒪ 2017-20 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ. 

 

ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᑮᓇᐅᔭᓕᕆᔨᒃᑯᑦ 

2017-20 ᐊᐅᓚᔾᔪᑏᑦ ᒪᑭᒪᐅᑎᓪᓗ 

ᐊᑐᕈᒫᕐᓂᐊᖅᑐᖁᑎᖏᑦ $94.831 ᒥᓕᐊᓐ 

ᐅᓄᖅᓯᒋᐊᒃᑲᓐᓂᕐᓂᖏᓐᓂᒃ 0.6 ᐳᓴᓂᒃ 

ᑕᐃᒪᓐᖓᓂᑦ ᑮᓇᐅᔭᓕᕆᔨᒃᑯᑦ 2016-17 ᑮᓇᐅᔭᑦ  

ᐊᑐᕈᒫᕐᓂᐊᖅᑐᖁᑎᖏᑦ ᓴᖅᑭᑕᐅᕐᖓᓚᐅᖅᓯᒪᖕᒪᑕ. 

ᐃᖅᑲᓇᐃᔭᕐᕕᖕᒥ ᐃᖅᑲᓇᐃᔮᒃᓴᑦ ᑲᑎᖢᒋᑦ 281-

ᖑᔪᑦ. ᑕᐃᒪᐃᑎᓪᓗᖑ ᖁᓕᒃᑲᓐᓂᕐᓂᒃ 

ᐃᓚᒃᑲᓐᓂᖅᑐᑦ ᐃᖅᑲᓇᐃᔮᑦ ᑕᑯᓐᓇᕈᑦᑎᒍᑦ 2016-

17 ᑮᓇᐅᔭᑦ ᐊᑐᕈᒫᕐᓂᐊᓚᐅᖅᓯᒪᔪᑦ. 

ᑮᓇᐅᔭᓕᕆᔨᒃᑯᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ 

ᐊᒻᒪ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᓴᖅᑭᑦᑎᕗᑦ ᐊᑕᐅᓯᐅᓐᖏᑦᑐᓂᒃ ᐊᓯᔾᔨᖅᑕᐅᓂᑯᓂᒃ, 

ᐃᓚᓕᐅᖢᒍ ᓄᑖᒥᒃ 

ᐃᖅᑲᓇᐃᔭᖅᑐᓕᕆᕕᐅᓂᐊᖅᑐᒥᒃ ᓴᖅᑭᑦᑎᓪᓗᑎᒃ.  

 

ᒥᓂᔅᑕ ᒫᓐᓇᕈᓘᓚᐅᖅᑐᖅ ᑲᑎᒪᔨᕋᓛᑦ 

ᓵᖓᓐᓃᖢᓂ, ᒪᓕᒐᓕᐅᖅᑏᑦ ᐊᑕᐅᓯᐅᓐᖏᑦᑐᓂᒃ  

ᐃᓱᒫᓘᑎᒋᔭᕐᒥᓂᒃ ᐃᓱᒪᒋᔭᓂᒡᓗ 

ᓂᓪᓕᐅᑎᖃᕈᓐᓇᖅᓯᓚᐅᖅᑐᑦ. 

 

ᐃᒃᓯᕙᐅᑖᖅ, ᑮᓇᐅᔭᓕᕆᔨᒃᑯᑦ ᐃᑲᔪᖅᓱᐃᔨᐅᕗᑦ 

ᑮᓇᐅᔭᑦᐊᐅᓚᑕᐅᓂᖏᓐᓄᑦ ᑲᑎᒪᔨᖏᓐᓄᑦ. 

ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᑲᑎᒪᔨᖏᑦ ᒐᕙᒪᒃᑯᑦ 

ᐱᓕᕆᕝᕕᓕᒫᖏᓐᓅᖓᔪᓂᒃ  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᒃᓴᖅᑖᖅᑎᑕᐅᓯᒪᕗᑦ ᐃᖅᑲᓇᐃᔭᖅᑏᑦ 

ᐅᓄᕐᓂᖏᓐᓂᒃ. 

 

ᑲᑎᓕᒫᖅᖢᒋᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ 

ᐅᓄᖅᓯᕙᓪᓕᐊᑐᐃᓐᓇᖅᐳᑦ ᒐᕙᒪᒃᑯᑦ 2017-18  

ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᑕᑯᓪᓗᒋᑦ ᑕᒫᓂ 

4,676−ᓂᒃ ᐃᖅᑲᓇᐃᔮᒃᓴᓂᒃ ᓴᖅᑭᔮᖅᑐᖃᖅᑐᖅ 

ᒐᕙᒪᒃᑯᑦ ᐱᓕᕆᕝᕕᖏᓐᓂ ᐊᒻᒪ ᐊᖏᓂᖅᓴᓂ 

ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓂ ᐊᒻᒪ ᓄᓇᕗᒻᒥ 

ᑯᐊᐳᕇᓴᖁᑎᖏᓐᓂ. ᑕᐃᒪᐃᒻᒪᑦ ᑕᒫᓂ 97−ᓂᒃ 

ᐃᓚᒃᑲᓐᓂᖅᑐᑦ, ᐅᕝᕙᓘᓐᓃᑦ 2.1 ᐳᓴᓂᒃ, 

ᑕᑯᓐᓇᕈᑦᑎᒃᑯᑦ ᒐᕙᒪᒃᑯᑦ 2016-17 ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᓐᓃᓚᐅᖅᑐᑦ. 

ᑕᐃᒪᐃᒃᑲᓗᐊᖅᑎᓪᓗᒍ, ᒐᕙᒪᒃᑯᑦ ᑎᓯᐱᕆ 

2016−ᒥ ᐊᕐᕌᒍ ᐱᖓᓱᐊᖅᑕᖅᖢᒍ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐅᓂᒃᑳᓕᐊᕕᓂᖏᑦ 

ᐅᖃᖅᓯᒪᓚᐅᖅᑐᖅ 1,236 ᐃᖅᑲᓇᐃᔮᑦ 

ᐃᓐᓄᒃᑕᐅᓯᒪᓐᖏᓐᓂᕋᖅᑕᐅᓪᓗᑎᒃ ᒐᕙᒪᐃᑦ 

ᐃᓗᐊᓂ ᑎᓯᐱᕆ 31, 2016−ᒧᑦ ᑎᑭᖦᖢᒍ, 

ᐃᓐᓄᒃᑕᐅᓯᒪᓐᖏᑦᑐᑦ 25 ᐳᓴᓐᑎᖏᓐᓃᖢᑎᒃ. 

 

ᐱᕐᔪᐊᖑᔪᖅ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᑲᑎᒪᔩᑦ 

ᐅᔾᔨᖅᓱᑦᑎᐊᕆᐊᖃᖅᐳᑦ 

ᐅᓄᖅᓯᓗᐊᓕᓐᖏᒃᑲᓗᐊᕐᒪᖔᖏᑦ ᒐᕙᒪᒃᑯᓐᓂ 

ᐃᖅᑲᓇᐃᔮᑦ ᐃᓂᖏᑦ, ᐱᓕᕆᕝᕖᑦ ᐊᒻᒪ 

ᑎᒥᓐᖑᖅᑎᑕᐅᓯᒪᔪᑦ 

ᐃᓐᓄᐃᔪᓐᓇᐃᓪᓕᐅᖅᑲᖃᑦᑕᖅᑎᓪᓗᒋᑦ ᒫᓐᓇ 

ᓴᖅᑭᔮᖅᑐᓂᒃ ᐃᖅᑲᓇᐃᔮᓂᒃ ᐊᒻᒪ ᒐᕙᒪᒃᑯᓐᓂ 

ᐃᖅᑲᓇᐃᔮᓕᒫᑦ ᐊᒡᒍᖅᑐᕈᑎᒍᑦ ᑎᓴᒪᐃᓕᕐᓗᒍ, 

ᐊᑕᐅᓯᖅ ᐃᓐᓄᒃᓯᒪᓐᖏᑦᑐᖅ. 

 

ᐱᒻᒪᕆᐅᖕᒥᔪᖅ ᒐᕙᒪᒃᑯᑦ 

ᐃᓱᒪᒋᔭᖃᑦᑎᐊᕆᐊᖃᕐᓂᖏᑦ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦᑕ ᓂᓪᓕᐅᑎᒋᓚᐅᖅᓯᒪᔭᖏᑦ 

ᑲᑎᒪᑐᐃᓐᓇᕐᓂᖃᖅᑎᓪᓗᒋᑦ ᒫᔾᔨ 19, 2014−ᒥ,  

ᒪᓕᒐᓕᐅᕐᕕᖕᒥ ᐅᖃᓚᐅᖅᓯᒪᖕᒪᑦ ᒐᕙᒪᒃᑯᑦ 

ᐃᖅᑲᓇᐃᔮᒃᓴᓕᒫᑦᑎᐊᓂᒃ ᐃᓐᓄᐃᔪᐃᓐᓇᐅᒍᑎᒃ, 

ᑮᓇᐅᔭᖅᑎᒍᑦ. 

ᐊᑲᐅᓐᖏᓕᐅᕈᑎᓕᓪᓚᕆᐊᓘᓕᕋᔭᕐᓂᖏᓐᓂᒃ, 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐃᓱᒪᒋᓗᒋᑦ. 

 

ᐱᒻᒪᕆᐅᖕᒥᔪᖅ ᒐᕙᒪᒃᑯᑦ ᐊᒡᒍᖅᑐᖅᑕᐅᒃᐸᑕ 

ᐱᖓᓱᐃᓕᖓᓕᕐᓗᒍ, ᒐᕙᒪᒃᑯᑦ 

ᑮᓇᐅᔭᐃᔭᐅᑎᓕᒫᖏᑦ ᐊᑕᐅᓯᖅ ᐊᑐᖅᑕᐅᓇᔭᖅᑐᖅ  

ᐃᖅᑲᓇᐃᔭᖅᑎᖏᑦᑕ ᑮᓇᐅᔾᔭᒃᓴᐅᑎᖏᓐᓄᑦ 

ᐃᑲᔫᓯᐊᖅᑖᕆᖃᑦᑕᖅᑕᖏᓐᓄᓪᓗ. 2017-18 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, ᑕᒪᒃᑯᓄᖓ ᐊᑐᖅᑐᑦ 

1 ᐱᓕᐊᓐ ᐊᕝᕙᓪᓗᐊᖏᑕ ᐅᖓᑎᐊᕐᔪᐊᓃᑦᑐᑦ. 

 

2015-16 ᒥᓂᔅᑕᐅᑉ ᓂᕆᐅᖕᓂᕐᒥᓄᑦ 

ᑎᑎᕋᖅᑕᕕᓂᖏᑦ ᐱᔾᔪᑎᓖᑦ ᒐᕙᒪᒃᑯᑦ ᑕᓪᓕᒪᑦ 

ᑎᒥᓐᖑᖅᑎᓯᒪᔭᖏᓐᓂᒃ ᐊᒻᒪ ᐅᑭᐅᖅᑕᖅᑐᒥ 

ᑯᐊᐳᕇᓴᒃᑯᓐᓂᒃ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᓐᖏᑦᑐᑦ ᑭᓯᐊᓂ ᐊᒃᑑᐸ 30, 

2015−ᖑᓕᖅᑎᓪᓗᒍ, ᑕᖅᑭᑦ 7 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ ᐊᑐᐊᓂᒃᑎᓪᓗᒋᑦ. 2016-17 ᒥᓂᔅᑕᐅᑉ 

ᓂᕆᐅᖕᓂᕐᒥᓄᑦ ᑎᑎᕋᖅᑕᕕᓂᖏᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑎᑕᐅᓚᐅᖅᓯᒪᔪᑦ ᔫᓂ 7, 

2016-ᖑᓕᖅᑎᓪᓗᒍ. ᑲᑎᒪᔨᕋᓛᑦ ᐅᔾᔨᕆᓯᒪᔪᑦ 

ᑕᒪᒃᑯᐊ ᑎᑎᖅᑲᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓴᕋᐃᓐᓂᖅᓴᐅᔾᔫᒥᓕᕐᓂᖏᓐᓂᒃ, ᐊᒻᒪ 

ᓴᖅᑭᑕᐅᓴᕋᐃᓐᓂᖅᓴᐅᓕᕆᓪᓗᑎᒃ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ. 

 

ᑲᑎᒪᔨᕋᓛᑦ ᐊᔭᐅᖅᑐᐃᒋᕗᑦ 

ᐃᓗᓕᖃᐅᕐᔫᒥᖃᑦᑕᕐᓗᑎᒃ ᓯᕗᓂᒃᓴᑦᑎᓐᓂ 

ᑎᑎᖅᑲᑦ ᓴᖅᑭᑕᐅᖃᑦᑕᕐᓂᖏᑦ ᐱᔾᔪᑎᓖᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᑦ, ᐃᓚᓕᐅᓪᓗᒍ ᐅᐸᖃᑦᑕᓐᖏᓐᓂᕐᒥᒃ 

ᐱᔾᔪᑎᓖᑦ ᐊᒻᒪ  

ᑐᓴᐅᒪᔾᔪᑏᑦ ᐱᔾᔪᑎᓖᑦ ᑎᒥᒥᒍᑦ ᐊᔪᕈᑎᓕᖕᓂᒃ 

ᐃᖅᑲᓇᐃᔭᖅᑎᑦᑎᓂᖅ ᒐᕙᒪᒃᑯᑦ ᐱᓕᕆᕝᕕᖏᑦ. 

 

ᓄᕕᐱᕆ 3, 2016−ᒥ, ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ ᓴᖅᑭᑦᑎᓚᐅᖅᑐᖅ 2015-16 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᐱᔾᔪᑎᓖᑦ 

ᑐᓐᓂᕐᕈᓯᐊᑦ ᐃᑲᔫᓯᐊᓪᓗ ᑐᓂᔭᐅᖃᑦᑕᖅᑐᑦ 

ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓄᑦ ᑕᒪᑐᒪᓂ ᐊᕐᕌᒍᒥ 

ᐊᑐᓚᐅᖅᑐᒥ. 2004-05 ᐊᒻᒪ 2015-16 

ᐊᕐᕌᒍᖏᓐᓂ, ᒐᕙᒪᒃᑯᑦ ᑐᓐᓂᕐᕈᓯᐊᑦ ᐃᑲᔫᓯᐊᓪᓗ 

ᑮᓇᐅᔭᖅᑐᕈᑎᖏᑦ ᑕᒫᓂ $3.44 ᐱᓕᐊᖑᓚᐅᖅᑐᑦ. 

 

ᒪᓕᒐᓕᐅᖅᑏᑦ ᐃᖅᑲᐅᒪᔪᒃᓴᐅᕗᑦ ᑲᒥᓴᓇᐅᑉ 

ᐅᖃᐅᓯᕐᖓᐅᑎᖏᑦ ᐅᖃᐅᓯᐅᓚᐅᖅᑐᑦ ᑐᒡᓕᐊᓂ 

ᒪᓕᒐᓕᐅᖅᑏᑦ ᐱᒋᐊᓕᓵᓚᐅᖅᑎᓪᓗᒋᑦ, 

ᓇᓗᓇᐃᖅᓯᓯᒪᓚᐅᖅᖢᑎᒡᓗ ᒐᕙᒪᒃᑯᑦ ᑭᓱᓂᒃ 

ᓯᕗᓪᓕᐅᔾᔨᓯᒪᖕᒪᖔᖏᑦ, 

“ᑮᓇᐅᔭᖃᖅᑎᑕᐅᖁᓪᓗᒋᑦ  



ᐊᐃᑉᐱᖅ, ᒫᑦᓯ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᒥᓐᖑᖅᑎᑕᐅᓯᒪᔪᑦ, ᓄᓇᓖᑦ ᐊᒻᒪ ᐃᓄᐃᑦ 

ᓵᑕᒃᓴᐅᓂᖅᓴᐅᖁᓪᓗᒋᑦ ᐊᒻᒪ ᒐᕙᒪᒃᑯᓐᓄᑦ 

ᑮᓇᐅᔭᖃᖅᑎᑕᐅᓂᕐᒥᓄᑦ ᑭᓱᓂᒃ 

ᓂᕆᐅᖕᓂᖃᕐᓂᐊᕐᒪᑕ.”  

 

ᒪᓕᒐᓕᐅᖅᑏᑦ ᐅᔾᔨᕆᓯᒪᒐᓗᐊᖅᑎᓪᓗᒋᑦ ᒐᕙᒪᒃᑯᑦ 

ᐸᐸᑦᑎᑦᑎᐊᕆᐊᖃᕐᓂᖏᓐᓂᒃ ᑐᓴᐅᒪᔾᔪᑎᓂᒃ 

ᓇᖕᒥᓂᕆᔭᐅᔪᑦ ᑎᒥᖁᑎᖏᓐᓂᓐᖔᖅᑐᑦ, ᐱᔾᔪᑖ 

ᐊᒻᒪ ᑐᕌᒐᕆᔭᐅᔪᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ 

ᐊᑐᖅᑐᑦ ᓴᖅᑭᑕᐅᖃᑦᑕᕆᐊᖃᕐᓂᖏᓐᓂᒃ. 

ᑕᐃᒪᐃᑦᑑᑎᓪᓗᒐ, ᒐᕙᒪᒃᑯᓐᓄᑦ ᐊᒻᒪ 

ᒪᓕᒐᓕᐅᖅᑎᓕᒫᓄᑦ ᐃᑲᔫᑕᐅᔪᒃᓴᐅᑕᐅᔪᑦ 

ᖃᐅᔨᓴᐃᓕᕌᖓᒥᒃ ᓇᓕᐊᒃ ᑐᓐᓂᕐᕈᓯᐊᑦ 

ᐃᑲᔫᓯᐊᓪᓗ ᑮᓇᐅᔭᖅᑐᕈᑎᖏᑦ ᑐᕌᒐᒥᓂᒃ 

ᓴᖅᑭᑦᑎᕙᓪᓕᐊᖕᒪᖔᖏᑦ. ᑮᓇᐅᔭᑦ 

ᐊᑐᖅᑕᐅᑦᑎᐊᕋᓗᐊᕐᒪᖔᖏᓐᓂᒃ. 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᓇᓗᓇᐃᖅᓯᓯᒪᒐᓗᐊᖅᑎᓪᓗᒋᑦ ᖃᓄᐃᑦᑐᑦ 

ᐱᓕᕆᐊᓐᖑᖅᑎᑕᐅᓯᒪᔪᑦ 

ᑮᓇᐅᔭᖃᖅᑎᑕᐅᖕᒪᖔᖏᑦ, ᐊᒥᓱᐊᖅᑕᖅ ᑮᓇᐅᔭᑦ 

ᑭᓱᓄᑦ ᐊᑐᓪᓚᕆᓚᐅᕐᒪᖔᖏᑦ 

ᓇᓗᓇᐃᖅᓯᓯᒪᑦᑎᐊᖃᑦᑕᓐᖏᑦᑐᑦ, ᑭᓱᓪᓗ 

ᓴᖅᑭᓚᐅᕐᒪᖔᖏᑦ ᐊᒻᒪ ᑭᓱᓂᒃ 

ᐱᑕᖃᖅᑐᖃᓕᓚᐅᕐᒪᖔᖓ ᑮᓇᐅᔭᑦ ᑐᓐᓂᕐᕈᑏᑦ 

ᐊᑐᖅᑕᐅᓪᓗᑎᒃ. 

 

ᒐᕙᒪᒃᑯᑦ ᐱᓕᕆᕝᕕᐊᑕ 2017-20 

ᐱᓕᕆᐊᕆᓂᐊᖅᑕᖏᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ 

“ᑐᒡᓕᐊᓂ ᑐᓂᕐᕈᓯᐊᑦ ᐃᑲᔫᓯᐊᓪᓗ ᓄᓇᕗᑦ 

ᒐᕙᒪᒃᑯᓐᓂ ᑕᒻᒪᖅᓯᒪᔪᖅᓯᐅᖅᑕᐅᓂᖓᑦ 

ᐱᒋᐊᖅᓯᒪᓕᖅᑐᖅ.” ᐱᒻᓚᕆᐅᔪᖅ ᒐᕙᒪᒃᑯᑦ 

ᑕᒪᑐᒥᖓ ᐱᓕᕆᐊᖃᕐᓂᖓ 

ᐊᔾᔨᒌᒃᑎᑕᐅᓐᖏᓪᓗᑎᒃ ᑐᓐᓂᕐᕈᓯᐊᑦ ᐃᑲᔫᓯᐊᓪᓗ 

ᐊᑭᓕᐅᑕᐅᖃᑦᑕᕐᓂᖏᑦ ᒪᓕᒃᑕᐅᓪᓗᑎᒃ 

ᐱᔪᓐᓇᕐᓂᖅᑖᖅᑎᑕᐅᓯᒪᔪᑦ ᓴᖅᑭᔮᖅᐸᒌᑦᑐᑦ, ᐊᒻᒪ 

ᖃᓄᖅ ᑐᓐᓂᕐᕈᓯᐊᑦ ᐃᑲᔫᓯᐊᓪᓗ 

ᑮᓇᐅᔭᖅᑐᕈᑎᖏᑦ ᖃᐅᔨᓴᖅᑕᐅᖃᑦᑕᕐᓂᖏᑦ  

ᐊᑐᕐᓗᒋᑦ ᑐᕌᒐᓕᐊᕆᔭᐅᓯᒪᔪᑦ ᐊᒻᒪ ᑮᓇᐅᔭᑦ 

ᐊᑐᖅᑕᐅᑦᑎᐊᕐᓂᖏᑦ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᑲᔪᖅᓱᐃᕗᑦ ᒐᕙᒪᒃᑯᑦ 

ᐊᐅᔭᒃᑯᑦ ᐃᓕᓴᖅᑎᓂᒃ 

ᐃᖅᑲᓇᐃᔭᖅᑎᑦᑎᖃᑦᑕᕐᓂᖏᓐᓂᒃ, ᑖᒃᑯᐊ 

ᐃᓕᓴᖅᑏᑦ ᓄᓇᕗᒻᒥᐅᑦ ᒪᒃᑯᒃᑐᑦ 

ᐃᖅᑲᓇᐃᔭᓕᒻᒪᒃᓴᖅᑕᐅᖃᑦᑕᕐᒪᑕ. ᑕᒫᓂ 2,610 

ᐃᓕᓴᖅᑏᑦ, 77 ᐳᓴᓂᒃ ᓄᓇᑖᖃᑕᐅᓯᒪᓪᓗᑎᒃ,  

ᐊᐅᔭᒃᑯᑦ ᐃᖅᑲᓇᐃᔭᖅᑎᑕᐅᓯᒪᓕᖅᑐᑦ ᑕᒪᓐᓇ 

ᐱᒋᐊᖅᑕᐅᓚᐅᖅᓯᒪᑎᓪᓗᒍ 2001-ᒥᓂᑦ. 

 

ᐃᓕᓴᕆᓗᒍ ᓄᓇᓕᕋᓛᖑᓂᖅᓴᐃᑦ ᓄᓇᕗᑦ 

ᒐᕙᒪᒃᑯᑦ ᑎᑎᕋᕐᕕᖏᓐᓂᒃ ᐱᑕᖃᐅᓐᖏᓐᓂᖏᑦ  

ᐱᔾᔪᑎᒋᓪᓗᒋᑦ, ᑲᑎᒪᔨᕋᓛᑦ ᒐᕙᒪᒃᑯᓐᓂᒃ 

ᐊᔭᐅᖅᑐᐃᕗᑦ ᐊᓯᖏᓐᓂᒃ 

ᐃᓱᒪᒃᓴᖅᓯᐅᕈᑎᖃᕐᓗᑎᒃ, ᓲᕐᓗ Hᐋᒻᓚᒃᑯᑦ 

ᐃᖅᑲᓇᐃᔭᖅᑎᑦᑎᓂᐊᖅᐸᑕ ᐊᒻᒪ ᐊᓯᖏᑦ 

ᐃᖅᑲᓇᐃᔭᖅᑎᑦᑎᓂᐊᖅᐸᑕ ᐃᓕᓴᖅᑎᓂᒃ 

ᐊᐅᔭᒃᑯᑦ, ᑮᓇᐅᔾᔭᒃᓵᖏᑦ 

ᐃᓚᔭᐅᒃᑲᓐᓂᖃᑦᑕᖁᓪᓗᒋᑦ ᒐᕙᒪᑕᖃᓐᖏᑐᐊᖅᐸᑦ 

ᓄᓇᖓᓐᓂᓐ. ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ 2017-

20 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐃᓄᓕᕆᔨᒃᑯᓐᓄᑦ ᐊᑐᖅᑐᒃᓴᐃᑦ ᐅᖃᖅᓯᒪᓂᖏᓐᓂᒃ 

ᓄᑖᓂᒃ ᐊᐅᔭᒃᑯᑦ ᓄᓇᕗᒻᒥᐅᑦ ᐃᓕᓴᖅᑎᖏᓐᓂᒃ 

ᐃᖅᑲᓇᐃᔭᓕᒻᒪᒃᓴᐅᑎᓂᒃ, ᐃᓚᖃᖅᖢᑎᒃ ᓇᖕᒥᓂᖅ 

ᑲᑉᐸᓂᕆᔭᐅᔪᑦ, Hᐋᒻᓚᒃᑯᑦ ᐊᒻᒪ ᒐᕙᒪᐅᓐᖏᑦᑐᑦ 

ᐃᖅᑲᓇᐃᔭᖅᑎᑦᑎᓂᐊᖅᐸᑕ ᑮᓇᐅᔾᔭᒃᓵᖏᑦᑎᒍᑦ 

ᐃᑲᔪᕐᓂᐊᕐᓂᕋᖅᖢᑎᒃ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᐅᖃᐅᓯᒃᓴᒃᑲ 

ᐱᔾᔪᑎᓖᑦ ᑮᓇᐅᔭᓕᕆᔨᒃᑯᑦ 2017-18 ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᑦ ᐊᒻᒪ 2017-20 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᖃᓄᐃᑦᑐᒪᕙᑦ? ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᔅᓯ 

ᐃᓕᓴᕆᔪᒪᓪᓗᒍ ᐅᖃᖅᑎᒧᑦ ᐅᓂᒃᑳᖁᓕᖅᖢᑎᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑐᖃᕐᒪᑦ 

ᐅᓂᒃᑳᖁᔭᐅᓕᖅᑐᖓ ᐊᒻᒪ ᓂᓪᓕᐅᑕᐅᔪᓐᓇᕋᓂ. 

ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᓪᓕᑭᐊᖅ. 

ᐱᖁᔨᕗᖔᕈᑦ ᑲᔪᓯᕗᖅ. ᓇᖏᖅᓯᓂᐊᓕᖅᐳᖓ 

ᐅᓂᒃᑳᕐᓂᐊᕐᓗᖓ ᐅᖃᖅᑎᒧᑦ. 

ᐅᖃᖅᑎ: 20. ᑲᑎᒪᑐᐃᓐᓇᕐᓂᒃᑯᑦ ᐅᓂᒃᑳᑦ. ᒥᔅᑐ 

ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᑎᑦ ᑲᑎᒪᑐᐃᓐᓇᖅᖢᑎᒃ 

ᐃᓱᒪᒃᓴᖅᓯᐅᖅᑲᐅᖕᒪᑕ ᒪᓕᒐᒃᓴᖅ 34 

ᑮᓇᐅᔭᖅᑐᕈᑎᒃᓴᖏᓐᓂᒃ ᐱᔭᕇᕐᓂᕐᒥᒃ 

ᐅᓂᒃᑳᕈᒪᖕᒪᑕ. ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ 

ᑖᓐᓇ ᐅᓂᒃᑳᖓ ᑲᑎᒪᑐᐃᓐᓇᕐᓂᕐᒧᑦ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒥᑦ 

ᓇᑎᕐᒦᑦᑐᖃᕐᒪᑦ. ᐊᐃᑉᐱᖅᑕᐅᕙ? ᒥᔅᑕ ᐋᖁᐊᖅ. 

(ᑐᓵᔨᑎᒍᑦ) ᐱᒋᐊᖅᑎᑕᐅᔪᖅ ᓈᒻᒪᖕᒪᑦ. 

ᓈᒻᒪᒃᓴᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

(ᑐᓵᔨᑎᒍᑦ) ᐊᑭᕋᖅᑐᖅᑐᑦ. ᐱᒋᐊᖅᑎᑕᐅᔪᖅ 

ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ 

ᑲᑎᒪᒃᑲᓐᓂᓛᕐᒥᖕᒪᑕ ᖃᐅᒃᐸᑦ ᐅᓪᓛᒥ 9:00-

ᒧᐊᖅᐸᑦ ᓇᓄᖅ ᑲᑎᒪᕕᐊᓂ. 

 

ᑲᑎᒪᔾᔪᑎᔅᓴᐃᑦ ᒫᔾᔨ 8, 2017-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 44 - 4(3) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 37 

 ᒪᓕᒐᒃᓴᖅ 40 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 19 

 ᒪᓕᒐᒃᓴᖅ 26 

 ᒪᓕᒐᒃᓴᖅ 32 

 ᒪᓕᒐᒃᓴᖅ 33 

 ᒪᓕᒐᒃᓴᖅ 34 

 ᒪᓕᒐᒃᓴᖅ 35 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᓂᖅᐳᑦ 

ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ  

ᐊᐃᑉᐱᕈᕋᓱᐊᕐᓂᖓᓂ, ᒫᑦᓯ 8, 1:30-ᒥ 

ᐅᓐᓄᓴᒃᑯᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ. 

 

>>ᓄᖅᑲᖅᑐᑦ 19:44ᒥ



 

 

 


